
Mmemezeli WoMbuso Othandekayo:

Ake uzicabange ungomunye wabaphostoli umi
eNtabeni Yeminqumo. Nangu uJesu emi phambi
kwakho. Njengoba esezokhuphukela ezulwini, uthi:
“Nizokwamukela amandla lapho umoya ongcwele
ufika phezu kwenu, futhi nizoba ofakazi bami eJeru-
salema nakulo lonke elaseJudiya neSamariya nase-
zingxenyeni ezikude kakhulu zomhlaba.” (IzE. 1:8)
Ubuyokwenzenjani?

Mhlawumbe ubuyozwa sengathi isabelo sikhulu
ukuba ungasithwala. Ubungacabanga, ‘Singabunike-
za kanjani ubufakazi—thina dlanzana labafundi—
“ezingxenyeni ezikude kakhulu zomhlaba”?’ Ungaca-
banga ngesixwayiso uJesu asinikeza ngobusuku ba-
ngaphambi kokufa kwakhe: “Inceku ayinkulu kune-
nkosi yayo. Uma beye bashushisa mina, bayonishushi-
sa nani; uma beye bagcina izwi lami, bayoligcina nele-
nu. Kodwa bayokwenza zonke lezi zinto kini ngenxa
yegama lami, ngoba abamazi ongithumileyo.” (Joh.
15:20, 21) Ucabanga ngalawo mazwi, ungase uzibuze,
‘Ngingabunikeza kanjani ubufakazi obuphelele ngi-
bhekene nokuphikiswa noshushiso olungaka?’

Namuhla sibhekene nemibuzo efanayo. Ukuthu-
nywa kwethu nathi njengoFakazi BakaJehova kudi-
nga sinikeze ubufakazi obuphelele “ezingxenyeni ezi-
kude kakhulu zomhlaba,” ‘kubantu bazo zonke izi-
zwe.’ (Math. 28:19, 20) Ungafezwa kanjani lo msebe-
nzi, ikakhulukazi ngenxa yokuphikiswa okwabikeze-
lwa?



IzEnzo ZabaPhostoli zisinika ukwaziswa okuvusa
amadlingozi kokuthi abaphostoli namaKristu ekhu-
lu lokuqala C.E. ayekanye nabo bakwazi kanjani
ukufeza isabelo sabo ngosizo lukaJehova. Le ncwadi
oyifundayo manje iklanyelwe ukukusiza uhlole lo-
kho futhi uzwe injabulo ebangelwa izenzakalo ezija-
bulisayo ezikuyo. Uzomangala ukuthi kanti kunoku-
fana okungaka phakathi kwezinceku zikaNkulunku-
lu zangekhulu lokuqala nabantu bakhe namuhla.
Uzobona ukuthi lokhu kufana akuhlanganisi umse-
benzi esiwenzayo nje kuphela, kodwa nendlela esi-
hlelelwe ngayo ukwenza lowo msebenzi. Ukucaba-
nga ngalokhu kufana, ngokungangabazeki kuzoqi-
nisa ukukholelwa kwakho ukuthi uJehova uNkulu-
nkulu uyaqhubeka eqondisa ingxenye esemhlabeni
yenhlangano yakhe.

Sinethemba futhi sithandazela ukuthi ukuhlola
incwadi yezEnzo kuqinise ukuthembela kwakho
ekutheni uJehova uzokusiza nokuthi amandla omo-
ya wakhe ongcwele azokusekela. Kwangathi unga-
khuthazeka ukuba uqhubeke “unikeza ubufakazi
obuphelele” ngoMbuso kaNkulunkulu futhi usize
abanye bangene endleleni yensindiso.—IzE. 28:23;
1 Thim. 4:16.

Abafowenu,

INdikimba Ebusayo
YoFakazi BakaJehova

UREBECCA, uFakazi KaJehova osemusha eGhana,

ubheka isikole afunda kuso njengensimu yakhe. Uhla-

le ephethe izincwadi zeBhayibheli esikhwameni sakhe

sesikole. Ngesikhathi sekhefu ubheka amathuba oku-

shumayeza ezinye izingane. Useqale ukufundela izi-

ngane eziningana ekilasini.
2 Esiqhingini saseMadagascar, ogwini olusempuma-

langa ye-Afrika, amaphayona amabili avame ukuha-

mba amakhilomitha angaba ngu-25 elangeni elishisa-

yo eya endaweni ekude. Afike afundele abantu abatha-

kazelayo iBhayibheli.
3 Ukuze bafinyelele kubantu abahlala ngasemifuleni

iParaguay neParan
´
a, oFakazi baseParaguay kanye ne-

zisebenzi zokuzithandela ezivela emazweni angu-15,

bakha isikebhe. Lesi sikebhe esingamathani angu-45

sithatha abantu abangu-12. Behlala kulesi sikebhe

1-6. Landisa okuhlangenwe nakho okubonisa ukuthi oFakazi BakaJeho-
va bashumayela ngaphansi kwezimo ezihlukahlukene.

ISAHLUKO 1

“Hambani Niyokwenza . . . Abafundi”

Okuqukethwe incwadi yezEnzo Zabaphostoli nendlela
okusebenza ngayo osukwini lwethu

esintantayo, laba bashumayeli boMbuso abashisekayo

baye basakaza izindaba ezinhle ezindaweni okwaku-

nzima ukuzifinyelela.
4 ENyakatho Ekude, oFakazi e-Alaska basebenzi-

sa ithuba eliyingqayizivele lokushumayeza izivakashi

ehlobo. Lapho kufika imikhumbi egcwele izivakashi

ezivela emazweni ahlukahlukene, oFakazi bendawo

bama esikhumulweni semikhumbi bakhangise ngezi-

ncwadi zeBhayibheli zezilimi eziningi. Kuyo le ndawo,

indiza yaba usizo olukhulu ekufinyeleleni izindawo

ezingazodwa ukuze izindaba ezinhle zifike e-Aleut,

e-Athabascan, eTsimshian naseKlinket.
5 ULarry waseTexas, e-U.S.A., unensimu ekhetheki-

le—ikhaya lasebekhulile ahlala kulo. Nakuba ehamba

ngesihlalo sabakhubazekile ngenxa yengozi eyamehle-

la, uzigcina ematasa. Wazisa abanye isigijimi soMbu-

so, kuhlanganise nethemba lakhe elisekelwe eBhayi-

bhelini lokuthi ngaphansi kokubusa koMbuso, uyo-

kwazi ukuhamba futhi.—Isaya 35:5, 6.
6 Ukuze iqembu loFakazi lifike emhlanganweni

enyakatho yeMyanmar, lahamba izinsuku ezintathu

ngesikebhe lisuka eMandalay. Bezimisele ukushuma-

yela izindaba ezinhle, baphatha izincwadi zeBhayi-

8 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



bheli bazihambisela abanye abagibeli. Isikhathi ngasi-

nye lapho isikebhe sima edolobheni elincane, laba

bashumayeli abamagange babehla ngokushesha ba-

hambise izincwadi kuleyo ndawo. Njengoba isike-

bhe simile, kwakugibela abantu abasha, babe “insimu

entsha” kulaba bamemezeli boMbuso njengoba bebu-

yela esikebheni.
7 Njengoba lezi zibonelo ezimbalwa zibonisa, aba-

khulekeli bakaJehova abashisekayo emhlabeni wonke

‘banikeza ubufakazi obuphelele ngombuso kaNkulu-

nkulu.’ (IzE. 28:23) Bangena endlini ngendlu, bakhu-

lume nabantu emigwaqweni nangocingo. Kungakha-

thaliseki ukuthi bahamba ngebhasi, basepaki, noma

bathathe ikhefu emsebenzini wokuziphilisa, bapha-

phamela ukufuna amathuba okufakaza ngoMbuso ka-

Nkulunkulu. Izindlela zingase zehluke, kodwa umgo-

mo uyefana—ukushumayela izindaba ezinhle noma-

phi lapho abantu betholakala khona.—Math. 10:11.
8 Ingabe nawe mfundi othandekayo uphakathi

kwezixuku zabamemezeli boMbuso abakhuthele

7. Iziphi izindlela abakhulekeli bakaJehova abanikeza ngazo ubufakazi
ngoMbuso kaNkulunkulu, futhi uyini umgomo wabo?
8, 9. (a) Kungani ukwanda komsebenzi wokushumayela ngoMbuso kuyi-
simangaliso? (b) Yimuphi umbuzo othakazelisayo ophakamayo, futhi yini
okudingeka siyenze ukuze sithole impendulo?

“HAMBANI NIYOKWENZA . . . ABAFUNDI” 9



emazweni angaphezu kuka-235? Uma kunjalo, une-

qhaza ekwandeni okuvusa amadlingozi komsebenzi

wokushumayela ngoMbuso! Okuye kwafezwa ensimi-

ni yomhlaba wonke kuyisimangaliso. Naphezu kwezi-

ngqinamba nezinselele ezinkulu—ngisho nokuvinje-

lwa ohulumeni nokushushiswa—oFakazi BakaJehova

banikeza ubufakazi obuphelele ngoMbuso kaNkulu-

nkulu kubantu bazo zonke izizwe.
9 Umbuzo othakazelisayo okufanele siwucabangele

yilo, Kungani izingqinamba, ngisho nokuphikiswa ko-

busathane imbala, kungayimisanga inqubekela-pha-

mbili yomsebenzi wokushumayela ngoMbuso? Ukuze

siphendule lo mbuzo, kudingeka sihlehlele emuva

ekhulwini lokuqala C.E. Phela, thina boFakazi Baka-

Jehova banamuhla siqhuba umsebenzi owaqala emu-

va ngaleso sikhathi.

Umyalo Ofinyelela Kude
10 UMsunguli webandla lobuKristu, uJesu Kristu,

wazinikela ekushumayeleni izindaba ezinhle zoMbu-

so kaNkulunkulu; wayephilela kona. Wake wathi:

“Kumelwe ngishumayele izindaba ezinhle zombuso

kaNkulunkulu, ngoba yilokhu engathunyelwa kona.”

10. Yini uJesu azinikela kuyo, futhi yini ayeyazi ngalo msebenzi?

10 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



(Luka 4:43) UJesu wayazi ukuthi wayeqala umsebe-

nzi ayengeke awuqede yena ngokwakhe. Ngaphambi

nje kokufa kwakhe, wabikezela ukuthi isigijimi so-

Mbuso sasiyoshunyayelwa “ezizweni zonke.” (Marku

13:10) Kodwa sasizoshunyayelwa kanjani futhi obani?
11 Ngemva kokufa nokuvuswa kwakhe, uJesu wabo-

nakala kubafundi bakhe futhi wabanikeza lo myalo

obalulekile: “Ngakho-ke hambani niyokwenza abantu

bazo zonke izizwe babe abafundi, nibabhapathize ega-

meni likaYise neleNdodana nelomoya ongcwele, niba-

fundise ukugcina konke enginiyale ngakho. Bhekani!

Nginani izinsuku zonke kuze kube isiphelo sesimiso

sezinto.” (Math. 28:19, 20) Igama elithi “nginani” li-

bonisa ukuthi wayeyobasekela abafundi bakhe emse-

benzini wokushumayela nokwenza abafundi. Babeyo-

kudinga ukusekelwa okunjalo ngoba uJesu wayeba-

tshele ukuthi ‘babeyoba yizinto zokuzondwa yizizwe

zonke.’ (Math. 24:9) Abafundi babenokunye ababe-

ngathembela kukho. Ngaphambi nje kokuba anyuke-

le ezulwini, uJesu wabatshela ukuthi babezonikezwa

umoya ongcwele ukuze babe ofakazi bakhe “ezingxe-

nyeni ezikude kakhulu zomhlaba.”—IzE. 1:8.

11. Yimuphi umyalo obalulekile uJesu awunikeza abafundi bakhe, futhi
yini eyayiyobasekela lapho bewenza?

“HAMBANI NIYOKWENZA . . . ABAFUNDI” 11



12 Manje kuphakama imibuzo ebalulekile: Ingabe

abaphostoli bakaJesu nabanye abafundi bekhulu lo-

kuqala bawuthatha ngokungath
´
ı sina umyalo ababe-

wunikiwe? Leli qembu elincane lamadoda nabesifaza-

ne abangamaKristu labunikeza yini ubufakazi obu-

phelele ngoMbuso kaNkulunkulu naphezu kokushu-

shiswa ngesihluku? Ingabe umoya ongcwele kaJehova

wabasekela ngempela emsebenzini wokwenza abafu-

ndi? Le mibuzo neminye ehlobene nayo iyaphendulwa

encwadini yeBhayibheli yezEnzo. Kubalulekile ukuba

sizazi izimpendulo zayo. Ngani? UJesu wathembisa

ukuthi umsebenzi ayeyale ukuba wenziwe wawuyo-

qhubeka “kuze kube isiphelo sesimiso sezinto.” Nga-

kho, lo myalo usebenza kuwo wonke amaKristu eqi-

niso, kuhlanganise nathi esiphila kulesi sikhathi so-

kuphela. Ngakho-ke, sinesithakazelo esibukhali emla-

ndweni osencwadini yezEnzo.

Okuqukethwe Incwadi YezEnzo
13 Yalotshwa ubani incwadi yezEnzo? Le ncwadi

ayilisho igama lomlobi wayo, kodwa isethulo senza

12. Yimiphi imibuzo ebalulekile ephakamayo, futhi kungani kubalulekile
ukuba sazi izimpendulo zayo?

13, 14. (a) Ubani owaloba incwadi yezEnzo, futhi umlobi wakuthola ka-
njani ukwaziswa akuloba? (b) Ikhuluma ngani incwadi yezEnzo?

kucace ukuthi umlobi wezEnzo uyena futhi owalo-

ba iVangeli likaLuka. (Luka 1:1-4; IzE. 1:1, 2) Nga-

kho, kusukela kudala, uLuka, “udokotela othandeka-

yo” nesazimlando esiqikelelayo, ubelokhu eqashelwa

njengomlobi wezEnzo. (Kol. 4:14) Le ncwadi ihla-

nganisa inkathi eyiminyaka engaba ngu-28, kusuke-

la ekunyukeleni kukaJesu ezulwini ngo-33 C.E. kuya

ekuboshweni kukamphostoli uPawulu eRoma cishe

ngo-61 C.E. Iqiniso lokuthi uLuka uthi “ba-” abuye

ashintshe athi “si-” ekulandiseni kwakhe lisikisela

ukuthi wayekhona lapho kwenzeka eziningi zezenza-

kalo azichazayo. (IzE. 16:8-10; 20:5; 27:1) Njengom-

cwaningi ocophelelayo, akungabazeki ukuthi uLuka

wazibuzela mathupha ukwaziswa okuthile kuPawu-

lu, uBarnaba, uFiliphu nakwabanye okukhulunywa

ngabo.
14 Ikhuluma ngani incwadi yezEnzo? Ngaphambi-

li eVangelini lakhe, uLuka waloba ngezinto uJe-

su azisho nazenza. Kepha encwadini yezEnzo, uLu-

ka ubika lokho abalandeli bakaJesu abakusho naba-

kwenza. Ngakho, izEnzo zikhuluma ngabantu abafe-

za umsebenzi obabazekayo nakuba iningi labo la-

libhekwa abantu bangaphandle ‘njengabangafundile

nabavamile.’ (IzE. 4:13) Ngamafuphi nje, lo mbhalo

ophefumulelwe usitshela indlela ibandla lobuKristu

elasungulwa futhi lakhula ngayo. IzEnzo zibonisa

ukuthi amaKristu ekhulu lokuqala ayeshumayela ka-

njani—izindlela ayezisebenzisa nesimo sawo sengqo-

ndo. (IzE. 4:31; 5:42) Zichaza indima yomoya ongcwe-

le ekusakazeni izindaba ezinhle. (IzE. 8:29, 39, 40; 13:

1-3; 16:6; 18:24, 25) Ziqokomisa isihloko seBhayibheli

esihlanganisa uMbuso kaNkulunkulu ophethwe uKri-

stu futhi zibonise ukusakazwa kwesigijimi soMbuso

ngempumelelo naphezu kokuphikiswa ngonya.—IzE.

8:12; 19:8; 28:30, 31.
15 Yebo, kuyajabulisa futhi kuqinisa ukholo ukuhlo-

la incwadi yeBhayibheli yezEnzo! Uma sicabanga nge-

sibonelo sesibindi nesentshiseko sabalandeli bakaKri-

stu bokuqala, izinhliziyo zethu ziyothinteka. Siyo-

shukumiseleka ukuba silingise ukholo lwabafowethu

bekhulu lokuqala. Ngokwenza kanjalo, siyobe siku-

hlomele kahle ukufeza umyalo othi “hambani niyo-

kwenza . . . abafundi.” Le ncwadi oyifundayo manje

iklanyelwe ukukusiza ukuba uyitadishe kahle incwadi

yezEnzo.

15. Siyozuza ngaziphi izindlela ngokuhlola incwadi yezEnzo?

Incwadi Ewusizo Yokutadisha IBhayibheli
16 Iyini injongo yale ncwadi? Injongo ekathathu

yale ncwadi (1) ukusiqinisekisa ngokwengeziwe uku-

thi uJehova, ngomoya wakhe ongcwele, uyawusekela

umsebenzi wokushumayela ngoMbuso nokwenza aba-

fundi, (2) ukwandisa intshiseko yethu enkonzweni

ngokuhlola isibonelo sabalandeli bakaKristu bekhulu

lokuqala (3) nokujulisa inhlonipho yethu ngenhlanga-

no kaJehova nangalabo abaholayo emsebenzini woku-

shumayela nasekuqondiseni amabandla.
17 Ihlelwe kanjani le ncwadi? Uzophawula ukuthi

ihlukaniswe yaba izingxenye ezingu-8, ngayinye ikhu-

luma ngengxenye ethile yencwadi yezEnzo. Injongo

yezahluko ezilandelayo ayikona ukuxoxa ngevesi nga-

linye lencwadi yezEnzo, kodwa iwukuthola izifundo

ezenzakalweni ezilotshwe kuyo nokusisiza sibone uku-

thi singawasebenzisa kanjani amaphuzu esiwafundi-

le. Ekuqaleni kwesahluko ngasinye kunomusho oyisi-

hluthulelo ochaza umongo waso nomBhalo obonisa

ingxenye yencwadi yezEnzo okuzoxoxwa ngayo.
18 Kunezinye izici zale ncwadi ezizoba usizo

16. Iyini injongo ekathathu yale ncwadi?
17, 18. Ihlelwe kanjani le ncwadi, futhi iziphi izici ezizoba usizo esifu-
ndweni seBhayibheli somuntu siqu?

esifundweni seBhayibheli somuntu siqu. Encwadi-

ni evamile kunemifanekiso emihle ebonisa izenzaka-

lo ezithakazelisayo ezisencwadini yezEnzo, ezokusiza

ukuba ukubone ngeso lengqondo okwakwenzeka nje-

ngoba ufunda ukulandisa kweBhayibheli. Izahluko

eziningi zinamabhokisi anamaphuzu awusizo. Ama-

nye amabhokisi anokwaziswa ngomuntu okukhulu-

nywa ngaye eBhayibhelini, olukholo lwakhe lukufane-

lekele ukulingiswa. Amanye anikeza imininingwane

eyengeziwe ngezindawo, izenzakalo, amasiko, noma

abanye abantu okukhulunywa ngabo encwadini ye-

zEnzo. Emaceleni kunesikhala esikhulu sokubhala

amaphuzu njengoba utadisha.
19 Le ncwadi ingakusiza ukuba uzihlole ngokwe-

thembeka. Kungakhathaliseki ukuthi usunesikhathi

eside kangakanani ukhonza njengommemezeli wo-

Mbuso, kuhle ukudamane uma uhlaziye izinto ezi-

za kuqala ekuphileni kwakho nombono wakho nge-

nkonzo yobuKristu. (2 Kor. 13:5) Zibuze: ‘Ngisena-

wo yini umuzwa wokuphuthuma enkonzweni yami?

(1 Kor. 7:29-31) Ingabe ngishumayela izindaba ezi-

nhle ngokuqiniseka nangentshiseko? (1 Thes. 1:5, 6)

19. Yikuphi ukuzihlola okufanele sidamane sikwenza?

Ingabe ngihlanganyela ngokugcwele ngangokunokwe-

nzeka ekushumayeleni nasekwenzeni abafundi?’—Kol.

3:23.
20 Masikhumbule ukuthi sithunywe ukuba senze

umsebenzi obalulekile—wokushumayela nokwenza

abafundi. Usuku ngalunye oludlulayo, lo msebenzi

uya uphuthuma ngokwengeziwe. Ukuphela kwalesi si-

miso sezinto kusondela ngokushesha. Akukaze nani-

ni ngaphambili ukuphila kwabantu abaningi kangaka

kube sengozini. Asazi ukuthi bangaki abantu abatha-

mbekele ngokufanele abasengasamukela isigijimi se-

thu. (IzE. 13:48) Kodwa kuwumthwalo wethu wemfa-

nelo ukubasiza kungakephuzi.—1 Thim. 4:16.
21 Kusemqoka-ke ukuba silingise isibonelo saba-

shumayeli boMbuso abashisekayo bekhulu lokuqa-

la. Kwangathi ukutadisha kwakho le ncwadi ngo-

kucophelela kungakushukumisela ukuba ushumayele

ngentshiseko nangesibindi esengeziwe. Kwangathi ku-

ngaqina nokuzimisela kwakho ukuqhubeka ‘unike-

za ubufakazi obuphelele ngombuso kaNkulunkulu.’

—IzE. 28:23.

20, 21. Kungani umsebenzi wethu uphuthuma kangaka, futhi yini okufa-
nele sizimisele ukuyenza?

33
Kuvuswa uJesu
UJesu unikeza abalandeli bakhe
umyalo wokwenza abafundi

Kuthululwa umoya ongcwele
ngePhentekoste

Kusungulwa ibandla lobuKristu

c. 33-34
Kubulawa uStefanu
Kubhapathizwa umthenwa
ongumTopiya

c. 34
Kuphenduka uSawulu waseTarsu

c. 34-36
USawulu ushumayela eDamaseku

c. 36
UPawulu uvakashela eJerusalema
okokuqala esengumlandeli
kaKristu

UPawulu uvakashela uPetru
eJerusalema (Gal. 1:18)

36
Kuguquka uKorneliyu
AbeZizwe bokuqala baba amaKristu

c. 41
Kulotshwa iVangeli likaMathewu
Umbono kaPawulu ‘wezulu
lesithathu’ (2 Kor. 12:2)

c. 44
U-Agabhu ubikezela indlala

Kubulawa uJakobe (indodana
kaZebedewu)

Kuboshwa uPetru futhi akhululwe
ngokuyisimangaliso

44
Kufa uHerode Agripha I

c. 46
Kuba nendlala eyayibikezelwe
UPawulu uletha usizo eJerusalema

c. 47-48
Uhambo lokuqala lukaPawulu
eyisithunywa sevangeli

c. 49
Kuphakama inkinga yokusoka
e-Antiyokiya

Kuba nomhlangano eJerusalema
UPawulu usola uPetru (Gal. 2:11-14)

c. 49-52
Uhambo lwesibili lukaPawulu
eyisithunywa sevangeli

UBarnaba noMarku bashumayela
eKhupro

c. 49-50
UKlawudiyu uxosha amaJuda
eRoma

c. 50
ULuka uhlangana noPawulu
eTrowa

Umbono kaPawulu wendoda
yaseMakedoniya

IZINSUKU EZIBALULEKILE EKUSAKAZEKENI
KOBUKRISTU PHAKATHI NEKHULU LOKUQALA C.E.

����������������������������������������������������������������������������������������������������������������������������������������������������������������������������������������������������������������������������������������������������

UPawulu uvakashela eFilipi
Kumiswa ibandla laseFilipi
Kumiswa ibandla laseThesalonika
UPawulu uvakashela e-Athene

c. 50-52
UPawulu uvakashela eKorinte
Kulotshwa eyoku-1 Thesalonika
Kulotshwa eyabaseGalathiya

c. 51
Kulotshwa eyesi-2 Thesalonika

c. 52-56
Uhambo lwesithathu lukaPawulu
eyisithunywa sevangeli

c. 52-55
UPawulu uvakashela e-Efesu

c. 55
Kulotshwa eyoku-1 Korinte
UThithu uthunyelwa eKorinte
Kulotshwa eyesi-2 Korinte

c. 56
Kulotshwa eyabaseRoma
UPawulu uvusa u-Evitiku eTrowa
UPawulu noLuka bahlala noFiliphu
eKhesariya

Kuboshwa uPawulu eJerusalema

c. 56-58
UPawulu usetilongweni eKhesariya
Kulotshwa iVangeli likaLuka

c. 58
UFestu ulandela uFeliksi
esikhundleni

58
UHerode Agripha II ulalela uPawulu

c. 59-61
Ukuboshwa kokuqala kukaPawulu
eRoma

c. 60-61
Kulotshwa eyabaseKolose
Kulotshwa eyabase-Efesu
Kulotshwa ekaFilemoni
Kulotshwa eyabaseFilipi

c. 60-65
Kulotshwa iVangeli likaMarku

c. 61
Kulotshwa incwadi yezEnzo
Kulotshwa eyamaHebheru

c. 61-64
Kulotshwa eyoku-1 Thimothewu
UThithu usala eKrethe (Thithu 1:5)
Kulotshwa incwadi kaThithu

b. 62
Kulotshwa incwadi kaJakobe

c. 62-64
Kulotshwa eyoku-1 Petru

c. 64
Kulotshwa eyesi-2 Petru

c. 65
Ukuboshwa kwesibili kukaPawulu
eRoma

Kulotshwa eyesi-2 Thimothewu
UThithu uya eDalmathiya (2 Thim.
4:10)

UPawulu uyabulawa

Kusukela ngesikhathi umoya ongcwele uthu-
lulelwa kubo ngePhentekoste lika-33 C.E., aba-
fundi bakaJesu baba matasa emsebenzini wo-
kufakaza ngoMbuso kaNkulunkulu. Kule ngxe-
nye sizoxoxa ngomlando ojabulisayo wokuzalwa
kwebandla lobuKristu, ubufakazi obunamandla
obanikezwa eJerusalema nesibindi sabaphostoli
naphezu kokuphikiswa okwandayo.

INGXENYE 1 ˙ IZENZO 1:1–6:7
��������������������������������������������������������������������������������������������������������������������������������������������������������������������������������������������������������������������������������������

“SENIGCWALISE
IJERUSALEMA

NGEMFUNDISO YENU”

IZENZO 5:28



ABAFUNI kuphele. Amasonto adlule abemnandi kuba-

phostoli! Ukuvuswa kukaJesu kuye kwaphendula usizi

lwabo olukhulu lwaba intokozo enkulu. Sekuphele izi-

nsuku ezingu-40 manje uJesu ebonakala ngokuphindi-

we, eqhubeka efundisa futhi ekhuthaza abafundi bakhe.

Kodwa namhlanje ubonakala okokugcina.
2 Bemi ndawonye eNtabeni Yeminqumo, abaphostoli

babamba izwi nezwi uJesu alishoyo. Lapho eqeda—oku-

bonakala kusheshile nokho—uphakamisa izandla aba-

busise. Ube eseqala ukwenyuka! Abalandeli bakhe ba-

yamgqolozela njengoba enyukela esibhakabhakeni. Eku-

gcineni ifu liyamsitha angabe esabonakala. Usehambile,

kodwa basalokhu begqolozele emazulwini.—Luka 24:50;

IzE. 1:9, 10.
3 Lesi senzakalo siwushintsho oluphawulekayo eku-

phileni kwabaphostoli bakaJesu. Sebezokwenzenjani-ke

1-3. UJesu uhlukana kanjani nabaphostoli bakhe, futhi kuphakama miphi
imibuzo?

ISAHLUKO 2
����������������������������������������������������������������������������������������������������������������������������������������������������������������������������������������������������������������������������������������������������

“Nizoba Ofakazi Bami”

Indlela uJesu alungiselela ngayo abaphostoli bakhe
ukuhola emsebenzini wokushumayela

Isekelwe encwadini yezEnzo 1:1-26

manje njengoba iNkosi yabo, uJesu Kristu, isinyukele

ezulwini? Singaqiniseka ukuthi iNkosi yabo ibahlomise-

le ukuqhubeka nomsebenzi eyawuqala. Yabahlomisela

kanjani lesi sabelo esibalulekile, futhi basabela kanja-

ni? Athinteka kanjani amaKristu namuhla? Isahluko so-

kuqala sezEnzo sinezimpendulo ezikhuthazayo.

‘Ubufakazi Obuningi Obuqand’ ikhanda’ (IzEnzo 1:1-5)
4 ULuka uqala ukulandisa kwakhe ngokukhuluma no-

Theyofilu, umlisa ofanayo ayembhalele iVangeli.� Ekwe-

nza kucace ukuthi uqhubeka nokulandisa kokuqala,

uLuka uqala ngokufingqa izenzakalo ezisekugcineni

kweVangeli lakhe, esebenzisa amagama ahlukile futhi

esinika nemininingwane eyengeziwe.
5 Yini ezogcina ukholo lwabalandeli bakaJesu lu-

qinile? Encwadini yezEnzo 1:3, siyafunda: “Ngobu-

fakazi obuningi obuqand’ ikhanda [uJesu] waziveza

ephila.” EBhayibhelini, nguLuka kuphela, “udokote-

� EVangelini lakhe, uLuka ubiza lo mlisa ngokuthi “Theyofilu ohlo-
nipheka kakhulu,” okusikisela kwabanye ukuthi kungenzeka wayengu-
muntu ovelele owayengakabi ikholwa. Lapha encwadini yezEnzo, uLu-
ka umane ambize ngokuthi “Theyofilu.” Ezinye izazi zisikisela ukuthi
uTheyofilu waba ikholwa ngemva kokufunda iVangeli likaLuka; nga-
kho zithi, uLuka akasisebenzisi isiqu sokumhlonipha kepha umbhale-
la njengomfowabo ongokomoya.

4. ULuka ukuqala kanjani ukulandisa kwakhe okusencwadini yezEnzo?
5, 6. (a) Yini eyosiza abalandeli bakaJesu ukuba bagcine ukholo lwabo luqi-
nile? (b) Kukanjani ukholo lwamaKristu namuhla lusekelwe ‘ebufakazini
obuqand’ ikhanda’?

la othandekayo,” osebenzisa amazwi athi “ubufakazi

obuqand’ ikhanda.” (Kol. 4:14) La mazwi ayesetshenzi-

swa emibhalweni yezokwelapha futhi abonisa ubufaka-

zi obuyiqiniso, obuwujuqu nobuthembekile. UJesu wa-

nikeza ubufakazi obunjalo. Wabonakala kaningi kubala-

ndeli bakhe, ngezinye izikhathi koyedwa noma kwaba-

bili, kokunye kubo bonke abaphostoli, ngesinye isikha-

thi emakholweni angaphezu kuka-500. (1 Kor. 15:3-6)

Ubufakazi obuqand’ ikhanda isibili!
6 Ukholo lwamaKristu eqiniso namuhla nalo luseke-

lwe ‘ebufakazini obuningi obuqand’ ikhanda.’ Bukhona

yini ubufakazi bokuthi uJesu waphila emhlabeni, wafe-

la izono zethu futhi wavuswa? Impela! Ukulandisa oku-

thembekile kofakazi bokuzibonela okuseZwini likaNku-

lunkulu eliphefumulelwe kusinikeza bonke ubufakazi

obugculisayo esibudingayo. Ukutadisha lokhu kulandi-

sa ngomthandazo kungaluqinisa kakhulu ukholo lwe-

thu. Khumbula, ubufakazi obuqinile bungenza ume-

hluko phakathi kokholo lwangempela nolokuthatheka.

Ukholo lwangempela luyadingeka ukuze sithole ukuphi-

la okuphakade.—Joh. 3:16.
7 UJesu ‘wakhuluma nangezinto ezimayelana no-

mbuso kaNkulunkulu.’ Ngokwesibonelo, wachaza

7. UJesu wababekela siphi isibonelo abalandeli bakhe ekufundiseni naseku-
shumayeleni?

iziprofetho ezazibonisa ukuthi uMesiya kwakuzomelwe

ahlupheke futhi afe. (Luka 24:13-32, 46, 47) Lapho uJe-

su ecacisa indima yakhe njengoMesiya, wagcizelela isi-

hloko soMbuso kaNkulunkulu ngoba uyena owayeqoke-

lwe ukuba iNkosi. UJesu wayehlale eshumayela ngo-

Mbuso, futhi abalandeli bakhe namuhla banamathela

esihlokweni esifanayo lapho beshumayela.—Math. 24:

14; Luka 4:43.

“Nasezingxenyeni Ezikude Kakhulu Zomhlaba”
(IzEnzo 1:6-12)

8 Ngesikhathi abaphostoli bebuthene eNtabeni Yemi-

nqumo, baba nomhlangano wokugcina noJesu emhla-

beni. Babuza ngesasasa: “Nkosi, ingabe uzowubuyise-

la umbuso ku-Israyeli ngalesi sikhathi na?” (IzE. 1:6)

Kulo mbuzo, abaphostoli bembula ukuthi babenemibo-

no emibili eyiphutha. Owokuqala, babecabanga ukuthi

uMbuso kaNkulunkulu uyobuyiselwa ku-Israyeli ongo-

kwenyama. Owesibili, babelindele ukuba uMbuso othe-

njisiwe uqale ukubusa ‘ngaso leso sikhathi.’ UJesu wa-

basiza kanjani ukuba balungise ukucabanga kwabo?
9 Kumelwe ukuba uJesu wayazi ukuthi umbono wabo

wokuqala wawuzolungiswa ngokushesha. Empeleni,

8, 9. (a) Yimiphi imibono emibili eyiphutha abaphostoli bakaJesu ababena-
yo? (b) UJesu wakulungisa kanjani ukucabanga kwabaphostoli, okuwafundi-
sani amaKristu namuhla?

abalandeli bakhe base bezobona ukuzalwa kwesizwe

esisha, u-Israyeli ongokomoya, ngemva kwezinsuku ezi-

yishumi! Ukusebenzelana kukaNkulunkulu no-Israyeli

ongokwenyama kwase kuzophela. Ngokuqondene no-

mbono wabo wesibili, uJesu wabakhumbuza ngomusa:

“Akukhona okwenu ukuthola ulwazi ngezikhathi noma

izinkathi uBaba azishiyele kuye ngokwakhe.” (IzE. 1:7)

UJehova unguMgcini-sikhathi Omkhulu. Ngaphambi

kokuba uJesu afe, kwayena wathi ngisho neNdodana ya-

yingalwazi ngaleso sikhathi ‘usuku nehora’ okwakuzofi-

ka ngalo ukuphela kodwa “uBaba kuphela.” (Math. 24:

36) Nanamuhla, uma amaKristu ezikhathaza ngokunga-

fanele ngokubala ukuthi ukuphela kwalesi simiso sezi-

nto kuyofika nini, empeleni asuke ezihlupha ngento

okungeyona eyawo.
10 Noma kunjalo, kufanele siqaphele singababukeli

phansi abaphostoli bakaJesu ababengamadoda okho-

lo oluqinile. Bakwamukela ngokuthobeka ukulungiswa.

Ngaphezu kwalokho, yize umbuzo wabo wawubange-

lwa ukucabanga okuyiphutha, waveza nesimo esihle se-

ngqondo. UJesu wayekade ebanxuse kaninginingi abala-

ndeli bakhe: “Hlalani nilindile.” (Math. 24:42; 25:13;

26:41) Babeqaphile ngokomoya, bebubheke ngabomvu

10. Yisiphi isimo sengqondo sabaphostoli okufanele sisihlakulele, futhi
ngani?

ubufakazi bokuthi uJehova wayesezothatha isinyathelo.

Yilesi isimo sengqondo okudingeka sisihlakulele namu-

hla. Empeleni, lezi ‘zinsuku zokugcina’ zenza kuphu-

thume nakakhulu ukuba senze kanjalo.—2 Thim. 3:1-5.
11 UJesu wakhumbuza abaphostoli lokho okwakufane-

le bakukhathalele ngokuyinhloko. Wathi: “Nizokwamu-

kela amandla lapho umoya ongcwele ufika phezu kwe-

nu, futhi nizoba ofakazi bami eJerusalema nakulo lonke

elaseJudiya neSamariya nasezingxenyeni ezikude kakhu-

lu zomhlaba.” (IzE. 1:8) Izindaba zokuvuswa kukaJe-

su zaziyoshunyayelwa eJerusalema kuqala, lapho uJesu

abulawelwa khona. Kusuka lapho, isigijimi sasiyofinye-

lela kulo lonke elaseJudiya, siye eSamariya nasezinda-

weni ezikude.
12 Kuyafaneleka ukuthi uJesu wakhuluma ngomyalo

wokushumayela ngemva kokuvuselela isithembiso soku-

thumela umoya ongcwele ukuba ubasize. Lesi esinye se-

zikhathi ezingaphezu kuka-40 encwadini yezEnzo oku-

vela kuzo inkulumo ethi “umoya ongcwele.” Ngokuphi-

ndaphindiwe le ncwadi yeBhayibheli ecacile ikwenza

kukhanye ukuthi asinakuyifeza intando kaJehova nga-

phandle kosizo lomoya ongcwele. Yeka ukuthi kubalule-

11, 12. (a) Yisiphi isabelo uJesu asinika abalandeli bakhe? (b) Kungani
kwakufaneleka ngoJesu ukuba akhulume ngomoya ongcwele lapho ekhuluma
ngomyalo wokushumayela?

ke kangakanani-ke ukuba siwuthandazele njalo lo moya!

(Luka 11:13) Manje siwudinga kunanini ngaphambili.
13 Incazelo yokuthi ‘izingxenye ezikude kakhulu zom-

hlaba’ iye yashintsha kusukela ngaleso sikhathi. Nokho,

njengoba sibonile esahlukweni esandulele, oFakazi Ba-

kaJehova baye basamukela ngenhliziyo yonke lesi sabe-

lo sokufakaza, bazi ukuthi uNkulunkulu ufuna zonke

izinhlobo zabantu zizwe izindaba ezinhle zoMbuso wa-

khe. (1 Thim. 2:3, 4) Ingabe wena umatasa kulo mse-

benzi osindisa ukuphila? Awusoze wawuthola kwenye

indawo umsebenzi ogculisa nowanelisa njengalo! UJe-

hova uzokunika amandla owadingayo okuwenza. Incwa-

di yezEnzo izokutshela okuningi ngezindlela ezifanele

esingazisebenzisa nesimo sengqondo okufanele sisihla-

kulele ukuze siphumelele.
14 Njengoba kubonisiwe ekuqaleni kwalesi sahluko,

uJesu wenyuka emhlabeni wayesenyamalala. Kodwa

abaphostoli abangu-11 baqhubeka bemile bebheke esi-

bhakabhakeni. Ekugcineni, kwaqhamuka izingelosi ezi-

mbili, zabasola ngamazwi athambile: “Madoda ase-

Galile, nimeleni nibheke esibhakabhakeni? Lo Jesu

13. Mkhulu kangakanani umsebenzi wokushumayela onikezwe abantu baka-
Nkulunkulu namuhla, futhi kungani kufanele siwamukele ngenjabulo?
14, 15. (a) Zathini izingelosi mayelana nokubuya kukaKristu, futhi zazi-
sho ukuthini? (Bheka nombhalo waphansi.) (b) Ukubuya kukaKristu kwaba
kanjani “ngendlela efanayo” naleyo ahamba ngayo?

owamukelwa phezulu esibhakabhakeni esuka kini uyo-

kuza ngendlela efanayo naleyo enimbone eya ngayo esi-

bhakabhakeni.” (IzE. 1:11) Ingabe izingelosi zazisho

ukuthi uJesu wayeyobuya ngomzimba ofanayo, njengo-

ba kufundisa amanye amasonto? Cha, zazingasho lo-

kho. Sazi kanjani?
15 Izingelosi zazithe uJesu uyobuya “ngendlela efa-

nayo,” hhayi ngesimo esifanayo.� Wahamba ngayiphi

indlela? Lapho izingelosi zikhuluma, wayengasabonaka-

li. Yilawo madoda ambalwa kuphela, abaphostoli, aqo-

nda ukuthi uJesu wayesehambile emhlabeni futhi ese-

ndleleni eya kuYise ezulwini. UKristu wayeyobuya nge-

ndlela efanayo. Kwaba njalo. Namuhla, yilabo abano-

kuqonda okungokomoya kuphela abaqaphelayo ukuthi

uJesu useyabusa njengenkosi. (Luka 17:20) Sidinga uku-

buqonda ubufakazi bokuba khona kwakhe futhi sibu-

dlulisele kwabanye ukuze nabo bakubone ukuphuthuma

kwezikhathi zethu.

“Bonisa Ukuthi Iyiphi . . . Oyikhethile”
(IzEnzo 1:13-26)

16 Akungabazeki ukuthi abaphostoli “babuyela eJeru-

� Lapha, iBhayibheli lisebenzisa igama lesiGreki elithi tro�pos, elisho
“indlela,” hhayi elithi mor·phe�, elisho “isimo.”

16-18. (a) Yini esiyifundayo ngemibuthano yobuKristu yokukhulekela
encwadini yezEnzo 1:13, 14? (b) Yini esiyifundayo esibonelweni sikanina ka-
Jesu, uMariya? (c) Kungani ibalulekile imihlangano yobuKristu namuhla?

salema bejabula kakhulu.” (Luka 24:52) Kodwa babe-

yosabela kanjani esiqondisweni nasekuyaleni kuka-

Kristu? Emavesini 13 no-14 ezEnzo isahluko 1, sibatho-

la bebuthene “ekamelweni eliphezulu,” futhi sifunda

imininingwane ethakazelisayo ngemibuthano enjalo.

Ngaleso sikhathi, izindlu zasePalestina zazinekamelo

eliphezulu okwakungenwa kulo ngezitebhisi ezingapha-

ndle. Kungenzeka yini ukuthi leli ‘kamelo eliphezu-

lu’ yilo leli elaliphezu kwendlu okukhulunywa ngayo

encwadini yezEnzo 12:12, eyayingekanina kaMarku? Ku-

noma yikuphi, kwakuyikamelo elingadle ngabukhazi-

khazi, elisebenzisekayo, abalandeli bakaKristu ababe-

ngabuthanela kulo. Kodwa kwakubuthana obani, futhi

benzeni?
17 Phawula ukuthi lo mbuthano kwakungewona owa-

baphostoli noma owamadoda wodwa. Kwakukhona ‘na-

besifazane abathile,’ kuhlanganise nonina kaJesu, uMa-

riya. Lapha kukhulunywa ngaye okokugcina eBhayibhe-

lini. Kuyafaneleka ukucabanga ngaye ekulo mbuthano,

engafuni ukuvelela, kodwa ngokuthobeka ehlangene na-

bafowabo nodadewabo abangokomoya ngenjongo yoku-

khulekela. Kumelwe ukuba kwakumduduza ukuthi ama-

dodana akhe amane, ayekade engewona amakholwa nge-

sikhathi uJesu esaphila, manje ayesekanye naye. (Math.

13:55; Joh. 7:5) Ngemva kokufa nokuvuswa komfowabo

ngamzali munye, bashintsha.—1 Kor. 15:7.
18 Phawula futhi ukuthi kungani laba bafundi babe-

hlangene: “Bonke laba baphikelela nganhliziyonye em-

thandazweni.” (IzE. 1:14) Ukuhlangana ndawonye be-

kulokhu kubalulekile ekukhulekeleni kwamaKristu. Si-

yabuthana ukuze sikhuthazane, sifundiswe, siyalwe, fu-

thi ngaphezu kwakho konke, sikhulekele uBaba wethu

uJehova. Imikhuleko yethu nezingoma zokudumisa la-

pho sihlangene ziyamjabulisa kakhulu, futhi zibaluleki-

le kithina. Kwangathi singelokothe sikuyeke lokhu ku-

buthana okungcwele nokwakhayo!—Heb. 10:24, 25.
19 Labo balandeli bakaKristu manje base bebhekene

nesidingo esibalulekile, futhi umphostoli uPetru waho-

la ekusingatheni lolu daba. (Amavesi 15-26) Akududuzi

yini ukuphawula umzamo omuhle uPetru ayewenzile

emasontweni alandela ukuphika kwakhe iNkosi katha-

thu? (Marku 14:72) Sonke sithambekele esonweni, fu-

thi sidinga izikhumbuzo zokuthi uJehova “muhle futhi

ukulungele ukuthethelela” labo abaphenduka ngobuqo-

tho.—IHu. 86:5.
20 UPetru waqonda ukuthi kwakufanele kuvalwe isi-

19-21. (a) Sifundani endimeni uPetru ayifeza ebandleni? (b) Kungani kwa-
kudingeka kuvalwe isikhala sikaJuda, futhi yini esingayifunda endleleni
okwasingathwa ngayo lokhu?

khala sikaJuda, umphostoli owayekhaphele uJesu. Ko-

dwa sivalwe ubani? UPetru wathi umphostoli omusha

kufanele kube umuntu owayekade elandela uJesu pha-

kathi nayo yonke inkonzo yakhe futhi wambona esevu-

siwe. (IzE. 1:21, 22) Lokho kwakuvumelana nesithe-

mbiso sikaJesu: “Nina eniye nangilandela nani ngokwe-

nu niyohlala ezihlalweni zobukhosi eziyishumi nambi-

li, nahlulele izizwe eziyishumi nambili zakwa-Israyeli.”

(Math. 19:28) Kusobala ukuthi uJehova wayejonge uku-

ba abaphostoli abangu-12 ababelandele uJesu phakathi

nenkonzo yakhe yasemhlabeni, babe “amatshe esisekelo

ayishumi nambili” eJerusalema Elisha. (IsAm. 21:2, 14)

Ngakho uNkulunkulu wenza uPetru wabona ukuthi isi-

profetho esithi “isikhundla sakhe sobubonisi masitha-

thwe ngomunye,” sisebenza kuJuda.—IHu. 109:8.
21 Kwakhethwa kanjani? Ngokwenza inkatho, umkhu-

ba owawuvamile ngezikhathi zeBhayibheli. (IzAga 16:

33) Nokho, kungokokugcina lapha eBhayibhelini kubo-

niswa ukusetshenziswa kwenkatho ngale ndlela. Uku-

thululwa komoya ongcwele kamuva kwabonisa uku-

thi lo mkhuba wawusuphelelwe isikhathi. Nokho, pha-

wula ukuthi kungani kwakusetshenziswa inkatho. Aba-

phostoli bathandaza: “Wena, Jehova, owazi izinhliziyo

zabo bonke, bonisa ukuthi iyiphi kula madoda amabili

oyikhethile.” (IzE. 1:23, 24) Babefuna kube uJehova

okhethayo. Kwakhethwa uMathiya, cishe owayengomu-

nye wabafundi abangu-70 uJesu ayebathume ukuba ba-

yoshumayela. Ngakho uMathiya waba omunye ‘wabayi-

shumi nambili.’�—IzE. 6:2.
22 Lesi senzakalo sisikhumbuza ukubaluleka kokuhle-

leka phakathi kwabantu bakaNkulunkulu. Kuze kube

namuhla, kukhethwa amadoda afanelekayo ukuba akho-

nze njengababonisi ebandleni. Abadala bacabangela

ngokucophelela izimfuneko ezingokomBhalo zababoni-

si, bathandazele nesiqondiso somoya ongcwele. Ngenxa

yalokho, ibandla libheka amadoda anjalo njengamiswe

umoya ongcwele. Thina siyawathobela futhi siwalale-

le, sikhuthaze umoya wokubambisana ebandleni.—Heb.

13:17.
23 Manje njengoba labo bafundi base beqiniswe uku-

bona uJesu evusiwe, nokubona ukulungiswa kwendlela

ibandla elisebenza ngayo, base bekulungele ngokuphele-

le okwakubahlalele. Isahluko esilandelayo sizoxoxa nga-

leso senzakalo esibalulekile.

� Kamuva uPawulu wamiswa ukuba abe “umphostoli ezizweni,” ko-
dwa wayengekho neze phakathi kwabangu-12. (Roma 11:13; 1 Kor. 15:
4-8) Wayengazange amlandele uJesu phakathi nenkonzo yakhe yasem-
hlabeni, ngakho akazange alifanelekele lelo lungelo elikhethekile.

22, 23. Kungani kufanele sizithobe futhi silalele abaholayo ebandleni na-
muhla?

IMIGWAQO yaseJerusalema iyachwaza yinjabulo.�

Kwenyuka umusi e-altare lethempeli njengoba amaLe-

vi ehlabelela iHallel (AmaHubo 113 kuya ku-118), ci-

she ngendlela yokunikezelana. Kuphithiza izivakashi

emigwaqweni. Zivela emazweni akude njengase-Elamu,

eMesophothamiya, eKhaphadosiya, ePhontu, eGibhi-

the naseRoma.� Kwenzenjani? YiPhentekoste, elibizwa

nangokuthi ‘usuku lolibo oluvuthiwe.’ (Num. 28:26) Lo

mkhosi waminyaka yonke usho ukuphela kokuvunwa

kwebhali nokuqala kokuvunwa kwamabele. Usuku olu-

jabulisayo lolu.
2 Namuhla ekuseni yintwasahlobo epholile ngo-

33 C.E., cishe ngehora lesi-9, kwenzeka okuthile

� Bheka ibhokisi elithi “IJerusalema—Isikhungo SobuJuda,” ekhasi-
ni 34.
� Bheka ibhokisi elithi “IRoma—Inhloko-dolobha Yombuso,” ekha-

sini 35; “AmaJuda EMesophothamiya NaseGibhithe,” ekhasini 36;
nelithi “UbuKristu EPhontu,” ekhasini 37.

1. Chaza isimo ngoMkhosi WePhentekoste.
2. Kwenzeka siphi isimanga ngePhentekoste lika-33 C.E.?

ISAHLUKO 3

“Bagcwala Umoya Ongcwele”

Imiphumela yokuthululwa komoya
ongcwele ngePhentekoste

Isekelwe encwadini yezEnzo 2:1-47

“BAGCWALA UMOYA ONGCWELE” 33



Eziningi zezenzakalo ezisezahlukweni zokuqala ze-
ncwadi yezEnzo zenzeka eJerusalema. Lo muzi upha-
kathi kokhahlamba lwezintaba zaseJudiya, endaweni
engaba amakhilomitha angu-55 empumalanga yoLwa-
ndle LwaseMedithera. Ngo-1070 B.C.E., iNkosi uDavi-
de yanqoba inqaba eyayisesiqongweni seNtaba iZiyoni
ekule ndawo, futhi umuzi omkhulu owayizungeza waba
inhloko-dolobha yesizwe sakwa-Israyeli wasendulo.

Eduze kweNtaba iZiyoni kumi iNtaba iMoriya, la-
pho, ngokomlando wamaJuda, u-Abrahama azama kho-
na ukunikela ngo-Isaka, eminyakeni engaba ngu-1 900
ngaphambi kwezenzakalo ezichazwe encwadini ye-
zEnzo. INtaba iMoriya yaba ngaphansi kwalo muzi
ngesikhathi uSolomoni akha ithempeli likaJehova lo-
kuqala phezu kwayo. Lesi sakhiwo saba ikomkhulu lo-
kuphila okuvamile nokukhulekela kwamaJuda.

Wonke amaJuda azinikele ayebuthana njalo ethempe-
lini likaJehova evela kuwo wonke umhlaba owakhiwe
ukuze anikele, akhulekele, futhi agubhe imikhosi eyaye-
nziwa ngezikhathi ezithile zonyaka. Babenza kanjalo
ngoba belalela umyalo kaNkulunkulu: “Kathathu ngo-
nyaka bonke abesilisa bakho kufanele bavele phambi
kukaJehova uNkulunkulu wakho endaweni ayoyikhe-
tha.” (Dut. 16:16) EJerusalema yilapho kwakukhona
khona neSanhedrini Enkulu, inkantolo ephakeme ya-
maJuda nomkhandlu ophethe isizwe.

IJERUSALEMA
—ISIKHUNGO SOBUJUDA

Phakathi nenkathi ehlanganiswa incwadi yezEnzo, iRoma
yayingumuzi omkhulu kunayo yonke nobaluleke kakhulu
kwezombusazwe emhlabeni owawaziwa ngaleso sikhathi.
Yayiyinhloko-dolobha yombuso okwathi lapho udlondloba-
la, wabusa amazwe kusuka eBrithani kuya eNyakatho Afri-
ka nokusuka oLwandle i-Atlantic kuya ePersian Gulf.

ERoma kwakunengxubevange yamasiko, izinhlanga, izili-
mi nezinkolelo-ze. Imigwaqo eyayinakekelwa kahle yayile-
tha izivakashi nempahla eyayivela kuzo zonke izingxenye
zombuso. Ethekwini lase-Ostia eliseduze, imikhumbi yayi-
phuma ingena olwandle iletha ukudla nempahla ebizayo ku-
leli dolobha.

Ngasekhulwini lokuqalaC.E., kwakuhlala abantu abanga-
phezu kwesigidi eRoma. Kungenzeka ukuthi ingxenye yabo
kwakuyizigqila—izinswelaboya ezigwetshiwe, izingane ezi-
thengisiwe noma ezingenabazali, neziboshwa ezabanjwa
phakathi nomkhankaso wamabutho aseRoma. Phakathi
kwalabo abalethwa eRoma njengezigqila kwakunamaJuda
aseJerusalema, ayeboshwe ngemva kokunqotshwa kwalowo
muzi nguJenene waseRoma uPompey ngo-63 B.C.E.

Iningi labantu ababekhululekile kwakuyizimpofana eza-
zihlala ezindlini ezinezitezi eziningi futhi zithembele osi-
zweni lukahulumeni. Nokho, ababusi babehlobise lo muzi
ngezakhiwo zomphakathi ezinhle kakhulu kwezake zabo-
nwa. Phakathi kwazo kwakunezinkundla zemidlalo ezinku-
lu okwakudlalelwa kuzo imidlalo yaseshashalazini, imiqhu-
delwano yezilwi nemijaho yezinqola zamahhashi—konke
okwakuwukuzijabulisa kwamahhala kwezixuku.

IROMA—INHLOKO-DOLOBHA YOMBUSO

Incwadi ethi The History of the Jewish People in the Age
of Jesus Christ (175 B.C.–A.D. 135) ithi: “EMesophothamiya,
eMediya naseBhabhiloniya kwakuhlala isizukulwane sabantu
bombuso wezizwe eziyishumi [zakwa-Israyeli], nabombuso
wakwaJuda, ababedingiselwe lapho ngabase-Asiriya naba-
seBhabhiloniya.” Ngokuka-Ezra 2:64, ngamadoda angama-
Israyeli angu-42 360 kuphela kanye nomkawo nezingane,
abuyela eJerusalema evela ekudingisweni eBhabhiloniya.
Lokhu kwenzeka ngo-537 B.C.E. UFlavius Josephus upha-
wula ukuthi ekhulwini lokuqala C.E., amaJuda “ayehlala
eBhabhiloniya” ayebalelwa emashumini ezinkulungwane.
Ngekhulu lesithathu kuya kwelesihlanu C.E., le miphaka-
thi yamaJuda yenza incwadi eyaziwa ngokuthi iTalmud ya-
seBhabhiloniya.

Kunobufakazi obulotshiwe bokuthi kunamaJuda ayehla-
la eGibhithe kusukela cishe ngekhulu lesithupha B.C.E.
Phakathi naleyo nkathi, uJeremiya wathumela umyalezo
kumaJuda ayehlala ezindaweni ezihlukahlukene zaseGibhi-
the, kuhlanganise naseMemfisi. (Jer. 44:1, umbhalo wapha-
nsi we-New World Translation of the Holy Scriptures With Refer-
ences) Kungenzeka ukuthi isibalo esikhulu samaJuda saya
eGibhithe phakathi nenkathi yokubusa kwamaGreki. UJo-
sephus uthi amaJuda ayephakathi kwabantu bokuqala aba-
hlala e-Aleksandriya. Ngokuhamba kwesikhathi, banikwa
ingxenye ethile yaleli dolobha. Ngekhulu lokuqala C.E.,
umlobi ongumJuda uPhilo wagomela ngokuthi izigidi zo-
zakwabo zazihlala kulo lonke elaseGibhithe, kusukela “eLi-
bhiya kuya emingceleni yaseTopiya.”

AMAJUDA EMESOPHOTHAMIYA
NASEGIBHITHE

Phakathi kwalabo abezwa inkulumo kaPetru ngePhe-
ntekoste lika-33 C.E. kwakunamaJuda avela ePhontu, isi-
funda esisenyakatho ye-Asia Minor. (IzE. 2:9) Akunga-
bazeki ukuthi amanye awo abuyela nezindaba ezinhle
emazweni akubo, ngoba lapho uPetru ebhala incwadi ya-
khe yokuqala wahlanganisa namakholwa ‘ayehlakazeke-
le’ ezindaweni ezinjengePhontu.� (1 Pet. 1:1) Incwadi ya-
khe yembula ukuthi la maKristu ‘ayenziwe lusizi yizili-
ngo ezihlukahlukene’ ngenxa yokholo lwawo. (1 Pet. 1:6)
Kungenzeka ukuthi lokhu kwakuhlanganisa ukuphiki-
swa noshushiso.

Lapho uPliny Omncane, umbusi wezifundazwe zase-
Roma, iBhithiniya nePhontu, ebhalelana noMbusi uTra-
jan, bakhuluma ngovivinyo olwengeziwe amaKristu
abhekana nalo ePhontu. Lapho uPliny ebhala cishe ngo-
112 C.E. esePhontu, wabika ukuthi “ukusakazeka” kobu-
Kristu kwakwesabisa wonk’ umuntu kungakhathaliseki
ubulili, ubudala noma isikhundla sakhe. Wanikeza labo
ababemangalelwa ngokuba amaKristu ithuba lokubu-
phika ubuKristu futhi labo ababenqaba, wayebabulala.
Noma yibaphi ababeqalekisa uKristu noma bakhuleke
konkulunkulu noma esithombeni sikaTrajan babekhulu-
lwa. UPliny wavuma ukuthi lezi kwakuyizinto “labo aba-
ngamaKristu eqiniso abangeke benziswe zona.”

� Igama elithi “-hlakazekile” livela egameni lesiGreki elisho uku-
thi “abaHlakazekile.” Leli gama lihlangene nobuJuda, libonisa uku-
thi iningi lalabo abaguquka ekuqaleni lalivela emiphakathini yama-
Juda.

UBUKRISTU EPHONTU

okuyolokhu kubatshazwa amakhulu eminyaka ezayo.

Khona manjalo, kuzwakala “umsindo uvela ezulwini

ufana nje nowesivunguvungu esinamandla.” (IzE. 2:2)

Le nhlokomo igcwalisa indlu lapho abafundi bakaJesu

abangaba ngu-120 bebuthene khona. Kube sekwenze-

ka isimanga. Kubonakala izilimi ezinjengamalangabi,

ngalinye lihlala phezu komfundi ngamunye.� Abafundi

babe ‘sebegcwala umoya ongcwele’ futhi baqale uku-

khuluma ngezinye izilimi! Njengoba bephuma endlini,

izivakashi abahlangana nazo emigwaqweni yaseJerusa-

lema ziyamangala ngoba abafundi sebekwazi ukukhu-

luma nazo! Yebo, ngamunye ubezwa “bekhuluma ngo-

limi lwakhe.”—IzE. 2:1-6.
3 Lokhu kulandisa okuthakazelisayo kuchaza ise-

nzakalo esiyingqopha-mlando ekukhulekeleni kwe-

qiniso—ukuzalwa kwesizwe sika-Israyeli ongokomo-

ya, ibandla lamaKristu agcotshiwe. (Gal. 6:16) Ko-

dwa akugcini lapho. Ngesikhathi uPetru ekhuluma

nesixuku ngalolo suku, wasebenzisa esokuqala kwezi-

� Lezi “zilimi” zazingewona amalangabi angokoqobo, kodwa “za-
zinjengamalangabi,” okubonisa ngokucacile ukuthi okwakubonakala
phezu komfundi ngamunye kwakufana nelangabi lomlilo futhi ku-
khanya njengalo.

3. (a) Kungani iPhentekoste lika-33 C.E. lingabizwa ngokuthi ingqopha-
mlando emlandweni wokukhulekela kweqiniso? (b) Inkulumo kaPetru
ihlobana kanjani nokusetshenziswa ‘kwezihluthulelo zombuso’?

ntathu “izihluthulelo zombuso,” ngasinye esasiyo-

vulela amaqembu ahlukene abantu amalungelo akhe-

thekile. (Math. 16:18, 19) Esokuqala senza kwenzeka

ngamaJuda namaproselithe ukuba amukele izindaba

ezinhle futhi agcotshwe ngomoya ongcwele kaNku-

lunkulu.� Ngaleyo ndlela, ayeyoba ingxenye ka-Isra-

yeli ongokomoya, futhi ngenxa yalokho, abe nethe-

mba lokubusa njengamakhosi nabapristi eMbuswe-

ni KaMesiya. (IsAm. 5:9, 10) Kamuva, lelo lungelo

laliyodluliselwa kumaSamariya, bese kuba kwabeZi-

zwe. Yini amaKristu namuhla angayifunda ezenza-

kalweni eziyingqopha-mlando zangePhentekoste lika-

33 C.E.?

“Babendawonye Bonke Endaweni Efanayo”
(IzEnzo 2:1-4)

4 Ibandla lobuKristu laqala ngabafundi abangaba

ngu-120 ‘ababendawonye bonke endaweni efanayo’

—ekamelweni eliphezulu—futhi ababegcotshwe ngo-

moya ongcwele. (IzE. 2:1) Kwathi kuphela lolo suku,

ayesebalelwa ezinkulungwaneni amalungu abhapa-

thiziwe alelo bandla. Lokhu kwakumane kuyisiqalo

� Bheka ibhokisi elithi “Ayengobani Amaproselithe?” ekhasini 40.

4. Kungamuphi umqondo ibandla lobuKristu lanamuhla liwukuqhutsheki-
selwa phambili kwebandla elaqalwa ngo-33 C.E.?

“AbangamaJuda nabangamaproselithe” bamuzwa uPe-
tru eshumayela ngePhentekoste lika-33 C.E.—IzE. 2:10.

Phakathi kwamadoda afanelekayo ayemiswe ukuba
anakekele ‘umsebenzi odingekile’ wokwaba ukudla nsu-
ku zonke kwakukhona uNikolawu, owaziwa ngokuthi
“umproselithe wase-Antiyokiya.” (IzE. 6:3-5) Amaprose-
lithe ayengewona amaJuda, kodwa ayengabantu beZi-
zwe ababeguqukele ebuJudeni. Ayebhekwa njengamaJu-
da kuzo zonke izici, njengoba ayamukele uNkulunkulu
noMthetho ka-Israyeli, enqaba bonke abanye onkulu-
nkulu, asokwa (uma ayengawesilisa) futhi azihlanganisa
nesizwe sakwa-Israyeli.

Ngemva kokukhululwa kwamaJuda ekudingisweni
eBhabhiloni ngo-537 B.C.E., amaningi ahlala kude nezwe
lakwa-Israyeli kodwa aqhubeka ephila ngamasiko obuJu-
da. Ngenxa yalokhu, abantu bakuyo yonke iMpumalanga
Eseduze nangal

´
e kwayo bajwayelana nenkolo yobuJuda.

Abalobi basendulo, njengoHorace noSeneca, bayakufa-
kazela ukuthi abantu abaningi emazweni ahlukahlukene
abakhangwa amaJuda nezinkolelo zawo, bazihlanganisa
nawo futhi baba amaproselithe.

AYENGOBANI AMAPROSELITHE?
���������������������������������������������������������������������������������������������������������������������������������������������������������������������������������������������������������������������������������������

sokwanda kwenhlangano esaqhubeka yanda nanamu-

hla! Yebo, lona umphakathi wamadoda nabesifaza-

ne abesaba uNkulunkulu—ibandla lobuKristu lana-

muhla—oshumayela ‘izindaba ezinhle zombuso emhla-

beni wonke owakhiwe ngenjongo yobufakazi ezizweni

zonke’ ngaphambi kokuba lesi simiso sezinto siphele.

—Math. 24:14.
5 Ibandla lobuKristu lalizoba nangumthombo wama-

ndla angokomoya emalungwini alo agcotshiwe, futhi

kamuva, ‘nawezinye izimvu.’ (Joh. 10:16) UPawulu wa-

bonisa ukuthi uyakwazisa ukusekelana kwamalungu

ebandla lapho ebhalela amaKristu aseRoma: “Ngila-

ngazelela ukunibona, ukuze ngidlulisele kini isipho

esithile esingokomoya ukuze niqiniswe; noma, kuna-

lokho, ukuze kube khona ukukhuthazana phakathi

kwenu, omunye nomunye ngokholo lomunye, kokubili

olwenu nolwami.”—Roma 1:11, 12.
6 Nanamuhla, ibandla lobuKristu linemigomo efana-

yo nelalinayo ekhulwini lokuqala. UJesu wanikeza aba-

fundi bakhe umsebenzi oyinselele kodwa ojabulisayo.

Wabatshela: “Hambani niyokwenza abantu bazo zonke

izizwe babe abafundi, nibabhapathize egameni likaYi-

se neleNdodana nelomoya ongcwele, nibafundise uku-

gcina konke enginiyale ngakho.”—Math. 28:19, 20.
7 Ibandla lobuKristu loFakazi BakaJehova liyinhla-

ngano okufezwa ngayo lo msebenzi namuhla. Yiqiniso,

5. Iziphi izibusiso ezaziyolethwa ukuhlanganyela nebandla lobuKristu,
kokubili ekhulwini lokuqala nanamuhla?
6, 7. Ibandla lobuKristu liwufeza kanjani umyalo kaJesu wokushumayela
ezizweni zonke?

kuyinselele ukufinyelela abantu bezilimi ezihlukahlu-

kene. Nokho, oFakazi BakaJehova baye bakhiqiza izi-

ncwadi zeBhayibheli ngezilimi ezingaphezu kuka-400.

Uma ukukhuthalele ukuhlanganyela nebandla lobu-

Kristu futhi unengxenye emsebenzini wokushumaye-

la ngoMbuso nokwenza abafundi, unesizathu sokwe-

thaba. Uphakathi kwabambalwa emhlabeni namuhla

abanelungelo lokunikeza ubufakazi obuphelele ngega-

ma likaJehova!

8 Ukuze akusize ukhuthazele ngenjabulo kulezi zi-

khathi ezibucayi, uJehova uNkulunkulu uye wasini-

ka abazalwane bomhlaba wonke. UPawulu wabhalela

amaKristu angamaHebheru: “Masicabangelane ukuze

sivuselelane uthando nemisebenzi emihle, singakuye-

ki ukuhlangana kwethu ndawonye, njengoba kungum-

khuba wabanye, kodwa sikhuthazane, futhi ikakhulu

njengoba nibona usuku lusondela.” (Heb. 10:24, 25)

Ibandla lobuKristu liyilungiselelo elivela kuJehova lo-

kukusiza ukuba ukhuthaze abanye futhi ukhuthazeke

kwawena. Sondelana nabafowenu nodadewenu aba-

ngokomoya. Ungakuyeki ukuhlangana nabo emihla-

nganweni yobuKristu!

8. Ilungu lebandla ngalinye libusiswa kanjani?

‘Ngamunye Wayezwa Kukhulunywa Ngolimi Lwakhe’
(IzEnzo 2:5-13)

9 Yibone ngeso lengqondo injabulo enkulu okume-

lwe ukuba yaba khona eqenjini elalixube amaJuda na-

maproselithe ngePhentekoste lika-33 C.E. Cishe ini-

ngi lababekhona lalikhuluma ulimi olufanayo, mhlawu-

mbe isiGreki noma isiHebheru. Kodwa manje “ngamu-

nye wayebezwa [abafundi] bekhuluma ngolimi lwakhe.”

(IzE. 2:6) Kumelwe ukuba ababelalele bathinteka lapho

bezwa izindaba ezinhle ngolimi abaluncela. Kuyavu-

nywa, amaKristu namuhla awanaso isiphiwo esiyisima-

ngaliso sokukhuluma ezinye izilimi. Kepha abaningi

bazenze batholakalela ukusakaza isigijimi soMbuso ku-

bantu bazo zonke izizwe. Kanjani? Abanye bafunde uli-

mi olusha ukuze bakwazi ukuyokhonza ebandleni elise-

duze lolunye ulimi noma baze bathuthele kwelinye

izwe. Ngokuvamile, baye bathole ukuthi izilaleli zabo

zihlabeka umxhwele impela ngemizamo yabo.
10 Cabanga ngoChristine owafunda isiGujarati kanye

nabanye oFakazi abangu-7. Lapho ehlangana nentoka-

zi ayesebenza nayo ekhuluma isiGujarati, wayibingele-

la ngaso. Yahlabeka umxhwele futhi yafuna ukwazi

9, 10. Abanye bazenze bakutholakalela kanjani ukufinyelela abantu aba-
khuluma ulimi oluhlukile?

ukuthi kungani uChristine ayenza umzamo wokufunda

isiGujarati. Wakwazi ukunikeza ubufakazi obuhle. Le

ntokazi yathi kuChristine: “Ayikho enye inkolo enga-

khuthaza amalungu ayo ukuba afunde ulimi olunzima

kangaka. Kumelwe ukuba ngempela ninento ebaluleki-

le enifuna ukuyisho.”
11 Yiqiniso, akuthina sonke esingafunda olunye uli-

mi. Noma kunjalo, singakuhlomela ukushumayela isi-

gijimi soMbuso kubantu bezinye izilimi. Kanjani?

Enye indlela iwukusebenzisa incwajana ethi Good News

for People of All Nations. Le ncwajana iqukethe isigiji-

mi esifushane ngezilimi eziningi. Cabanga ngokuhla-

ngenwe nakho okwasetshenziswa kukho le ncwajana

ngempumelelo. Umkhaya woFakazi wavakashela iziqi-

wu ezintathu ngemva nje kokukhululwa kwale ncwaja-

na. Ulapho, watholana nabantu baseNdiya, eNether-

lands, ePakistan nasePhilippines. Umyeni wathi: “Na-

kuba bonke laba bantu babesibhidilisha isiNgisi, baja-

bula lapho sibabonisa isigijimi ngolimi lwabo, kwazise

babekude nasemakhaya. Kwabacacela ukuthi umsebe-

nzi wethu wenziwa emhlabeni wonke nokuthi senza

izinto ngobunye.”

11. Ingasetshenziswa kanjani ngempumelelo incwajana ethi Good News
for People of All Nations?

“UPetru Wasukuma” (IzEnzo 2:14-37)
12 “UPetru wasukuma” wakhuluma nesixuku sezizwe

ezihlukahlukene. (IzE. 2:14) Wachazela bonke ababela-

lele ukuthi ikhono eliyisimangaliso lokukhuluma ngezi-

limi ezihlukahlukene babelinikezwe uNkulunkulu uku-

ze kugcwaliseke isiprofetho esashiwo uJoweli: “[Ngiyo-

thululela] umoya wami phezu kwayo yonke inhlobo ye-

nyama.” (Joweli 2:28) Ngaphambi kokuba enyukele ezu-

lwini, uJesu watshela abafundi bakhe: “Ngizocela uBa-

ba futhi uzoninika omunye umsizi,” uJesu awubiza ngo-

kuthi “umoya.”—Joh. 14:16, 17.
13 Amazwi kaPetru okuphetha ayenamandla: “Yonke

indlu ka-Israyeli mayazi ngokuqinisekile ukuthi uNku-

lunkulu wamenza iNkosi noKristu, lo Jesu enambethe-

la.” (IzE. 2:36) Yiqiniso, iningi lezilaleli zikaPetru zazi-

ngekho lapho uJesu ebulawa esigxotsheni sokuhlushwa.

Kodwa isenzo sazo njengesizwe senza wonke umphaka-

thi waba necala. Nokho, phawula ukuthi wakhuluma

namaJuda akubo ngenhlonipho futhi wawafinyelela izi-

nhliziyo. Umgomo kaPetru kwakuwukwenza izilaleli

12. (a) Umprofethi uJoweli wayebhekisele kanjani kulesi senzakalo esi-
yisimangaliso esenzeka ngePhentekoste lika-33 C.E.? (b) Kungani kwa-
kulindelekile ukugcwaliseka kwesiprofetho sikaJoweli ekhulwini loku-
qala?
13, 14. UPetru wazama kanjani ukufinyelela izinhliziyo zezilaleli zakhe,
futhi singamlingisa kanjani?

zakhe ziphenduke, hhayi ukuzilahla. Ingabe amazwi ka-

Petru asicasula isixuku? Phinde. Kunalokho, abantu

“bahlabeka enhliziyweni.” Babuza: “Yini okufanele siye-

nze?” Ukukhuluma kukaPetru ngenhlonipho cishe kwa-

ba nesandla ekufinyeleleni kwakhe izinhliziyo zabani-

ngi, baze bashukumiseleka ukuba baphenduke.—IzE.

2:37.
14 Singayilingisa indlela kaPetru yokufinyelela izinhli-

ziyo. Lapho sifakaza kwabanye, akudingeki siphikise yo-

nke imibono engavumelani nemiBhalo engase ivezwe

umninikhaya. Kunalokho, kuyoba kuhle sakhele ema-

phuzwini esivumelana ngawo. Uma sesinayo into esi-

vumelana ngayo, singakwazi ukubonisana ngesu naye

ngeZwi likaNkulunkulu. Ngokuvamile, lapho amaqi-

niso eBhayibheli ethulwa ngale ndlela, aba makhulu

amathuba okuba abantu abanhliziyo ziqotho basabele

kahle.

“Yilowo Nalowo Kini Abhapathizwe” (IzEnzo 2:38-47)
15 Ngalolu suku olujabulisayo lwePhentekoste lika-

33 C.E., uPetru watshela amaJuda namaproselithe aye-

lalele: “Phendukani, yilowo nalowo kini abhapathizwe.”

(IzE. 2:38) Umphumela waba ukuthi abangaba ngu-

15. (a) Wathini uPetru, futhi waba yini umphumela? (b) Kungani izinku-
lungwane ezezwa izindaba ezinhle ngePhentekoste zazikufanelekela uku-
bhapathizwa ngalo lolo suku?

3 000 babhapathizwa, cishe emachibini ayeseJerusalema

noma eduze kwakhona.� Ingabe kwakuyisenzo soku-

thatheka lesi? Ingabe lokhu kulandisa kuyisibonelo

sabafundi beBhayibheli nabantwana babazali abanga-

maKristu sokuba bagijimele ukubhapathizwa bengaka-

kulungeli? Cha. Khumbula, lawo maJuda namaJuda

angamaproselithe abhapathizwa ngosuku lwePhenteko-

ste lika-33 C.E. ayengabafundi beZwi likaNkulunkulu

abakhuthele, futhi eyingxenye yesizwe esasizinikezele

kuJehova. Ngaphezu kwalokho, ayeseyibonisa kakade

intshiseko yawo—kwezinye izimo ngokuhamba amaba-

nga amade eya kulo mkhosi waminyaka yonke. Ngemva

kokwamukela amaqiniso abalulekile aphathelene nendi-

ma kaJesu Kristu ekufezekeni kwenjongo kaNkulunku-

lu, ayesekulungele ukuqhubeka ekhonza uNkulunkulu

—kodwa manje njengabalandeli bakaKristu ababhapa-

thiziwe.
16 Isibusiso sikaJehova ngempela sasikulelo qembu.

UmBhalo uthi: “Bonke ababa ngamakholwa babenda-

wonye ekuhlanganyeleni zonke izinto, futhi bathe-

ngisa izimpahla zabo nezindawo, babela bonke imali

� Ngo-August 7, 1993, emhlanganweni wezizwe woFakazi BakaJeho-
va eKiev, e-Ukraine, kwabhapathizwa abantu abangu-7 402 emadami-
ni ayisithupha. Lolu bhapathizo lwathatha amahora amabili nemizu-
zu engu-15.

16. AmaKristu ekhulu lokuqala awubonisa kanjani umoya wokuzidela?

etholakele ngokwesidingo somuntu.”� (IzE. 2:44, 45)

Ngokuqinisekile, wonke amaKristu eqiniso afuna ukuli-

ngisa lowo moya wothando nowokuzidela.
17 Ukuzinikezela nobhapathizo lobuKristu kuhilela

izinyathelo ezimbalwa ezidingekayo ezingokomBhalo.

Umuntu kumelwe angenise ulwazi lweZwi likaNkulu-

nkulu. (Joh. 17:3) Kudingeka abonise ukholo futhi ku-

melwe aphenduke enkambweni yakhe yangaphambili,

abonise ukudabuka kwangempela ngayo. (IzE. 3:19)

Ngemva kwalokho, kumelwe aguquke futhi aqale ukwe-

nza imisebenzi elungile evumelana nentando kaNkulu-

nkulu. (Roma 12:2; Efe. 4:23, 24) Lezi zinyathelo zilande-

lwa ukuzinikezela kwakhe kuNkulunkulu ngomthanda-

zo abese ebhapathizwa.—Math. 16:24; 1 Pet. 3:21.
18 Ingabe wena ungumfundi kaJesu Kristu ozinikezele

futhi wabhapathizwa? Uma kunjalo, jabula ngelungelo

elikuvulekele. Njengabafundi bekhulu lokuqala ababe-

gcwaliswe ngomoya ongcwele, ungasetshenziswa nge-

ndlela enamandla ukuba unikeze ubufakazi obuphelele

futhi wenze intando kaJehova!

� Leli lungiselelo lesikhashana lagcwalisa isidingo esaphakama ngo-
ba izivakashi zazihleli eJerusalema ukuze zithole ukukhanyiselwa
okwengeziwe ngokomoya. Lokhu kwakuwukwabelana ngokuzithande-
la, akufanele kudidaniswe nesimiso sokuphoqa abantu ukuba benze
okuthile.—IzE. 5:1-4.

17. Yiziphi izinyathelo ezidingekayo ukuze umuntu afanelekele ubhapa-
thizo?
18. Yiliphi ilungelo elivulekele abafundi bakaKristu ababhapathiziwe?

ILANGA lantambama lihlaba esixukwini esiphithizela-

yo. AmaJuda azinikele nabafundi bakaKristu bangena

egcekeni lethempeli. Sekuzoba ‘ihora lokuthandaza.’�

(IzE. 2:46; 3:1) Kulezi zindimbane zabantu, uPetru no-

Johane baya ngasesangweni lethempeli elibizwa ngoku-

thi eLihle, elinezicabha ezinhle kakhulu ezihuqwe nge-

thusi elicwazimulayo laseKorinte. Njengoba kuxokozela

futhi kuzwakala nomsindo wezinyawo, isinxibi esesikhu-

lile, esikhubazeke kwasekuzalweni, sicela izipho.—IzE.

3:2; 4:22.
2 Njengoba uPetru noJohane besondela, lesi sinxibi si-

phinda amazwi okucela imali esihlale siwasho. Aba-

phostoli bayama, basigqolozele. UPetru uthi: “Isiliva

� Imithandazo yayenziwa ethempelini ngesikhathi esifanayo ne-
minikelo yasekuseni neyantambama. Umnikelo wantambama wa-
wenziwa ‘ngehora lesishiyagalolunye,’ noma cishe ngo-3:00 nta-
mbama.

1, 2. Yisiphi isimangaliso esenziwa uPetru noJohane eduze kwesango le-
thempeli?

ISAHLUKO 4

“Abantu Abangafundile Nabavamile”

Abaphostoli bathatha isinyathelo esibonisa isibindi
futhi uJehova uyababusisa

Isekelwe encwadini yezEnzo 3:1–5:11

negolide anginakho, kodwa lokho enginakho yilokho

engikunika khona: Egameni likaJesu Kristu umNazare-

tha, hamba!” Cabanga ngokushaqeka kwesixuku njengo-

ba uPetru ebamba le ndoda ekhubazekile ngesandla fu-

thi ima iqonde—ngokokuqala ngq
´
a ekuphileni kwayo!

(IzE. 3:6, 7) Uyayibona yini ngeso lengqondo izibuka

imilenze esiphulukisiwe futhi iqala ukuhamba ngoku-

ngaqiniseki? Shono nje isiqala ukugxumagxuma noku-

dumisa uNkulunkulu ngokuzwakalayo!
3 Isixuku esichichima injabulo sigijimela kuPetru no-

Johane emphemeni kaSolomoni. Lapha, khona kanye la-

pho uJesu ake wama khona wafundisa, uPetru usitshela

ngokubaluleka kwangempela kwalokho okusanda kwe-

nzeka. (Joh. 10:23) Unikeza isixuku nale ndoda ebikhu-

bazekile isipho esibaluleke ngaphezu kwesiliva negolide.

Lesi sipho sihilela okungaphezu kokuba nempilo enhle.

Siyithuba lokuphenduka, lokuba kusulwe izono zaso, fu-

thi sibe abalandeli ‘boMmeli Oyinhloko wokuphila’ omi-

swe uJehova, uJesu Kristu.—IzE. 3:15.
4 Yeka usuku oluphawulekayo! Kuphulukiswe umuntu,

manje useyakwazi ukuhamba. Izinkulungwane zithole

3. Yisiphi isipho esiyingqayizivele esasingatholwa indoda eyayikhubazeki-
le nesixuku?
4. (a) Ukuphulukisa ngokuyisimangaliso kwasusa luphi udweshu? (b) Yi-
miphi imibuzo emibili esizoyiphendula?

ithuba lokuphulukiswa ngokomoya ukuze zikwazi uku-

hamba ngokufanele uNkulunkulu. (Kol. 1:9, 10) Ngaphe-

zu kwalokho, izenzakalo zangalolo suku zasusa udweshu

phakathi kwabalandeli bakaKristu abathembekile nezi-

phathimandla ezazizozama ukubavimbela ukuba bafeze

umyalo kaJesu wokushumayela isigijimi soMbuso. (IzE.

1:8) Singafundani ezindleleni ezasetshenziswa uPetru

noJohane—“abantu abangafundile nabavamile”—nase-

simweni sabo sengqondo njengoba befakaza esixukwi-

ni?� (IzE. 4:13) Futhi singayilingisa kanjani indlela bona

nabanye abafundi ababhekana ngayo nokuphikiswa?

Hhayi “Ngamandla Ethu” (IzEnzo 3:11-26)
5 UPetru noJohane bema phambi kwesixuku, bazi uku-

thi abanye kuso kungenzeka babesanda kuthi uJesu ma-

kaphanyekwe. (Marku 15:8-15; IzE. 3:13-15) Cabanga

ngesibindi uPetru asibonisa ngokulibeka ngembaba elo-

kuthi indoda eyayikhubazekile yayiphulukiswe ngegama

likaJesu. UPetru akazange alithambise iqiniso. Wasi-

tshela emehlweni isixuku ukuthi sinecala ngokufa kuka-

Kristu. Kepha uPetru wayengabazondi laba bantu ngo-

ba ‘babenze ngokungazi.’ (IzE. 3:17) Wakhuluma nabo

� Bheka ibhokisi elithi “UPetru—Wayekade Engumdobi, Wayese-
ba Umphostoli Ovuthayo,” ekhasini 52, nelithi “UJohane—Umfundi
UJesu Ayemthanda,” ekhasini 56.

5. Sifundani endleleni uPetru akhuluma ngayo nesixuku?

EmiBhalweni, uPetru ubizwa ngamagama amahlanu.
Waziwa ngokuthi uSimeyoni ngesiHebheru, elisho uku-
thi Simoni ngesiGreki, nangokuthi Petru, elisho ukuthi
Khefase ngesiSemite. Lo mphostoli ubizwa nangokuthi
Simoni Petru, okungamagama amabili ahlanganisiwe.
—Math. 10:2; Joh. 1:42; IzE. 15:14.

UPetru wayeshadile futhi ehlala nomkhwekazi wakhe
nomfowabo ekhaya. (Marku 1:29-31) Wayengumdobi
waseBhetsayida, umuzi osenyakatho yoLwandle Lwase-
Galile. (Joh. 1:44) Kamuva wahlala nganeno, eKaperna-
wume. (Luka 4:31, 38) UJesu wayesesikebheni sikaPetru
ngesikhathi ekhuluma nesixuku esasinqwabelene ogwi-
ni loLwandle LwaseGalile. Ngemva kwalokho, ngoku-
qondisa kukaJesu, uPetru wabamba izinhlanzi eziningi
ngokuyisimangaliso. UPetru wawela emadolweni kaJe-
su ngenxa yokwesaba, kodwa uJesu wathi kuye: “Yeka
ukwesaba. Kusukela manje kuqhubeke uzobe udoba
abantu bephila.” (Luka 5:1-11) UPetru wayedoba no-
mfowabo u-Andreya, kanye noJakobe noJohane. Boba-
ne bashiya ibhizinisi labo lokudoba lapho bamukela isi-
memo sikaJesu sokuba babe abalandeli bakhe. (Math. 4:
18-22; Marku 1:16-18) Cishe ngemva konyaka, uPetru
wayephakathi kwabangu-12 uJesu abakhetha ukuba
babe “abaphostoli” bakhe, okusho ‘abathunyiweyo.’
—Marku 3:13-16.

UJesu wayekhetha uPetru, uJakobe noJohane ukuba
bamphelezele ngezikhathi ezikhethekile. Babona uku-

UPETRU—WAYEKADE ENGUMDOBI,
WAYESEBA UMPHOSTOLI OVUTHAYO

guqulwa kukaJesu isimo, bambona evusa indodakazi
kaJayiru, futhi baba sosizini kanye naye ensimini yase-
Getsemane. (Math. 17:1, 2; 26:36-46; Marku 5:22-24, 35-
42; Luka 22:39-46) Bona laba abathathu, bekanye no-
Andreya, babuza uJesu mayelana nesibonakaliso soku-
ba khona kwakhe.—Marku 13:1-4.

UPetru wayengagunci, evutha, kodwa ngezinye izi-
khathi enamawala. Kubonakala sengathi wayevame
ukukhuluma kuqala kunabanye. Kuningi akushoyo
emaVangelini kunabanye abangu-11 behlangene. Waye-
buza imibuzo ngesikhathi abanye bethule. (Math. 15:15;
18:21; 19:27-29; Luka 12:41; Joh. 13:36-38) Uyena lo owe-
nqaba ukuba uJesu amgeze izinyawo, kodwa uJesu wa-
thi angamkhuza, wamcela ukuba amgeze nezandla ne-
khanda!—Joh. 13:5-10.

Intshiseko kaPetru yamenza wazama ukuqiniseki-
sa uJesu ukuthi kwakungeke kudingeke ahlupheke futhi
abulawe. Ngenxa yokuntula ukwahlulela okuhle, uJesu
wamkhuza ngamazwi ashubile. (Math. 16:21-23) Ngo-
busuku bukaJesu bokugcina emhlabeni, uPetru wakwe-
nza kwacaca ukuthi nakuba bonke abanye abaphosto-
li babengamhlamuka uJesu, yena wayengasoze amshiya.
Lapho izitha zikaJesu zimbamba, ngesibindi uPetru wa-
zama ukumvikela ngenkemba futhi kamuva wamlande-
la waze wafika egcekeni lompristi ophakeme. Kodwa
akuphelanga sikhathi, uPetru wayeseyiphika kathathu
iNkosi yakhe, ngemva kwalokho wakhala kamunyu la-
pho ebona ayekwenzile.—Math. 26:31-35, 51, 52, 69-75.

Ngaphambi nje kokubonakala kokuqala kukaJesu ku-
baphostoli eGalile ngemva kokuvuswa kwakhe, uPetru

wathi usaya kodoba, nabanye abaphostoli bamlandela.
Lapho ebona uJesu ogwini, uPetru waziphonsa ema-
nzini engacabanganga, wabhukuda waya ogwini. Lapho
ekuseni abaphostoli bedla izinhlanzi ezaziphekwe uJe-
su, uJesu wabuza uPetru ukuthi umthanda ngaphezu
“kwalezi” yini—ebhekisela ezinhlanzini ezaziphambi
kwabo. Wayekhuthaza uPetru ukuba akhethe ukumla-
ndela isikhathi esigcwele kunokuba aphishekele umse-
benzi wokuziphilisa, njengebhizinisi lokudoba.—Joh.
21:1-22.

Cishe ngo-62-64 C.E., uPetru washumayela izindaba
ezinhle eBhabhiloni, i-Iraq yanamuhla, lapho kwaku-
khona khona amaJuda amaningi. (1 Pet. 5:13) EBhabhi-
loni, uPetru wabhala incwadi yakhe yokuqala ephefu-
mulelwe, kungenzeka neyesibili, ebizwa ngegama lakhe.
UJesu wanikeza uPetru “amandla adingekile okuba um-
phostoli kwabasokile.” (Gal. 2:8, 9) UPetru wawufeza
ngozwela nangomdlandla umsebenzi wakhe.

njengabafowabo futhi wagxila ezicini ezinhle zesigijimi

soMbuso. Uma babephenduka futhi bebonisa ukholo

kuKristu, babeyothola “izinkathi zokuqabuleka” zivela

kuJehova. (IzE. 3:19) Nathi kudingeka sibe nesibindi fu-

thi singajikelezi lapho simemezela izahlulelo zikaNkulu-

nkulu ezizayo. Ngesikhathi esifanayo, akufanele neze

sibe lukhuni, sibe nokhahlo noma sahlulele. Kunalokho,

abantu esibashumayezayo sibabheka njengabangaba aba-

fowethu, futhi njengoPetru, sigxila kakhulukazi ezicini

ezinhle zesigijimi soMbuso.
6 Abaphostoli babengabantu abanesizotha. Abazange

bazifunele udumo ngesimangaliso abasenza. UPetru wa-

thi esixukwini: “Kungani nisigqolozele njengokungathi

siyenze yahamba ngamandla ethu noma ngokuzinikela

kwethu kuNkulunkulu?” (IzE. 3:12) UPetru nabanye

abaphostoli babazi ukuthi noma yikuphi okuhle abaku-

feza enkonzweni yabo kwakungenxa yamandla kaNkulu-

nkulu, hhayi awabo. Ngakho ngokuthobeka, udumo ba-

luyisa kuJehova noJesu ngalokho ababekufezile.
7 Kudingeka sibonise isizotha esifanayo lapho senza

umsebenzi wokushumayela ngoMbuso. Kuyavunywa,

umoya kaNkulunkulu awuwanikezi amaKristu anamu-

hla amandla okuphulukisa ngokuyisimangaliso. Noma

kunjalo, singabasiza abantu ukuba bakhe ukholo ku-

Nkulunkulu nakuKristu futhi bamukele isipho esifana-

yo naleso uPetru ayesinikeza—ithuba lokuba bathethe-

lelwe izono futhi bathole ukuqabuleka okuvela kuJeho-

va. Unyaka ngamunye, amakhulu ezinkulungwane ayasa-

mukela lesi sipho futhi abe abafundi bakaKristu ababha-

phathiziwe.

6. UPetru noJohane bakubonisa kanjani ukuthobeka nesizotha?
7, 8. (a) Yisiphi isipho esingasinika abantu? (b) Sigcwaliseka kanjani na-
muhla isithembiso ‘sokubuyiselwa kwakho konke’?

Umphostoli uJohane wayeyindodana kaZebedewu
futhi engumfowabo kamphostoli uJakobe. Kubona-
kala sengathi igama likanina kwakunguSalome, okunge-
nzeka ukuthi wayengudadewabo kaMariya, unina kaJe-
su. (Math. 10:2; 27:55, 56; Marku 15:40; Luka 5:9, 10)
Ngakho, kungenzeka ukuthi uJohane wayehlobene noJe-
su. Kubonakala sengathi umkhaya wakubo kaJohane wa-
wunothile. Ibhizinisi likaZebedewu lokudoba lalilikhulu
ngokwanele ukuba angaqasha abantu. (Marku 1:20)
USalome wayehamba noJesu, wamkhonza lapho eseGa-
lile futhi kamuva weza nezithako ukuze alungiselele
ukungcwatshwa kwesidumbu sakhe. (Marku 16:1; Joh.
19:40) Kungenzeka ukuthi uJohane wayenomuzi.—Joh.
19:26, 27.

Kungenzeka ukuthi wayengumfundi kaJohane uMbha-
pathizi owayemi no-Andreya lapho uJohane uMbhapa-
thizi ebheka uJesu futhi ethi: “Bhekani, iWundlu lika-
Nkulunkulu!” (Joh. 1:35, 36, 40) Ngemva kwalokhu, ku-
sobala ukuthi uJohane indodana kaZebedewu wahamba
noJesu baya eKhana futhi waba ufakazi wokuzibonela
isimangaliso sakhe sokuqala. (Joh. 2:1-11) Incazelo ya-
khe ecacile nemininingwane achaza ngayo umsebenzi
uJesu awenza kamuva eJerusalema, eSamariya naseGali-
le ibonisa ukuthi kungenzeka lo mlobi weVangeli wayezi-
bonele mathupha lezi zenzakalo. Ukushiya kwakhe ngo-
kushesha amanetha, isikebhe, nayeziphilisa ngakho la-
pho uJesu embiza ukuba abe umlandeli wakhe—elingi-

UJOHANE
—UMFUNDI UJESU AYEMTHANDA

sa uJakobe, uPetru no-Andreya—kuwubufakazi bokholo
ayenalo.—Math. 4:18-22.

UJohane akavelele njengoPetru ekulandiseni kwama-
Vangeli. Noma kunjalo, uJohane naye wayeshiseka, nje-
ngoba kuboniswa isibongo uJesu abanika sona benomfo-
wabo uJakobe—esithi Bowanergesi, esisho “amaDodana
Okuduma.” (Marku 3:17) Ekuqaleni, uJohane wayefu-
na ukuvelela kangangokuthi yena nomfowabo bathi uni-
na akabacelele kuJesu ukuba abanike izikhundla ezikhe-
thekile eMbusweni wakhe. Nakuba lesi sifiso sasingeso-
bugovu, sasiwubufakazi bokholo lwabo ekubeni ngoko-
qobo koMbuso. Isifiso sokuvelela salezi zelamani sanika
uJesu ithuba lokuyala bonke abaphostoli bakhe ngesidi-
ngo sokuthobeka.—Math. 20:20-28.

UJohane wabonisa imfanelo yakhe eqinile lapho eza-
ma ukuvimba indoda ethile eyayingeyena umlandeli ka-
Jesu ukuba ingakhiphi amademoni ngegama laKhe.
Kwesinye isenzakalo, uJohane wayesesho ukubiza umli-
lo ezulwini ukuba uzoqothula izakhamuzi zaseSamari-
ya ezingazange zisabele lapho uJesu ethuma izithunywa
ukuba ziyomenzela amalungiselelo athile. Ngenxa yalo-
khu, uJesu wamsola. Ngokusobala, njengoba isikhathi si-
hamba, uJohane wahlakulela ukulinganisela nomusa
ayeke wakuntula. (Luka 9:49-56) Nokho, naphezu koku-
shiyeka kwakhe, uJohane ‘wayengumfundi uJesu ayem-
thanda.’ Yingakho lapho esezokufa, uJesu ashiya unina,
uMariya, kuJohane ukuba amnakekele.—Joh. 19:26, 27;
21:7, 20, 24.

UJohane waphila isikhathi eside ukudlula abanye aba-
phostoli, njengoba uJesu ayeprofethile. (Joh. 21:20-22)



8 Yebo, siphila esikhathini ‘sokubuyiselwa kwakho ko-

nke’ uPetru abhekisela kuso. Ekugcwalisekeni kwezwi

‘uNkulunkulu alikhuluma ngomlomo wabaprofethi ba-

khe abangcwele besikhathi sasendulo,’ uMbuso wami-

swa ezulwini ngonyaka ka-1914. (IzE. 3:21; IHu. 110:1-3;

Dan. 4:16, 17) Ngokushesha ngemva kwalokho, uKristu

waqala ukuqondisa umsebenzi wokubuyisela ongokomo-

ya emhlabeni. Ngenxa yalokho, izigidi ziye zalethwa

epharadesi elingokomoya, zaba izikhonzi zoMbuso ka-

Nkulunkulu. Ziye zakhumula ubuntu obudala obonake-

le, ‘zagqoka ubuntu obusha obadalwa ngokwentando ka-

Nkulunkulu.’ (Efe. 4:22-24) Njengokuphulukiswa kwesi-

nxibi esikhubazekile, lo msebenzi obabazekayo uye wa-

fezwa ngomoya kaNkulunkulu, hhayi ngemizamo yo-

Wakhonza uJehova ngokwethembeka iminyaka enga-
ba ngu-70. Lapho esezokufa, ngesikhathi kubusa uMbu-
si waseRoma uDomitian, uJohane waboshelwa esiqhi-
ngini sasePhatmose “ngenxa yokukhuluma ngoNkulu-
nkulu nangenxa yokufakaza ngoJesu.” Elapho, cishe ngo-
96 C.E., wathola imibono ayiloba encwadini yesAmbulo.
(IsAm. 1:1, 2, 9) Kukholelwa ukuthi ngemva kokukhu-
lulwa kwakhe, waya e-Efesu, lapho aloba khona iVange-
li elibizwa ngegama lakhe nezincwadi ezaziwa ngeyo-
ku-1, eyesi-2, neyesi-3 kaJohane, nokuthi wafela khona ci-
she ngo-100 C.E.



muntu. NjengoPetru, kumelwe silisebenzise ngesibindi

nangempumelelo iZwi likaNkulunkulu ukuze sifundi-

se abanye. Noma yimiphi imiphumela emihle esinga-

se siyithole lapho sisiza abanye ukuba babe abafundi

bakaKristu ibangelwa amandla kaNkulunkulu, hhayi

awethu.

“Ngeke Siyeke Ukukhuluma” (IzEnzo 4:1-22)
9 Inkulumo kaPetru nendoda eyayikade ikhubazekile

eyayisingqabashiya imemeza, yasusa isiyaluyalu. Induna

yethempeli—eyayimiselwe ukubheka ukulondeka kwe-

ndawo yasethempelini—nabapristi abakhulu baphuthu-

ma beyohlola. Cishe laba bantu babengabaSadusi, ihle-

lo elicebile nelingubhongoza kwezombusazwe elalisebe-

nzela ubuhlobo obunokuthula namaRoma, benqaba um-

thetho owawudluliselwa ngomlomo owawuthandwa ka-

khulu ngabaFarisi, futhi behlekisa ngenkolelo yovuko.�

Abeve badinwa lapho bethola uPetru noJohane ethe-

mpelini befundisa ngesibindi ukuthi uJesu wayevusiwe!
10 Abaphikisi ababethukuthele bavalela uPetru no-

Johane ejele, ngakusasa babahudulela enkanto-

lo ephakeme yamaJuda. Ngokombono walaba babusi

� Bheka ibhokisi elithi “UmPristi Ophakeme Nabapristi Abakhulu,”
ekhasini 60.

9-11. (a) Basabela kanjani abaholi abangamaJuda esigijimini sikaPetru
noJohane? (b) Abaphostoli banquma ukwenzani?

abayizicukuthwane, uPetru noJohane ‘babengabantu

abangafundile nabavamile’ ababengenagunya lokufundi-

sa ethempelini. Babengafundanga ezikoleni zenkolo eza-

ziwayo. Noma kunjalo, ukungagunci kwabo nokuqinise-

ka ababenakho kwabangela ukuba inkantolo izibuze

ngabo. Yini eyayenza uPetru noJohane baphumelele ka-

Umpristi ophakeme wayemelela abantu phambi ku-
kaNkulunkulu. Ekhulwini lokuqala C.E., wayebuye abe
yinhloko yeSanhedrini. Wayekanye nabapristi abakhu-
lu ababengabaholi bamaJuda. Babehlanganisa abapristi
abaphakeme bangaphambili, njengo-Anase, nezinye izi-
nhloko zemikhaya—mhlawumbe emine noma emihla-
nu—okwakukhethwa kuyo abapristi abaphakeme. Isazi
u-Emil Sch

¨
urer sabhala ukuthi “ukuvela nje emkhayeni

onegama kumelwe ukuba kwakwenza kube nomehluko
othile” phakathi kwabapristi.

ImiBhalo ibonisa ukuthi abapristi abaphakeme ba-
bekhonza konke ukuphila kwabo. (Num. 35:25) Ke-
pha phakathi nenkathi ehlanganiswa incwadi yezEnzo,
ababusi abangamaRoma namakhosi ayebusa ngapha-
nsi kweRoma babemisa abapristi abakhulu futhi baba-
gudluze ngokuthanda kwabo. Nokho, kubonakala se-
ngathi laba babusi abangamaqaba babekhetha abapristi
ohlwini lozalo luka-Aroni.

UMPRISTI OPHAKEME
NABAPRISTI ABAKHULU

ngaka? Esinye isizathu sasiwukuthi “babenoJesu.” (IzE.

4:13) INkosi yabo yayibafundise ngegunya langempela,

kungenjengababhali.—Math. 7:28, 29.
11 Inkantolo yayala abaphostoli ukuba bayeke ukushu-

mayela. Kulowo mphakathi, izwi lenkantolo lalingaweli

phansi. Emasontweni ambalwa ngaphambili, yona le

nkantolo yayithe uJesu “ufanelwe ukufa.” (Math. 26:59-

66) Yize kunjalo, uPetru noJohane abazange bangenwe

amanzi emadolweni. Bemi phambi kwalaba bantu abayi-

zigwili, abayizifundiswa nabanegama, ngesibindi nange-

nhlonipho uPetru noJohane bathi: “Ukuthi kulungile

yini emehlweni kaNkulunkulu ukulalela nina kunoNku-

lunkulu, yahlulelani nina. Kodwa thina, ngeke siyeke

ukukhuluma ngezinto esizibonile nesizizwile.”—IzE. 4:

19, 20.
12 Ingabe nawe uyakwazi ukubonisa isibindi esifanayo?

Uzizwa kanjani uma uthola ithuba lokushumayeza izi-

njinga, izifundiswa, noma izilomo emphakathini waki-

ni? Kuthiwani uma amalungu omkhaya, ofunda nabo,

noma osebenza nabo behlekisa ngezinkolelo zakho?

Ingabe uyesaba? Uma kunjalo, ungayinqoba leyo mi-

zwa. Lapho esemhlabeni, uJesu wafundisa abaphostoli

indlela yokuvikela izinkolelo zabo ngokuqiniseka

12. Yini engasisiza sihlakulele isibindi nokuqiniseka?

nangenhlonipho. (Math. 10:11-18) Ngemva kokuvuswa
kwakhe, wathembisa abafundi bakhe ukuthi wayeyoqhu-
beka enabo “izinsuku zonke kuze kube isiphelo sesi-
miso sezinto.” (Math. 28:20) Iqondiswa uJesu, “ince-
ku ethembekileyo neqondayo” isifundisa indlela yoku-
vikela izinkolelo zethu. (Math. 24:45-47; 1 Pet. 3:15)
Lokhu sikwenza ngokusifundisa emihlanganweni yeba-
ndla, njengeSikole Senkonzo Esingokwasezulwini, na-
ngezincwadi ezisekelwe eBhayibhelini, njengethi Ukubo-
nisana NgemiBhalo. Ingabe uwasebenzisa ngokunenzuzo
la malungiselelo? Uma wenza kanjalo, isibindi nokuqini-
seka kwakho kuyokhula. Njengabaphostoli, ngeke uvu-
mele lutho lukuyekise ukukhuluma ngamaqiniso amahle
angokomoya owabonile nowazwile.

“Baphakamisela Amazwi Abo KuNkulunkulu”
(IzEnzo 4:23-31)

13 Bathi bangadedelwa etilongweni, uPetru noJohane
bahlangana nalo lonke ibandla. Bendawonye, “baphaka-
misela amazwi abo kuNkulunkulu” bathandazela isibi-
ndi sokuqhubeka beshumayela. (IzE. 4:24) UPetru waye-
bazi kahle ubuwula bokuzethemba lapho uzama ukwe-
nza intando kaNkulunkulu. Emasontweni ambalwa nga-
phambili, wayetshele uJesu ngokuzethemba: “Nakuba
13, 14. Uma siphikiswa, yini okufanele siyenze, futhi ngani?

bonke abanye bekhubeka ngawe, mina angisoze ngakhu-

beka!” Kodwa njengoba uJesu ayebikezele, ngokushesha

uPetru wanqotshwa ukwesaba abantu waphika umnga-

ne nomfundisi wakhe. Nokho, uPetru wafunda ephuthe-

ni lakhe.—Math. 26:33, 34, 69-75.

14 Ukuzimisela nje kukodwa ngeke kukusize ukuba ufe-

ze umyalo wokuba ufakazi kaKristu. Lapho abaphikisi

bezama ukwephula ukholo lwakho noma ukukuyekisa

ukushumayela, landela isibonelo sikaPetru noJohane.

Thandazela amandla kuJehova. Funa ukusekela kweba-

ndla. Xoxela abadala nabanye abavuthiwe ngobunzi-

ma obhekene nabo. Imithandazo yabanye ingakunikeza

amandla okuqhubekela phambili.—Efe. 6:18; Jak. 5:16.

15 Uma wake wanqotshwa ukucindezela wawusuyeka

ukushumayela isikhashana, ungadangali. Khumbula, bo-

nke abaphostoli bayeka ukushumayela okwesikhashana

ngemva kokufa kukaJesu, kodwa ngokushesha babuye

baqala futhi. (Math. 26:56; 28:10, 16-20) Kunokuvumela

amaphutha esikhathi esidlule akudikibalise, ungafunda

yini kuwo futhi usebenzise izifundo ozitholile ukuze

uqinise abanye?

15. Kungani labo abake bayeka ukushumayela okwesikhashana kungadi-
ngeki badangale?

16 Yini okufanele siyithandazele lapho iziphathima-

ndla zisicindezela? Siza uphawule ukuthi abafundi aba-

zange bacele ukuba bangalingwa. Babewakhumbula ka-

hle amazwi kaJesu athi: “Uma beye bashushisa mina, ba-

yonishushisa nani.” (Joh. 15:20) Kunalokho, laba ba-

fundi abaqotho bacela uJehova ukuba ‘anake’ izinso-

ngo zabaphikisi. (IzE. 4:29) Abafundi babekwazi konke

okwakuhilelekile, beqonda ukuthi ukushushiswa kwabo

empeleni kwakuwukugcwaliseka kwesiprofetho. Babazi

ukuthi, njengoba uJesu ayebafundise ukuba bathandaze,

intando kaNkulunkulu ‘yayiyokwenziwa emhlabeni,’ ku-

ngakhathaliseki ukuthi ababusi abangabantu bathini.

—Math. 6:9, 10.
17 Ukuze benze intando kaNkulunkulu, abafundi ba-

thandaza kuJehova: ‘Nika izinceku zakho ukuba ziqhu-

beke zikhuluma izwi lakho ngaso sonke isibindi.’ UJeho-

va wasabela kanjani? “Indawo ababebuthene kuyo ya-

nyakaza; bonke ngothi lwabo bagcwala umoya ongcwele,

bakhuluma izwi likaNkulunkulu ngesibindi.” (IzE. 4:29-

31) Akukho lutho olungavimba intando kaNkulunku-

lu. (Isaya 55:11) Kungakhathaliseki ukuthi zinkulu ka-

ngakanani izingqinamba, kungakhathaliseki ukuthi ba-

namandla kangakanani abaphikisi, uma siphakamisela

16, 17. Sifundani emthandazweni wabalandeli bakaKristu eJerusalema?

amazwi ethu kuNkulunkulu ngomthandazo, singaqinise-

ka ukuthi uzosinika amandla okuqhubeka sikhuluma

izwi lakhe ngesibindi.

Siyolandisa ‘KuNkulunkulu, Hhayi Kubantu’
(IzEnzo 4:32–5:11)

18 Ibandla elalisafufusa eJerusalema lakhula ngokushe-

sha laba namalungu angaphezu kuka-5 000.� Naphezu

kwezizinda zabo ezingafani, abafundi ‘babenhliziyonye

futhi bemphefumulo munye.’ Babemunye endleleni yo-

kucabanga. (IzE. 4:32; 1 Kor. 1:10) Benza okungaphezu

kokuthandazela ukuba uJehova abusise imizamo yabo.

Basekelana ngokomoya, futhi uma kudingeka, nangokwe-

nyama. (1 Joh. 3:16-18) Ngokwesibonelo, umfundi uJose-

fa, owanikezwa ngabaphostoli isibongo esithi Barnaba,

wathengisa indawo yakhe futhi wanikela ngokungenabu-

govu ngayo yonke imali ekusizeni labo ababevela ema-

zweni akude ukuba bahlale eJerusalema isikhathi esija-

na, ukuze bafunde okwengeziwe ngokholo lwabo olusha.
19 U-Ananiya noSafira nabo bathengisa indawo yabo

futhi benza umnikelo. Bashaya sengathi banikele ngayo

� Kungenzeka ukuthi kwakunabaFarisi abangaba ngu-6 000 kuphe-
la nedlanzana labaSadusi eJerusalema ngo-33 C.E. Lokhu kungase
kube esinye isizathu sokuthi kungani womabili la maqembu ayelo-
khu ezizwa esongelwa izimfundiso zikaJesu.

18. Enzelanani amalungu ebandla laseJerusalema?
19. Kungani uJehova abulala u-Ananiya noSafira?

yonke imali; kodwa ‘babeyigodle ngasese enye yentengo.’

(IzE. 5:2) UJehova wababulala, hhayi ngoba imali aba-

benikele ngayo yayincane, kodwa ngoba isisusa sabo so-

kupha sasisibi futhi babekhohlisa. ‘Abakhohlisanga aba-

ntu, kodwa uNkulunkulu.’ (IzE. 5:4) Njengabazenzisi

uJesu abalahla, u-Ananiya noSafira babekhathalela ka-

khulu ukuzifunela udumo kubantu kunokwamukelwa

uNkulunkulu.—Math. 6:1-3.
20 Zinomoya wokupha ofana nowabafundi abathembe-

kile bekhulu lokuqala eJerusalema, izigidi zoFakazi ba-

namuhla zisekela umsebenzi wokushumayela womhlaba

wonke ngokwenza iminikelo yokuzithandela. Akekho

ophoqwa ukuba aphe ngesikhathi noma ngemali yakhe

ukuze asekele lo msebenzi. Yebo, uJehova akafuni ukuba

simkhonze ngokububula noma ngokucindezelwa. (2 Kor.

9:7) Lapho sipha, akanaki ubungako besipho, kodwa isi-

susa sokupha. (Marku 12:41-44) Asifuni nanini ukufa-

na no-Ananiya noSafira, sivumele inkonzo yethu ku-

Nkulunkulu ilawulwe isifiso sobugovu noma sokuvele-

la. Kunalokho, njengoPetru, uJohane noBarnaba, kwa-

ngathi inkonzo yethu kuJehova njalo ingashukunyiswa

uthando lwangempela ngoNkulunkulu nomakhelwane.

—Math. 22:37-40.

20. Yiziphi izifundo esizifundayo ngokupha uJehova?

ABAHLULELI beSanhedrini bathukuthele bayabila!

Abaphostoli bakaJesu bamangalelwe kule nkantolo

enkulu. Benzeni? UJosefa Kayafase, umpristi ophake-

me nomongameli weSanhedrini, ukhuluma nabo nga-

mazwi aqatha: “Siniyal
´
e ngokucacile ukuba ningaqhu-

beki nifundisa ngaleli gama.” Lo mongameli othuku-

thele akafuni kwakulibiza igama likaJesu. Uyaqhube-

ka: “Kodwa, bhekani! senigcwalise iJerusalema ngemfu-

ndiso yenu, futhi nizimisele ukuletha igazi lalo muntu

phezu kwethu.” (IzE. 5:28) Kucacile akushoyo: Yekani

ukushumayela—ngaphandle kwalokho. . . !
2 Bazosabela kanjani abaphostoli? Umyalo wabo wo-

kushumayela babewunikwe uJesu, owayegunyazwe

ngokwaphezulu. (Math. 28:18-20) Ingabe abaphostoli

1-3. (a) Kungani abaphostoli babelethwe phambi kweSanhedrini, futhi
yayiyini inkinga yangempela? (b) Kungani sinesithakazelo esiqotho eku-
meni okwathathwa abaphostoli?

ISAHLUKO 5
����������������������������������������������������������������������������������������������������������������������������������������������������������������������������������������������������������������������������������������������������

“Kumelwe Silalele UNkulunkulu
Njengombusi”

Abaphostoli baqina bebekela wonke amaKristu
eqiniso isibonelo

Isekelwe encwadini yezEnzo 5:12–6:7

babezovumela ukwesaba abantu kubayekise? Noma

ingabe babezoba nesibindi sokuma baqine futhi ba-

qhubeke beshumayela? Inkinga yangempela kwakuyile:

Ingabe babezolalela uNkulunkulu noma umuntu? Ngo-

kunganqikazi, umphostoli uPetru ukhulumela bonke

abaphostoli. Akushoyo kucacile futhi ukusho ngesibi-

ndi.
3 NjengamaKristu eqiniso, sinesithakazelo esiqotho

endleleni abaphostoli abasabela ngayo ezinsongweni

zeSanhedrini. Umyalo wokushumayela usasebenza na-

kithi. Njengoba sifeza lesi sabelo esisinikwe uNkulu-

nkulu, nathi singabhekana nokuphikiswa. (Math. 10:

22) Abaphikisi bangase bazame ukuvimbela noma uku-

misa umsebenzi wethu. Yini esiyoyenza? Singazuza

ngokucabangela ukuma okwathathwa abaphostoli nezi-

mo ezaholela ekumangalelweni kwabo phambi kweSa-

nhedrini.�

“Ingelosi KaJehova Yavula Iminyango”
(IzEnzo 5:12-21a)

4 Khumbula ukuthi lapho beyalwa okokuqala ukuba

bayeke ukushumayela, uPetru noJohane baphendula:

“Ngeke siyeke ukukhuluma ngezinto esizibonile ne-

� Bheka ibhokisi elithi “ISanhedrini—INkantolo EPhakeme Yama-
Juda,” ekhasini 69.

4, 5. Kungani uKayafase nabaSadusi “bagcwala umhawu”?

sizizwile.” (IzE. 4:20) Ngemva kokukhuluma neSanhe-

drini, uPetru noJohane nabo bonke abanye abaphosto-

li baqhubeka beshumayela ethempelini. Benza izibona-

kaliso ezinkulu, njengokuphulukisa abagulayo noku-

khipha amademoni. Lokhu babekwenza “emphemeni

“KUMELWE SILALELE UNKULUNKULU NJENGOMBUSI” 69

Nakuba iJudiya laliyisifundazwe esingaphansi ko-
Mbuso WamaRoma, iRoma laliwavumela amaJuda
ukuba agcine amasiko awo, futhi ezicini eziningi, azibu-
se ngezinga elithile. Amacala amancane nezindaba ze-
mibango zaziqulwa izinkantolo ezincane, kodwa lapho
zehluleka ukufinyelela isinqumo ecaleni elithile, lali-
dluliselwa kuyiSanhedrini Enkulu, eJerusalema. Le
ndikimba yayisebenza njengenkantolo ephakeme yama-
Juda nanjengomkhandlu ophethe isizwe. Iyona futhi
eyayikhipha isinqumo esiwujuqu mayelana nokucha-
zwa komthetho wamaJuda, futhi amaJuda yonke inda-
wo ayelihlonipha igunya layo.

ISanhedrini yayihlangana esigcawini sayo, okunge-
nzeka ukuthi sasisemagcekeni ethempeli noma edu-
ze kwakhona. Lo mkhandlu wawunamalungu angu-
71—umpristi ophakeme, owayengumongameli; abanye
abapristi abahlonishwayo, ababehlanganisa nabaSadu-
si; izicukuthwane ezithathwe emphakathini nababhali
abafundile. Izinqumo zale nkantolo zaziwujuqu.

ISANHEDRINI
—INKANTOLO EPHAKEME YAMAJUDA

kaSolomoni” osempumalanga yethempeli, lapho ama-

Juda amaningi ayebuthanela khona. Phela, kungenzeka

nokuthi kwasithunzi sikaPetru sasiphulukisa! Abaningi

abaphulukiswa emzimbeni basabela emazwini okuphu-

lukisa okungokomoya. Ngenxa yalokho, “abakholwa yi-

Nkosi baqhubeka benezelwa, uquqaba lwamadoda na-

besifazane.”—IzE. 5:12-15.
5 UKayafase nabaSadusi, ihlelo lenkolo ayekulo, “ba-

gcwala umhawu,” bafaka abaphostoli etilongweni.

(IzE. 5:17, 18) Kungani abaSadusi babethukuthele ka-

ngaka? Abaphostoli babefundisa ukuthi uJesu wayevu-

siwe, kuyilapho abaSadusi bengakholelwa ovukweni.

Abaphostoli babethi umuntu angasindiswa kuphela

ngokuba nokholo kuJesu, kodwa abaSadusi bona babe-

saba ukujeziswa amaRoma uma abantu bebheka uJesu

njengomHoli wabo. (Joh. 11:48) Yingakho nje abaSa-

dusi babezimisele ukuthulisa abaphostoli!
6 Nanamuhla, obhongoza abakhulu bokushushiswa

kwezinceku zikaJehova abaphikisi benkolo. Ngokuva-

mile bazama ukuthonya ohulumeni nabezindaba ukuba

basiyekise umsebenzi wethu wokushumayela. Ingabe

kufanele kusimangaze? Cha. Isigijimi sethu sidalula

inkolo yamanga. Ngokwamukela amaqiniso eBhayibhe-

6. Obani namuhla abangobhongoza ekushushiseni izinceku zikaJehova,
futhi kungani kungafanele kusimangaze lokhu?

li, abantu abanhliziyo ziqotho bayakhululwa ezinkole-

lweni nasemasikweni angqubuzana nemiBhalo. (Joh. 8:

32) Kuyamangaza-ke yini ukuthi isigijimi sethu sivame

ukubangela abaholi benkolo ukuba bagcwale inzondo

nomhawu?
7 Behleli ejele belindele ukuqulwa kwecala, kungenze-

ka ukuthi abaphostoli babezibuza ukuthi izitha zabo

zase zizobabulala ngempela yini, babe abafel’ ukholo.

(Math. 24:9) Kodwa ebusuku kwenzeka into eyayingali-

ndelekile neze—“ingelosi kaJehova yavula iminyango

yetilongo.”� (IzE. 5:19) Ingelosi yabe isibanika isiqondi-

so esicacile: ‘Yimani ethempelini, niqhubeke nikhulu-

ma.’ (IzE. 5:20) Akungabazeki ukuthi lowo myalo waba-

qinisekisa ngokuthi bebelokhu benza okufanele. Ama-

zwi engelosi kungenzeka futhi abanika amandla okuba

bahlale beqinile kungakhathaliseki ukuthi kwenzekani.

Ngokholo oluqinile nangesibindi, abaphostoli “bangena

ethempelini entathakusa bafundisa.”—IzE. 5:21.
8 Ngamunye wethu wenza kahle ngokuzibuza, ‘Ngi-

ngaba nalo yini ukholo nesibindi esidingekayo soku-

qhubeka ngishumayela ngaphansi kwezimo ezifanayo?’

� Lesi isikhathi sokuqala kwezingu-20 okukhulunywa ngazo ngezi-
ngelosi encwadini yezEnzo. Ngaphambili, encwadini yezEnzo 1:10,
kubhekiselwa kuzo ‘njengamadoda agqoke izingubo ezimhlophe.’

7, 8. Kumelwe ukuba umyalo wengelosi wabathinta kanjani abaphostoli,
futhi senza kahle ngokuzibuza muphi umbuzo?

Singathola amandla ngokwazi ukuthi umsebenzi oba-

lulekile ‘wokunikeza ubufakazi obuphelele ngombuso

kaNkulunkulu’ usekelwa futhi uqondiswe izingelosi.

—IzE. 28:23; IsAm. 14:6, 7.

“Kumelwe Silalele UNkulunkulu Njengombusi
Kunabantu” (IzEnzo 5:21b-33)

9 UKayafase nabanye abahluleli beSanhedrini manje

base bekulungele ukuqula icala labaphostoli. Ingazi

ngalokho okwakwenzeke etilongweni, inkantolo yathu-

mela izikhulu ukuba ziyolanda iziboshwa. Cabanga

ngokumangala kwazo lapho zithola ukuthi kwakukha-

la ibhungane, nakuba itilongo ‘lalihluthulelwe liqinisi-

we ngakho konke nabaqaphi bemi eminyango.’ (IzE. 5:

23) Ngokushesha induna yethempeli yezwa ukuthi aba-

phostoli sebephindele ethempelini, bafakaza ngoJesu

Kristu—wona kanye umsebenzi ababeboshelwe wona!

Induna nezikhulu zayo ngokushesha baya ethempelini

beyolanda iziboshwa baziyisa kuyiSanhedrini.
10 Njengoba kuchaziwe ekuqaleni kwalesi sahluko,

abaholi benkolo ababethukuthele bengqangqa babe-

kwenze kwacaca ukuthi abaphostoli kwakumelwe baye-

ke ukushumayela. Basabela kanjani? Njengomkhulu-

meli wabo, uPetru waphendula ngesibindi: “Kumelwe

9-11. Basabela kanjani abaphostoli lapho iSanhedrini ithi abayeke uku-
shumayela, futhi lokhu kuwabekela siphi isibonelo amaKristu eqiniso?

silalele uNkulunkulu njengombusi kunabantu.” (IzE. 5:

29) Ngokusho kanjalo, abaphostoli babekela amaKri-

stu eqiniso ayeyolandela isibonelo sokulingiswa. Aba-

busi abangabantu balahlekelwa ilungelo lokuba siba-

lalele lapho benqabela lokho uNkulunkulu akufuna-

yo noma befuna lokho uNkulunkulu akwenqabelayo.

Ngakho osukwini lwethu, uma ‘amagunya aphakeme’

evimbela umsebenzi wethu wokufakaza, ngeke siyeke

ukufeza umsebenzi esiwunikwe uNkulunkulu woku-

shumayela izindaba ezinhle. (Roma 13:1) Kunalokho,

siyofuna izindledlana ezicashile zokuqhubeka sinikeza

ubufakazi obuphelele ngoMbuso kaNkulunkulu.
11 Akumangalisi ukuthi ukusabela ngesibindi kwaba-

phostoli kwenza abahluleli ababethukuthele bengqa-

ngqa kwathi ababadle babafele. Babefuna “ukubabula-

la.” (IzE. 5:33) Kwacaca ukuthi lab’ ofakazi abanesibi-

ndi nabashisekayo bazofela ukholo. Ah, kodwa usizo

lwase luzofika ngendlela engalindelekile!

“Ngeke Nikwazi Ukubagumbuqela”
(IzEnzo 5:34-42)

12 Kwabe sekukhuluma uGamaliyeli, “umfundisi

12, 13. (a) UGamaliyeli wabeluleka wathini ozakwabo, futhi benzani?
(b) UJehova angasithatha kanjani isinyathelo ngenxa yabantu bakhe na-
muhla, futhi yini esingaqiniseka ngayo uma sivunyelwa ukuba ‘sihlupheke
ngenxa yokulunga’?

woMthetho ohlonishwa kakhulu yibo bonke abantu.”�

Kumelwe ukuba lesi sazi sezomthetho sasihlonishwa

kakhulu ozakwabo ngoba sathatha izintambo, saze ‘sa-

yala ukuba [abaphostoli] bakhishelwe ngaphandle isi-

khashana.’ (IzE. 5:34) Ngokubhekisela ezibonelweni

zangaphambili zokuvukela okwakusheshe kubhuntshe

ngemva kokufa kwabaholi, uGamaliyeli wanxusa inka-

ntolo ukuba ibekezele futhi ibayeke abaphostoli, abam-

Holi wabo, uJesu, wayesanda kubulawa. Amaphuzu ka-

Gamaliyeli ayenamandla lapho ethi: “Ningabaphazami-

si laba bantu, kodwa bayekeni; (ngoba, uma leli qhinga

noma lo msebenzi uvela kubantu, uyogumbuqelwa; ko-

dwa uma uvela kuNkulunkulu, ngeke nikwazi ukuba-

gumbuqela;) ngaphandle kwalokho, mhlawumbe ni-

ngatholakala empeleni ningabantu abalwa noNkulu-

nkulu.” (IzE. 5:38, 39) Abahluleli basilalela iseluleko

sakhe. Noma kunjalo, bababhaxabula abaphostoli futhi

babayala “ukuba bayeke ukukhuluma ngesisekelo sega-

ma likaJesu.”—IzE. 5:40.
13 Namuhla, njengangaleso sikhathi, uJehova angase

avuse abantu abaqavile njengoGamaliyeli ukuba batha-

the isinyathelo ngenxa yabantu baKhe. (IzAga 21:1)

� Bheka ibhokisi elithi “UGamaliyeli—Wayehlonishwa Orabi,”
ekhasini 75.

UJehova angasebenzisa umoya wakhe ukuba ushuku-

mise ababusi abanamandla, abahluleli, noma izishaya-

mthetho ukuba benze ngokuvumelana nentando yakhe.

(Neh. 2:4-8) Kodwa uma evumela ukuba ‘sihlupheke

ngenxa yokulunga,’ singaqiniseka ngezinto ezimbili.

UGamaliyeli okukhulunywa ngaye encwadini ye-
zEnzo, ujwayele ukubizwa ngokuthi uMdala uGamali-
yeli, umzukulu kaHillel, owayengumsunguli weqembu
elilodwa kwamabili ezinkolelo zobuFarisi elalinombo-
no ovulekile. UGamaliyeli wayenesikhundla esiphe-
zulu kuyiSanhedrini futhi ehlonishwa kakhulu pha-
kathi korabi kangangokuba wayengowokuqala ukutho-
la isiqu esihloniphekile esithi “Rabban.” IMishnah
ithi: “Lapho uMdala uRabban Gamaliyeli efa, inkazi-
mulo yoMthetho yaphela nobumsulwa bashabalala.”
Kuthiwa wenza izinguquko eziningi ezasiza abantu.
I-Encyclopaedia Judaica ithi: “Okubaluleke ngokukhe-
thekile yisinqumo sakhe sokuvumela owesifazane uku-
ba aphinde ashade uma kunobufakazi bomuntu oye-
dwa wokufa komyeni wakhe.” Kuthiwa wabeka nemi-
thetho eyayivikela amakhosikazi emadodeni ayizindla-
vini nabafelokazi ezinganeni ezingalaleli futhi wathi
abeZizwe abahluphekayo kufanele bathole amalungelo
okukhonza afana nawamaJuda ahluphekayo.

UGAMALIYELI
—WAYEHLONISHWA ORABI

(1 Pet. 3:14) Eyokuqala, uNkulunkulu angasinika ama-

ndla okuba sikhuthazele. (1 Kor. 10:13) Eyesibili, aba-

phikisi ‘ngeke bakwazi ukugumbuqela’ umsebenzi ka-

Nkulunkulu.—Isaya 54:17.
14 Ingabe ukubhaxabulwa kwabadangalisa abaphosto-

li noma kwanciphisa ukuzimisela kwabo? Phinde! “Ba-

suka phambi kweSanhedrini bejabula.” (IzE. 5:41) “Be-

jabula”—kungani? Babengajatshuliswa neze ubuhlu-

ngu bokubhaxabulwa. Babejabula ngoba babazi ukuthi

babeshushiswa ngenxa yokugcina ubuqotho babo kuJe-

hova nokulandela ezinyathelweni zeSibonelo sabo, uJe-

su.—Math. 5:11, 12.
15 Njengabafowethu bekhulu lokuqala, sikhuthazela

ngenjabulo lapho sihlupheka ngenxa yezindaba ezi-

nhle. (1 Pet. 4:12-14) Cha, asikujabuleli ukusongelwa,

ukushushiswa noma ukuboshwa. Kodwa sithola ukwa-

neliseka okukhulu ngokugcina ubuqotho. Ngokwesi-

bonelo, cabanga ngoHenryk Dornik, owakhuthazelela

ukuphathwa kabuhlungu ngaphansi kwemibuso yobu-

shiqela. Ukhumbula ukuthi ngo-August 1944, izipha-

thimandla zanquma ukubathumela emakamu okuhlu-

shwa, yena nomfowabo. Abaphikisi bathi: “Ngeke si-

14, 15. (a) Basabela kanjani abaphostoli ngemva kokubhaxabulwa, futhi
ngani? (b) Landisa okuhlangenwe nakho okubonisa ukuthi abantu baka-
Jehova bakhuthazela ngenjabulo.

kwazi ukubashintsha. Ukufela ukholo kuyabajabulisa.”

UMfoweth’ uDornik uyachaza: “Nakuba ngangingafisi

ukufela ukholo, ukubhekana nokuhlupheka ngesibindi

nangokuthobeka ngenxa yobuqotho kuJehova kwangi-

jabulisa.”—Jak. 1:2-4.
16 Abaphostoli abachithanga sikhathi, baqhubeka no-

msebenzi wokufakaza. “Nsuku zonke” baqhubeka nge-

sibindi nomsebenzi “ethempelini nasendlini ngendlu,”

“bememezela izindaba ezinhle ngoKristu.”� (IzE. 5:42)

Laba bashumayeli abashisekayo babezimisele ukunike-

za ubufakazi obuphelele. Phawula ukuthi isigijimi ba-

siyisa emizini yabantu, njengoba uJesu Kristu ayebaya-

lile. (Math. 10:7, 11-14) Ngokungangabazeki, yingakho

bakwazi ukugcwalisa iJerusalema ngemfundiso yabo.

Namuhla, oFakazi BakaJehova baziwa ngokulandela le

ndlela yabaphostoli yokushumayela. Ngokungena indlu

ngendlu ensimini yethu, sibonisa ngokucacile ukuthi

nathi sifuna ukuwenzisisa lo msebenzi, sinikeze bonke

abantu ithuba lokuzwa izindaba ezinhle. Ingabe uJeho-

va uyibusisile inkonzo yethu yendlu ngendlu? Yebo,

� Bheka ibhokisi elithi “Ukushumayela ‘Endlini Ngendlu,’ ” ekhasi-
ni 78.

16. Abaphostoli babonisa kanjani ukuthi babezimisele ukunikeza ubufa-
kazi obuphelele, futhi thina siyilingisa kanjani indlela yabo yokushuma-
yela?

Naphezu kokuvimbela kweSanhedrini umsebenzi
wabo wokushumayela, abafundi baqhubeka beshuma-
yela futhi befundisa “nsuku zonke ethempelini na-
sendlini ngendlu.” (IzE. 5:42) Isho ukuthini ngempela
inkulumo ethi “endlini ngendlu”?

NgesiGreki sokuqala, igama elithi kat� oi�kon ngo-
kwezwi nezwi lisho ukuthi “ngokwendlu.” Abahumu-
shi abaningana bathi igama elithi ka·ta� kumelwe liqo-
ndwe ngomqondo “wokusakaza,” okusho ukuthi, uku-
shumayela kwabafundi kwakusakazwa kusuka kwenye
indlu kuya kwenye. Igama elithi ka·ta� lisetshenziswe
ngendlela efanayo kuLuka 8:1, lapho kuthiwa uJesu wa-
shumayela ‘emzini ngomuzi nasemzaneni ngomzana.’

Encwadini yezEnzo 20:20 kusetshenziswe isimo so-
buningi selithi kat� oi�kous. Umphostoli uPawulu wa-
tshela ababonisi abangamaKristu: ‘Anginigodlelanga
ukunifundisa obala nasendlini ngendlu.’ Ukuthi uPa-
wulu lapha wayengakhulumi nje ngokufundisa ezindli-
ni zabadala, njengoba abanye besikisela, kuvezwa evesi-
ni elilandelayo: “Kodwa kumaJuda nakumaGreki nga-
nikeza ubufakazi obuphelele ngokuphathelene noku-
phendukela kuNkulunkulu nokholo eNkosini yethu
uJesu.” (IzE. 20:21) Ababekholwa naye base bephe-
ndukile kakade futhi babonisa ukholo kuJesu. Nga-
kho, ukushumayela nokufundisa endlini ngendlu ngo-
kusobala kwakuphathelene nokunikeza ubufakazi kwa-
bangakholwa.

UKUSHUMAYELA “ENDLINI NGENDLU”

uyibusisile! Izigidi ziye zasamukela isigijimi soMbuso

kulesi sikhathi sokuphela, futhi abaningi baqala uku-

zwa izindaba ezinhle lapho kufika uFakazi emizini

yabo.

Amadoda Afanelekayo Azonakekela
‘Umsebenzi Odingekile’ (IzEnzo 6:1-6)

17 Ibandla elisha manje lase libhekene nengozi ecashi-

le eyayilisongela ngaphakathi. Yayiyini? Abaningi baba-

fundi ababhapathizwa babeyizivakashi eJerusalema fu-

thi befuna ukufunda okwengeziwe ngaphambi kokubu-

yela emakhaya. Abafundi ababehlala eJerusalema bani-

kela ngezimali ngokuzithandela ukuze bahlangabezane

nezidingo zokudla nezinye izinto. (IzE. 2:44-46; 4:34-37)

Ngalesi sikhathi, kwaphakama isimo esibucayi. “Esa-

belweni sansuku zonke” sokudla, abafelokazi abakhu-

luma isiGreki “babenganakwa.” (IzE. 6:1) Kodwa aba-

felokazi abakhuluma isiHebheru bona babenakwa. Ku-

sobala-ke ukuthi inkinga yayihilela ubandlululo. Zi-

mbalwa izinto ezingadala uqhekeko ukwedlula lena.
18 Abaphostoli, besebenza njengendikimba ebusayo

yebandla elandayo, baqaphela ukuthi kwakungeke kube

ukuhlakanipha ‘ukuba bashiye izwi likaNkulunkulu

ukuze babe ukudla ematafuleni.’ (IzE. 6:2) Ukuze

17-19. Kwaphakama yiphi inkinga eyadala uqhekeko, futhi isiphi isiqondi-
so abaphostoli abasinikeza ukuze ixazululwe?

baxazulule lolu daba, bathuma abafundi ukuba bafune

amadoda ayisikhombisa “agcwele umoya nokuhlakani-

pha,” lawo abaphostoli ababengawamisa phezu kwalo

“msebenzi odingekile.” (IzE. 6:3) Kwakudingeka ama-

doda afanelekayo ngoba umsebenzi wawungahileli nje

kuphela ukwaba ukudla kodwa nokuphatha imali, uku-

thenga izinto nokugcina imibhalo yezinto ezibaluleki-

le. Wonke amadoda akhethwa ayenamagama esiGreki,

cishe okwawenza amukeleka kangcono kubafelokazi

ababephathwe kabi. Ngemva kokukucabangela ngom-

thandazo lokhu kusikisela, abaphostoli base bewamisa

la madoda ayisikhombisa phezu kwalo “msebenzi odi-

ngekile.”�
19 Ingabe ukunakekela isabelo sokwaba ukudla kwa-

kusho ukuthi la madoda ayisikhombisa ayesekhululiwe

emthwalweni wemfanelo wokushumayela izindaba ezi-

nhle? Lutho neze! Phakathi kwamadoda ayekhethiwe

kwakunoStefanu, owayezibonakalise engufakazi onesi-

bindi nonethonya. (IzE. 6:8-10) UFiliphu naye waye-

ngomunye wabayisikhombisa, futhi ubizwa ngokuthi

“umvangeli.” (IzE. 21:8) Kuyakhanya-ke ukuthi la ma-

� Kungenzeka ukuthi la madoda ayehlangabezana nezimfuneko ezi-
lindeleke kubadala, ngoba ukusingatha lo “msebenzi odingekile” kwa-
kuwudaba olungath

´
ı sina. Nokho, imiBhalo ayisho ngokuqondile

ukuthi kwaqala nini ukuba amadoda amiswe njengabadala noma aba-
bonisi ebandleni lobuKristu.

doda ayisikhombisa aqhubeka engabashumayeli bo-

Mbuso abashisekayo.
20 Abantu bakaJehova namuhla balingisa indlela eya-

yisetshenziswa abaphostoli. Amadoda amiselwa ukuna-

kekela imithwalo yemfanelo yebandla kumelwe aboni-

se ukuhlakanipha kwaphezulu futhi anikeze nobufaka-

zi bokusebenza komoya ongcwele kuwo. Ngaphansi

kokuqondisa kweNdikimba Ebusayo, amadoda ahla-

ngabezana nezimfuneko ezingokomBhalo amiswa uku-

ba akhonze njengabadala noma izinceku ezikhonzayo

emabandleni.� (1 Thim. 3:1-9, 12, 13) Labo abafanele-

kayo kungashiwo ukuthi bamiswe ngomoya ongcwele.

La madoda akhuthele anakekela omningi ‘umsebe-

nzi odingekile.’ Ngokwesibonelo, abadala bangahlela

ukunikeza usizo olungokoqobo kwasebekhulile abathe-

mbekile abaswele ngempela. (Jak. 1:27) Abanye bahile-

leke kakhulu ekwakheni amaHholo OMbuso, ekuhlele-

ni imihlangano, noma ekwenzeni umsebenzi wokubo-

nisana nezibhedlela. Izinceku ezikhonzayo zinakekela

imisebenzi eminingi engahileli ngokuqondile ukwalu-

sa noma ukufundisa. Wonke la madoda afanelekayo

� Nakuba kuyibandla elatusa la madoda ayisikhombisa afanelekayo,
amiswa abaphostoli.

20. Abantu bakaNkulunkulu namuhla bayilingisa kanjani indlela eyayi-
setshenziswa abaphostoli?

kumelwe alinganisele phakathi kwemithwalo yemfane-

lo yebandla neyenhlangano kanye nesabelo esiyisibo-

pho esivela kuNkulunkulu sokushumayela izindaba

ezinhle zoMbuso.—1 Kor. 9:16.

“Izwi LikaNkulunkulu Laqhubeka Landa”
(IzEnzo 6:7)

21 Ngokusekela kukaJehova, leli bandla elisha lakwa-

zi ukubhekana nokushushiswa okuvela ngaphandle ne-

nkinga eyayingabangela uqhekeko ngaphakathi kulo.

Isibusiso sikaJehova sasisobala, ngoba siyatshelwa:

“Izwi likaNkulunkulu laqhubeka landa, isibalo sabafu-

ndi saqhubeka siphindaphindeka kakhulu eJerusalema;

futhi isixuku esikhulu sabapristi salalela ukholo.” (IzE.

6:7) Lona ngowodwa nje kweminingi yemibiko yentu-

thuko etholakala encwadini yezEnzo. (IzE. 9:31; 12:24;

16:5; 19:20; 28:31) Namuhla, asikhuthazeki yini lapho

sizwa imibiko yentuthuko yomsebenzi wokushumayela

ngoMbuso kwezinye izingxenye zomhlaba?
22 Emuva ekhulwini lokuqala C.E., abaholi benkolo

abathukuthele abazange bayeke. Kwase kuzoqala iga-

gasi loshushiso. Kungakabiphi, baphuma iqhubu no-

Stefanu, bamphikisa ngonya, njengoba isahluko esila-

ndelayo sizobonisa.

21, 22. Yini ebonisa ukuthi uJehova walibusisa ibandla elisha?

Ingabe amaKristu ekhulu lokuqala akuvume-
la ukuphikiswa okwakwanda ukuba kuwayekise
ukunikeza ubufakazi ngoMbuso kaNkulunku-
lu? Cha, kwenzeka okuphambene. Kule ngxe-
nye sizobona ukuthi ukushushiswa kwamaKri-
stu ngesihluku empeleni kwabangela ukwanda
komsebenzi wokushumayela.

INGXENYE 2 ˙ IZENZO 6:8–9:43

“KWAVELA UKUSHUSHISWA
OKUKHULU KWEBANDLA”

IZENZO 8:1



USTEFANU uphambi kwenkantolo. Kuleli hholo eli-

nesithunzi cishe eliseduze kwethempeli eJerusalema,

amadoda angu-71 ahlezi akhe isicheme. Namuhla, le

nkantolo, iSanhedrini, ihlanganele ukwahlulela uStefa-

nu. Laba bahluleli bangamadoda anamandla nanetho-

nya futhi iningi lawo alimkhathalele lo mfundi kaJesu.

Empeleni, umuntu obize le nkantolo umPristi Ophake-

me uKayafase, owayengamele ngenkathi iSanhedrini

ikhipha isahlulelo sokuba uJesu Kristu abulawe ezi-

nyangeni ezithile ngaphambili. Ingabe uStefanu wethu-

kile?
2 Kunokuthile okuphawulekayo ebusweni bukaStefa-

nu njengamanje. Abahluleli bamgqolozele futhi ba-

phawula ukuthi ubuso bakhe “bunjengobuso bengelo-

si.” (IzE. 6:15) Izingelosi ziphatha isigijimi sikaJehova

1-3. (a) Yisiphi isimo esibucayi abhekene naso uStefanu, kodwa usabela
kanjani? (b) Yimiphi imibuzo esizoxoxa ngayo?

ISAHLUKO 6

UStefanu
—‘Ugcwele Umusa Namandla’

Ukufunda esibonelweni sikaStefanu sokufakaza
ngesibindi phambi kweSanhedrini

Isekelwe encwadini yezEnzo 6:8–8:3

uNkulunkulu futhi ngenxa yalokho, azesabi, azinaxha-

la, zinokuthula. Kunjalo nangoStefanu—ngisho nalaba

bahluleli abagcwele inzondo bayakubona lokho. Kwe-

nzeka kanjani angabi naxhala?
3 Kuningi amaKristu angakufunda empendulweni

yalo mbuzo. Kudingeka sazi nokuthi yini ngempela

eyabangela uStefanu abe kulesi simo esibucayi kanga-

ka. Wayeluvikele kanjani ukholo lwakhe ngaphambili?

Futhi singamlingisa ngaziphi izindlela?

“Babhebhezela Abantu” (IzEnzo 6:8-15)
4 Sesifundile ukuthi uStefanu wayeyigugu ebandleni

lobuKristu elisafufusa. Esahlukweni esandulele sale

ncwadi, sibonile ukuthi wayengomunye wamadoda

athobekile ayisikhombisa ayezimisele ukusiza abapho-

stoli lapho ecelwa ukuba asize. Ukuthobeka kwakhe

kuphawuleka kakhulu lapho sicabanga ngeziphiwo aye-

busiswe ngazo. Encwadini yezEnzo 6:8, sifunda ukuthi

wayekwazi ukwenza “izimangaliso ezinkulu nezibona-

kaliso,” njengabanye abaphostoli. Sifunda nokuthi ‘wa-

yegcwele umusa namandla.’ Kusho ukuthini lokho?
5 Kusobala ukuthi uStefanu wayenomusa nesineke

futhi enogazi. Indlela yakhe yokukhuluma yayimenza

4, 5. (a) Kungani uStefanu ayeyigugu ebandleni? (b) UStefanu ‘waye-
gcwele umusa namandla’ ngamuphi umqondo?

akwazi ukukholisa izilaleli eziningi, azigculise ngoku-

thi uqotho nokuthi amaqiniso ayewakhuluma ayinzu-

zo. Wayegcwele amandla, kwazise umoya kaJehova

wawusebenza kuye ngoba ngentobeko wayewuvumela

ukuba umhole. Kunokuba akhukhumaliswe iziphiwo

namakhono akhe, waluyisa kuJehova lonke udumo fu-

thi wabonisa ukuthi uyabakhathalela abantu ayebafu-

ndisa. Akumangalisi-ke ukuthi izitha zakhe zazime-

saba!
6 Kwavuka abantu abathile baphikisana noStefanu,

kodwa “abakwazanga ukuma baqine bamelane noku-

hlakanipha nomoya ayekhuluma ngawo.”� Becasukile,

“banxenxa” amadoda “ngasese” ukuba amangalele lo

mlandeli kaKristu ongenacala. “Babhebhezela abantu,”

amadoda amadala nababhali, ukuze uStefanu ayiswe

ngenkani kuyiSanhedrini. (IzE. 6:9-12) Laba baphikisi

bambeka leli cala elikabili: Wayehlambalaza uNkulu-

nkulu noMose. Ngaziphi izindlela?

� Abanye balaba baphikisi ‘babengabeSinagoge Labakhululiwe.’ Ku-
ngenzeka ukuthi babeke bathunjwa amaRoma base bekhululwa
kamuva, noma mhlawumbe babeyizigqila esezikhululiwe ezase zi-
ngamaproselithe. Abanye babengabaseKhilikhiya, njengoSawulu wa-
seTarsu. Ukulandisa akuvezi ukuthi uSawulu wayephakathi kwalabo
bantu baseKhilikhiya abehluleka ukumelana ngokuqinile noStefanu.

6-8. (a) Yiliphi icala elikabili abaphikisi bakaStefanu abambeka lona, fu-
thi ngani? (b) Kungani isibonelo sikaStefanu singaba usizo kumaKristu
namuhla?

7 Abamangaleli bamanga bathi uStefanu wayehla-

mbalaze uNkulunkulu ngokukhuluma ngokumelene

“nale ndawo engcwele”—ithempeli laseJerusalema.

(IzE. 6:13) Bathi uhlambalaze uMose ngokukhuluma

kabi ngoMthetho KaMose, eshintsha amasiko uMose

ayewadlulisele kubo. Kwakuyicala elingath
´
ı sina leli

ngoba amaJuda ngaleso sikhathi ayelithanda kakhulu

ithempeli, imicikilisho yoMthetho KaMose namasiko

amaningi adluliselwe ngomlomo ayenezelwe yiwo kulo-

wo Mthetho. Ngakho, leli cala lalisho ukuthi uStefanu

ungumuntu oyingozi, ofanelwe ukufa!
8 Ngokudabukisayo, kuvamile ukuba abantu abaso-

ntayo basebenzise lezi zindlela ukuze badalele izinceku

zikaNkulunkulu izinkathazo. Kuze kube namuhla, aba-

phikisi benkolo ngezinye izikhathi bagqugquzela aba-

holi bezwe ukuba bashushise oFakazi BakaJehova. Ku-

fanele sisabele kanjani uma siqanjelwa amanga? Singa-

funda okuningi kuStefanu.

Ukufakaza Ngesibindi ‘NgoNkulunkulu Wenkazimulo’
(IzEnzo 7:1-53)

9 Njengoba kubonisiwe ekuqaleni, ubuso bukaSte-

fanu babuzolile, bunjengobengelosi, njengoba elalele

9, 10. Abagxeki baye bayihlasela ngokuthini inkulumo kaStefanu pha-
mbi kweSanhedrini, futhi yini okudingeka siyikhumbule?

amacala ayemangalelwa ngawo. Manje uKayafase wa-

phendukela kuye wathi: “Zinjalo yini lezi zinto?” (IzE.

7:1) Kwase kuyithuba likaStefanu lokukhuluma. Futhi

yilokho kanye akwenza!
10 Abanye abagxeki baye bahlasela inkulumo kaStefa-

nu, bethi nakuba iyinde kangaka, ayizange ikuphendu-

le ukumangalelwa kwakhe. Kodwa eqinisweni, uStefa-

nu wasibekela isibonelo esihle kakhulu sokuthi ‘singa-

zivikela’ kanjani izindaba ezinhle. (1 Pet. 3:15) Khu-

mbula ukuthi uStefanu wayemangalelwe ngokuhlamba-

laza uNkulunkulu ngokukhuluma kabi ngethempeli

nangokuhlambalaza uMose ngokukhuluma ngokumele-

ne noMthetho. Impendulo kaStefanu ifingqa izinkathi

ezintathu zomlando wama-Israyeli futhi kunamaphuzu

athile ewagcizelela ngokucophelela. Ake sicabangele

ngayinye yalezi zinkathi ezintathu zomlando.
11 Inkathi yezinzalamizi. (IzE. 7:1-16) UStefanu waqale

wakhuluma ngo-Abrahama, owayehlonishwa amaJuda

ngenxa yokholo lwakhe. Njengoba eqala ngaleli phuzu

elibalulekile ababevumelana ngalo, wagcizelela ukuthi

uJehova, “uNkulunkulu wenkazimulo,” waqale waze-

mbula ku-Abrahama eMesophothamiya. (IzE. 7:2) Eqi-

11, 12. (a) UStefanu wasisebenzisa kanjani ngokuphumelelayo isibone-
lo sika-Abrahama? (b) Ungena kanjani uJosefa enkulumweni kaStefanu?

nisweni, le ndoda yayingumfokazi eZweni Lesithembi-

so. Yayingenalo ithempeli, ingenawo noMthetho Ka-

Mose. Ubani-ke owayengama kwelokuthi ukwethembe-

ka kuNkulunkulu ngaso sonke isikhathi kumelwe ku-

xhomeke ezintweni ezinjalo?
12 Izilaleli zikaStefanu zazimhlonipha kakhulu noJo-

sefa, owayeyinzalo ka-Abrahama, kodwa uStefanu wa-

zikhumbuza ukuthi abafowabo bakaJosefa uqobo, oyi-

se bezizwe zakwa-Israyeli, bayishushisa leyo ndoda elu-

ngileyo futhi bayithengisa ebugqilini. Noma kunja-

lo, yaba ithuluzi likaNkulunkulu lokophula u-Israye-

li endlaleni. Ngokungangabazeki uStefanu wakubona

ngokucacile ukufana phakathi kukaJosefa noJesu Kri-

stu, kodwa akazange akuveze ukuze izilaleli zakhe

ziqhubeke zimlalele isikhathi eside ngangokunokwe-

nzeka.
13 Isikhathi sikaMose. (IzE. 7:17-43) UStefanu wakhu-

luma okuningi ngoMose—okwakuyinto ehlakaniphile

ngoba amalungu amaningi eSanhedrini ayengabaSadu-

si, ababezenqaba zonke izincwadi zeBhayibheli nga-

phandle kwalezo ezalotshwa uMose. Khumbula ne-

cala uStefanu abekwa lona lokuthi wayehlambalaze

13. Ukukhuluma ngoMose kwakuphendula kanjani ukumangalelwa kuka-
Stefanu, futhi lokhu kwasiza ekuvezeni liphi iphuzu?

uMose. Amazwi kaStefanu akuphendula ngokuqondile

lokho kumangalelwa ngoba wabonisa ukuthi wayene-

nhlonipho ejulile ngoMose nangoMthetho. (IzE. 7:38)

Waveza ukuthi noMose wenqatshwa abantu ayezimise-

le ukubasindisa. Bamenqaba lapho eneminyaka engu-

40. Eminyakeni engaphezu kwengu-40 kamuva, baku-

IBhayibheli lichaza uStefanu ngegama lesiGreki elithi
mar�tys (umfel’ ukholo), elisho ukuthi “ufakazi”—umu-
ntu obona isenzo esithile noma isehlakalo. Kodwa leli
gama lesiGreki lisho okungaphezu kwalokho. Isichaza-
mazwi sesiGreki sithi igama elithi mar�tys eBhayibhelini
lisho umuntu “owenza isenzo, ocelwa ukuba asho aku-
bonile nakuzwile, amemezele akwaziyo.” Wonke ama-
Kristu eqiniso anesibopho sokufakazela akwaziyo ngo-
Jehova nezinjongo zakhe. (Luka 24:48; IzE. 1:8) ImiBha-
lo ibiza uStefanu ngokuthi “ufakazi” ngoba wayekhulu-
ma ngoJesu.—IzE. 22:20, Kingdom Interlinear.

Abantu abahlanganyela ekufakazeni kobuKristu bava-
me ukubhekana nokuphikiswa, ukuboshwa, ukusha-
ywa, ngisho nokufa imbala. Ngakho, kusukela emuva
ekhulwini lesibili C.E., elithi “umfel’ ukholo” labe seli-
sho umuntu owehlelwa yizinto ezinjalo kunokuba ala-
hle ukholo lwakhe. Kungenzeka ukuthi kungalo mqo-
ndo uStefanu ebizwa ngokuthi umfel’ ukholo wokuqala
ongumKristu. Nokho, ekuqaleni, umuntu wayebhekwa
njengomfel’ ukholo ngoba efakaza, hhayi ngoba efile.

“UMFEL’ UKHOLO” NGAMUPHI UMQONDO?

phonsela inselele izikhathi eziningana nokuhola kwa-

khe.� Ngakho, kancane kancane uStefanu waveza iphu-

zu eliyisihluthulelo: Abantu bakaNkulunkulu babe-

lokhu bebenqaba abantu uJehova ayebamisa ukuba

babahole.
14 UStefanu wakhumbuza izilaleli zakhe ukuthi uMo-

se wayebikezele ngomprofethi onjengaye uMose owaye-

zovela kwa-Israyeli. Wayeyoba ubani futhi amukelwe

kanjani? UStefanu akazange ayiphendule le mibuzo,

walinda kwaze kwaba sekuphetheni. Nanti elinye iphu-

zu elisemqoka aliveza: UMose wayefunde ukuthi noma

iyiphi indawo ingenziwa ngcwele, njengendawo eyayi-

nesihlahla esivuthayo lapho uJehova ayekhulume naye

khona. Ngakho, ingabe uJehova angagcina ngokukhu-

lekelwa esakhiweni esithile kuphela, esifana nethempe-

li eliseJerusalema? Ake sibone.
15 Itabernakele nethempeli. (IzE. 7:44-50) UStefanu wa-

khumbuza inkantolo ukuthi ngaphambi kokuba kube

� Inkulumo kaStefanu inamaphuzu esingeke siwathole kwenye inda-
wo eBhayibhelini, njengamaqiniso ngemfundo kaMose yaseGibhithe,
ubudala bakhe lapho ebaleka eGibhithe nobude besikhathi asichitha
kwaMidiyani.

14. Ukusetshenziswa kwesibonelo sikaMose kwasekela maphi amaphuzu
enkulumweni kaStefanu?

15, 16. (a) Kungani lalibalulekile itabernakele enkulumweni kaStefanu?
(b) Walisebenzisa kanjani ithempeli likaSolomoni enkulumweni yakhe?

nethempeli eJerusalema, uNkulunkulu wayala uMo-

se ukuba akhe itabernakele—isakhiwo sokukhuleke-

la esithwalekayo esinjengetende. Ubani owayengalinge

athi itabernakele lalingabalulekile kunethempeli, angi-

thi uMose ngokwakhe wayekhulekele kulo?
16 Kamuva, lapho uSolomoni akha ithempeli eJerusa-

lema, waphefumulelwa ukuba adlulisele isifundo esiba-

luleke kakhulu emthandazweni wakhe. Njengoba uSte-

fanu asho, “oPhezukonke akahlali ezindlini ezenziwe

ngezandla.” (IzE. 7:48; 2 IziKr. 6:18) UJehova angasebe-

nzisa ithempeli ukuze afeze izinjongo zakhe, kodwa

akusho ukuthi kufanele akhulekelwe kulona kuphe-

la. Kungani-ke abakhulekeli bakhe kufanele bacabange

ukuthi ukukhulekela okumsulwa kuxhomeke esakhiwe-

ni esenziwe ngezandla zomuntu? UStefanu waphetha

le ngxoxo ngamazwi anamandla ngokucaphuna incwadi

ka-Isaya: “Izulu liyisihlalo sami sobukhosi, umhlaba

uyisenabelo sezinyawo zami. Luhlobo luni lwendlu eni-

yongakhela yona? kusho uJehova. Noma, iyiphi indawo

engiyophumula kuyo na? Yisandla sami esenza zonke

lezi zinto, akunjalo?”—IzE. 7:49, 50; Isaya 66:1, 2.
17 Njengoba ubukeza inkulumo kaStefanu phambi

17. Inkulumo kaStefanu (a) yazidalula kanjani izimo zengqondo zezila-
leli zakhe (b) futhi yawaphendula kanjani amacala ayemangalelwe ngawo?

kweSanhedrini kuze kube manje, awuvumi yini ukuthi

wasidalula ngokuhlakanipha isimo sengqondo saba-

mangaleli bakhe? Wabonisa ukuthi injongo kaJehova

iqhubekela phambili futhi ayigxilile emasikweni. Labo

ababenamathele ebuhleni besakhiwo saseJerusalema

nasemasikweni ayeseqhamuke ngenxa yoMthetho Ka-

Mose babelahlekelwe injongo yangempela yoMthetho

nethempeli! Ngendlela ecashile, inkulumo kaStefanu

yaphakamisa umbuzo obaluleke kakhulu: Awuwuhloni-

phi yini kangcono uMthetho nethempeli ngokulalela

uJehova? Ngempela, amazwi kaStefanu azivikela kahle

kakhulu izenzo zakhe, ngoba wayelalele uJehova ngo-

kusemandleni akhe.
18 Singafundani enkulumweni kaStefanu? Wayeyazi

kahle imiBhalo. Nathi kudingeka sibe abafundi aba-

khuthele beZwi likaNkulunkulu uma sifuna ukupha-

tha “izwi leqiniso ngokufanele.” (2 Thim. 2:15) Si-

ngafunda nangobumnene nekhono likaStefanu loku-

ngacunuli. Izilaleli zakhe kwakuthi azimudle zimfele!

Kodwa waqhubeka isikhathi eside ngangokunokwe-

nzeka ekhuluma ngamaphuzu ababevumelana ngawo,

egxila ezintweni ezazaziswa yilawo madoda. Wakhu-

luma nawo ngenhlonipho, ebiza amadoda asekhulile

18. Singazama ngaziphi izindlela ukulingisa uStefanu?

ngokuthi “obaba.” (IzE. 7:2) Nathi kudingeka sethule

amaqiniso eZwi likaNkulunkulu “ngomoya omnene na-

ngenhlonipho ejulile.”—1 Pet. 3:15.
19 Nokho, asinqikazi ukukhuluma ngamaqiniso eZwi

likaNkulunkulu ngoba sesaba ukucasula abantu; futhi

asizithambisi izigijimi zesahlulelo sikaJehova. UStefa-

nu uyisibonelo esihle kulokhu. Ngokungangabazeki

wayebona ukuthi bonke ubufakazi ayebethula phambi

kweSanhedrini babungabathinti laba bahluleli aba-

nezinhliziyo ezilukhuni. Ngakho, eqhutshwa umoya

ongcwele, waphetha inkulumo yakhe ngokubabonisa

ngesibindi ukuthi babezifanela nje nokhokho babo

abenqaba uJosefa, uMose nabo bonke abaprofethi.

(IzE. 7:51-53) Empeleni, laba bahluleli beSanhedrini

babebulale uMesiya, lowo uMose nabo bonke aba-

profethi ababebikezele ngaye. Ngempela, babephule

uMthetho KaMose ngendlela embi ukuzedlula zonke!

“Nkosi Jesu, Yamukela Umoya Wami”
(IzEnzo 7:54–8:3)

20 Iqiniso elingenakuphikwa lamazwi kaStefanu la-

bathukuthelisa labo bahluleli. Benza ngendlela enge-

19. UStefanu wasethula kanjani ngesibindi isigijimi sesahlulelo sikaJe-
hova kuyiSanhedrini?
20, 21. Yasabela kanjani iSanhedrini emazwini kaStefanu, futhi uJeho-
va wamqinisa kanjani?

nangqondo, bamququdela amazinyo. Kumelwe ukuba

leyo ndoda ethembekile yabona ukuthi yayingeke ibo-

niswe isihe, njengoba kwaba njalo nangeNkosi yayo,

uJesu.
21 UStefanu wayedinga isibindi ukuze abhekane no-

kwakuseza, futhi akungabazeki ukuthi wathola isikhu-

thazo embonweni uJehova amnika wona ngomusa. Wa-

bona inkazimulo kaNkulunkulu, wabona noJesu emi

ngakwesokunene sikaYise! Njengoba ayechaza umbo-

no, abahluleli bakhe bavala izindlebe. Ngani? Ngapha-

mbili, uJesu wayetshele yona le nkantolo ukuthi ungu-

Mesiya nokuthi ngokushesha wayezobe engakweso-

kunene sikaYise. (Marku 14:62) Umbono kaStefanu

wafakazela ukuthi uJesu wayeqinisile. Vele leyo Sa-

nhedrini yayikhaphele futhi yabulala uMesiya! Ngoku-

shesha bamkhanda ngamatshe kanyekanye uStefanu

waze wafa.�
22 UStefanu wafa ngendlela efanayo naleyo iNkosi

� Asikho isiqiniseko sokuthi iSanhedrini yayinelungelo lokugunya-
za ukuba umuntu abulawe ngaphansi komthetho wamaRoma. (Joh.
18:31) Kunoma ikuphi, kubonakala sengathi ukubulawa kukaStefanu
kwakungesona isinqumo senkantolo kodwa kwakuyisenzo sesixuku
esasithukuthele.

22, 23. Kungaziphi izindlela ukufa kukaStefanu kwakufana nokwe-
Nkosi yakhe, futhi amaKristu namuhla angaba kanjani nesibindi nje-
ngaye?

yakhe eyafa ngayo, ngenhliziyo enokuthula, ethembele

ngokuphelele kuJehova futhi ebathethelele ababembu-

lele. Wathi, “Nkosi Jesu, yamukela umoya wami,”

mhlawumbe ngenxa yokuthi wayesayibona iNdodana

yomuntu inoYise embonweni. Akungabazeki ukuthi

wayewazi amazwi kaJesu akhuthazayo: “Mina ngingu-

kuvuka nokuphila.” (Joh. 11:25) Ekugcineni, uStefanu

wathandaza ngokuqondile kuNkulunkulu ngezwi eli-

khulu: “Jehova, ungababaleli lesi sono.” Ngemva koku-

sho kanjalo, wafa.—IzE. 7:59, 60.

23 Ngaleyo ndlela uStefanu waba umfel’ ukholo wo-

kuqala owaziwayo kubalandeli bakaKristu. (Bheka

ibhokisi elithi “ ‘Umfel’ ukholo’ Ngamuphi Umqo-

ndo?” ekhasini 90.) Ngeshwa, wayengeke abe owokugci-

na. Kuze kube namuhla, izikhonzi zikaJehova ezithe-

mbekile ziye zabulawa abashisekeli benkolo nabezo-

mbusazwe nabanye abaphikisi abanonya. Noma kunja-

lo, sinesizathu sokuba nesibindi njengoStefanu. UJesu

usebusa njengeNkosi manje futhi usebenzisa amandla

amakhulu awanikwe uYise. Akukho okuyomvimba

ukuba avuse abalandeli bakhe abathembekile.—Joh. 5:

28, 29.

24 Insizwa ethile, uSawulu, yayikubukele konke lo-

khu. Yayivumelana nokubulawa kukaStefanu, igade

ngisho nezingubo zalabo ababemkhanda ngamatshe.

Ngokushesha ngemva kwalokho, uSawulu waba ngu-

bhongoza woshushiso olunonya. Kodwa ukufa kuka-

Stefanu kwakuyoba nemiphumela emihle nehlala nja-

lo. Isibonelo sakhe sasiyoqinisa amanye amaKristu

ukuba ahlale ethembekile futhi nawo anqobe. Ngaphe-

zu kwalokho, uSawulu—kamuva owabizwa ngokuthi

uPawulu—wayeyobheka emuva azisole ngendima aba

nayo ekubulaweni kukaStefanu. (IzE. 22:20) Wayebe

nesandla ekubulaweni kukaStefanu, kodwa kamuva wa-

yezokhanyelwa: “Ngangingumhlambalazi nomshushisi

nomuntu oweyisayo.” (1 Thim. 1:13) Kuyacaca ukuthi

uPawulu akazange amkhohlwe uStefanu nenkulumo

enamandla ayibeka ngalolo suku. Empeleni, ezinye ze-

zinkulumo nezincwadi zikaPawulu zinamaphuzu ave-

zwa enkulumweni kaStefanu. (IzE. 7:48; 17:24; Heb. 9:

24) Ngemva kwesikhathi, uPawulu wayesefunde ngo-

kugcwele ukulandela isibonelo sokholo nesibindi esa-

bekwa uStefanu, indoda “egcwele umusa namandla.”

Umbuzo uwukuthi, Ingabe nathi siyosilandela?

24. USawulu waba kanjani nengxenye ekubulaweni kukaStefanu, futhi
ukufa kwaleyo ndoda ethembekile kwaba namiphi imiphumela ehlala
njalo?

SEKUQUBUKE igagasi elibi loshushiso futhi uSawu-

lu uqala “ukuphatha” ibandla “ngendlovula”—okuyi-

gama elichaza unya olunesihluku ngolimi lokuqala.

(IzE. 8:3) Abafundi bayabaleka, futhi kwabanye ku-

ngase kubonakale sengathi uzofezeka umgomo kaSa-

wulu wokuqeda ubuKristu. Kodwa ukuhlakazeka kwa-

maKristu kuba nomphumela ongalindelekile. Oyini?
2 Abahlakazekile baqala ‘ukumemezela izindaba ezi-

nhle zezwi’ emazweni ababalekele kuwo. (IzE. 8:4) Ca-

banga nje! Akukona nje kuphela ukuthi ushushiso

luhlulekile ukuthulisa abantu bangazishumayeli izi-

ndaba ezinhle, kodwa eqinisweni lusizile ekusakaze-

ni isigijimi! Ngokuhlakaza abafundi, abashushisi baye

benza ukuba umsebenzi wokushumayela ngoMbuso

usakazekele ezindaweni ezikude bengahlosile. Njengo-

1, 2. Imizamo yokuthulisa izindaba ezinhle yaba kanjani nomphumela
ohlukile ekhulwini lokuqala?

ISAHLUKO 7

Ukumemezela
“Izindaba Ezinhle NgoJesu”

UFiliphu ubeka isibonelo njengomvangeli

Isekelwe encwadini yezEnzo 8:4-40

ba sizobona, kuye kwenzeka okufanayo ezikhathini za-

namuhla.

“Labo Ababehlakazekile” (IzEnzo 8:4-8)
3 Omunye ‘walabo ababehlakazekile’ kwakunguFi-

liphu.� (IzE. 8:4; bheka ibhokisi elithi “UFiliphu

‘Umvangeli,’ ” ekhasini 100.) Waya eSamariya, lapho

iningi labantu lalingashunyayeziwe khona ngoba uJe-

su wayekade eyale abaphostoli: “Ningangeni emzini

wamaSamariya; kodwa, esikhundleni salokho, yani-

ni njalo ezimvwini ezilahlekile zendlu ka-Israyeli.”

(Math. 10:5, 6) Nokho, uJesu wayazi ukuthi ngoku-

hamba kwesikhathi iSamariya laliyothola ubufakazi

obuphelele, ngoba ngaphambi kokuba enyukele ezu-

lwini, wathi: “Nizoba ofakazi bami eJerusalema naku-

lo lonke elaseJudiya neSamariya nasezingxenyeni ezi-

kude kakhulu zomhlaba.”—IzE. 1:8.
4 UFiliphu wathola ukuthi iSamariya ‘limhlophe

� Lona akuyena umphostoli uFiliphu. Njengoba kuboniswe eSahlu-
kweni 5 sale ncwadi, lona uFiliphu owayephakathi ‘kwamadoda ayi-
sikhombisa afakazelwa kahle,’ ayemiselwe ukuba ahlele ukwabiwa
kokudla nsuku zonke phakathi kwabafelokazi abangamaKristu aba-
khuluma isiGreki nabakhuluma isiHebheru eJerusalema.—IzE. 6:1-6.

3. (a) Ubani uFiliphu? (b) Kungani iningi labantu eSamariya lalingashu-
nyayeziwe, nokho yini uJesu ayeyibikezele ngaleyo nsimu?

4. AmaSamariya asabela kanjani ekushumayeleni kukaFiliphu, futhi yini
okungenzeka yabangela lokho?

Lapho abalandeli bakaKristu behlakazeka ngenxayoshu-
shiso, uFiliphu waya eSamariya. Kusobala ukuthi wayese-
benzelana eduze kakhulu nendikimba ebusayo yekhulu
lokuqala ngoba, “lapho abaphostoli eJerusalema bezwa
ukuthi iSamariya lamukele izwi likaNkulunkulu, bathu-
mela kubo uPetru noJohane.” Umphumela waba ukuthi
abasanda kukholwa bamukela isipho samahhala somoya
ongcwele.—IzE. 8:14-17.

Ngemva kwezenzakalo ezibhalwe encwadini yezEnzo
isahluko 8, siyatshelwa ngoFiliphu futhi. Eminyakeni engu-
20 ngemva kokushumayela kukaFiliphu okokuqala, eku-
pheleni kohambo lukaPawulu lwesithathu njengesithu-
nywa sevangeli, umphostoli uPawulu nalabo ayehambisa-
na nabo babesendleleni belibangise eJerusalema. Leli qe-
mbu lehla esikebheni ePhetolemayi. ULuka uyalandisa:
“Ngosuku olulandelayo sasuka futhi safika eKhesariya,
saya endlini kaFiliphu umvangeli, owayengomunye wama-
doda ayisikhombisa, sahlala naye. Lo muntu wayenamado-
dakazi amane ayizintombi, ayeprofetha.”—IzE. 21:8, 9.

Ngokusobala, uFiliphu wazinza endaweni ayeshumayela
kuyo futhi waba nomkhaya. Iqiniso lokuthi uLuka umbi-
za ngokuthi “umvangeli” libalulekile. ImiBhalo isebenzisa
leli gama ukuze ichaze abantu abaye bashiya amakhaya
ukuze bayoshumayela izindaba ezinhle ezindaweni oku-
ngakaze kushunyayelwe kuzo. Ngakho-ke, kuyacaca ukuthi
intshiseko kaFiliphu ngenkonzo ayizange inciphe. Uku-
thi wayenamadodakazi amane ayeprofetha, ngokuqiniseki-
le kubonisa ukuthi uFiliphu wafundisa umkhaya wakhe
ukuthanda nokukhonza uJehova.

UFILIPHU “UMVANGELI”

lilungele ukuvunwa.’ (Joh. 4:35) Isigijimi sakhe sasiba-

qabula abantu bakhona, futhi kulula ukubona ukuthi

kungani. AmaJuda ayengadlelani namaSamariya, ama-

ningi eweyisa nokuweyisa. Ngokuphambene, amaSa-

mariya athola ukuthi isigijimi sezindaba ezinhle asi-

hlukanisi abantu ngezigaba, futhi ngenxa yalokho, si-

hluke kakhulu ekucabangeni okungenangqondo kwa-

baFarisi. Ngokufakaza kumaSamariya ngentshiseko

nangokungakhethi, uFiliphu watshengisa ukuthi wa-

yengonakalisiwe ubandlululo lwalabo ababewabukela

phansi. Akumangalisi-ke ukuthi amaSamariya amani-

ngi alalela uFiliphu “nganhliziyonye.”—IzE. 8:6.
5 Namuhla, njengasekhulwini lokuqala, ukushushi-

swa kwabantu bakaNkulunkulu akuzange kubayeki-

se ukushumayela. Njalo nje ukuxoshwa kwamaKristu

endaweni ethile ayiswe kwenye—kungaba sejele noma

kwenye indawo—kuye kwasiza kwaletha isigijimi so-

Mbuso kubantu endaweni entsha. Ngokwesibonelo,

phakathi neMpi Yezwe II oFakazi BakaJehova bakwa-

zi ukunikeza ubufakazi obuhle kakhulu emakamu oku-

hlushwa amaNazi. UmJuda owatholana noFakazi la-

pho, uyalandisa: “Amandla eziboshwa ezazingoFakazi

5-7. Nikeza izibonelo zendlela ukuhlakazwa kwamaKristu okuye kwaho-
lela ngayo ekusakazekeni kwezindaba ezinhle.

BakaJehova okubhekana nobubi ngesibindi angiqinise-

kisa ukuthi ukholo lwabo lwalusekelwe emiBhalweni

—futhi nami ngaba uFakazi.”
6 Kwezinye izimo, ngisho nabashushisi bathola ubu-

fakazi futhi babamukela. Ngokwesibonelo, lapho uFa-

kazi ogama lakhe linguFranz Desch eyiswa ekamu lo-

kuhlushwa laseGusen e-Austria, wafundela iphoyisa

lama-SS. Cabanga ngentokozo ababa nayo lapho bebo-

nana ngemva kweminyaka, emhlanganweni omkhulu

woFakazi BakaJehova futhi bobabili bengabamemezeli

bezindaba ezinhle!
7 Kwenzeka okufanayo lapho ukushushiswa kwenza

amaKristu ukuba abalekele kwelinye izwe. Ngokwesi-

bonelo, ngawo-1970 kwanikezwa ubufakazi obukhu-

lu eMozambique ngesikhathi oFakazi baseMalawi be-

phoqeleka ukuba babalekele khona. Ngisho nalapho

kuqubuka ukuphikiswa kamuva eMozambique, umse-

benzi wokushumayela waqhubeka. “Yiqiniso, abanye

bethu babanjwa futhi baboshwa kaningana ngenxa yo-

msebenzi wethu wokushumayela,” kusho uFrancisco

Coana. “Noma kunjalo, lapho abaningi besamukela

isigijimi soMbuso, saqiniseka ukuthi uNkulunkulu

uyasisiza, njengoba nje ayesize amaKristu ekhulu lo-

kuqala.”

8 Yiqiniso, ushushiso alusona ukuphela kwesiza-

thu sokwanda kobuKristu kwezinye izindawo. Emi-

nyakeni yamuva, ukushintsha kwezombusazwe ne-

zomnotho nako kuye kwavula amathuba okuba isi-

gijimi soMbuso sisakazekele kubantu bezilimi nezi-

zwe eziningi. Abanye abavela ezindaweni okulwiwa

kuzo nezikhungethwe ubuphofu baye babalekela ezi-

ndaweni ezingcono futhi baqala ukutadisha iBhayi-

bheli ezweni abathuthele kulo. Ukutheleka kwaba-

baleki kuye kwavula amasimu ezinye izilimi. Kweli-

nye idolobha—eSan Diego, eCalifornia, e-U.S.A.—ku-

khulunywa izilimi ezingaphezu kwekhulu futhi kuye

kwamiswa amabandla amaningi oFakazi BakaJehova

akhuluma ezinye izilimi. Ingabe uyazama ukufakaza

kubantu bazo “zonke izizwe nezinhlanga nabantu ne-

zilimi” ensimini yakini?—IsAm. 7:9.

“Nami Nginikeni Leli Gunya” (IzEnzo 8:9-25)
9 UFiliphu wenza izimangaliso eziningi eSamari-

ya. Ngokwesibonelo, waphulukisa abakhubazeki-

le waze wakhipha ngisho nemimoya emibi. (IzE. 8:

6-8) Kunomuntu owahlabeka umxhwele ngokukhe-

thekile ngezipho zikaFiliphu zokwenza izimangaliso.

8. Ushintsho kwezombusazwe nakwezomnotho luwuthinte kanjani umse-
benzi wokushumayela?
9. Wayengubani uSimoni, futhi ngokusobala yini eyamdonsela kuFiliphu?

WayenguSimoni, umenzi wemilingo owayehlonishwa

kakhulu kangangokuba abantu bathi ngaye: “Lo mu-

ntu ungaMandla kaNkulunkulu.” Manje uSimoni wa-

yesezibonele ngawakhe amandla angempela kaNkulu-

nkulu, njengoba kufakazelwa izimangaliso ezenziwa

uFiliphu, ezaholela ekubeni uSimoni abe ikholwa.

(IzE. 8:9-13) Kodwa-ke, ngokuhamba kwesikhathi izi-

susa zikaSimoni zavivinywa. Kanjani?
10 Lapho abaphostoli bezwa ngokwanda eSamari-

ya, bathumela uPetru noJohane. (Bheka ibhokisi eli-

thi “UPetru Usebenzisa ‘Izihluthulelo ZoMbuso,’ ”

ekhasini 105.) Lapho befika, laba baphostoli ababili

babeka abafundi abasha izandla, ngemva kwalokho

ngamunye wamukela umoya ongcwele.� Lapho uSi-

moni ekubona lokhu, wahlabeka umxhwele. Watshe-

la abaphostoli: “Nami nginikeni leli gunya, ukuze

� Ngokusobala, abafundi abasha ngaleso sikhathi babevame ukugco-
tshwa ngomoya ongcwele, noma bawamukele, lapho bebhapathizwa.
Lokhu kwakubabeka ethubeni lokuba ngesikhathi esizayo babuse no-
Jesu ezulwini njengamakhosi nabapristi. (2 Kor. 1:21, 22; IsAm. 5:9,
10; 20:6) Kodwa kule ndaba, abafundi abasha abagcotshwanga ngesi-
khathi bebhapathizwa. Ukwamukela umoya ongcwele—kanye nezipho
eziyisimangaliso ezazihlobene nako—kwenzeka kuphela ngemva ko-
kuba uPetru noJohane bebeke izandla kumaKristu asanda kubhapa-
thizwa.

10. (a) Yini eyenziwa uPetru noJohane eSamariya? (b) USimoni wenza-
ni lapho ebona ukuthi abafundi abasha bamukela umoya ongcwele ngemva
kokuba uPetru noJohane bebabeke izandla?

UJesu watshela uPetru: “Ngizokunika izihluthulelo

zombuso wamazulu.” (Math. 16:19) Wayesho ukuthi-

ni? Ukubhekisela kwakhe ‘ezihluthulelweni’ kwaku-

bonisa ukuthi uPetru wayezovulela amaqembu ahlu-

kene ulwazi namathuba okungena eMbusweni KaMe-

siya. Kukuziphi izenzakalo lapho uPetru asebenzisa

khona lezi zihluthulelo?

˘ UPetru wasebenzisa isihluthulelo sokuqala nge-
Phentekoste lika-33 C.E. ngenkathi enxusa amaJuda
namaproselithe ukuba aphenduke futhi abhapathi-
zwe. Angaba ngu-3 000 akwenza lokho futhi aba yi-
zindlalifa zoMbuso.—IzE. 2:1-41.

˘ Isihluthulelo sesibili wasisebenzisa ngemva nje ko-
kufel’ ukholo kukaStefanu. Kulokhu, uPetru noJo-
hane babeka izandla phezu kwamaSamariya, okwa-
thi ngemva kwalokho, laba abasanda kuguquka ba-
thola umoya ongcwele.—IzE. 8:14-17.

˘ UPetru wasebenzisa isihluthulelo sesithathu ngo-
36 C.E. Kulowo nyaka, wadlulisela ithemba lefa la-
sezulwini kwabeZizwe abangasokile. Lokhu kwenze-
ka lapho lo mphostoli efakaza kuKorneliyu, oweZi-
zwe ongasokile owaba umfundi ongumKristu.
—IzE. 10:1-48.

UPETRU USEBENZISA
“IZIHLUTHULELO ZOMBUSO”

kuthi noma ubani engimbeka izandla amukele umoya

ongcwele.” USimoni waze wathi uzobanika imali, ene-

themba lokuthenga leli lungelo elingcwele!—IzE. 8:

14-19.
11 Impendulo kaPetru kuSimoni yayidle ngokuqina.

Wathi: “Kwangathi isiliva lakho lingashabalala kanye

nawe, ngoba ucabange ukusithola ngemali isipho se-

sihle sikaNkulunkulu. Awunangxenye nasabelo kule

ndaba, ngoba inhliziyo yakho ayiqondile emehlweni

kaNkulunkulu.” UPetru wabe esenxusa uSimoni uku-

ba aphenduke futhi athandazele intethelelo. UPetru

wathi: ‘Nxusa uJehova ukuba, uma kungenzeka, uthe-

thelelwe leli cebo lenhliziyo yakho.’ Ngokusobala, uSi-

moni wayengeyena umuntu omubi; wayefuna ukwe-

nza okulungile, kodwa wayesadidekile okwesikhasha-

na. Ngakho wancenga abaphostoli: “Nginxuseleni nina

kuJehova ukuba ngingehlelwa nangeyodwa kulezi zi-

nto enizishilo.”—IzE. 8:20-24.
12 Ukusola kukaPetru uSimoni kuyisixwayiso kuma-

Kristu namuhla. Empeleni, igama lesiNgisi elithi “si-

mony” (ubusimoni) laqanjwa ngenxa yalesi senzaka-

lo. “Ubusimoni” bubhekisela ekuthengeni nasekuthe-

11. UPetru umeluleka athini uSimoni, futhi usabela kanjani?
12. Buyini “ubusimoni,” futhi buye baba kanjani ugibe kweLobukholwa?

ngiseni izikhundla, ikakhulukazi emasontweni. Umla-

ndo weLobukholwa eliyisihlubuki ugcwele izibonelo

zalo mkhuba. I-Encyclopædia Britannica (1878), uhlelo

lwesi-9, yaphawula: “Ukufunda umlando wemihlanga-

no yoPapa kushiya umfundi eqiniseka ukuthi alukho

ukhetho olwake lwenziwa olungangcolisiwe ubusimo-

ni, futhi ezimweni eziningi izenzo zobusimoni eze-

nziwa kule mihlangano ziye zaba ezimbi ngokwedlu-

lele, zaba ezihlazisa ngokwedlulele nezisobala kakhu-

lu.”
13 AmaKristu kumelwe asiqaphe isono sobusimoni.

Ngokwesibonelo, akufanele azame ukuzakhela igama

ngokubagixabeza ngezipho noma ngokubancoma ngo-

kweqile labo abangase bawanike amalungelo engeziwe

ebandleni. Ngakolunye uhlangothi, labo okucatsha-

ngwa ukuthi bangakwazi ukunikeza abanye amalunge-

lo engeziwe, kufanele baqaphe bangakhethi abantu

abacebile. Zombili lezi zimo ziwubusimoni. Ngempe-

la, zonke izinceku zikaNkulunkulu kufanele zizipha-

the ‘njengabancane,’ zilindele umoya kaJehova ukuba

uzinike amalungelo enkonzo. (Luka 9:48) Enhlanga-

nweni kaNkulunkulu ayikho indawo yabantu abaza-

ma ‘ukuzifunela eyabo inkazimulo.’—IzAga 25:27.

13. AmaKristu kumelwe abuqaphe ngaziphi izindlela ubusimoni?

“Empeleni, Ingabe Uyakwazi Lokho Okufundayo?”
(IzEnzo 8:26-40)

14 Ingelosi kaJehova yabe isiyala uFiliphu ukuba aha-

mbe ngomgwaqo osuka eJerusalema uya eGaza. Uma

uFiliphu ayezibuza ukuthi kungani kufanele aye lapho,

washeshe wayithola impendulo ngemva kokutholana

nomthenwa ongumTopiya ‘owayefunda ngokuzwakala-

yo u-Isaya umprofethi.’ (Bheka ibhokisi elithi “ ‘Umthe-

nwa’ Noma ‘Isikhulu Segceke’?” ekhasini 109.) Umoya

ongcwele kaJehova washukumisa uFiliphu ukuba aye

enqoleni yalo muntu. Wabuza lo mTopiya njengoba

ayegijima eceleni kwenqola yakhe: “Empeleni, ingabe

uyakwazi lokho okufundayo?” UmTopiya waphendula:

“Ngingakwazi kanjani nje nempela, ngaphandle koku-

ba othile angiqondise?”—IzE. 8:26-31.
15 UmTopiya wathi uFiliphu akagibele enqoleni ya-

khe. Cabanga nje ngengxoxo eyalandela! Kwase kuyisi-

khathi eside kungaziwa ukuthi ubani “imvu,” noma

“inceku,” yesiprofetho sika-Isaya. (Isaya 53:1-12) Ko-

dwa njengoba behamba, uFiliphu wachazela umthe-

nwa ongumTopiya ukuthi lesi siprofetho sagcwalise-

14, 15. (a) Wayengubani “umthenwa ongumTopiya,” futhi uFiliphu
wamthola kanjani? (b) UmTopiya wasabela kanjani esigijimini sikaFili-
phu, futhi kungani ukubhapathizwa kwakhe kwakungesona isenzo soku-
thatheka? (Bheka umbhalo waphansi.)

ka kuJesu Kristu. Njengalabo ababebhapathizwe nge-

Phentekoste lika-33 C.E., lo mTopiya—kakade owaye-

sengumproselithe—wavele wabona ukuthi yini oku-

fanele ayenze. Watshela uFiliphu: “Bheka! Amanzi

amaningi; yini engivimbela ukuba ngibhapathizwe?”

Igama lesiGreki elithi eu·nou�khos, elihunyushwa
ngokuthi “umthenwa,” lingabhekisela kowesilisa
ongasenawo amandla okuzala noma nje esikhulwini
segceke esiphakeme. Izikhulu zegceke ezaziphethe isi-
godlo senkosi kungenzeka ukuthi ngempela zazithe-
nwa, kodwa ukuthenwa kwakungeyona imfuneko kwe-
zinye izikhulu, njengomphathi-ndebe wenkosi noma
umphathi-zimali. Ngokusobala umthenwa ongumTo-
piya owabhapathizwa nguFiliphu wayeyilolu hlobo
lwesikhulu ngoba wayephatha umcebo wasebukhosi-
ni. Empeleni, wayengungqongqoshe wezimali.

Lo mTopiya wayengumproselithe—umuntu ongeye-
na umJuda owayamukele ukukhulekela uJehova. Phe-
la wayekade eyokhulekela eJerusalema. (IzE. 8:27)
Ngenxa yalokhu, singaphetha ngokuthi kwakungena-
kwenzeka ukuba lo mTopiya abe umthenwa ngomqo-
ndo ongokoqobo, ngoba uMthetho KaMose wawu-
ngabavumeli abesilisa abatheniwe ukuba babe ingxe-
nye yebandla lika-Israyeli.—Dut. 23:1.

“ ‘UMTHENWA’ NOMA
‘ISIKHULU SEGCEKE’?”

UmTopiya akapholisanga maseko, wabhapathizwa uFi-

liphu!� (Bheka ibhokisi elithi “Ukubhapathizwa ‘Ema-

nzini Amaningi.’ ”) Ngemva kwalokho, uFiliphu waqo-

ndiswa esabelweni esisha e-Ashidodi, lapho aqhubeka

khona ememezela izindaba ezinhle.—IzE. 8:32-40.
16 AmaKristu namuhla anelungelo lokwenza umsebe-

nzi ofana nokaFiliphu. Ngokuvamile, ayakwazi ukuxo-

xa ngesigijimi soMbuso nalabo ahlangana nabo ngo-

kwethukela, njengalapho esohambweni. Ezikhathini

eziningi, kuba sobala ukuthi ukuhlangana kwawo no-

muntu onenhliziyo eqotho kusuke kungazenzakalela-

nga. Kulindelekile lokhu ngoba iBhayibheli likwenza

kucace ukuthi izingelosi ziqondisa umsebenzi woku-

shumayela ukuze isigijimi sifinyelele “zonke izizwe ne-

zinhlanga nezilimi nabantu.” (IsAm. 14:6) Isiqondiso

sezingelosi emsebenzini wokushumayela siyilokho ka-

nye uJesu akubikezela. Emfanekisweni wakhe kakolwe-

ni nokhula, uJesu wathi ngesikhathi sokuvuna—okuyi-

siphelo sesimiso sezinto—“abavuni yizingelosi.” Wa-

thi futhi lezi zidalwa zomoya ‘ziyobutha zikhiphe

� Kwakungesona isenzo sokuthatheka lesi. Njengoba ayengumpro-
selithe, lo mTopiya wayenalo ulwazi lwemiBhalo, kuhlanganise ne-
ziprofetho eziphathelene noMesiya. Manje njengoba ayesenolwazi
ngendima kaJesu enjongweni kaNkulunkulu, wayesengabhapathizwa
ngaphandle kokulibala.

16, 17. Izingelosi zihileleke kanjani emsebenzini wokushumayela namu-
hla?

zonke izinto ezikhubekisayo embusweni wayo naba-

ntu abenza okuphambene nomthetho.’ (Math. 13:

37-41) Ngesikhathi esifanayo, izingelosi zaziyobutha

Abhapathizwa kanjani amaKristu? Abanye bakhole-
lwa ukuthi kwanele ukuthela noma ukufafaza umuntu
ngamanzi ekhanda. Kodwa umthenwa ongumTopiya
wabhapathizwa ‘emanzini amaningi.’ Ukulandisa ku-
thi: “Bobabili behlela emanzini, bobabili uFiliphu
nomthenwa.” (IzE. 8:36, 38) Ukube ukuthela noma
ukufafaza ngamanzi yikona kuphela okwakudingeka,
kwakungeke kudingeke ukuba umthenwa amise inqola
emanzini amaningi. Ngisho namanzi ayimbijana, nje-
ngasegabheni, ayengenela. Empeleni, kungenzeka uku-
thi wayeliphethe igabha ngoba wayehamba ‘endleleni
esogwadule.’—IzE. 8:26.

Ngokwe-Greek-English Lexicon kaLiddell noScott,
igama lesiGreki elithi ba·pti�zo lisho “ukushonisa, uku-
cwilisa.” ImiBhalo yeBhayibheli ekhuluma ngobhapa-
thizo iyavumelana nale ncazelo. UJohane 3:23 uthi
uJohane “wayebhapathiza e-Enoni eduze kweSalimi,
ngoba amanzi ayemaningi khona.” Ngokufanayo, um-
Bhalo olandisa ngokubhapathizwa kukaJesu uthi: “La-
pho [uJesu] ekhuphuka emanzini wabona amazulu
ehlukana phakathi.” (Marku 1:9, 10) Ngakho amaKri-
stu eqiniso abhapathizwa ngendlela efanele ngokucwi-
liswa ngokuphelele emanzini.

UKUBHAPATHIZWA ‘EMANZINI AMANINGI’

izindlalifa zoMbuso wasezulwini—kamuva zibuthe

“isixuku esikhulu” ‘sezinye izimvu’—lezo uJehova afu-

na ukuzidonsela enhlanganweni yakhe.—IsAm. 7:9;

Joh. 6:44, 65; 10:16.
17 Njengobufakazi bokuthi lokhu kuyenzeka, abanye

babantu esikhuluma nabo enkonzweni yethu baye ba-

thi bebekade bethandazela isiqondiso esingokomoya.

Cabanga ngokuhlangenwe nakho kwabamemezeli bo-

Mbuso ababili ababehamba nengane. Ngelinye ilanga

ekuseni, lab’ oFakazi ababili base bezoshayisa ensimi-

ni, kepha ingane yona yayisha amashushu isafuna uku-

ngena emzini olandelayo. Eqinisweni, yazihambela yo-

dwa yafike yangqongqoza! Lapho intokazi ivula umnya-

ngo, lab’ oFakazi ababili abadala basondela baxoxa

nayo. Bamangala lapho ithi ibisanda kuthandaza icela

ukuba kufike umuntu ozoyisiza iqonde iBhayibheli.

Kwahlelwa isifundo seBhayibheli!
18 Njengelungu lebandla lobuKristu, unelungelo loku-

sebenza nezingelosi njengoba umsebenzi wokushuma-

yela wanamuhla wenziwa ngezinga ongakaze wenzi-

we ngalo. Ungalokothi ulithathe kalula lelo lungelo.

Ngokuphikelela emizamweni yakho, uyothola injabulo

enkulu njengoba uqhubeka umemezela “izindaba ezi-

nhle ngoJesu.”—IzE. 8:35.

18. Kungani kungafanele neze siyithathe kalula inkonzo yethu?

LABA bantu abathukuthele sebezofika eDamaseku, la-

pho behlose ukwenza khona ububi. Bazokhipha aba-

fundi bakaJesu abazondwayo ngendlov’ iyangena emi-

zini yabo, bababophe, babukise ngabo bese bebahu-

dulela eJerusalema bayobhekana nolaka lweSanhe-

drini.
2 Ubhongoza waleli viyo, okunguSawulu igama la-

khe, uselichithile kakade igazi.� Usanda kubuke-

la lapho izishoshovu zenkolo zikhanda ngamatshe

uStefanu, umfundi ozinikele kaJesu. (IzE. 7:57–

8:1) Enganelisiwe ukuhlukumeza abalandeli bakaJe-

su abahlala eJerusalema, uSawulu uba njengesikhuni

esivuthayo esithungela amalangabi oshushiso. Ufu-

na ukuliqeda ny
´
a leli hlelo eliwuhlupho elaziwa

� Bheka ibhokisi elithi “USawulu UmFarisi,” ekhasini 118.

1, 2. USawulu wayehlose ukwenzani eDamaseku?

ISAHLUKO 8

Ibandla
“Langena Enkathini Yokuthula”

Umshushisi onesihluku uSawulu uba
isikhonzi esishisekayo

Isekelwe encwadini yezEnzo 9:1-43

ngokuthi ile “Ndlela.”—IzE. 9:1, 2; bheka ibhokisi eli-

thi “Igunya LikaSawulu EDamaseku,” ekhasini 114.
3 Kungazelelwe, uSawulu ugutshuzelwa ukukhanya

3, 4. (a) Kwenzekani kuSawulu? (b) Yimiphi imibuzo esizoyicabangela?

USawulu walithola kanjani igunya lokubopha ama-
Kristu akomunye umuzi? ISanhedrini nompristi opha-
keme babenegunya lokunqumela amaJuda okubi nokuhle
yonk’ indawo futhi amandla ompristi ophakeme ayehla-
nganisa negunya lokuphindisela izeqamthetho lapho ze-
nze khona icala. Ngakho, izincwadi ezivela kumpristi
ophakeme zazicela ukuba abadala basemasinagogeni ase-
Damaseku babambisane nabo.—IzE. 9:1, 2.

Ngaphezu kwalokho, amaRoma ayenikeze amaJuda ilu-
ngelo lokuziphathela izindaba zawo zokwahlulela. Lokhu
kuchaza ukuthi kwenzeka kanjani ukuba amaJuda kahla-
nu azwise umphostoli uPawulu ubuhlungu “ngemivimbo
engamashumi amane kushiywa munye.” (2 Kor. 11:24)
Incwadi yokuQala yamaMaccabee iphinde ikhulume nge-
ncwadi inxusa lamaRoma elayibhalela uPtolemy VIII wa-
seGibhithe ngo-138 B.C.E. eyayithi: “Uma abantu abayi-
ngozi bebalekele kini besuka ezweni labo [eJudiya], bayise-
ni kuSimoni umpristi ophakeme, ukuze abajezise ngokom-
thetho wabo.” (1 Macc. 15:21) Ngo-47 B.C.E. uJulius Cae-
sar waqinisekisa amalungelo ayenikwe umpristi ophakeme
ngaphambili kanye nelungelo lakhe lokuphendula noma
imiphi imibuzo eyayivela mayelana namasiko amaJuda.

IGUNYA LIKASAWULU EDAMASEKU

okuxhophayo. Ahamba nabo bayakubona ukukhanya

kodwa bayama bankeme. USawulu ushaywa ubumpu-

mputhe awe bh
´
u phansi. Njengoba engasaboni, uzwa

izwi livela ezulwini lithi: “Sawulu, Sawulu, ungishu-

shiselani na?” Ethukile, uyabuza: “Ungubani wena,

Nkosi?” Impendulo ayithola kumelwe ukuba yenza

kwabanda kwamancane kuye: “NginguJesu, lowo om-

shushisayo.”—IzE. 9:3-5; 22:9.
4 Yini esiyifunda emazwini okuqala uJesu awasho

kuSawulu? Singazuza kanjani ngokubukeza lokho

okwenzeka ngesikhathi uSawulu eguquka? Yiziphi izi-

fundo esizithola endleleni ibandla elasebenzisa ngayo

inkathi yokuthula eyaba khona ngemva kokuguquka

kukaSawulu?

“Ungishushiselani Na?” (IzEnzo 9:1-5)
5 Lapho uJesu emisa uSawulu emgwaqweni oya eDa-

maseku, akazange athi: “Ubashushiselani abafundi

bami?” Njengoba sekushiwo ngenhla, wathi: “Ungishu-

shiselani na?” (IzE. 9:4) Yebo, uJesu uyaluzwa uvivi-

nyo olutholwa abalandeli bakhe.—Math. 25:34-40, 45.
6 Uma uhlushwa ngenxa yokholo lwakho kuKristu,

qiniseka ukuthi bobabili uJehova noJesu bayasazi

5, 6. Sifundani emazwini kaJesu kuSawulu?

isimo okuso. (Math. 10:22, 28-31) Lolo vivinyo lunga-

se lungasuswa manje. Khumbula, uJesu wayebukele la-

pho uSawulu efaka isandla ekubulaweni kukaStefanu,

futhi wambona lapho ehudula abafundi abathembeki-

le emizini yabo eJerusalema. (IzE. 8:3) Yize kunjalo,

uJesu akazange angenele ngaleso sikhathi. Kepha uJe-

hova, esebenzisa uKristu, wanika uStefanu nabanye

abafundi amandla ababewadinga ukuze bahlale bethe-

mbekile.
7 Nawe ungalukhuthazelela ushushiso uma wenza

lokhu okulandelayo: (1) Zimisele ukuhlala uqotho,

kumnyama kubomvu. (2) Cela usizo lukaJehova. (Fil.

4:6, 7) (3) Shiyela impindiselo kuJehova. (Roma 12:17-

21) (4) Methembe uJehova ukuthi uyokunikeza ama-

ndla okukhuthazela kuze kube yilapho ebona kufane-

le ukuqeda lolo vivinyo.—Fil. 4:12, 13.

“Sawulu, Mfowethu, INkosi . . . Ingithumile”
(IzEnzo 9:6-17)

8 Ngemva kokuphendula umbuzo kaSawulu othi,

“Ungubani wena, Nkosi?” uJesu wathi kuye: “Vuka

ungene emzini, uzotshelwa okumelwe ukwenze.” (IzE.

9:6) USawulu ongasaboni wayiswa endlini ayezohlala

7. Yini okumelwe uyenze ukuze ukhuthazelele uvivinyo?
8, 9. Kumelwe ukuba u-Ananiya wazizwa kanjani ngesabelo sakhe?

kuyo eDamaseku, lapho azila khona ukudla futhi wa-

thandaza izinsuku ezintathu. Phakathi naleso sikha-

thi, uJesu wakhuluma ngoSawulu kumfundi wakulo-

wo muzi, indoda okuthiwa u-Ananiya, ‘eyayikhulunye-

lwa kahle yiwo wonke amaJuda’ ahlala eDamaseku.

—IzE. 22:12.
9 Cabanga ngendlela okumelwe ukuba wakhungathe-

ka ngayo u-Ananiya! Nansi iNhloko yebandla, uJesu

Kristu ovusiwe, ikhuluma naye mathupha, imqoke-

la isabelo esikhethekile. Laze lalihle ilungelo, kodwa

maye isabelo! Lapho etshelwa ukuthi kumelwe ayo-

khuluma noSawulu, u-Ananiya wathi: “Nkosi, ngizwi-

le ngabaningi ngalo muntu, ukuthi ziningi kangakana-

ni izinto ezimbi azenze kwabangcwele bakho eJerusa-

lema. Futhi lapha unegunya elivela kubapristi abakhu-

lu lokubopha bonke ababiza igama lakho.”—IzE. 9:

13, 14.
10 UJesu akazange amsole u-Ananiya ngokuveza uku-

khathazeka kwakhe. Kepha wamnika isiqondiso esi-

cacile. Wabonisa ukumcabangela ngokumtshela isi-

zathu sokuthi kungani ayefuna enze lo msebenzi

oyingqayizivele. UJesu wathi ku-Ananiya: “Lo mu-

ntu uyisitsha sami esikhethiweyo ukuba aphathe

10. Sifundani ngoJesu endleleni asebenzelana ngayo no-Ananiya?

“Insizwa ebizwa ngokuthi uSawulu,” okukhulunywa
ngayo ekulandiseni kwencwadi yezEnzo ngokukha-
ndwa kukaStefanu ngamatshe, yayingeyaseTarsu. Kwa-
kuyinhloko-dolobha yesifundazwe saseKhilikhiya, eRo-
ma, eseningizimu yeTurkey yanamuhla. (IzE. 7:58) Kwa-
kuhlala umphakathi omkhulu wamaJuda kuleyo nda-
wo. Ngokwalokho akuloba, uSawulu ‘wasokwa ngosuku
lwesishiyagalombili, ephuma emndenini wakwa-Israyeli,
engowesizwe sakwaBhenjamini, engumHebheru ozalwa
ngamaHebheru; ngokuqondene nomthetho, wayengum-
Farisi.’ Lokhu kwakubhekwa njengohlu lozalo lwamaJu-
da okuyilona lona!—Fil. 3:5.

USawulu wayehlala emzini omkhulu nochumayo kwe-
zohwebo, owawuyisizinda sesiko lamaGreki. Ngenxa yo-
kuthi wayekhulele eTarsu, wayesazi isiGreki. Kungenze-
ka ukuthi imfundo yamabanga aphansi wayithola esi-
koleni samaJuda. USawulu wafunda ukwenza amate-
nde, umsebenzi owawujwayelekile endaweni azalelwa
kuyo. Kungenzeka ukuthi lo msebenzi wawufunda kuyi-
se esemncane.—IzE. 18:2, 3.

Ukulandisa kwencwadi yezEnzo kuveza nokuthi uSa-
wulu wazalwa eyisakhamuzi saseRoma. (IzE. 22:25-28)
Kusho ukuthi omunye wokhokho bakhe wayeseyisakha-
muzi sakhona kakade. Ukuthi umndeni wakubo kaSa-
wulu wayithola kanjani imvume yokuhlala eRoma,
akwaziwa. Noma ngabe wayithola kanjani, lelo lungelo
lababeka phakathi kwezicukuthwane esifundazweni sa-
kubo. Isizinda sikaSawulu nemfundo yakhe kwamnika

USAWULU UMFARISI

igama lami ezizweni nasemakhosini nakubantwana

bakwa-Israyeli. Ngoba ngizombonisa ngokukhanyayo

ukuthi ziningi kangakanani izinto okumelwe ahluphe-

ke ngazo ngenxa yegama lami.” (IzE. 9:15, 16) U-Ana-

niya walalela, wakwenza ngaso leso sikhathi ayekuthu-

nywe uJesu. Wacinga umshushisi uSawulu wathi kuye:

“Sawulu, mfowethu, iNkosi uJesu ebonakale kuwe

IBANDLA “LANGENA ENKATHINI YOKUTHULA” 119

isisekelo esihle ekuqondeni amasiko ezizwe ezintathu
—awamaJuda, awamaGreki nawamaRoma.

Cishe lapho eneminyaka engu-13 noma ngaphansa-
na, uSawulu waqhubeka nemfundo yakhe eJerusale-
ma, eliqhele ngamakhilomitha angu-840. Ngesikha-
thi elapho, uSawulu wafunda ezinyaweni zikaGamali-
yeli, umfundisi ohlonishwayo wesiko lobuFarisi.—IzE.
22:3.

Lezi zifundo ezengeziwe, ezifana nemfundo yaseyu-
nivesithi namuhla, zazihlanganisa ukufundiswa nokuba-
mba ngekhanda imiBhalo nomthetho wamaJuda owa-
wudluliselwa ngomlomo. Umfundi ophumelelayo kaGa-
maliyeli wayengathola umsebenzi omuhle wokuziphili-
sa, futhi ngokusobala uSawulu wayengumfundi onjalo.
Kamuva wabhala: ‘Ngangenza intuthuko enkulu enko-
lweni yobuJuda kunabaningi kontanga yethu ohlange-
ni lwakithi, njengoba ngangiwashisekela kakhulu impela
amasiko obaba.’ (Gal. 1:14) Yebo, intshiseko kaSawulu
ngamasiko obuJuda iyona eyamenza waduma kabi ngo-
kushushisa ibandla lobuKristu elalisafufusa.



endleleni obuza ngayo, ingithumile, ukuze uphinde
ubone futhi ugcwale umoya ongcwele.”—IzE. 9:17.

11 Maningi amaphuzu acacayo ezenzakalweni ezi-
hilela uJesu, u-Ananiya noSawulu. Ngokwesibonelo,
uJesu uwuqondisa ngenkuthalo umsebenzi wokushu-
mayela, njengoba nje ayethembisile. (Math. 28:20) Na-
kuba engakhulumi ngokuqondile nabantu namuhla,
uqondisa umsebenzi wokushumayela ngesigaba sence-
ku ethembekileyo, ayimise phezu kwabendlu yayo.
(Math. 24:45-47) Ngaphansi kwesiqondiso seNdiki-
mba Ebusayo, kuthunywa abamemezeli, amaphayona
nezithunywa zevangeli ukuba ziyocinga abantu abafu-
na ukwazi okwengeziwe ngoKristu. Njengoba kuvezwe
esihlokweni esandulele, abaningi babanjalo basuke be-
thandazele isiqondiso, bese kufika oFakazi BakaJeho-
va.—IzE. 9:11.

12 U-Ananiya walalela, wasamukela isabelo futhi wa-
busiswa. Ingabe wena uyawulalela umyalo wokuni-
keza ubufakazi obuphelele, nakuba lesi sabelo si-
kwenza wesabe? Abanye abakhululeki uma behamba
indlu ngendlu futhi bekhuluma nabantu abangaba-
zi. Abanye bakuthola kuyinselele ukushumayeza aba-
ntu abasezindaweni zamabhizinisi, abasemigwaqweni
11, 12. Sifundani ezenzakalweni ezihilela uJesu, u-Ananiya noSawulu?

noma ukubashumayeza ngocingo. U-Ananiya waku-

nqoba ukwesaba futhi wathola ilungelo lokusiza uSa-

wulu athole umoya ongcwele.� U-Ananiya waphumele-

la ngoba wayemethemba uJesu futhi ebheka uSawulu

njengomfowabo. Nathi singakunqoba ukwesaba uma,

njengo-Ananiya, sethemba ukuthi nguJesu oqondisa

umsebenzi wokushumayela, uma sinozwela ngabantu,

futhi sibabheka njengabangaba abafowethu, ngisho na-

besabeka kangakanani.—Math. 9:36.

“Waqala Ukushumayela . . . NgoJesu”
(IzEnzo 9:18-30)

13 USawulu akapholisanga maseko, wakwenza ayeku-

fundile. Ngemva kokuphulukiswa, wabhapathizwa wa-

yeseqala ukuzihlanganisa nabafundi eDamaseku. Ko-

dwa wenza nokunye. “Masinyane waqala ukushumaye-

la emasinagogeni ngoJesu, ukuthi Lo uyiNdodana ka-

Nkulunkulu.”—IzE. 9:20.

� Izipho zomoya ongcwele zazidluliselwa ngabaphostoli. Kepha ku-
lesi simo esingavamile, kubonakala sengathi uJesu wagunyaza u-Ana-
niya ukuba adlulisele izipho zomoya ‘esitsheni’ saKhe “esikhethiwe-
yo,” uSawulu. Ngemva kokuguquka, uSawulu wahlukana isikhathi
eside nabaphostoli abangu-12. Noma kunjalo, cishe wayekhuthele
phakathi naleso sikhathi. Ngakho, kusobala ukuthi uJesu waqikelela
ukuthi uSawulu unawo amandla ayewadinga ukuze afeze isabelo sa-
khe sokushumayela.

13, 14. Uma ufundelwa iBhayibheli kodwa ungakabhapathizwa, yini
ongayifunda esibonelweni sikaSawulu?

14 Uma ufundelwa iBhayibheli kodwa ungakabhapa-

thizwa, ingabe nawe njengoSawulu uzokwenza isenzo

esiwujuqu esihambisana nokufundayo? Yiqiniso, uSa-

wulu wazibonela ngawakhe isimangaliso sikaKristu,

futhi ngokungangabazeki lokhu kwamsiza kwamshu-

kumisela esenzweni. Kodwa bakhona nabanye abazi-

bonela ngawabo izimangaliso zikaJesu. Ngokwesibo-

nelo, iqembu elithile labaFarisi lalimbukele lapho ela-

pha isandla somuntu, futhi amaJuda amaningi ayazi

ukuthi uJesu wavusa uLazaru kwabafileyo. Yize ku-

njalo, akuzange kuthi diki kwamaningi, futhi amanye

amphikisa nokumphikisa. (Marku 3:1-6; Joh. 12:9, 10)

Ngokuphambene, uSawulu waguquka. Kungani uSa-

wulu aguquka abanye bebe bengaguqukanga? Yingoba

wayesaba uNkulunkulu ngaphezu kwabantu futhi esa-

zisa ngokujulile isihe uKristu ayembonise sona. (Fil.

3:8) Uma nawe usabela ngendlela efanayo, ngeke uvu-

mele lutho lukuyekise ukuhlanganyela emsebenzini

wokushumayela nasekufanelekeleni ukubhapathizwa.
15 Ungakubona ngeso lengqondo ukumangala, uku-

shaqeka nentukuthelo okumelwe ukuba yafikela izixu-

ku lapho uSawulu eqala ukushumayela ngoJesu ema-

15, 16. W
´
enzani uSawulu emasinagogeni, futhi asabela kanjani amaJu-

da aseDamaseku?

sinagogeni? Zabuza: “Ingabe lo akuyena yini lo muntu

owachitha abaseJerusalema ababiza leli gama?” (IzE.

9:21) Lapho echaza ukuthi kungani sashintsha isimo

sakhe ngoJesu, uSawulu ‘wabonisa ngokunengqondo

ukuthi lo nguKristu.’ (IzE. 9:22) Kodwa ukuba ne-

ngqondo akugculisi bonke abantu. Akuvuli zonke izi-

ngqondo eziboshwe amasiko noma izinhliziyo eziba-

njwe ukuzazisa. Noma kunjalo, uSawulu akadikiba-

langa.
16 AmaJuda aseDamaseku ayesamphikisa uSawulu

ngisho nangemva kweminyaka emithathu. Ekugcineni,

afuna ukumbulala. (IzE. 9:23; 2 Kor. 11:32, 33; Gal. 1:

13-18) Lapho selidalulekile itulo lawo, uSawulu waha-

mba ngesinyenyela kulo muzi ngokucela abantu uku-

ba bamehlise ngobhasikidi bamkhiphe ngembobo eya-

yisodongeni lomuzi. ULuka uchaza labo abasiza uSa-

wulu ukuba abaleke ngokuthi “abafundi bakhe [uSa-

wulu].” (IzE. 9:25) Lokhu kubonisa ukuthi okunge-

nani abanye abezwa uSawulu ekhuluma eDamaseku

basabela ekushumayeleni kwakhe, baba abalandeli ba-

kaKristu.
17 Ngesikhathi uqala ukuxoxela abakini, abangane

17. (a) Abantu basabela ngaziphi izindlela eqinisweni leBhayibheli?
(b) Yini okufanele siqhubeke siyenza, futhi ngani?

nabanye izindaba ezinhle owawuzifunda, kungenze-

ka wawulindele ukuba bonke balamukele iqiniso le-

Bhayibheli elinengqondo. Kungenzeka ukuthi abanye

balamukela kanti abaningi abalamukelanga. Empe-

leni kungenzeka nokuthi abantu ohlala nabo ekha-

ya bakuphatha njengesitha. (Math. 10:32-38) Kepha

uma uqhubeka uthuthukisa ikhono lakho lokuboni-

sana nabo ngemiBhalo futhi ulondoloza ukuziphatha

kobuKristu, ngisho nalabo abakuphikisayo bangagcina

sebezishintshile izinhliziyo.—IzE. 17:2; 1 Pet. 2:12; 3:

1, 2, 7.
18 Lapho uSawulu efika eJerusalema, abafundi aba-

kholwanga ukuthi manje wayesengumfundi, futhi

kube kufanele. Lapho uBarnaba ekuqinisekisa lokho,

abaphostoli bamamukela bahlala naye isikhashana.

(IzE. 9:26-28) USawulu wayeqaphile, nokho engena-

mahloni ngezindaba ezinhle. (Roma 1:16) Washumaye-

la ngesibindi eJerusalema, yona kanye indawo ayeqale

kuyo ukushushisa ngesihluku abafundi bakaJesu Kri-

stu. AmaJuda eJerusalema ashaqeka lapho ebona uku-

thi iqhawe lawo lase lambukile, ayesefuna ukumbula-

la. Ukulandisa kuthi: “Lapho abafowethu bekubona

18, 19. (a) Lapho uBarnaba eqinisekisa ukuthi uSawulu usengumfundi,
waba yini umphumela? (b) Singamlingisa kanjani uBarnaba noSawulu?

lokhu, bamehlisela eKhesariya [uSawulu] bamthume-

la eTarsu.” (IzE. 9:30) USawulu wasithobela isiqondi-

so sikaJesu ayesiletha ngebandla. USawulu nebandla

bazuza.
19 Phawula ukuthi uBarnaba wathatha isinyathelo

sokusiza uSawulu. Akungabazeki ukuthi lesi senzo so-

musa saba nesandla ekwakhekeni kobungane obufudu-

mele balezi zinceku zikaJehova ezishisekayo. Ingabe

nawe, njengoBarnaba, ubasiza ngomusa abasanda ku-

hlanganyela ebandleni, usebenze nabo ensimini futhi

ubasize bakhule ngokomoya? Uyovuzwa ngokucebile

uma wenzenjalo. Uma usanda kuba ummemezeli we-

zindaba ezinhle, ingabe nawe, njengoSawulu, uyalwa-

mukela usizo olunikezwayo? Uma usebenza nabame-

mezeli abanolwazi, liyololeka ikhono lakho enkonzwe-

ni, intokozo yakho iyokwanda futhi uyokwakha izibo-

pho zobungane eziyohlala phakade.

“Abaningi Baba Amakholwa” (IzEnzo 9:31-43)
20 Ngemva kokuguquka kukaSawulu nokuhamba

kwakhe ephephile, “ibandla kulo lonke elaseJudiya

naseGalile naseSamariya langena enkathini yokuthu-

la.” (IzE. 9:31) Abafundi bayisebenzisa kanjani le

20, 21. Izinceku zikaNkulunkulu zasendulo nezamanje zizisebenzise ka-
njani ‘izinkathi zokuthula’?

“nkathi evumayo”? (2 Thim. 4:2) Ukulandisa kuthi

‘babakhiwa.’ Abaphostoli nabanye abazalwane abathe-

mbekile baqinisa ukholo lwabafundi futhi bahola nje-

ngoba ibandla “lalihamba ekumesabeni uJehova nase-

nduduzweni yomoya ongcwele.” Ngokwesibonelo, uPe-

tru wasebenzisa lesi sikhathi ukuze aqinise abafundi

emzini waseLida emaThafeni aseSharoni. Imizamo ya-

khe yabangela ukuba abaningi ababehlala kule nda-

wo baphendukele “eNkosini.” (IzE. 9:32-35) Abafundi

abazange baphazanyiswe ezinye izinto kodwa bazikha-

ndla benakekelana futhi beshumayela izindaba ezi-

nhle. Umphumela waba ukuthi ibandla “laqhubeka la-

nda.”
21 Ngasekupheleni kwekhulu lama-20, oFakazi Baka-

Jehova emazweni amaningi bangena “enkathini yoku-

thula” efanayo. Imibuso eyayikade icindezele abantu

bakaNkulunkulu amashumi eminyaka yawa kungali-

ndelekile, nokuvinjelwa komsebenzi wokushumayela

kwaphela noma kwancipha. OFakazi abangamashumi

ezinkulungwane babamba ithuba lokushumayela oba-

la, kwaba nemiphumela emangalisayo. Ngokwesibone-

lo, lapho oFakazi BakaJehova eRussia beqashelwa

ngokomthetho ngo-1991, babengaphansi kuka-16 000

abamemezeli boMbuso kulelo zwe. Ngemva nje kwe-

minyaka engu-16, ngo-2007, base bengaphezu kuka-150-

000 ababeshumayela izindaba ezinhle ngentshiseko.
22 Ingabe wena uyisebenzisa kahle inkululeko onayo?

Uma uhlala ezweni elinenkululeko yenkolo, uSathane

angathanda ukukuyenga ukuba uphishekele ingcebo

yezinto ezibonakalayo, hhayi izithakazelo zoMbuso.

(Math. 13:22) Ungavumi akuchezukise. Zisebenzise

kahle izinkathi zokuthula okungenzeka unazo manje.

Zibheke njengamathuba okunikeza ubufakazi obuphe-

lele nokwakha ibandla. Khumbula, izimo zakho zinga-

shintsha ngokuzumayo.
23 Cabanga ngokwenzeka kumfundi ogama lakhe

nguThabitha, noma uDorka. Wayehlala eJopha, umu-

zi ongekude neLida. Lo dadewethu othembekile wa-

yesisebenzisa ngokuhlakanipha isikhathi nempahla

yakhe, enza “izenzo eziningi ezinhle” enikela ‘na-

ngezipho eziningi zesihe.’ Wahlatshwa ukugula wa-

shona.� Ukufa kwakhe kwababangela olukhulu usi-

zi abafundi eJopha, ikakhulukazi abafelokazi ayebe-

nzele izenzo zomusa. Ngenkathi uPetru efika emzini

� Bheka ibhokisi elithi “UDorka—‘Wayenezenzo Eziningi Ezinhle,’ ”
ekhasini 128.

22. Ungayisebenzisa kanjani inkululeko onayo?
23, 24. (a) Yimaphi amaphuzu esiwathola endabeni kaThabitha? (b) Yini
okufanele sizimisele ukuyenza?

UDorka wayeyilungu lebandla lobuKristu elalisemzini
oyitheku eJopha. Ayekholwa nabo babemthanda ngoba
“wayenezenzo eziningi ezinhle nezipho eziningi zesihe.”
(IzE. 9:36) NjengamaJuda amaningi ayehlala ezindawe-
ni ezixubile, ezinezakhamuzi ezingamaJuda nabeZizwe,
uDorka wayenamagama amabili—elinye kungelesiHebhe-
ru noma isi-Aramu, elinye kungelesiGreki noma isiLati-
ni. Igama lakhe lesiGreki elithi Dorka lalihunyushwa ngo-
kuthi “Thabitha” ngesi-Aramu. La magama asho ukuthi
“iNsephe.”

Kubonakala sengathiuDorkawagulawayesefangokuzu-
ma. Njengesiko lakhona, isidumbu sakhe sagezwa ukuze
silungiselelwe ukungcwatshwa. Salaliswa ekamelweni eli-
phezulu okungenzeka ukuthi lalisendlini yakhe. Isimo se-
zulu esishisayo saseMpumalanga Ephakathi sasifuna ku-
ngcwatshwe ngosuku umuntu afe ngalo noma ngakusasa.
AmaKristu aseJopha ayezwile ukuthi umphostoli uPetru
wayeseduze eLida. Sasisekhona isikhathi sokuba eze eJo-
pha ngaphambi kokuba uDorka angcwatshwe ngoba iba-
nga eliphakathi kwale mizi emibili lalingamakhilomitha
angu-18—okungaba uhambo lwamahora amane. Ibandla
labe selithumela amadoda amabili ukuba ayocela uPetru
ukuba afike ngokushesha. (IzE. 9:37, 38) Esinye isazi se-
Bhayibheli sithi: “Kwakuwumkhubaojwayelekile kumaJu-
da asendulo ukuthuma izithunywa zihambe ngambili uku-
ze, phakathi kokunye, omunye afakazele lokho okushiwo
omunye.”

Kwenzekani lapho uPetru efika?Ukulandisa kuyasitshe-

UDORKA—“WAYENEZENZO
EZININGI EZINHLE”

la: “Amyisa ekamelweni eliphezulu; bonke abafelokazi
beza kuye bekhala futhi bembonisa izingubo eziningi za-
ngaphakathi nezingubozangaphandleuDorkaayezenza la-
pho esenabo.” (IzE. 9:39) Phakathi kwezici ezenza uDo-
rka wathandeka ebandleni ukuthi wayejwayele ukubathu-
ngela izingubo. Wayebathungela izingubo zangaphakathi
nezangaphandle.Ukuthi uDorkawayezithengayena zonke
izinto ayethunga ngazo noma wayemane abathungele nje,
akushiwo. Noma ngabe yikuphi, wayethandelwa ukuba
mnene kwakhe ‘nokuphana ngezipho zesihe.’

Kumelwe ukuba lokho uPetru akubona ekamelweni eli-
phezulu kwamthinta. “Kwakuwukudabuka okuhluke ka-
khulu kulokho okwakusendlini kaJayiru eyayinomsindo,
inabesifazane abaqashelwe ukukhala nababethi bemitshi-
ngo,”kusho isaziuRichardLenski. “Lokhukwakuwukuda-
buka okungenabo ubuzenzisi.” (Math. 9:23) Kwakuwuku-
dabuka kwangempela nokwakusuka enhliziyweni. Iqiniso
lokuthi akukaze kukhulunywe ngomyeni wakhe liye lenza
abaningi baphetha ngokuthi uDorka wayengashadile.

Lapho uJesu ethuma abaphostoli bakhe, wabanika ama-
ndla ‘okuvusa abantu abafileyo.’ (Math. 10:8) UPetru wa-
yembonileuJesu enza izimangaliso, kuhlanganise nokuvu-
sa indodakazi kaJayiru, kodwa asinawo umBhalo okhulu-
ma ngomphostoli ovusa umuntu ofileyo ngaphandle kwa-
wo lo. (Marku 5:21-24, 35-43) UPetru wakhiphela abantu
ngaphandle kwekamelo eliphezulu futhi wathandaza ngo-
kusuka enhliziyweni, umphumela waba ukuthi uThabi-
tha wavula amehlo wahlala. Yeka injabulo okumelwe uku-
ba amaKristu aseJopha aba nayo lapho uPetru ethula
kwabangcwele nakubafelokazi uDorka wabo othandekayo
—ephila!—IzE. 9:40-42.



okwakulungiswa kuwo isidumbu sakhe ukuze singcwa-

tshwe, wenza isimangaliso esasingakaze senziwe aba-

phostoli bakaJesu Kristu. Wathandaza, wayesevusa

uThabitha kwabafileyo! Ungayibona ngeso lengqondo

intokozo yabafelokazi nabanye abafundi lapho uPetru

ebabizela endlini futhi ethula uThabitha kubo esephi-

la? Yeka indlela okumelwe ukuba lokhu kwabaqinisa

ngayo ukuze bakwazi ukubhekana novivinyo olwaluse-

za! Njengokulindelekile, lesi simangaliso ‘saziwa kulo

lonke elaseJopha futhi abaningi bakholwa eNkosini.’

—IzE. 9:36-42.
24 Sithola amaphuzu amabili abalulekile kule ndaba

kaThabitha ethinta inhliziyo. (1) Ukuphila kufusha-

ne. Khona-ke, yeka ukuthi kusemqoka kanjani ukuba

sizenzele igama elihle noNkulunkulu sisenesikhathi!

(UmSh. 7:1) (2) Ithemba lovuko liqinisekile. UJehova

wazibona izenzo eziningi zomusa ezazenziwe uTha-

bitha, futhi wamvuza. Uyowukhumbula nomsebenzi

wethu onzima futhi uyosivusa uma sifa ngaphambi

kwe-Armagedoni. (Heb. 6:10) Ngakho kungakhathali-

seki ukuthi okwamanje sikhuthazelela “inkathi enzi-

ma” noma sijabulela ‘inkathi yokuthula,’ masikhu-

thazele ekunikezeni ubufakazi obuphelele ngoKristu.

—2 Thim. 4:2.

Ingabe abalandeli bakaJesu abangamaJuda
babezovuma ukushumayela izindaba ezinhle
kwabeZizwe abangasokile? Kule ngxenye, sizo-
bona ukuthi umoya kaJehova wazivula kanjani
izinhliziyo futhi wenza amaKristu akwazi uku-
nqoba ubandlululo, okwafaka umfutho omkhu-
lu emsebenzini wokunikeza ubufakazi ezizweni
zonke.

INGXENYE 3 ˙ IZENZO 10:1–12:25

“ABANTU BEZIZWE . . .
BALAMUKELE IZWI
LIKANKULUNKULU”

IZENZO 11:1



NGUNYAKA ka-36 C.E. Ilanga lasekwindla lifudu-

meza uPetru njengoba ethandaza ophahleni lwendlu

eseduze kolwandle emzini ongasethekwini laseJopha.

Sekuyizinsukwana evakashele lapha. Ukuhlala kwakhe

kulo muzi kubonisa ukuthi, ngokwezinga elithile, aka-

nalo ubandlululo. Umninindlu, uSimoni, ungumshuki

futhi amaJuda amaningi ngeke avume ukuhlala nomu-

ntu onjalo.� Noma kunjalo, uPetru usezofunda isifundo

esibalulekile ngokungakhethi kukaJehova.
2 Njengoba uPetru ethandaza, uthathwa isihlwathi.

Akubona embonweni kungaphazamisa noma yimuphi

umJuda. Kwehla ezulwini isitsha esinjengendwangu si-

� Amanye amaJuda ayembukela phansi umshuki ngoba umsebenzi
wakhe wawumenza athinte izikhumba nezidumbu zezilwane nezinto
ezenyanyekayo ezazidingeka kulo msebenzi wakhe. Abashuki babe-
bhekwa njengabangakufanelekeli ukungena ethempelini futhi indawo
yabo yokusebenzela kwakufanele iqhele emzini okungenani ngama-
mitha angaphezu kuka-22. Lokhu kungase kube esinye isizathu ese-
nza umuzi kaSimoni waba “ngasolwandle.”—IzE. 10:6.

1-3. Imuphi umbono otholwa uPetru, futhi kungani kudingeka siwuqo-
nde?

ISAHLUKO 9
����������������������������������������������������������������������������������������������������������������������������������������������������������������������������������������������������������������������������������������������������

“UNkulunkulu Akakhethi”
AmaKristu ashumayela kwabeZizwe abangasokile

Isekelwe encwadini yezEnzo 10:1–11:30

nezilwane ezingcolile ngokoMthetho. Etshelwa uku-

ba ahlabe adle, uPetru uyaphendula: “Angikaze ngi-

dle noma yini engcolile nengahlanzekile.” Uyatshelwa,

hhayi kanye kodwa kathathu: “Yeka ukubiza izinto

uNkulunkulu azihlanzile ngokuthi zingcolile.” (IzE. 10:

14-16) Lo mbono ushiya uPetru edidekile okwesikha-

shana.
3 Wawusho ukuthini umbono kaPetru? Kubalulekile

ukuba siwuqonde ngoba uveza iqiniso elijulile ngendle-

la uJehova abheka ngayo abantu. NjengamaKristu eqi-

niso, ngeke sikwazi ukunikeza ubufakazi obuphelele

ngoMbuso kaNkulunkulu uma singafundi ukubheka

abantu ngendlela ababheka ngayo. Ukuze siqonde inca-

zelo yombono kaPetru, ake sihlole izenzakalo ezima-

ngalisayo ezenzeka lapho ewuthola.

‘Yayinxusa Njalo KuNkulunkulu’ (IzEnzo 10:1-8)
4 UPetru wayengazi ukuthi ngayizolo eKhesariya,

engamakhilomitha angu-50 enyakatho, indoda egama

layo nguKorneliyu yayithole umbono waphezulu. UKo-

rneliyu, induna yekhulu yebutho laseRoma, ‘wayengu-

muntu ozinikele.’� Wayeyindoda yomuzi eyisibonelo

ngoba ‘wayemesaba uNkulunkulu nayo yonke indlu

� Bheka ibhokisi elithi “UKorneliyu Nebutho LamaRoma,” ekhasi-
ni 134.

4, 5. Wayengubani uKorneliyu, futhi kwenzekani ngenkathi ethandaza?

Indlunkulu yokuqondisa neyezempi yesifundazwe sase-
Roma, iJudiya, yayiseKhesariya. Amabutho ayengaphansi
kokuqondisa kukandunankulu ayehlanganisa amabutho
abagibela amahhashi angu-500 kuya ku-1 000 nezigaba
ezinhlanu zemigundatshani, ngasinye sinamasosha anga-
ba ngu-500 kuya kwangu-1 000. La mabutho ayejwayele
ukubuthwa phakathi kwabantu ababehlala ezifundazwe-
ni zaseRoma kunokuba kube amaRoma ngokwawo. Ini-
ngi lawo lalikhonza eKhesariya, kodwa izikaniso ezinca-
ne zamabutho zazigcwele kulo lonke elaseJudiya. Kunesi-
gaba sebutho elilodwa esasizinze eMbhoshongweni Ka-
Antoniya eJerusalema ukuze siqaphe iNtaba YeThempeli
nomuzi. Ukuba khona kwamaRoma kulo muzi kwakuqi-
niswa phakathi nemikhosi yamaJuda ukuze akwazi uku-
qeda iziphazamiso ezazingase zibe khona.

Isigaba sebutho sasihlukaniswa sibe amaqembu ayisi-
thupha anamadoda ayikhulu, ngalinye liqondiswa induna
yekhulu. Umbhalo wesiGreki wezEnzo 10:1 uthi uKorne-
liyu wayeyinduna yekhulu yeViyo Lase-Italiya, cishe elali-
zinze eKhesariya. Kungenzeka ukuthi leli butho lalaziwa
ngokuthi i-Second Italian Cohort of Roman Citizen Vol-
unteers.� Izinduna zekhulu zazinezikhundla ezinkulu
emphakathini nakwezempi futhi zicebile. Cishe umholo
wazo wawudlula owamasosha avamile izikhathi ezi-
ngu-16.

� NgesiLatini, libizwa ngokuthi i-Cohors 11 Italica voluntariorum ci-
vium Romanorum. Bukhona ubufakazi bokuthi lalikhona eSiriya ngo-
69 C.E.

UKORNELIYU NEBUTHO LAMAROMA

yakhe.’ Wayengeyena umproselithe; wayengumuntu we-

Zizwe ongasokile. Noma kunjalo, wawabonisa ububele

amaJuda antulayo, ewanikeza usizo lwezinto ezibona-

kalayo. Le ndoda eqotho ‘yayinxusa njalo kuNkulunku-

lu.’—IzE. 10:2.
5 Cishe ngehora lesithathu ntambama uKorneliyu wa-

yethandaza lapho ebona umbono wengelosi ithi: “Imi-

thandazo nezipho zakho zesihe kunyukile kwaba nje-

ngesikhumbuzo phambi kukaNkulunkulu.” (IzE. 10:4)

Njengoba ayeyalwe ingelosi, wathuma abantu ukuba ba-

yobiza umphostoli uPetru. NjengoweZizwe ongasoki-

le, uKorneliyu wayesezongena ngomnyango owawukade

umvalekele kuze kube manje. Wayesezothola isigijimi

sensindiso.
6 Ingabe uNkulunkulu uyayiphendula imithandazo

yabaqotho namuhla abafuna ukuthola iqiniso ngaye?

Cabanga ngalokhu okuhlangenwe nakho. Owesifaza-

ne wase-Albania wanikezwa ikhophi ye-Nqabayokuli-

nda eyayinesihloko esikhuluma ngokukhulisa izinga-

ne.� Wathi kuFakazi owayemvakashele: “Ungakholwa

� Isihloko esithi “Iseluleko Ongasethemba Sokukhulisa Abantwana”
savela kumagazini ka-November 1, 2006, amakhasi 4 kuya ku-7.

6, 7. (a) Landisa okuhlangenwe nakho okubonisa ukuthi uNkulunkulu
uyayiphendula imikhuleko yabaqotho abafuna ukuthola iqiniso ngaye.
(b) Singaphetha ngokuthini ngalokhu okuhlangenwe nakho?

yini ukuthi bengithandaza kuNkulunkulu ngicela usi-

zo lokukhulisa amadodakazi ami? Uyena okuthumele!

Unginikeze lokho ebengikudinga!” Yena namadodakazi

akhe baqala ukufundelwa, nomyeni wakhe kamuva wa-

hlanganyela esifundweni.
7 Ingabe lokhu kuyinto engavamile? Cha! Sekukani-

ngi kuxoxwa ngokuhlangenwe nakho okufuze lokhu

emhlabeni wonke—kukaningi kakhulu ukuba kunga-

thiwa kuthuke kwenzeka. Singaphetha ngokuthini-ke?

Okokuqala, uJehova uyayiphendula imikhuleko yaba-

ntu abaqotho abamfunayo. (1 AmaKh. 8:41-43; IHu.

65:2) Okwesibili, sisekelwa izingelosi emsebenzini wo-

kushumayela.—IsAm. 14:6, 7.

‘UPetru Wayesambatheke Kakhulu’ (IzEnzo 10:9-23a)
8 Esesephezu kwendlu, ‘uPetru wayesambatheke ka-

khulu’ ngenxa yombono lapho kufika izithunywa ezive-

la kuKorneliyu. (IzE. 10:17) Ingabe uPetru, owayesesho

kathathu ukuthi ngeke akudle ukudla okwakubhekwa

njengokungcolile ngokoMthetho, wayezovuma ukuha-

mba nalaba balisa futhi angene endlini yomuntu weZi-

zwe? Ngandlela-thile, umoya ongcwele wenza yaziwa

intando kaNkulunkulu kule ndaba. UPetru watshelwa:

“Bheka! Kukhona amadoda amathathu akufunayo. No-

8, 9. Umoya wamembulelani uPetru, futhi wasabela kanjani?

kho, vuka, wehlele phansi futhi uhambe nawo, unga-
ngabazi neze, ngoba ngiwathumile.” (IzE. 10:19, 20)
Akungabazeki ukuthi umbono wesitsha esinjengendwa-
ngu owawutholwe uPetru wamlungiselela ukuba alale-
le ukuqondisa komoya ongcwele.

9 Lapho ezwa ukuthi uKorneliyu wayeyalwe uNkulu-
nkulu ukuba alandwe, uPetru wangenisa izithunywa
ezingabeZizwe endlini futhi ‘wazibungaza.’ (IzE. 10:
23a) Lo mphostoli olalelayo wayesewushintsha umbo-
no wakhe ukuze uvumelane nokaNkulunkulu.

10 Nanamuhla uJehova ubahola ngokuqhubekayo aba-
ntu bakhe. (IzAga 4:18) Uqondisa “inceku ethembeki-
leyo neqondayo” ngomoya wakhe ongcwele. (Math. 24:
45) Ngezinye izikhathi singase sicaciselwe indlela esi-
qonda ngayo iZwi likaNkulunkulu noma kube nezingu-
quko ezinqubweni ezithile zenhlangano. Senza kahle
ngokuzibuza: ‘Ngisabela kanjani ekulungisweni okunja-
lo? Ngiyazithoba yini ekuholeni komoya kaNkulunkulu
ezindabeni ezinjalo?’

UPetru “Wabayala Ukuba Babhapathizwe”
(IzEnzo 10:23b-48)

11 Ngakusasa ngemva kokuthola umbono, uPetru
10. UJehova ubahola kanjani abantu bakhe, futhi imiphi imibuzo okunga-
dingeka sizibuze yona?
11, 12. Wenzani uPetru lapho efika eKhesariya, futhi yini ayeyifundile?

nabanye abangu-9—izithunywa ezintathu ezazithunywe

uKorneliyu ‘nabazalwane abayisithupha [abangamaJu-

da]’ baseJopha—balibangisa eKhesariya. (IzE. 11:12)

Njengoba uKorneliyu ayemlindele uPetru, wayememe

“izihlobo zakhe nabangane abaseduze”—cishe bonke

bengabeZizwe. (IzE. 10:24) Lapho uPetru efika, we-

nza into ayengacabangi ukuthi uyoke ayenze: Wangena

endlini yomuntu weZizwe ongasokile! Wachaza: “Niya-

zi kahle indlela okungemthetho ngayo ngomJuda uku-

ba azihlanganise nomuntu wolunye uhlanga noma aso-

ndele kuye; nokho uNkulunkulu ungibonisile ukuthi

ngingabizi muntu ngokuthi ungcolile noma akahlanze-

kile.” (IzE. 10:28) Kuleli qophelo, uPetru wayeseqonda

ukuthi umbono ayewutholile wawungahloselwe uku-

mfundisa isifundo ngezinhlobo zokudla okufanele azi-

dle. Kwakungafanele ‘abize muntu [ngisho noweZizwe]

ngokuthi ungcolile.’
12 UPetru wayelindwe izilaleli ezimagange. “Sonke si-

lapha phambi kukaNkulunkulu ukuba sizwe zonke izi-

nto oyalwe nguJehova ukuba uzisho,” kuchaza uKorne-

liyu. (IzE. 10:33) Cabanga indlela obungazizwa ngayo

ukube ubungezwa umuntu onesithakazelo esho kanja-

lo! UPetru waqala ngala mazwi anamandla: “Ngokuqi-

nisekile ngiyaqonda ukuthi uNkulunkulu akakhethi,

kodwa ezizweni zonke umuntu omesabayo futhi enze

ukulunga uyamukeleka kuye.” (IzE. 10:34, 35) UPe-

tru wayefundile ukuthi umbono kaNkulunkulu ngaba-

ntu awuxhomekile ohlangeni, ebuzweni nakunoma izi-

phi izici zangaphandle. Wanikeza ubufakazi obuphele-

le ngenkonzo, ukufa nokuvuka kukaJesu.
13 Manje kwenzeka okuthile okwakungakaze kwenze-

ke: “Lapho uPetru esakhuluma,” umoya ongcwele wa-

thululelwa kulabo “bantu bezizwe.” (IzE. 10:44, 45) Lesi

ukuphela kwesikhathi okukhulunywa ngaso emiBha-

lweni lapho umoya ongcwele wathululwa khona ngapha-

mbi kobhapathizo. Eqaphela lesi sibonakaliso sokuvu-

nyelwa uNkulunkulu, uPetru “wabayala [lelo qembu la-

beZizwe] ukuba babhapathizwe.” (IzE. 10:48) Ukuguqu-

lwa kwalaba bantu beZizwe ngo-36 C.E. kwaphawu-

la ukuphela kwenkathi yomusa okhethekile kumaJuda.

(Dan. 9:24-27) UPetru wahola, wasebenzisa ‘isihluthule-

lo’ sesithathu nesokugcina ‘sombuso.’ (Math. 16:19)

Lesi sihluthulelo savula umnyango wokuba abeZizwe

abangasokile babe amaKristu agcotshwe ngomoya.
14 Njengabamemezeli boMbuso namuhla, siyaqaphe-

la ukuthi “akukho ukukhetha kuNkulunkulu.” (Roma

13, 14. (a) Yini eyayiphawuleka ngokuguquka kukaKorneliyu nabanye
abantu beZizwe ngo-36 C.E.? (b) Kungani kungafanele sahlulele abantu
ngokwalokho abayikho ngaphandle?

2:11) Kuyintando yakhe ukuba “zonke izinhlobo zaba-

ntu zisindiswe.” (1 Thim. 2:4) Ngakho akumelwe nani-

ni sahlulele abantu ngokwalokho abayikho ngaphandle.

Umsebenzi wethu uwukunikeza ubufakazi obuphelele

ngoMbuso kaNkulunkulu, futhi lokho kuhlanganisa

ukushumayeza bonke abantu kungakhathaliseki uhla-

nga, ubuzwe, ukubukeka noma inkolo yabo.

“Bathula, Futhi Bakhazimulisa UNkulunkulu”
(IzEnzo 11:1-18)

15 UPetru, esha amashushu ngokubika okwakwenze-

kile, walibangisa eJerusalema. Kubonakala sengathi

izindaba zokuthi abeZizwe abangasokile ‘babamukele

izwi likaNkulunkulu’ zamandulela. Wathi angafika nje

uPetru, “abasekeli bokusoka baphikisana naye.” Babe-

casulwe ukuthi wayengene “endlini yabantu abangaso-

kile wadla nabo.” (IzE. 11:1-3) Inkinga yayingekona

ukuthi abeZizwe babengaba yini abalandeli bakaKri-

stu. Kunalokho, labo bafundi abangamaJuda empe-

leni babemi kwelokuthi abeZizwe kudingeka bagcine

uMthetho—ohlanganisa nokusoka—ukuze bakhulekele

uJehova ngendlela eyamukelekayo. Kuyacaca ukuthi

abanye abafundi abangamaJuda babekuthola kunzima

ukuhlukana noMthetho KaMose.

15, 16. Kungani amanye amaKristu angamaJuda aphikisana noPetru, fu-
thi wakuchaza kanjani ayekwenzile?

16 UPetru wakuchaza kanjani ayekwenzile? Ngokwe-

zEnzo 11:4-16, wanikeza ubufakazi obune besiqondi-

so saphezulu: (1) umbono waphezulu ayewutholile

(Amavesi 4-10); (2) isiqondiso somoya (Amavesi 11,

12); (3) ukufika kwengelosi kuKorneliyu (Amavesi 13,

14); (4) nokuthululwa komoya ongcwele kwabeZizwe.

(Amavesi 15, 16) UPetru waphetha ngombuzo oshuku-

misa ngempela: “Ngakho-ke, uma uNkulunkulu ebani-

ke [abeZizwe abangamakholwa] isipho esifanayo sesi-

hle [somoya ongcwele] njengoba nathi [maJuda] asini-

ka thina esiye sakholwa eNkosini uJesu Kristu, bengi-

ngubani mina ukuba ngikwazi ukuthiya uNkulunku-

lu?”—IzE. 11:17.
17 Ubufakazi bukaPetru babekela lawo maKristu

angamaJuda inselele enkulu. Ingabe ayeyokwazi ukusu-

sa iminonjana yobandlululo futhi amukele abeZizwe

ababesanda kubhapathizwa njengabafowabo abanga-

maKristu? Ukulandisa kuyasitshela: “Manje lapho [aba-

phostoli namanye amaKristu angamaJuda] bezwa lezi

zinto, bathula, futhi bakhazimulisa uNkulunkulu, be-

thi: ‘Khona-ke, uNkulunkulu uye wanika nabantu bezi-

zwe ukuphenduka ngenjongo yokuphila.’ ” (IzE. 11:18)

17, 18. (a) Ubufakazi bukaPetru bawabekela yiphi inselele amaKristu
angamaJuda? (b) Kungani kungase kube nzima ukulondoloza ubunye eba-
ndleni, futhi imiphi imibuzo esenza kahle ngokuzibuza yona?

Leso simo sengqondo esihle salondoloza ubunye beba-

ndla.
18 Ukulondoloza ubunye namuhla kungaba inselele

ngoba abakhulekeli beqiniso bavela “kuzo zonke izizwe

nezinhlanga nabantu nezilimi.” (IsAm. 7:9) Ngenxa

yalokho, emabandleni amaningi kunabantu bezinhla-

nga, amasiko nezizinda ezihlukahlukene. Kuhle sizibu-

ze: ‘Ingabe sengilukhiphe lonke ubandlululo enhlizi-

yweni yami? Ngizimisele yini ukungalokothi ngivumele

izici ezehlukanisayo zaleli zwe—ezihlanganisa ubuzwe,

ukuqhosha ngohlanga noma ngesiko nokucwasana—

zithonye indlela engiphatha ngayo abafowethu aba-

ngamaKristu?’ Khumbula okwenzeka kuPetru (uKhefa-

se) eminyakeni ethile ngemva kokuguquka kwabeZizwe

bokuqala. Ethonywe ubandlululo lwabanye, “waqala

ukuhoxa futhi wazihlukanisa” namaKristu angabeZi-

zwe waze wakhuzwa uPawulu. (Gal. 2:11-14) Masihla-

le siluqaphile ugibe oluwubandlululo.

‘Isibalo Esikhulu Saba Ngamakholwa’
(IzEnzo 11:19-26a)

19 Ingabe abalandeli bakaJesu baqala ukushumayela

kwabeZizwe abangasokile? Qaphela okwenzeka kamu-

19. AmaKristu angamaJuda e-Antiyokiya aqala ukushumayeza obani, fu-
thi waba yini umphumela?

va e-Antiyokiya yaseSiriya.� Kulo muzi kwakunezakha-

muzi eziningi ezingamaJuda, kodwa kwakungenabutha

obungako phakathi kwamaJuda nabeZizwe. Ngakho

i-Antiyokiya yayiyindawo ekahle yokushumayeza abeZi-

zwe. Kukulo muzi lapho abanye abafundi abangamaJu-

da baqala khona ukumemezela izindaba ezinhle ‘kuba-

ntu abakhuluma isiGreki.’ (IzE. 11:20) Kwakungashu-

nyayezwa amaJuda akhuluma isiGreki kuphela kodwa

nabeZizwe abangasokile. UJehova wawubusisa lo mse-

benzi futhi ‘isibalo esikhulu saba amakholwa.’—IzE.

11:21.
20 Ukuze linakekele le nsimu evundile, ibandla laseJe-

rusalema lathumela uBarnaba e-Antiyokiya. Ngokuso-

bala, ngenxa yobuningi babantu abathakazelayo, waye-

ngenakuwenza yedwa lo msebenzi. Ubani owayekufane-

lekela kahle ukusiza ngaphandle kukaSawulu, owayezo-

ba umphostoli ezizweni? (IzE. 9:15; Roma 1:5) Ingabe

uBarnaba wayezobheka uSawulu njengembangi? Cha,

kunalokho wabonisa isizotha. Wasuka waya eTarsu, wa-

cinga uSawulu wayesebuyela naye e-Antiyokiya ukuba

ayosiza. Bachitha unyaka bekhuthaza abafundi kulelo

bandla.—IzE. 11:22-26a.

� Bheka ibhokisi elithi “I-Antiyokiya YaseSiriya,” ekhasini 144.

20, 21. UBarnaba wasibonisa kanjani isizotha esifanele, futhi thina si-
ngasibonisa kanjani isizotha esifanayo lapho sifeza inkonzo yethu?

“UNKULUNKULU AKAKHETHI” 143



21 Singasibonisa kanjani isizotha lapho sifeza inko-

nzo yethu? Le mfanelo ihilela ukuqaphela ukulingani-

selwa kwethu. Sonke sinamandla namakhono angefa-

I-Antiyokiya yaseSiriya yayisemfuleni i-Orontes, ese-
ndaweni engaba amakhilomitha angu-30 uma unyusa
umfula usuka ethekwini laseMedithera iSelukiya fu-
thi iqhele ngamakhilomitha angaba ngu-550 enyakatho
yeJerusalema. (IzE. 13:4) USeleucus I Nicator, umbu-
si wokuqala woMbuso Wamakhosi AkwaSeleucus, watho-
la i-Antiyokiya ngo-300 B.C.E. Njengenhloko-dolobha ya-
lowo mbuso, i-Antiyokiya yasheshe yaziwa kakhulu. Ngo-
64 B.C.E., uJenene waseRoma uPompey wenza iSiriya
yaba isifundazwe saseRoma, i-Antiyokiya iyinhloko-dolo-
bha. Ngekhulu lokuqala C.E., lo muzi omkhulukazi wa-
wusungowesithathu ngobukhulu nangengcebo emizini
yoMbuso WaseRoma, ulandela iRoma ne-Aleksandriya.

I-Antiyokiya yayiyindawo yezentengiselwano neyezo-
mbusazwe. Zonke izimpahla zokuthengiswa zaseSiriya
zazidlula lapha ngaphambi kokuba zithunyelwe kwezinye
izindawo ezizungeze iMedithera. Esinye isazi sithi: “Nje-
ngoba yayingasemngceleni ophakathi kwendawo eyayihla-
la amaGreki namaRoma namazwe asempumalanga, yayi-
yidolobha elalinezizwe ezihlukahlukene kakhulu ukudlu-
la amanye amadolobha amaGreki.’’ Kwakunomphakathi
omkhulu wamaJuda e-Antiyokiya, futhi ngokwesazimla-
ndo esiwumJuda uFlavius Josephus, “wenza amaproseli-
the amaningi angamaGreki” ayehlala khona.

I-ANTIYOKIYA YASESIRIYA

ni. Ngokwesibonelo, abanye bangase bakwazi ukuha-

mbisa izincwadi kodwa bahluleke ukwenza izimpinde-

lo noma ukuqala izifundo zeBhayibheli. Uma unga-

thanda ukuthuthukisa isici esithile senkonzo, kungani

ungaceli usizo? Ngokwenza kanjalo, ungathela kakhu-

lu futhi ube nenjabulo enkulu enkonzweni.—1 Kor.

9:26.

Ukuthumela ‘Usizo’ (IzEnzo 11:26b-30)
22 Kwaqala e-Antiyokiya ukuba “ngokwelungiselelo

laphezulu abafundi babizwe ngokuthi amaKristu.”

(IzE. 11:26b) Lelo gama elamukelwa uNkulunku-

lu libachaza kahle labo abalingisa uKristu endlele-

ni yabo yokuphila. Njengoba abantu beZizwe beba

amaKristu, ingabe baba khona ubunye bobuzalwa-

ne phakathi kwamakholwa angamaJuda nawabeZi-

zwe? Cabanga ngalokho okwenzeka lapho kuba ne-

ndlala enkulu ngo-46 C.E.� Endulo, indlala yayithinta

kakhulu abahluphekayo, ababengenamali noma uku-

dla. Kule nkathi yendlala, amaKristu angamaJuda aye-

hlala eJudiya, cishe amaningi awo ayempofu, eswele

� Isazimlando esingumJuda uJosephus sibhekisela kule “ndlala
enkulu” phakathi nokubusa koMbusi uKlawudiyu (41-54 C.E.).

22, 23. Abazalwane base-Antiyokiya benza siphi isenzo sothando lobu-
zalwane, futhi abantu bakaNkulunkulu namuhla bakulingisa kanjani lo-
khu?

izidingo ezingokwenyama. Lapho bezwa ngakho, abaza-

lwane e-Antiyokiya—kuhlanganise namaKristu anga-

beZizwe—bathumela “usizo” kubazalwane baseJudiya.

(IzE. 11:29) Yeka ukuboniswa kwangempela kothando

lobuzalwane!
23 Kunjalo naphakathi kwabantu bakaNkulunkulu

namuhla. Lapho sizwa kuthiwa abafowethu baswele

—kwelinye izwe noma endaweni yakithi—sibasiza ngo-

kuzithandela. AmaKomiti Egatsha aye ahlele masinya-

ne amakomiti azonikeza usizo kubafowethu okungenze-

ka bahlaselwe izinhlekelele zemvelo, ezihlanganisa izi-

phepho, ukuzamazama komhlaba nama-tsunami. Usi-

zo olunjalo lubonisa ubuzalwane bangempela esinabo.

—Joh. 13:34, 35; 1 Joh. 3:17.
24 NjengamaKristu eqiniso, siyakuqonda ukubaluleka

kwencazelo yombono uPetru awuthola esophahleni lwe-

ndlu eJopha eminyakeni engaphezu kuka-1 900 edlule.

Sikhulekela uNkulunkulu ongakhethi. Kuyintando ya-

khe ukuba sinikeze ubufakazi obuphelele ngoMbuso wa-

khe, okuhilela ukushumayeza abanye, kungakhathalise-

ki uhlanga, ubuzwe noma isikhundla sabo. Ngakho-ke,

masizimisele ukunikeza bonke abazolalela ithuba loku-

ba bamukele izindaba ezinhle.—Roma 10:11-13.

24. Singabonisa kanjani ukuthi siyakuqonda ukubaluleka kwencazelo yo-
mbono kaPetru?

KUZWAKALA umsindo wokugaklazeka kwesango eli-

khulu lensimbi njengoba livalela uPetru ngaphakathi.

Uboshelwe kubaqaphi ababili abangamaRoma futhi ba-

myisa esitokisini. Ngemva kwalokho ulinda amahora

amaningi, mhlawumbe izinsuku eziningi, elindele uku-

zwa ukuthi iyozala nkomoni. Akukho okunye angakubu-

ka ngaphandle kwezindonga nezinsimbi zejele, amaketa-

nga ambophile kanye nabaqaphi.
2 Kufika izindaba ezibuhlungu. INkosi uHerode Agri-

pha I imfuna efile uPetru.� Empeleni, uPetru uzoyiswa

kubantu ngemva kwePhasika, isigwebo sokuba abulawe

siyoba yisipho sokujabulisa izixuku. Akukona ukume-

thusa ngenyoka efile lokhu. Omunye owayengumphosto-

li kanye noPetru—uJakobe—usanda kubulawa nguye lo

mbusi.

� Bheka ibhokisi elithi “INkosi UHerode Agripha I,” ekhasini 148.

1-4. Yisiphi isimo esinzima abhekene naso uPetru, futhi ubungazizwa ka-
njani ukube ubusesimweni sakhe?

ISAHLUKO 10

“Izwi LikaJehova Laqhubeka Likhula”
UPetru uyakhululwa futhi ushushiso alukunqandi

ukusakazeka kwezindaba ezinhle

Isekelwe encwadini yezEnzo 12:1-25

UHerode Agripha I, owayala ukuba uJakobe abulawe
noPetru aboshwe, wayengumzukulu kaHerode Omkhu-
lu. OHerode babewuhlanga lwababusi bezombusazwe
ababebusa amaJuda. Babengumkhaya wase-Idumiya,
okusho ukuthi babengama-Edomi. Abase-Idumiya babe-
bhekwa njengamaJuda ngoba babephoqelelwe ukuba ba-
soke cishe ngo-125 B.C.E.

UHerode Agripha I wazalwa ngo-10 B.C.E., wabe ese-
funda eRoma. Wakha ubungane namalungu ahlukahlu-
kene asebukhosini. Omunye wabangane bakhe kwa-
kunguGayu, owaziwa ngoCaligula, owaba ngumbusi
ngo-37 C.E. Ngokushesha wamisa u-Agripha njengenko-
si ezweni lase-Itureya, laseTrakhoniti nelase-Abilene. Ka-
muva, uCaligula wenabisa umbuso ka-Agripha wahla-
nganisa iGalile nePhereya.

U-Agripha wayeseRoma ngesikhathi uCaligula ebula-
wa ngo-41 C.E. Kubikwa ukuthi u-Agripha waba neqha-
za elikhulu ekuxazululeni izingxabano ezalandela. Waba
khona ezingxoxweni ezishubile ezaba phakathi komnga-
ne wakhe omkhulu uKlawudiyu nesiGele saseRoma.
Umphumela waba ukuthi uKlawudiyu amiswe nje-
ngombusi, ngaleyo ndlela kwagwemeka impi yomba-
ngo. UKlawudiyu wavuza u-Agripha ngenxa yokuba
kwakhe umlamuli ngokumenza abuse neJudiya neSa-
mariya, elalilokhu liphethwe ababusi baseRoma kusuke-
la ngo-6 C.E. Ngaleyo ndlela u-Agripha wagcina esebusa
izindawo ezilingana nezikaHerode Omkhulu.

INKOSI UHERODE AGRIPHA I

Inhloko-dolobha ka-Agripha kwakuyiJerusalema, la-
pho ayethandwa khona kakhulu abaholi benkolo. Ku-
thiwa wayewugcina ngokucophelela umthetho wamaJu-
da kanye namasiko awo, ayehlanganisa ukwenza imi-
hlatshelo nsuku zonke ethempelini, ukufunda uMthetho
obala nokudlala “indima yokuba umvikeli oshisekayo
wokholo lwamaJuda.” Nokho, kwacaca ukuthi unama-
nga uma ethi ungumkhulekeli kaNkulunkulu lapho ese-
hlela imiqhudelwano yokulwa enkundleni yaseshashala-
zini lapho kwakuba khona izibukeli ezingamaqaba.
U-Agripha uye wachazwa njengomuntu “okhohlisayo,
ozenzisayo nosaphazayo.”

3 Lobu ubusuku bangaphambi kokuba abulawe. Uca-

bangani uPetru njengoba esesitokisini esimnyama? Inga-

be ukhumbula ukuthi eminyakeni ethile ngaphambili,

uJesu wembula ukuthi uPetru wayeyoboshwa ayiswe la-

pho engathandi khona—ayobulawa? (Joh. 21:18, 19)

Mhlawumbe uPetru uyazibuza ukuthi sesifikile yini leso

sikhathi.
4 Ukube ubusesimweni sikaPetru, ubungazizwa kanja-

ni? Abaningi bebengaphelelwa yithemba. Kepha kumla-

ndeli oqotho kaJesu Kristu, sikhona yini isimo esiqeda

ithemba ngempela? Singafundani endleleni uPetru na-

manye amaKristu asabela ngayo lapho eshushiswa? Asi-

bone.

‘Lalimthandazela Kakhulu’ (IzEnzo 12:1-5)
5 Njengoba sifundile esahlukweni esandulele sale

ncwadi, ukuguquka kukaKorneliyu ongumuntu weZi-

zwe nomkhaya wakhe kwalithokozisa kakhulu ibandla

lobuKristu. Kodwa kumelwe ukuba amaJuda angakho-

lwa ashaqeka uma ezwa ukuthi amaKristu amaningi

angamaJuda ayesekhulekela ngenkululeko nabangema-

Juda.
6 UHerode, isazi sezombusazwe esiyiqili, wabona ithu-

ba lokuzincengela kumaJuda, ngakho waqala ukupha-

tha kabi amaKristu. Cishe wayezwile ukuthi umphosto-

li uJakobe wayekade esondelene kakhulu noJesu Kristu.

Ngakho, uHerode “wabulala uJakobe umfowabo kaJo-

hane ngenkemba.” (IzE. 12:2) Yeka ukuvivinywa kweba-

ndla! UJakobe wayengomunye wabathathu ababebone

ukuguqulwa kukaJesu isimo nezinye izimangaliso aba-

ngakhulumi ngazo abanye abaphostoli. (Math. 17:1, 2;

Marku 5:37-42) UJesu wayebize uJakobe nomfowabo

uJohane ngokuthi “amaDodana Okuduma” ngenxa ye-

ntshiseko yabo evuthayo. (Marku 3:17) Ngakho ibandla

lalahlekelwa umphostoli othandekayo ongufakazi othe-

mbekile nonesibindi.

5, 6. (a) Kungani iNkosi uHerode Agripha I yahlasela ibandla lobuKri-
stu futhi yalihlasela kanjani? (b) Kungani ukufa kukaJakobe kwakuwuvi-
vinyo ebandleni?

7 Ukubulawa kukaJakobe kwawajabulisa amaJuda,

njengoba nje ayehlosile u-Agripha. Esethole isibindi, wa-

funa uPetru. Njengoba kuchazwe ekuqaleni, wayala uku-

ba uPetru aboshwe. Kodwa cishe u-Agripha wayekhu-

mbula ukuthi amatilongo ayebuye ahluleke ukugcina

abaphostoli bengaphakathi, njengoba kuphawulwe eSa-

hlukweni 5 sale ncwadi. UHerode akazange avule ntuba

yokuphunyuka, wathi uPetru makaboshelwe kubaqaphi

ababili, kunabaqaphi abangu-16 ababezomqapha bede-

delana ubusuku nemini ukuze aqiniseke ukuthi akaphu-

nyuki lo mphostoli. Uma ayengaphunyuka, labo baqa-

phi babezothola isigwebo sikaPetru. Njengoba isimo sa-

sisibucayi kangaka, yini eyayingenziwa amanye amaKri-

stu?
8 Ibandla lalikwazi kahle okwakumelwe likwenze. IzE-

nzo 12:5 zithi: “Ngenxa yalokhu uPetru wayegcinwe

etilongweni; kodwa ibandla lalimthandazela kakhulu

kuNkulunkulu.” Yebo, imithandazo yalo lithandazela

umfowabo elimthandayo yayishubile, isuka ezinhlizi-

yweni. Ukufa kukaJakobe kwakungabathenanga ama-

ndla; kungabenzanga nokuba babheke umthandazo nje-

ngento engabalulekile. Imithandazo isho lukhulu kuJe-

hova. Uma ivumelana nentando yakhe, uyoyiphendula.

7, 8. Ibandla lasabela kanjani ekuboshweni kukaPetru?

(Heb. 13:18, 19; Jak. 5:16) Lesi yisifundo amaKristu na-

muhla okumelwe asifunde.
9 Ingabe akhona amakholwa owaziyo akhungethwe yi-

zilingo? Kungenzeka ukuthi akhuthazelela ukushushi-

swa, ukuvinjelwa ohulumeni, noma izinhlekelele zemve-

lo. Kungani ungawafaki emithandazweni yakho esuka

enhliziyweni? Kungase kube nabanye obaziyo ababhe-

kene nobunzima obungasheshi bubonakale, njengezi-

nkathazo zomkhaya, ukudikibala, noma inselele ethile

okholweni lwabo. Uma uzindla ngaphambi kokuthanda-

za, ungase ucabange ngabantu abaningana ongababiza

ngamagama lapho ukhuluma noJehova, ‘uMuzwi wom-

thandazo.’ (IHu. 65:2) Angithi nawe uyafuna ukuba aba-

fowenu nodadewenu bakwenzele okufanayo lapho ubhe-

kene nezikhathi ezinzima.

‘Ngilandele’ (IzEnzo 12:6-11)
10 Ingabe uPetru wayekhathazekile ngengozi ayelenge-

la kuyo? Asiqiniseki, kodwa kulobo busuku bokugcina

esetilongweni, wayelele zwi phakathi kwabaqaphi aba-

bili ababengalele. Nakanjani le ndoda yokholo yaya-

zi ukuthi kungakhathaliseki ukuthi kwenzekani nga-

9. Singafundani esibonelweni esabekwa amaKristu akanye noPetru enda-
beni yomthandazo?
10, 11. Chaza indlela ingelosi kaJehova eyakhulula ngayo uPetru etilo-
ngweni.

152 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



kusasa, yayilondekile kuJehova. (Roma 14:7, 8) UPetru

wayengazazi nhlobo izenzakalo ezimangalisayo ezase zi-

zokwenzeka. Kungazelelwe, kwakhanya ukukhanya oku-

xhophayo esitokisini. Ingelosi yayimi lapho futhi yavu-

sa uPetru ngokushesha, cishe abaqaphi babengayiboni.

Amaketanga ayembophe izandla amane aqathaka—ama-

ketanga ayebonakale engenakugqashuka!
11 Ingelosi yanikeza uPetru imiyalo emifushane: “Vuka

masinyane! . . . Bhinca ufake izimbadada zakho. . . .

Gqoka ingubo yakho yangaphandle.” UPetru wakwenza

ngokushesha lokhu. Ekugcineni, ingelosi yathi: ‘Ngila-

ndele,’ nebala uPetru wayilandela. Baphuma esitokisi-

ni, badlula phambi kwabaqaphi ababemi ngaphandle,

baqonda kubhazabhaza wesango lensimbi bengabangi

msindo. Babezophuma kanjani? Uma wamfikela lowo

mbuzo uPetru, washeshe waphenduleka. Njengoba be-

sondela esangweni, isango “lazivulekela.” Wathi ethi

phapha uPetru, base bedlulile esangweni sebesemgwa-

qweni, ingelosi yayisinyamalala. Wasala lapho uPetru,

kwaba yima kusa engqondweni ukuthi konke lokhu kwe-

nzeke ngokoqobo. Kwakungewona umbono. Wayekhulu-

leke ngempela!—IzE. 12:7-11.
12 Akududuzi yini ukucabanga ngamandla kaJehova

12. Kungani kungasiduduza ukucabanga ngokukhulula kukaJehova uPe-
tru?

angenamkhawulo okophula izinceku zakhe? UPetru wa-

yeboshwe inkosi eyayisekelwa uhulumeni onamandla

kunayo yonke eyayike yaba khona emhlabeni. Noma ku-

njalo, uPetru waphuma etilongweni! Kuyavunywa, uJe-

hova akazenzeli zonke izinceku zakhe izimangaliso ezi-

njalo. Akamenzelanga isimangaliso uJakobe; engame-

nzelanga noPetru kamuva lapho amazwi kaJesu ngalo

mphostoli egcwaliseka. AmaKristu namuhla awalindeli

ukukhululwa ngokuyisimangaliso. Yize kunjalo, siya-

khumbula ukuthi uJehova akashintshile. (Mal. 3:6) Fu-

thi maduze nje uzosebenzisa iNdodana yakhe ukuba

ikhulule izigidigidi zabantu kuleliya tilongo elingadeli,

ukufa. (Joh. 5:28, 29) Izithembiso ezinjalo zingaba indu-

duzo enkulu lapho sibhekene nezilingo namuhla.

“Bambona Futhi Bamangala” (IzEnzo 12:12-17)
13 UPetru wama emgwaqweni omnyama esacabanga

ukuthi uzoyaphi. Wanquma. Eduze kwalapho, kwaku-

hlala owesifazane ongumKristu ogama lakhe nguMari-

ya. Cishe uMariya wayengumfelokazi owayephila kahle,

enendlu enkulu ngokwanele ukuba isetshenziswe yi-

bandla. Wayengunina kaJohane Marku, okukhulunywa

13-15. (a) Amalungu ebandla ayebuthene endlini kaMariya asabela ka-
njani ekufikeni kukaPetru? (b) Incwadi yezEnzo ibe isigxilaphi, kodwa
uPetru waqhubeka eba naliphi ithonya kubafowabo nodadewabo abangoko-
moya?

ngaye okokuqala encwadini yezEnzo futhi owagcina ese-

fana nendodana kuPetru. (1 Pet. 5:13) Ngalobu busuku,

abaningi kulelo bandla babesendlini kaMariya betha-

ndaza ngobuqotho nakuba kwase kuhlwile impela. Aku-

ngabazeki ukuthi babethandazela ukuba uPetru akhulu-

lwe—kodwa babengayilindele impendulo kaJehova!
14 UPetru wangqongqoza emnyango wesango eliholela

egcekeni eliphambi komuzi. Kweza intombazane eyince-

ku egama layo nguRoda—igama elijwayelekile lesiGreki

elisho ukuthi “Rose.” Ayizange ikukholwe eyakuzwa.

Kwakuyizwi likaPetru! Esikhundleni sokuvula isango, le

ntombazane ejabulile yashiya uPetru emi emgwaqweni,

yagijimela endlini, yazama ukuqinisekisa ibandla ukuthi

nangu uPetru. Bathi iyahlanya, kodwa yayingeyona into-

mbazane esheshe idele. Yagomela yathi kunjalo. Abanye,

becabanga ukuthi iqinisile, basikisela ukuthi hleze yi-

ngelosi eyayimelela uPetru. (IzE. 12:12-15) Kwenzeka

konke lokhu nje uPetru ulokhu engqongqoza, kwaze

kwathi ekugcineni baya esangweni balivula.
15 Sebesesangweni, “bambona futhi bamangala”! (IzE.

12:16) Kwadingeka ukuba uPetru anqamule ubuwelewe-

le babo benjabulo ukuze abalandise okwenzekile, aba-

tshele ukuba bakudlulisele kumfundi uJakobe naba-

zalwane, abese ehamba ngaphambi kokuba amasosha

kaHerode ambambe. UPetru wahamba waqhubeka ne-

nkonzo yakhe yokwethembeka endaweni ephephile.

Ngaphandle kweqhaza aba nalo ekuxazululweni kodaba

lokusoka, njengoba kuvezwe encwadini yezEnzo isahlu-

ko 15, akube kusakhulunywa ngaye. Incwadi yezEnzo

ibe isigxila emsebenzini nasohambweni lukamphostoli

uPawulu. Nokho, singaqiniseka ukuthi uPetru waqinisa

ukholo lwabafowabo nodadewabo nomaphi lapho aye-

hamba khona. Lapho eshiya lelo qembu elalisendlini ka-

Mariya, akungatshazwa ukuthi lalijabule.
16 Ngezinye izikhathi uJehova unikeza izinceku zakhe

okungaphezu kwezingakucabanga, zisale zeqiwa injabu-

lo. Bazizwa kanjalo abafowabo nodadewabo bakaPetru

abangokomoya ngalobo busuku. Nathi singazizwa ka-

njalo ngezikhathi ezithile lapho sithola izibusiso zikaJe-

hova namuhla. (IzAga 10:22) Esikhathini esizayo siyo-

bona zonke izithembiso zikaJehova zigcwaliseka embu-

lungeni yonke. Ukugcwaliseka kwazo okukhazimulayo

kuyoyedlula nakanjani noma yini esingase siyicabange

namuhla. Ngakho, uma nje sihlala sithembekile, si-

yojabulela izikhathi eziningi ezimnandi esikhathini esi-

zayo.

16. Kungani singaqiniseka ukuthi siyoba nezikhathi eziningi zokwethaba
esikhathini esizayo?

“Ingelosi KaJehova Yamshaya”
(IzEnzo 12:18-25)

17 Ukuphunyuka kukaPetru kwamethusa noHerode

—kepha-ke yena akumjabulisanga. Masinyane wakhipha

umyalo wokuba acingwe, wayesethi abaqaphi bakaPetru

abaphenywe. ‘Bathathwa bayojeziswa,’ cishe babulawa.

(IzE. 12:19) UHerode Agripha wayengenaso neze isiha-

wu nesihe. Ingabe yajeziswa kodwa le ndoda enonya olu-

ngaka?
18 Kungenzeka ukuthi u-Agripha wazizwa ehlisiwe

ngokwehluleka kwakhe ukubulala uPetru, kodwa kwa-

sheshe kwabuya ukuqhosha kwakhe. Kwaba nomcimbi

okwakuzothi kuwo izitha zakhe ezithile zicele ukuthu-

la, futhi cishe wayejahile ukwethula inkulumo phambi

kwezindimbane zabantu. ULuka wabika ukuthi lapho

kulungiselelwa lokhu, “uHerode wagqoka isembatho so-

bukhosi.” Isazimlando esingumJuda uJosephus sithi ise-

mbatho sikaHerode sasenziwe ngesiliva, okwakwenza

ukuba lapho inkosi ihlatshwa ukukhanya, kube senga-

thi iyakhazimula. Lesi sazi sezombusazwe esiqhoshayo

sabe sesethula inkulumo yaso. Isixuku esizama ukuzi-

ncengela samemeza: “Yizwi likankulunkulu, akulona

elomuntu!”—IzE. 12:20-22.

17, 18. Yini eyaholela ekuthoshweni kukaHerode?

19 Inkazimulo enjalo kwakungekaNkulunkulu, futhi

uNkulunkulu wayebukele! UHerode wayenalo ithuba lo-

kugwema inhlekelele. Wayengasikhuza isixuku noma

okungenani asiphikise. Esikhundleni salokho, lesi saga

sagcwaliseka ngokoqobo kuye: “Ukuziqhenya kwandule-

la ukuphahlazeka.” (IzAga 16:18) “Ngaso leso sikhathi

ingelosi kaJehova yamshaya,” lafa ngendlela enyanyeka-

yo leli govu elizikhukhumezayo. UHerode “wadliwa izi-

bungu wafa.” (IzE. 12:23) UJosephus waphawula noku-

thi u-Agripha washaywa kungalindelekile, wabe esene-

zela nokuthi inkosi yaphetha ngokuthi yayifa ngoba ya-

mukel
´
e ukuthopha kwesixuku. UJosephus wabhala uku-

thi kwaphela izinsuku ezinhlanu u-Agripha ekulesi simo

ngaphambi kokuba afe.�
20 Ngezinye izikhathi kungase kubonakale sengathi

abantu abangamesabi uNkulunkulu benza zonke izi-

nhlobo zobubi kepha bangajeziswa. Akufanele kusima-

ngaze lokhu ngoba “lonke izwe lisemandleni omubi.”

(1 Joh. 5:19) Noma kunjalo, izinceku zikaNkulunkulu

� Udokotela othile ongumbhali waloba ukuthi izimpawu ezichazwa
uJosephus noLuka kungenzeka zazibangwa izikelemu ezazivimbe
emathunjini. Ngezinye izikhathi umuntu uyazihlanza lezi zikelemu,
noma ziphume emzimbeni lapho efa. Enye incwadi ithi: “Ukunemba
kukaLuka njengodokotela kwenza ukufa [kukaHerode] kuhlasimuli-
se.”

19, 20. (a) Kungani uJehova ajezisa uHerode? (b) Indaba yokufa kuka-
Herode Agripha ngokuzumayo isiduduza kanjani?

ngezinye izikhathi ziyakhathazeka lapho ababi bebona-

kala bephunyuka esijezisweni. Lokhu kungesinye seziza-

thu ezenza kududuze ukulandisa okunjengalokhu. Ku-

njengokungathi sibona uJehova engenela, ekhumbuza

zonke izinceku zakhe ukuthi ungumthandi wobulungi-

sa. (IHu. 33:5) Ubulungisa bakhe buzogcina bunqobile.
21 Lokhu kulandisa kuphetha ngesifundo esikhuthaza

ngisho nakakhulu: “Izwi likaJehova laqhubeka likhula

futhi lisakazeka.” (IzE. 12:24) Lo mbiko wentuthuko yo-

kusakazeka komsebenzi wokushumayela ungase usikhu-

mbuze indlela uJehova awubusise ngayo lo msebenzi

ezikhathini zanamuhla. Ngokusobala, ukulandisa okuse-

ncwadini yezEnzo isahluko 12 akukona nje kuphela

okokufa komphostoli othile nokokuphunyuka komunye.

Kuphathelene noJehova nokubhuntshisa kwakhe imiza-

mo kaSathane yokuchitha ibandla lobuKristu nokumisa

umsebenzi walo wokushumayela ngentshiseko. Leyo mi-

zamo yabhuntsha, njengoba nje wonke amaqhinga anja-

lo ezobhuntsha. (Isaya 54:17) Ngakolunye uhlangothi,

abantu abangakuJehova noJesu Kristu bayingxenye yo-

msebenzi ongasoze wabhuntsha. Akukhuthazi yini lo-

kho? Yeka ilungelo esinalo lokusiza ekusakazeni “izwi li-

kaJehova” namuhla!

21. Yisiphi isifundo esiyinhloko esisencwadini yezEnzo isahluko 12, fu-
thi kungani singase sisiduduze namuhla?

Kule ngxenye, sizolandela umphostoli uPawu-
lu ohambweni lwakhe lokuqala njengesithunywa
sevangeli. Wayeshushiswa kuyo yonke imizi. No-
kho, eholwa umoya ongcwele, waqhubeka enike-
za ubufakazi, emisa namabandla amasha. Na-
kanjani lo mlando ovusa amadlingozi uzosenza
sibe nentshiseko eyengeziwe enkonzweni yethu.

INGXENYE 4 ˙ IZENZO 13:1–14:28

“ETHUNYWE UMOYA
ONGCWELE”

IZENZO 13:4



KUNELIKHULU isasasa ebandleni lase-Antiyokiya.

Kubo bonke abaprofethi nabafundisi abalapha, umoya

ongcwele uqoke uBarnaba noSawulu ukuba bayise izi-

ndaba ezinhle ezindaweni ezikude.� (IzE. 13:1, 2) Yiqi-

niso, akhona amadoda afanelekayo aye athunywa nga-

phambili. Kepha esikhathini esidlule izithunywa zeva-

ngeli zaziya ezindaweni ubuKristu obase bukhona ka-

kade kuzo. (IzE. 8:14; 11:22) Manje, uBarnaba no-

Sawulu—kanye noJohane Marku, ozoba isikhonzi—

bazothunyelwa lapho iningi labantu lingakaze lizizwe

khona izindaba ezinhle.
2 Eminyakeni engaba ngu-14 ngaphambili, uJesu wa-

yethe kubalandeli bakhe: “Nizoba ofakazi bami

� Bheka ibhokisi elithi “UBarnaba—‘Indodana Yenduduzo,’ ” ekha-
sini 162.

1, 2. Yini eyingqayizivele ngohambo oluzothathwa uBarnaba noSawulu,
futhi umsebenzi wabo uzosiza kanjani ekugcwalisekeni kwezEnzo 1:8?

ISAHLUKO 11

‘Bagcwala Injabulo
Nomoya Ongcwele’

Isibonelo sikaPawulu lapho ebhekene
nabantu abanonya nabangasabeli

Isekelwe encwadini yezEnzo 13:1-52

UJosefa wayeyilungu elivelele lebandla lokuqala
eJerusalema, engumLevi, engowokuzalwa eKhu-
pro. Abaphostoli bamnika elinye igama elichaza ka-
hle ubuntu bakhe—elithi Barnaba, okusho ukuthi
“iNdodana Yenduduzo.” (IzE. 4:36) Lapho uBarna-
ba ebona isidingo esithile kubantu ayekholwa nabo,
wayeshesha ukusiza.

NgePhentekoste lika-33 C.E. kwabhapathizwa aba-
fundi abasha abangu-3 000. Cishe iningi labo lalika-
de lize eJerusalema ngomkhosi futhi lingahlelanga
ukuthi lizohlala kulo muzi isikhathi eside. Iba-
ndla lalidinga imali ukuze linakekele lesi sixuku.
Ngakho uBarnaba wathengisa isiqephu sendawo fu-
thi ngomusa waletha leyo mali kubaphostoli njengo-
mnikelo.—IzE. 4:32-37.

NjengomKristu ovuthiwe ongumbonisi, uBarnaba
wayezimisele ukusiza abanye. Nguye owasiza uSa-
wulu waseTarsu owayesanda kuguquka ngoba bo-
nke abafundi babemesaba ngenxa yedumela lakhe
njengomshushisi. (IzE. 9:26, 27) UBarnaba wazi-
thoba lapho uPawulu enika yena noPetru iselule-
ko esinzima ngokuphathana kwamaJuda nama-
Kristu abeZizwe. (Gal. 2:9, 11-14) Lezi zibonelo
ezimbalwa zibonisa ukuthi ngempela uBarnaba wa-
yelilandela igama lakhe—“INdodana Yenduduzo.”

UBARNABA—“INDODANA YENDUDUZO”

eJerusalema nakulo lonke elaseJudiya neSamariya na-

sezingxenyeni ezikude kakhulu zomhlaba.” (IzE. 1:8)

Ukuqokwa kukaBarnaba noSawulu ukuba bakhonze

njengezithunywa zevangeli kuzosiza ekugcwalisekeni

kwamazwi kaJesu esiprofetho!�

Bahlukaniselwe “Umsebenzi” (IzEnzo 13:1-12)
3 Namuhla, ngenxa yokusungulwa kwezimoto nezi-

ndiza, abantu baya kude ngehora elilodwa noma ama-

bili nje kuphela. Kwakungenjalo ngekhulu lokuqa-

la C.E. Ngaleso sikhathi kwakuhanjwa ikakhuluka-

zi ngezinyawo, ngokuvamile ezindaweni ezimbi. Uha-

mbo losuku, mhlawumbe lwamakhilomitha angu-30,

lwalukushiya ukhathele uyingcuba!� Ngakho, nakuba

ngokungangabazeki uBarnaba noSawulu base bejahe

ukuqala isabelo sabo, ngokuqinisekile baqaphela uku-

thi kwakuzodingeka umzamo nokuzidela okukhulu.

—Math. 16:24.
4 Kungani umoya ongcwele waqondisa ukuthi kube

� Ngalesi sikhathi amabandla ayesekhona kuze kuyofika e-Antiyoki-
ya yaseSiriya—engamakhilomitha angaba ngu-550 enyakatho yeJeru-
salema.
� Bheka ibhokisi elithi “Endleleni,” ekhasini 164.

3. Yini eyayenza kube nzima ukuthatha uhambo olude ngekhulu lokuqala?
4. (a) Yini eyaqondisa ukuqokwa kukaBarnaba noSawulu, futhi amanye
amakholwa asabela kanjani? (b) Singabasekela kanjani labo abathola iza-
belo ezingokwasezulwini?

Endulo, ukuthatha uhambo kwakungasheshi, kwa-
kukhathaza futhi cishe kubiza kunokuhamba ngom-
khumbi. Noma kunjalo, indlela yokufinyelela izinda-
wo eziningi kwakuwukuhamba ngezinyawo.

Umuntu wayengahamba amakhilomitha angu-30
ngosuku. Wayechayeka esimweni sezulu esibi—ilanga,
imvula, ukushisa, amakhaza—nasengozini yokupha-
ngwa yizigebengu. Umphostoli uPawulu wathi ‘waye-
sohambweni kaningi, ezingozini emifuleni, ezingozini
ezinswelaboyeni.’—2 Kor. 11:26.

Kuyo yonke indawo yoMbuso WaseRoma kwaku-
nemigwaqo eminingi egandayiwe. Emigwaqweni emi-
khulu, abantu abasendleleni babethola izindlu zeziha-
mbi eziqhelelene ngebanga losuku olulodwa. Phakathi
nalezi zindlu kwanezinkantini lapho umuntu ayenga-
thola khona izinto eziyisisekelo. Ababhali bangaleso
sikhathi bachaza lezi zindlu zezihambi nezinkantini
njengezazingcolile, ziminyene, zinomswakama futhi
zigcwele izimbungulu. Zaziyizindawo ezinedumela
elibi, zithandwa ukuvakashelwa abantu ababi empha-
kathini. Abaphathi balezi zindlu babevame ukupha-
nga izihambi futhi ubufebe babungenye yezinto ezaze-
nziwa kuzo.

Akungabazeki ukuthi amaKristu ayenza konke uku-
ze azigweme lezi zindawo. Kepha lapho ehamba ezi-
ndaweni ayengenazihlobo noma abangane kuzo, cishe
akukho okunye ayengakwenza.

ENDLELENI

uBarnaba noSawulu abahlukaniselwa lo “msebenzi”?

(IzE. 13:2) IBhayibheli alisho. Siyazi ukuthi umoya

ongcwele owaqondisa ukuqokwa kwala madoda. Aku-

kho lutho olubonisa ukuthi abaprofethi nabafundisi

e-Antiyokiya baphikisana nalesi sinqumo. Kunalokho,

basisekela ngokugcwele. Cabanga nje indlela okumelwe

ukuba uBarnaba noSawulu bazizwa ngayo njengoba

abafowabo abangokomoya ‘bezila ukudla futhi betha-

ndaza bebabeka izandla futhi behamba.’ (IzE. 13:3)

Nathi kufanele sibasekele abantu abathola izabelo ezi-

ngokwasezulwini, kuhlanganise namadoda amiswa nje-

ngabadala bamabandla. Kunokuba sibafele umona aba-

thola amalungelo anjalo, kufanele ‘sibacabangele nga-

phezu kokuvamile ngenxa yomsebenzi wabo.’—1 Thes.

5:13.
5 Ngemva kokuya ngezinyawo eSelukiya, itheku eli-

seduze kwase-Antiyokiya, uBarnaba noSawulu baha-

mba ngomkhumbi baya esiqhingini saseKhupro, oku-

yibanga elingamakhilomitha angu-200.� Njengowoku-

zalwa eKhupro, cishe uBarnaba wayesha amashushu

� Ngekhulu lokuqala, umkhumbi wawungahamba amakhilomitha
angu-150 uma imimoya ingahluphi. Uma imimoya ibhokile, yayinga-
thatha isikhathi eside kakhulu.

5. Chaza okwakuhilelekile ekushumayeleni esiqhingini saseKhupro.

ngokuyisa izindaba ezinhle ensimini yakubo. Lapho

efika eSalami, umuzi osogwini olusempumalanga yesi-

qhingi, la madoda awachithanga sikhathi. Avele “ame-

mezela izwi likaNkulunkulu emasinagogeni amaJu-

da.”� (IzE. 13:5) UBarnaba noSawulu basuka ngapha

kweKhupro baya ngale, behamba beshumayela emizi-

ni eyinhloko. Kuye ngendlela ezahamba ngayo, kunge-

nzeka ukuthi lezi zithunywa zevangeli zahamba ama-

khilomitha angu-220!
6 IKhupro yekhulu lokuqala yayingene yagamanxa

ekukhulekeleni kwamanga. Kwabonakala kakhulu lo-

khu lapho uBarnaba noSawulu befika ePhafu, ogwi-

ni olusenyakatho yesiqhingi. Batholana ‘nomthakathi,

umprofethi wamanga, umJuda ogama lakhe kunguBa-

rjesu, ekanye nomphathi-sifundazwe uSergiyu Pawu-

lu, indoda ekhaliphile.’� Ngekhulu lokuqala, amaRo-

ma amaningi afundile—ngisho ‘nendoda ekhaliphile,’

njengoSergiyu Pawulu—ayevame ukuya kumthakathi

� Bheka ibhokisi elithi “Emasinagogeni AmaJuda,” ekhasini 167.
� IKhupro yayibuswa iSigele SaseRoma. Umphathi omkhulu walesi

siqhingi kwakungumbusi wesifundazwe olingana nomphathi-sifunda-
zwe.

6, 7. (a) Wayengubani uSergiyu Pawulu, futhi kungani uBarjesu azama
ukumvimbela ukuba alalele izindaba ezinhle? (b) USawulu wakunqanda
kanjani ukuphikisa kukaBarjesu?

Ngokwezwi nezwi igama elithi “sinagoge” lisho “uku-
buthela ndawonye.” Lalibhekisela emhlanganweni
noma ebandleni lamaJuda, futhi lagcina selisho indawo
noma isakhiwo okwakubuthanelwa kuso.

Kukholelwa ukuthi amasinagoge asungulwa ngemva
nje kokuba amaJuda edingiselwe eBhabhiloni iminyaka
engu-70, noma maphakathi naleso sikhathi. Amasina-
goge ayeyizindawo zokufundisa, ukukhulekela, ukufu-
nda imiBhalo nokukhuthaza izinto ezingokomoya.
Ekhulwini lokuqala C.E, umuzi ngamunye ePalestina
wawunelalo isinagoge. Imizi emikhulu yayinelingaphe-
zu kwelilodwa futhi ayemaningi eJerusalema.

Nokho, ngemva kokudingiselwa eBhabhiloni, akuwo-
na wonke amaJuda aphindela ePalestina. Amaningi
aya kwamanye amazwe ukuze ayoqhuba amabhizinisi.
Emuva l

´
e ekhulwini lesihlanu B.C.E., imiphakathi ya-

maJuda yayisitholakala ezifundeni ezingu-127 zoMbuso
WasePheresiya. (Esteri 1:1; 3:8) Ngokuhamba kwesi-
khathi, imiphakathi yamaJuda yanda kulo lonke elase-
Medithera. La maJuda ayesakazekile asungula amasi-
nagoge kuyo yonke indawo ayehlala kuyo.

Emasinagogeni kwakufundwa uMthetho njalo ngeSa-
batha futhi uchazwe. Lapho kwakufundelwa khona
kwakunesiteji sesikhulumi esasizungezwe izihlalo ezi-
nhlangothini ezintathu. Noma yibaphi abesilisa aba-
ngamaJuda azinikele babengahlanganyela ekufundeni,
ekushumayeleni nasekukhuthazeni.

EMASINAGOGENI AMAJUDA

noma kobhula ngezinkanyezi beyofuna usizo ekwenze-

ni izinqumo ezibalulekile. Yize kunjalo, isigijimi so-

Mbuso savusa ilukuluku kuSergiyu Pawulu futhi ‘wa-

funa ngobuqotho ukuzwa izwi likaNkulunkulu.’ Aka-

kuthandanga neze lokhu uBarjesu, owayaziwa nangesi-

qu esithi Eluma, esisho ukuthi “Mthakathi.”—IzE. 13:

6-8.
7 UBarjesu wayengasifuni isigijimi soMbuso. Oku-

wukuphela kwendlela ayengavikela ngayo isikhundla

sakhe esinamandla njengomeluleki kaSergiyu Pawulu

kwakuwukuba ‘enze umphathi-sifundazwe afulathele

ukholo.’ (IzE. 13:8) Kodwa uSawulu wayengeke amvu-

mele umenzi wemilingo aqede isithakazelo sikaSergi-

yu Pawulu. Wenzani-ke uSawulu? Ukulandisa kuthi:

“USawulu, onguPawulu futhi, egcwala umoya ongcwe-

le, wambukisisa [uBarjesu] wathi: ‘O muntu ogcwele

yonke inhlobo yokuphamba nayo yonke inhlobo yobu-

gebengu, wena ndodana kaDeveli, wena sitha sakho

konke okulungileyo, ubungenakuyeka yini ukuhlaneke-

zela izindlela ezilungileyo zikaJehova? Khona-ke, bhe-

ka! Isandla sikaJehova siphezu kwakho, futhi uzoba yi-

mpumputhe, ungakuboni ukukhanya kwelanga inkathi

ethile yesikhathi.’ Ngaso leso sikhathi kwehlela phezu

kwakhe inkungu ekhasayo nobumnyama wahamba efu-

na abantu abazomhola ngesandla.”� Waba yini umphu-

mela walesi simangaliso? “Umphathi-sifundazwe, ebo-

na lokho okwakwenzekile, waba yikholwa, njengoba

akhexa ngenxa yemfundiso kaJehova.”—IzE. 13:9-12.
8 UPawulu akazange esatshiswe uBarjesu. Ngokufa-

nayo, nathi akufanele sesabe lapho abaphikisi beza-

ma ukuqeda ukholo lwabantu ababonisa isithakaze-

lo esigijimini soMbuso. Kuyavunywa, kufanele ‘nga-

so sonke isikhathi amazwi ethu ayoliswe ngosawoti.’

(Kol. 4:6) Ngesikhathi esifanayo, ngeke sifune ukufaka

inhlalakahle engokomoya yomuntu othakazelayo engo-

zini ngoba nje sifuna ukugwema izingxabano. Ku-

ngafanele nokuba sesabe ukudalula inkolo yamanga,

eqhubeka ‘ihlanekezela izindlela ezilungileyo zikaJe-

hova’ njengoba kwenza uBarjesu. (IzE. 13:10) Nje-

ngoPawulu, kwangathi singalimemezela ngesibindi iqi-

niso, sifinyelele izinhliziyo zabaqotho. Ngisho noma

� Kusukela manje kuqhubeke, uSawulu ubizwa ngokuthi uPawulu.
Abanye baye basikisela ukuthi wathatha leli gama lesiRoma ngoba
ehlonipha uSergiyu Pawulu. Nokho, iqiniso lokuthi waligcina igama
elithi Pawulu ngisho engasekho eKhupro lisikisela incazelo ehlukile
—ukuthi uPawulu, “umphostoli ezizweni,” wanquma ukuthi kusuke-
la ngaleso sikhathi uzosebenzisa igama lakhe lesiRoma. Kungenzeka
nokuthi wasebenzisa igama elithi Pawulu ngoba indlela yamaGreki
yokubiza igama lakhe lesiHebheru elithi Sawulu ifana nse neyokubi-
za igama elithile lesiGreki elinencazelo embi.—Roma 11:13.

8. Singasilingisa kanjani isibindi sikaPawulu namuhla?

ukusekela kukaNkulunkulu kungase kungabi sobala

njengasendabeni kaPawulu, singaqiniseka ukuthi uJe-

hova uyosebenzisa umoya wakhe ongcwele ukuze ado-

nsele abafanelekayo eqinisweni.—Joh. 6:44.

“Izwi Lesikhuthazo” (IzEnzo 13:13-43)
9 Ngokusobala, kwenzeka ushintsho lapho la madoda

esuka ePhafu eya ePherga, esogwini lwe-Asia Minor,

eqhele olwandle ngamakhilomitha angu-250. Encwadi-

ni yezEnzo 13:13, leli qembu libizwa ngokuthi “la

madoda, kanye noPawulu.” Indlela okubekwe ngayo

isikisela ukuthi uPawulu manje uyena owayesehola

emisebenzini yaleli qembu. Kodwa akukho okubonisa

ukuthi uBarnaba waba nomona ngoPawulu. Kuna-

lokho, la madoda amabili aqhubeka esebenza nda-

wonye ukuze afeze intando kaNkulunkulu. UPawulu

noBarnaba bababekela isibonelo esihle labo abaholayo

ebandleni namuhla. Kunokuba ancintisane ngokuthola

udumo, amaKristu akhumbula amazwi kaJesu: “No-

nke nina ningabafowabo bomunye nomunye.” Waneze-

la: “Noma ubani oziphakamisayo uyothotshiswa, futhi

noma ubani ozithobayo uyophakanyiswa.”—Math. 23:

8, 12.

9. UPawulu noBarnaba bababekela kanjani isibonelo labo abaholayo eba-
ndleni namuhla?

10 Lapho befika ePherga, uJohane Marku wamonyu-

ka kuPawulu noBarnaba waphindela eJerusalema.

Asichaziwe isizathu sokuhamba kwakhe isigubhuka-

ne. UPawulu noBarnaba baqhubeka nohambo, be-

suka ePherga baya e-Antiyokiya yasePhisidiya, umu-

zi owawusesifundazweni saseGalathiya. Lwalungelula

lolu hambo ngoba i-Antiyokiya yasePhisidiya iphake-

me ngamamitha angu-1 100 ngaphezu kolwandle. Kwa-

kubhoke nezinswelaboya ezindleleni eziyingozi ezisezi-

ntabeni. Ngaphezu kwalokho, cishe ngalesi sikhathi

uPawulu wayesenezinkinga zempilo.�
11 E-Antiyokiya yasePhisidiya, uPawulu noBarnaba

bangena esinagogeni ngeSabatha. Ukulandisa kuthi:

“Usufundiwe uMthetho nabaProfethi eningini, izikhu-

lu ezengamele zesinagoge zathumela kuwo, zathi: ‘Ma-

doda, bafowethu, uma likhona izwi lesikhuthazo eni-

funa ukulisho kubantu, lishoni.’ ” (IzE. 13:15) UPawu-

lu wasukuma wakhuluma.
12 UPawulu waqala ngokubingelela izilaleli zakhe:

� Incwadi kaPawulu kwabaseGalathiya yalotshwa ngemva kwemi-
nyaka eminingana. Kuleyo ncwadi, uPawulu waloba: “Kwakungenxa
yokugula kwenyama yami ukuthi ngazimemezela kini okokuqala izi-
ndaba ezinhle.”—Gal. 4:13.

10. Chaza indlela esuka ePherga iya e-Antiyokiya yasePhisidiya.
11, 12. Lapho uPawulu ekhuluma esinagogeni lase-Antiyokiya yasePhi-
sidiya, wazidonsa kanjani izilaleli?

“Madoda, ma-Israyeli nani abanye enesaba uNkulu-

nkulu.” (IzE. 13:16) Izilaleli zikaPawulu zazingamaJu-

da namaproselithe. UPawulu wasivusa kanjani isitha-

kazelo salezi zilaleli ezazingayiqapheli indima kaJesu

enjongweni kaNkulunkulu? Okokuqala, uPawulu wafi-

ngqa umlando wesizwe samaJuda. Wachaza indlela

uJehova ‘aphakamisa ngayo lesi sizwe phakathi nobu-

fokazi baso ezweni laseGibhithe’ nendlela ‘abekezele-

la ngayo izenzo zaso ehlane’ iminyaka engu-40 ngemva

kokukhululwa kwaso. UPawulu walandisa nangendlela

ama-Israyeli akwazi ngayo ukudla iZwe Lesithembiso

nendlela uJehova ‘alaba ngayo izwe ngenkatho.’ (IzE.

13:17-19) Kuye kwasikiselwa ukuthi kungenzeka uku-

thi uPawulu wayebhekisela emavesini athile ayesanda

kufundwa njengengxenye yokugcina iSabatha. Uma ku-

njalo, lokhu kungesinye futhi isibonelo esibonisa uku-

thi uPawulu wayekwazi ukuba “yizinto zonke kubantu

bazo zonke izinhlobo.”—1 Kor. 9:22.
13 Nathi kufanele silwele ukubamba isithakazelo sa-

bantu esibashumayezayo. Ngokwesibonelo, ukwazi isi-

zinda esingokwenkolo somuntu kungasisiza sikhe-

the izihloko azozithakaselela. Singacaphuna namavesi

13. Singazishukumisa kanjani izinhliziyo zabasilalele?

eBhayibheli okungenzeka lowo muntu uwajwayele. Ku-

ngase kube usizo ukuba azifundele kwelakhe iBhayi-

bheli. Funa izindlela zokushukumisa izinhliziyo zaba-

kulalele.
14 UPawulu wabe esexoxa ngendlela uhlu lwama-

khosi akwa-Israyeli olwaholela ngayo ‘kumsindisi, uJe-

su,’ omanduleli wakhe kwakunguJohane uMbhapathi-

zi. Ngemva kwalokho uPawulu wachaza ukuthi uJesu

wabulawa futhi wavuswa kanjani kwabafileyo. (IzE. 13:

20-37) “Ngakho-ke makwazeke kini,” kusho uPawulu,

“ukuthi ngaYe lo kumenyezelwa kini ukuthethelelwa

kwezono . . . Wonke umuntu okholwayo kuthiwa aka-

nacala kukho ngaYe lo.” Lo mphostoli wabe esexwayi-

sa izilaleli zakhe: “Qaphelani ukuba lokho okushiwo

kubaProfethi kunganehleli, ‘Kubhekeni, nina baklolo-

di, futhi nimangale ngakho, nishabalale, ngoba ngise-

benza umsebenzi ezinsukwini zenu, umsebenzi eni-

ngasoze nawukholelwa ngisho noma umuntu enila-

ndisa wona ngokuningiliziwe.’ ” Ukusabela kwabantu

enkulumweni kaPawulu kwamangaza. “Abantu baqa-

la ukuncenga ukuba lezi zindaba zikhulunywe kubo

14. (a) UPawulu wazethula kanjani izindaba ezinhle ngoJesu, futhi wa-
khipha siphi isixwayiso? (b) Isixuku sasabela kanjani enkulumweni kaPa-
wulu?

ngesabatha elilandelayo,” kusho iBhayibheli. Ngaphe-

zu kwalokho, ngemva kokuba umkhandlu wesinagoge

uhlakazekile, “abaningi kumaJuda nakumaproselithe

ayekhulekela uNkulunkulu babalandela oPawulu no-

Barnaba.”—IzE. 13:38-43.

“Siphendukela Ezizweni” (IzEnzo 13:44-52)
15 NgeSabatha elilandelayo, “cishe wonke umuzi” wa-

buthana ndawonye uzolalela uPawulu. AmaJuda athi-

le awakuthandanga lokhu, ‘ayeseziphikisa ngokuhla-

mbalaza izinto ezazikhulunywa uPawulu.’ Yena noBa-

rnaba bawatshela emakhaleni: “Kwakudingekile ukuba

izwi likaNkulunkulu likhulunywe kini kuqala. Nje-

ngoba nilikhaphela kude nani futhi ningazahluleli

njengabakufanelekelayo ukuphila okuphakade, bheka-

ni! siphendukela ezizweni. Eqinisweni, uJehova ubeke

umyalo phezu kwethu ngala mazwi, ‘Ngikumis
´
e ukuba

ube ukukhanya kwezizwe, ukuba ube yinsindiso kuze

kube semkhawulweni womhlaba.’ ”—IzE. 13:44-47; Isa-

ya 49:6.
16 Izilaleli ezingabeZizwe zajabula futhi “bonke labo

ababethambekele ngokufanele ekuphileni okuphakade

15. Kwenzekani ngeSabatha elalandela inkulumo kaPawulu?

16. AmaJuda asabela kanjani emazwini ashubile ezithunywa zevangeli,
futhi uPawulu noBarnaba basabela kanjani ekuphikisweni?

174 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



baba ngamakholwa.” (IzE. 13:48) Izwi likaJehova lasa-

kazeka ezweni lonke ngokushesha. Ukusabela kwama-

Juda kwakuhluke ngokuphawulekayo. Eqinisweni, lezi

zithunywa zevangeli zawatshela ukuthi nakuba izwi li-

kaNkulunkulu lalikhulunywe kuwo kuqala, ayekhethe

ukulahla uMesiya futhi ngenxa yalokho ayelindelwe

isahlulelo esibi sikaNkulunkulu. AmaJuda abhebheze-

la abesifazane ababenedumela elihle namadoda avele-

le omuzi, “futhi babangela ukuba uPawulu noBarna-

ba bashushiswe, babaxoshela ngaphandle kwemingcele

yabo.” Basabela kanjani oPawulu noBarnaba? “Baba-

thuntuthela uthuli lwezinyawo zabo baya e-Ikoniyu.”

Ingabe baphelela lapho ubuKristu e-Antiyokiya yase-

Phisidiya? Lutho neze! Abafundi abasala “baqhube-

ka begcwala injabulo nomoya ongcwele.”—IzE. 13:

50-52.
17 Indlela laba bantu abathembekile abasabela ngayo

lapho bephikiswa isifundisa isifundo esibalulekile. Asi-

yeki ukushumayela ngisho nalapho abantu abaqavi-

le ezweni bezama ukusiyekisa ukumemezela isigijimi

sethu. Phawula nokuthi lapho abantu base-Antiyo-

kiya besenqaba isigijimi sabo, uPawulu noBarnaba

17-19. Singasilingisa ngaziphi izindlela isibonelo esihle esabekwa uPawu-
lu noBarnaba, futhi lokho kunganikela kanjani enjabulweni yethu?

‘bathintitha uthuli ezinyaweni zabo’—isenzo esingabo-

nisi ukuthukuthela kodwa esibonisa ukuthi abanacala

ngokuyokwehlela abantu. Lezi zithunywa zevangeli za-

qaphela ukuthi zazingeke zikwazi ukulawula indle-

la abantu abasabela ngayo. Into ezazingakwazi ukuyi-

lawula ukuthi zizoqhubeka yini zishumayela noma

cha. Futhi yilokho kanye ezakwenza lapho ziya e-Iko-

niyu!
18 Kuthiwani ngabafundi abasala e-Antiyokiya? Yiqi-

niso, babesensimini enzima. Kodwa intokozo yabo ya-

yingaxhomekile ekwamukelweni kwezindaba ezinhle.

UJesu wathi: “Bayajabula abezwa izwi likaNkulu-

nkulu baligcine!” (Luka 11:28) Futhi abafundi base-

Antiyokiya yasePhisidiya banquma ukwenza lokho ka-

nye.
19 NjengoPawulu noBarnaba, kwangathi singahlale

sikhumbula ukuthi umthwalo wethu wemfanelo uku-

shumayela izindaba ezinhle. Isinqumo sokwamukela

noma ukwenqaba isigijimi sethu siyokwenziwa izi-

laleli zethu. Uma kungathi diki kubantu esibashu-

mayezayo, singafunda isifundo kubafundi bekhulu lo-

kuqala. Uma silazisa iqiniso futhi sivuma ukuholwa

umoya ongcwele, nathi singajabula ngisho siphikiswa.

—Gal. 5:18, 22.

SEKUQUBUKE isidumo eListra. Umlisa owazalwa

elunyonga uyagxumagxuma yinjabulo ngemva koku-

phulukiswa abantu ababili angabazi. Abantu bama-

ngele, umpristi uletha imigexo yezimbali kula mado-

da amabili isixuku esicabanga ukuthi angonkulunku-

lu. Izinkunzi ziyathimula zibhonge njengoba umpristi

kaZeyusi elungiselela ukuzihlaba. UPawulu noBarna-

ba bakhuz’ umhlola. Baklebhula izingubo zabo ba-

gxumele esixukwini basincenge ukuba singabakhule-

keli, bazame ukusinqanda.
2 Kube sekufika abaphikisi abangamaJuda bevela

e-Antiyokiya yasePhisidiya nase-Ikoniyu. Bonakalisa

izingqondo zabantu baseListra ngokunyundela okuli-

mazayo. Lesi sixuku esasike safuna ukubakhulekela,

1, 2. Yiziphi izenzakalo ezenzeka ngesikhathi uPawulu noBarnaba bese-
Listra?

ISAHLUKO 12

‘Bakhuluma Ngesibindi
Ngokugunyazwa UJehova’

UPawulu noBarnaba babonisa ukuthobeka,
ukubekezela nesibindi

Isekelwe encwadini yezEnzo 14:1-28

manje singunga uPawulu bese simkhanda ngamatshe

aze aquleke. Sithi singabhodla, sihudulele uPawulu

olimele ngaphandle kwamasango omuzi ukuze afele

lapho.
3 Yini eyaholela kulesi sigameko? Bangafundani

abamemezeli bezindaba ezinhle banamuhla kulezi ze-

nzakalo ezihilela uPawulu, uBarnaba nezakhamuzi

zaseListra ezithonyeka kalula? Abadala abangamaKri-

stu bangasilingisa kanjani isibonelo sikaPawulu noBa-

rnaba njengoba la madoda athembekile aphikelela

enkonzweni yawo, ‘ekhuluma ngesibindi ngokugunya-

zwa uJehova’?—IzE. 14:3.

‘Uquqaba Lwaba Amakholwa’
(IzEnzo 14:1-7)

4 Ezinsukwini ezimbalwa ngaphambili, uPawulu no-

Barnaba babexoshiwe emzini waseRoma i-Antiyokiya

yasePhisidiya ngemva kokuba abaphikisi abangama-

Juda besuse udweshu. Nokho, kunokuba adumazeke,

la madoda amabili ‘athuntuthela uthuli lwezinyawo

zawo’ kulo muzi onezakhamuzi ezingasabeli. (IzE. 13:

50-52; Math. 10:14) UPawulu noBarnaba bahamba

3. Yimiphi imibuzo esizoyicabangela kulesi sahluko?
4, 5. Kungani uPawulu noBarnaba baya e-Ikoniyu, futhi kwenzekani la-
pho?

ngokuthula bashiye labo baphikisi ukuze babheka-

ne nemiphumela evela kuNkulunkulu. (IzE. 18:5, 6;

20:26) Injabulo yalezi zithunywa zevangeli ayizange

inciphe, zaqhubeka nohambo lwazo lokushumayela.

Zahamba amakhilomitha angaba ngu-150 zilibheki-

se eningizimu-mpumalanga, zafika ethafeni elivundile

elaliphakathi kokhahlamba iTaurus neSultan.
5 Okokuqala, uPawulu noBarnaba bama e-Ikoniyu,

eyayisanamathele kakhulu emasikweni amaGreki fu-

thi eyayingenye yezindawo ezibalulekile esifundazwe-

ni saseRoma, iGalathiya.� Lo muzi wawuhlala amaJu-

da anethonya namaproselithe amaningi. Ngokwenka-

mbiso yabo, uPawulu noBarnaba bangena esinagoge-

ni baqala ukushumayela. (IzE. 13:5, 14) “Bakhuluma

ngendlela eyenza ukuba uquqaba lwamaJuda nama-

Greki lube amakholwa.”—IzE. 14:1.
6 Kungani indlela kaPawulu noBarnaba yokukhulu-

ma yayiphumelela kangaka? UPawulu wayenenqolo-

bane yolwazi lwemiBhalo. Wayeyihlobanisa ngokuhla-

kanipha nomlando, iziprofetho noMthetho KaMose

� Bheka ibhokisi elithi “I-Ikoniyu—Umuzi Wabantu BaseFrigiya,”
ekhasini 180.

6. Kungani uPawulu noBarnaba babengabafundisi abaphumelelayo, futhi
singabalingisa kanjani?

I-Ikoniyu yayisethafeni eliphakeme, elithola amanzi
amaningi futhi livundile. Yayiseduze nempambana-
mgwaqo ebalulekile kwezohwebo eyayihlanganisa iSi-
riya neRoma, iGrisi nesifundazwe saseRoma i-Asiya.

E-Ikoniyu kwakukhulekelwa unkulunkulukazi we-
nzalo waseFrigiya uCybele, kuhlanganiswe nemiciki-
lisho eyayithathwe ekukhulekeleni kwamaGreki kwa-
ngenkathi yokuguqukela ebuGrekini. Lo muzi waba
ngaphansi kwethonya lamaRoma ngo-65 B.C.E. fu-
thi ngekhulu lokuqala C.E., wawusungumuzi omkhu-
lu nochumayo wezohwebo nezolimo. Nakuba e-Ikoni-
yu kwakuhlala amaJuda anethonya, kubonakala
sengathi awazange ayishintshe indlela yokuphila ya-
maGreki. Empeleni, ukulandisa kwezEnzo kubheki-
sela ezakhamuzini ezingamaJuda “namaGreki.”—IzE.
14:1.

I-Ikoniyu yayisemngceleni ophakathi kweLikawoni-
ya neFrigiya, izifundazwe zaseGalathiya. Abanye
abalobi basendulo, abahlanganisa uCicero noStra-
bo, babiza i-Ikoniyu ngokuthi umuzi waseLikawoni-
ya futhi ngokwebalazwe, lo muzi wawungowaleso si-
fundazwe. Nokho, umbhalo wezEnzo uveza umehlu-
ko phakathi kwe-Ikoniyu neLikawoniya, lapho kwaku-
khulunywa khona ‘ulimi lwesiLikawoniya.’ (IzE. 14:
1-6, 11) Ngenxa yalokhu, abagxeki bathi incwadi ye-
zEnzo ayinembile. Kodwa ngo-1910, abavukubuli ba-
thola imibhalo eqoshiwe kulo muzi wase-Ikoniyu eya-

I-IKONIYU—UMUZI WABANTU BASEFRIGIYA

ukuze afakazele ukuthi uJesu wayenguMesiya othenji-

siwe. (IzE. 13:15-31; 26:22, 23) UBarnaba wabonisa

ukuthi uyabakhathalela abantu. (IzE. 4:36, 37; 9:27;

11:23, 24) Akekho kula madoda owancika kokwakhe

ukuqonda kodwa ayekhuluma “ngokugunyazwa uJe-

hova.” Wena ungazilingisa kanjani lezo zithunywa ze-

vangeli emsebenzini wakho wokushumayela? Ngokwe-

nza lokhu: Lazi kahle iZwi likaNkulunkulu. Khetha

imiBhalo engase ikhange izilaleli zakho. Funa izindle-

la ezingokoqobo zokududuza labo obashumayezayo.

Ngaso sonke isikhathi sekela izimfundiso zakho egu-

nyeni leZwi likaJehova, hhayi ekuhlakanipheni kwa-

kho.
7 Nokho, akubona bonke abantu base-Ikoni-

yu abakujabulela ukuzwa okwakushiwo uPawulu

7. (a) Izindaba ezinhle ziba namiphi imiphumela? (b) Uma umkhaya wa-
kini uhlukene ngenxa yokulalela kwakho izindaba ezinhle, yini okufanele
uyikhumbule?

yibonisa ukuthi isiFrigiya sasiyilona limi olwaluse-
tshenziswa e-Ikoniyu amakhulu amabili eminyaka
ngemva kokuba uPawulu noBarnaba behambele kho-
na. Ngakho, umlobi wezEnzo wayeqinisile ngokuhlu-
kanisa i-Ikoniyu nemizi yaseLikawoniya.



noBarnaba. ULuka uyaqhubeka: “AmaJuda angakho-

lwanga abhebhezela abantu bezizwe futhi abathonya

ukuba bamelane nabazalwane.” UPawulu noBarnaba

babona isidingo sokuhlala bavikele izindaba ezinhle

futhi “bachitha isikhathi eside bekhuluma ngesibi-

ndi.” Ngenxa yalokho, “uquqaba lomuzi lwaqhekeka,

abanye baba ngakumaJuda kodwa abanye baba nga-

kubaphostoli.” (IzE. 14:2-4) Namuhla, izindaba ezi-

nhle zinemiphumela efanayo. Kwabanye ziye zabange-

la ubunye; kwabanye ukuhlukana. (Math. 10:34-36)

Uma umkhaya wakho uhlukene ngenxa yokuthi ulale-

la izindaba ezinhle, khumbula ukuthi ukuphikiswa

ngokuvamile kubangelwa amahemuhemu noma uku-

nyundelwa. Ukuziphatha kwakho okuhle kungaqeda

lawo mahemuhemu futhi kungase kuthambise izinhli-

ziyo zabakuphikisayo.—1 Pet. 2:12; 3:1, 2.
8 Ngemva kwesikhathi esithile, abaphikisi e-Ikoniyu

bakha uzungu lokukhanda uPawulu noBarnaba nga-

matshe. Lapho lezi zithunywa zevangeli zizwa ngalo-

kho, zakhetha ukuyoshumayela kwenye indawo. (IzE.

14:5-7) Abamemezeli boMbuso basasebenzisa ukuhla-

kanipha okufanayo namuhla. Lapho sihlaselwa nga-

8. Yini eyabangela ukuba uPawulu noBarnaba bahambe e-Ikoniyu, futhi
sifundani esibonelweni sabo?

mazwi, sikhuluma ngesibindi. (Fil. 1:7; 1 Pet. 3:13-15)

Kodwa lapho sisongelwa ngodlame, siyagwema ukwe-

nza izinto eziwubuwula ezingase zifake ukuphila kwe-

thu noma kwalabo esikholwa nabo engozini.—IzAga

22:3.

‘Phendukelani KuNkulunkulu Ophilayo’
(IzEnzo 14:8-19)

9 UPawulu noBarnaba balibangisa eListra, ikoloni

laseRoma eliqhele ngamakhilomitha angu-30 eningizi-

mu-ntshonalanga ye-Ikoniyu. IListra yayinobuhlobo

obuseduze ne-Antiyokiya yasePhisidiya, kodwa ngoku-

ngafani nalowo muzi, umphakathi wamaJuda wala-

pha wawungavelele. Nakuba izakhamuzi zakhona za-

zikhuluma isiGreki, ulimi lwazo kwakuyisiLikawoni-

ya. Kungenzeka ukuthi kulo muzi lalingekho isinago-

ge, yingakho uPawulu noBarnaba bashumayela esi-

gcawini. Ngenkathi eseJerusalema, uPetru welapha

indoda eyayizalwe ikhubazekile. EListra, uPawulu wa-

phulukisa indoda eyayizalwe ilunyonga. (IzE. 14:8-

10) Ngenxa yesimangaliso esasenziwe uPetru, isixuku

sasibe amakholwa. (IzE. 3:1-10) Kodwa isimangali-

so esenziwa uPawulu saba nemiphumela ehluke ka-

khulu.

9, 10. Yayikuphi iListra, futhi yini esiyaziyo ngezakhamuzi zakhona?

10 Njengoba kuchaziwe ekuqaleni kwalesi sahluko,

lapho indoda elunyonga igxumagxuma ihamba, isixu-

ku esingamaqaba eListra sasheshe safinyelela isiphe-

tho esingafanele. Sabiza uBarnaba ngokuthi uZeyu-

si, umbusi wonkulunkulu, sathi uPawulu uHerme-

si, indodana kaZeyusi nomkhulumeli wonkulunkulu.

(Bheka ibhokisi elithi “IListra Nehlelo LikaZeyusi

NoHermesi,” ekhasini 186.) Nokho, uPawulu noBa-

rnaba babezimisele ukwenza isixuku siqonde ukuthi

babekhuluma futhi benze ngegunya likaJehova, oku-

wukuphela kukaNkulunkulu weqiniso, hhayi ngegu-

nya lonkulunkulu bamaqaba.—IzE. 14:11-14.
11 Naphezu kwalezo zenzakalo ezijabulisayo nezi-

shubile, uPawulu noBarnaba babesafuna ukufinyele-

la izinhliziyo zezilaleli zabo ngendlela ephumelelayo.

Kulesi senzakalo, uLuka wabhala ngendlela ephu-

melelayo yokushumayela izindaba ezinhle kubantu

abangamaqaba. Phawula indlela uPawulu noBarnaba

abazinxusa ngayo izilaleli zabo: “Madoda, kungani ne-

nza lezi zinto na? Nathi singabantu abanobuthakatha-

ka obufanayo nobenu, futhi simemezela kini izindaba

11-13. (a) Bathini oPawulu noBarnaba ezakhamuzini zaseListra? (b) Isi-
phi isifundo esingasithola emazwini ashiwo uPawulu noBarnaba?

ezinhle, ukuba niphenduke kulezi zinto eziyize niphe-

ndukele kuNkulunkulu ophilayo, owenza izulu nom-

hlaba nolwandle nakho konke okukukho. Ezizuku-

lwaneni ezidlule wavumela zonke izizwe ukuba zi-

qhubeke ngezindlela zazo, nakuba, empeleni, engazi-

shiyanga engenabufakazi ngoba wenza okuhle, enini-

ka izimvula ezivela ezulwini nezinkathi ezinezithelo,

egcwalisa izinhliziyo zenu ngokudla nangokwenama

okukhulu.”—IzE. 14:15-17.
12 Iziphi izifundo esingazithola kula mazwi ashu-

kumisa ingqondo? Okokuqala, uPawulu noBarnaba

abazange bazibheke njengabakhulu kunezilaleli zabo.

Abazange bazenze abangeyikho. Kunalokho, bavuma

ngokuzithoba ukuthi nabo banobuthakathaka obufa-

na nobezilaleli zabo ezingamaqaba. Yiqiniso, uPawu-

lu noBarnaba babethole umoya ongcwele futhi bekhu-

luliwe ezimfundisweni zamanga. Babebusiswe nange-

themba lokubusa noKristu. Kodwa baqaphela uku-

thi nezakhamuzi zaseListra zazingazithola lezi zipho

ngokulalela uKristu.
13 Sibabheka kanjani labo esibashumayezayo? Inga-

be sibabheka njengabalingana nathi? NjengoPawu-

lu noBarnaba, ingabe siyagwema ukufuna udumo

IListra yayisesigodini esicezile uma usuka emigwa-
qweni emikhulu. UKhesari Awugustu wenza lo muzi
waba yikoloni lamaRoma, wawubiza ngokuthi iJulia
Felix Gemina Lustra. Amasosha akhona kwakufanele
avikele isifundazwe saseGalathiya ezizweni ezazakhe-
lene nawo ezazihlala ezintabeni. Ngakho lo muzi wa-
wuphethwe ngokwesiko lamaRoma, izikhulu zakhona
zineziqu zesiLatini. Noma kunjalo, indlela yokuphila
yaseListra ayizange ishintshe kangako. Yaqhubeka ila-
ndela kakhulu amasiko aseLikawoniya kunawaseRo-
ma, futhi akungabazeki ukuthi abantu baseListra aba-
yinhloko okukhulunywa ngabo encwadini yezEnzo ba-
bekhuluma isiLikawoniya.

Phakathi kwemivubukulo eyatholwa eListra yase-
ndulo kwakunemibhalo eqoshiwe ebhekisela “kubapri-
sti bakaZeyusi” nesithombe sikankulunkulu uHerme-
si. Kuleyo ndawo kutholakale ne-altare elalinikezelwe
kuZeyusi noHermesi.

Inganekwane eyalotshwa imbongi engumRoma
u-Ovid (43 B.C.E. kuya ku-17 C.E.) inikeza imini-
ningwane eyengeziwe ngokulandisa kwezEnzo. Ngoku-
ka-Ovid, uJupiter noMercury, onkulunkulu bamaRo-
ma abafana nabamaGreki, uZeyusi noHermesi, bava-
kashela ezweni laseFrigiya elisegqumeni bezifihle
njengezipoki. Bafuna indawo yokuhlala ezindlini ezi-
ningi, kodwa wonk’ umuntu wayebaxosha. Umbha-

ILISTRA NEHLELO
LIKAZEYUSI NOHERMESI

lapho sisiza abantu ukuba bafunde amaqiniso aseZwi-

ni likaNkulunkulu? UCharles Taze Russell, umfundi-

si ophumelelayo owayehola emsebenzini wokushu-

mayela ngasekupheleni kwekhulu le-19 nasekuqaleni

kwelama-20, wabeka isibonelo esihle kule ndaba. Wa-

bhala: “Asifuni ukuba kudunyiswe, noma kuhloni-

shwe thina noma izincwadi zethu; futhi asifisi ukubi-

zwa ngokuthi Mfundisi noma Rabbi.” Isimo sengqo-

ndo sokuthobeka sikaMfoweth’ uRussell sasifana ne-

sikaPawulu noBarnaba. Ngokufanayo, injongo yethu

yokushumayela ayikona ukuzitholela udumo kodwa

iwukusiza abantu ukuba baphendukele “kuNkulunku-

lu ophilayo.”

ngqwana osukhulile, uPhilemon noBaucis, yiwona ku-
phela owabamukela emzini wabo ophansi. Ngenxa ya-
lokho, uZeyusi noHermesi bashintsha leyo ndlu yaba
ithempeli lemabula negolide, benza lo mbhangqwana
osukhulile waba umpristi nompristikazi futhi babhu-
bhisa imizi yalabo ababenqabile ukubamukela. Incwa-
di ethi The Book of Acts in Its Graeco-Roman Setting ithi:
“Uma abantu baseListra bayikhumbula le nganekwane
lapho bebona uPawulu noBarnaba bephulukisa indo-
da elunyonga, akumangazi ukuthi bafuna ukubenzela
imihlatshelo.”



14 Cabanga ngesifundo sesibili esingasifunda kule

nkulumo. UPawulu noBarnaba bazivumelanisa nezi-

mo. Ngokungafani namaJuda namaproselithe ase-Iko-

niyu, izakhamuzi zaseListra zazinolwazi oluncane lwe-

miBhalo noma lokusebenzelana kukaNkulunkulu nesi-

zwe sakwa-Israyeli noma zazingenalo nhlobo. Noma

kunjalo, labo ababelalela uPawulu noBarnaba babe-

jwayelene nokulima. IListra yayibusiswe ngesimo sezu-

lu esihle futhi inamasimu avundile. Abantu babebubo-

na ubufakazi obuningi bezimfanelo zoMdali njengoba

zibonakala ezintweni ezifana nezinkathi ezinezithelo,

futhi lezi zithunywa zevangeli zasebenzisa la maqiniso

ababevumelana ngawo ukuze zithinte izilaleli zazo.

—Roma 1:19, 20.
15 Ingabe nathi singakwazi ukuzivumelanisa nezimo?

Nakuba umlimi engase atshale imbewu efanayo emasi-

mini akhe, kufanele asebenzise izindlela ezahlukene

ukuze asebenze inhlabathi. Enye ingase ithambe futhi

ikulungele ukwamukela imbewu. Enye ingase idinge

ukusetshenzwa kakhulu. Ngokufanayo, imbewu esiyi-

tshalayo ihlale ifana—isigijimi soMbuso esitholakala

eZwini likaNkulunkulu. Nokho, uma sifana noPawulu

14-16. Yisiphi isifundo sesibili nesesithathu esingasifunda kulokho uPa-
wulu noBarnaba abakusho ezakhamuzini zaseListra?

noBarnaba, siyozama ukuqonda izimo nesizinda esi-

ngokwenkolo sabantu esibashumayezayo. Siyobe sesi-

vumela lolo lwazi luthonye indlela esethula ngayo isi-

gijimi soMbuso.—Luka 8:11, 15.
16 Singafunda isifundo sesithathu ekulandiseni oku-

hilela uPawulu, uBarnaba nezakhamuzi zaseListra.

Naphezu kwemizamo yethu emihle, ngezinye izikhathi

imbewu esiyihlwanyelayo iyahlwithwa noma iwele em-

hlabathini onamadwala. (Math. 13:18-21) Uma kwe-

nzeka lokho, ungadumali. Njengoba uPawulu kamuva

akhumbuza abafundi eRoma, “ngamunye wethu [ku-

hlanganise nalabo esixoxa nabo ngeZwi likaNkulunku-

lu] uyozilandisela kuNkulunkulu.”—Roma 14:12.

“Babanikela KuJehova” (IzEnzo 14:20-28)
17 Ngemva kokuba uPawulu sebemhudulele ngapha-

ndle kweListra futhi becabanga ukuthi ufile, abafundi

bamngunga, wayesevuka engena emzini, walala kho-

na. Ngakusasa, uPawulu noBarnaba bathatha uhambo

olungamakhilomitha ayikhulu baya eDerbe. Singagci-

na ngokubucabanga nje ubunzima uPawulu abheka-

na nabo kulolu hambo olukhandlayo, kwazise waye-

khandwe ngamatshe emahoreni ambalwa ngaphambili.

17. Ngemva kokusuka eDerbe, uPawulu noBarnaba bayaphi, futhi babe-
yokwenzani?

Noma kunjalo, benoBarnaba babekezela futhi lapho

befika eDerbe, benza “abafundi abaningana.” Ngemva

kwalokho, kunokuba bathathe indlela enqamulelayo

ephindela ekhaya e-Antiyokiya yaseSiriya, “babuyela

eListra nase-Ikoniyu nase-Antiyokiya [yasePhisidiya].”

Babeyokwenzani? Babeyoqinisa “imiphefumulo yaba-

fundi, babakhuthaze ukuba bahlale okholweni.” (IzE.

14:20-22) Yeka isibonelo esabekwa yila madoda amabi-

li! Abeka izithakazelo zebandla kuqala kunokunetheze-

ka kwawo. Ababonisi abajikelezayo nezithunywa zeva-

ngeli zanamuhla baye basilingisa isibonelo sabo.
18 Ngaphandle kokuqinisa abafundi ngamazwi nange-

sibonelo, uPawulu noBarnaba bamisa “amadoda ama-

dala ebandleni ngalinye.” Nakuba ‘babethunywe umo-

ya ongcwele’ kulolu hambo lwezithunywa zevangeli, ba-

thandaza futhi bazila ukudla lapho “bewanikela kuJe-

hova [amadoda amadala].” (IzE. 13:1-4; 14:23) Nanamu-

hla kusenziwa okufanayo. Ngaphambi kokutusa ukuba

kumiswe othile, indikimba yabadala icabangela ngom-

thandazo ukuthi lowo mzalwane uyahlangabezana yini

nezimfuneko ezingokomBhalo. (1 Thim. 3:1-10, 12, 13;

Thithu 1:5-9) Ubude besikhathi engumKristu akubona

obunquma ukufaneleka kwakhe. Kunalokho, inkulu-

18. Yini ehilelekile ekumisweni kwamadoda amadala?

mo, ukuziphatha nedumela lakhe yikona okunikeza

ubufakazi bezinga umoya ongcwele osebenza ngalo

ekuphileni kwakhe. Ukuhlangabezana kwakhe nezi-

mfuneko zababonisi njengoba zivezwe emiBhalweni yi-

kona okunquma ukuthi uyafaneleka yini ukuba umalu-

si womhlambi.—Gal. 5:22, 23.
19 Abadala abamisiwe bayazi ukuthi bayolandisa ku-

Nkulunkulu ngendlela abaphatha ngayo ibandla. (Heb.

13:17; 1 Pet. 5:1-3) NjengoPawulu noBarnaba, abadala

bayahola emsebenzini wokushumayela. Baqinisa aba-

nye abafundi ngamazwi abo. Bazimisele ukubeka izi-

thakazelo zebandla kuqala kunokunethezeka kwabo.

—Fil. 2:3, 4.
20 Ekugcineni lapho uPawulu noBarnaba bephindela

endaweni ababehlala kuyo e-Antiyokiya yaseSiriya, ba-

landisa “izinto eziningi uNkulunkulu ayezenzile ngabo,

nokuthi wayevulele izizwe umnyango wokukholwa.”

(IzE. 14:27) Njengoba sifunda ngomsebenzi wokwe-

thembeka wabafowethu abangamaKristu futhi sibona

indlela uJehova ayibusisa ngayo imizamo yabo, siyo-

khuthazeka ukuba siqhubeke ‘sikhuluma ngesibindi

ngokugunyazwa uJehova.’

19. Yini abadala abazi ukuthi bayolandisa ngayo, futhi bamlingisa kanja-
ni uPawulu noBarnaba?
20. Sizuza kanjani ngokufunda imibiko yomsebenzi wokwethembeka wa-
bafowethu?

Kwaphakama impikiswano eshubile eyasonge-
la ukuthula nobunye bamabandla. Amabandla
abhekaphi ukuze athole isiqondiso nesiyalo eku-
xazululeni leyo mpikiswano? Kule ngxenye, si-
zoqonda indlela ibandla lekhulu lokuqala elali-
hlelwe ngayo, okubekela abantu bakaNkulunku-
lu namuhla isibonelo.

INGXENYE 5 ˙ IZENZO 15:1-35

“ABAPHOSTOLI NAMADODA
AMADALA BAHLANGANA”

IZENZO 15:6



UPAWULU noBarnaba baphuphuma injabulo njengo-

ba besanda kubuya e-Antiyokiya, umuzi waseSiriya, be-

vela ohambweni lwabo lokuqala lwezithunywa zevange-

li. Bathokozile ngoba uJehova ‘uvulele izizwe umnya-

ngo wokukholwa.’ (IzE. 14:26, 27) Ngempela izindaba

ezinhle zisakazekele kulo lonke elase-Antiyokiya futhi

kwenezelwa “isibalo esikhulu” sabeZizwe ebandleni.

—IzE. 11:20-26.
2 Ngokushesha lezi zindaba ezimnandi zokwanda zi-

finyelela eJudiya. Kepha kunokuba lokhu kwanda kuja-

bulise bonke abantu, kuqhakambisa impikiswano yoku-

soka ebilokhu iqhubeka. Kufanele bube njani ubudle-

lwane phakathi kwamakholwa angamaJuda nangewona,

futhi abangewona amaJuda kufanele bawubheke kanja-

ni uMthetho KaMose? Le nkinga idala ukungezwani

1-3. (a) Yiziphi izinguquko ezazingase zibangele ukwehlukana ebandleni
lokuqala lobuKristu? (b) Singazuza kanjani ngokutadisha lokhu kulandi-
sa encwadini yezEnzo?

ISAHLUKO 13
����������������������������������������������������������������������������������������������������������������������������������������������������������������������������������������������������������������������������������������������������

‘Kwavela Ukungezwani Okukhulu’
Inkinga yokusoka yethulwa phambi

kwendikimba ebusayo

Isekelwe encwadini yezEnzo 15:1-12

okukhulu kangangokuthi ingenza ibandla lobuKristu li-

hlukane libe maqembuqembu. Izoxazululwa kanjani?
3 Njengoba sicabangela lokhu kulandisa okusencwadi-

ni yezEnzo, sizofunda izifundo eziningi ezibalulekile.

Lezi zifundo zingasisiza ukuba senze ngokuhlakani-

pha lapho kuvela izinkinga ezingabangela ukwehluka-

na osukwini lwethu.

“Ngaphandle Kokuba Nisokwe” (IzEnzo 15:1)
4 Umfundi uLuka wabhala: “Abantu abathile [behle-

la e-Antiyokiya] bevela eJudiya futhi baqala ukufundi-

sa abazalwane bethi: ‘Ngaphandle kokuba nisokwe ngo-

kwesiko likaMose, ngeke nisindiswe.’ ” (IzE. 15:1) Aku-

shiwo ukuthi laba “bantu abathile” babengabaFarisi

yini ngaphambi kokuphendukela ebuKristwini. Kubo-

nakala sengathi babethonywe imibono yalelo hlelo la-

maJuda elalisabambelele ngokungaguquki emthethwe-

ni. Ngaphezu kwalokho, kungenzeka babenza iphutha

lokucabanga ukuthi bakhulumela abaphostoli namado-

da amadala eJerusalema. (IzE. 15:23, 24) Kodwa ku-

ngani amakholwa angamaJuda ayesakhuthaza ukusoka

ngemva kweminyaka engaba ngu-13 umphostoli uPe-

tru amukela abeZizwe abangasokile ebandleni lobuKri-

4. Imiphi imibono eyiphutha eyayikhuthazwa amakholwa athile, futhi
iphakamisa muphi umbuzo?

stu ngokwesiqondiso sikaNkulunkulu?�—IzE. 10:24-29,

44-48.
5 Kungenzeka zaziningi izizathu zalokho. Esinye sazo

ukuthi ukusoka kwakungumyalo kaJehova uqobo fu-

thi kuwuphawu lobuhlobo obukhethekile naye. Ukuso-

ka kwaqala ngo-Abrahama nenzalo yakhe ngaphambi

kokumiswa kwesivumelwano soMthetho futhi kamu-

va kwaba ingxenye yaso.� (Lev. 12:2, 3) Ngaphansi

koMthetho KaMose, ngisho nabafokazi kwakufanele

basokwe ngaphambi kokuba bathole amalungelo athile,

njengokudla isidlo sePhasika. (Eks. 12:43, 44, 48, 49)

Owesilisa ongasokile wayebhekwa njengongcolile futhi

edelelekile kumaJuda.—Isaya 52:1.
6 Ngakho, kwakudinga ukholo nokuthobeka emakho-

lweni angamaJuda ukuze amukele iqiniso elalambuli-

we. Isivumelwano soMthetho sase sithathelwe indawo

� Bheka ibhokisi elithi “Izimfundiso Zabashisekeli Benkolo YobuJu-
da,” ekhasini 196.
� Isivumelwano sokusoka sasingeyona ingxenye yesivumelwano sika-

Abrahama, esisasebenza nanamuhla. Isivumelwano sika-Abrahama
saqala ukusebenza ngo-1943 B.C.E. lapho u-Abrahama (owayengu-
Abrama) ewela i-Ewufrathe eya eKhanani. Ngaleso sikhathi waye-
neminyaka engu-75. Isivumelwano sokusoka senziwa kamuva ngo-
1919 B.C.E., lapho u-Abrahama eseneminyaka engu-99.—Gen. 12:1-8;
17:1, 9-14; Gal. 3:17.

5, 6. (a) Yini eyayingase yenze amanye amaKristu angamaJuda afune uku-
bambelela ekusokeni? (b) Ingabe isivumelwano sokusoka sasiyingxenye
yesivumelwano sika-Abrahama? Chaza. (Bheka umbhalo waphansi.)

Ngisho nangemva kokuba indikimba ebusayo ye-
khulu lokuqala isiyixazululile impikiswano yokusoka,
abathile ababethi bangamaKristu baqhubeka ngenka-
ni nale ndaba. Umphostoli uPawulu wababiza ngoku-
thi “abazalwane bamanga” ababefuna “ukuphenduke-
zela izindaba ezinhle mayelana noKristu.”—Gal. 1:7;
2:4; Thithu 1:10.

Kubonakala sengathi umgomo wabashisekeli benko-
lo yobuJuda kwakuwukujabulisa amaJuda, ukuwavi-
mba angamelani nobuKristu ngendlovula. (Gal. 6:12,
13) Babegomela ngokuthi ukulunga kufinyelelwa ngo-
kugcina uMthetho KaMose ezintweni ezinjengokudla,
ukusoka nemikhosi yamaJuda.—Kol. 2:16.

Kuyaqondakala ukuthi kungani labo ababebambe-
lele kule mibono babezizwa bengakhululekile lapho
benamakholwa angabeZizwe. Ngeshwa, ngisho na-
maKristu amaningana angamaJuda anedumela elihle
ayenayo le mizwa emibi. Ngokwesibonelo, lapho aba-
meleli bebandla laseJerusalema bevakashela e-Antiyo-
kiya, bazihlukanisa nabafowabo abangabeZizwe. Ngi-
sho noPetru imbala, owayekade enza izinto nabo ngo-
kukhululekile kuze kube yileso sikhathi, wabahlamu-
ka—wangadla nakudla nabo. Yebo, waphikisana nazo
kanye izimiso ayezimelele ngaphambili. Ngenxa ya-
lokho, uPawulu wamnikeza iseluleko esiqinile.—Gal.
2:11-14.

IZIMFUNDISO ZABASHISEKELI
BENKOLO YOBUJUDA

isivumelwano esisha, ngakho ukuzalwa njengomJuda

kwakungasamenzi umuntu abe ilungu labantu baka-

Nkulunkulu ngokuzenzakalelayo. Kwakudinga isibindi

ngamaKristu angamaJuda ayehlala emiphakathini ya-

maJuda—njengoba kwakunjalo nangamakholwa eJudi-

ya—ukuba avume uKristu futhi amukele amakholwa

angabeZizwe ayengasokile njengabafowabo.—Jer. 31:

31-33; Luka 22:20.
7 Yiqiniso, izindinganiso zikaNkulunkulu zazingashi-

ntshile. Ubufakazi balokhu sibubona ngokuthi izimiso

zoMthetho KaMose zikhona esivumelwaneni esisha.

(Math. 22:36-40) Ngokwesibonelo, uPawulu wabhala

lokhu kamuva mayelana nokusoka: “UmJuda yilowo

onguye ngaphakathi, nokusoka kwakhe yilokho kwe-

nhliziyo ngomoya, hhayi ngesimiso esilotshiwe.” (Roma

2:29; Dut. 10:16) “Abantu abathile” baseJudiya babe-

ngawaqondanga la maqiniso, kodwa bagomela ngokuthi

uNkulunkulu wayengawulahlile neze umthetho woku-

soka. Ingabe babezolalela ukuze baqonde?

“Ukungezwani Nokuphikisana” (IzEnzo 15:2)
8 ULuka waqhubeka: “Lapho sekuvele ukungezwa-

ni nokuphikisana okukhulu phakathi kwabo [“abantu

7. Yimaphi amaqiniso “abantu abathile” ababengazange bawaqonde?
8. Kungani inkinga yokusoka yayiswa endikimbeni ebusayo eJerusalema?

abathile”] noPawulu noBarnaba, [abadala] bahlela uku-

ba uPawulu noBarnaba nabanye kubo bakhuphukele

kubaphostoli namadoda amadala eJerusalema ngoku-

qondene nalokhu kuphikisana.”� (IzE. 15:2) “Ukunge-

zwani nokuphikisana” kwabonisa ukuthi womabili la

maqembu ayenemizwa ejulile nemibono eqinile futhi

ibandla lase-Antiyokiya lalingeke likwazi ukukuxazulu-

la. Ukuze kugcinwe ukuthula nobunye, ngokuhlakani-

pha ibandla lahlela ukuyisa le ndaba “kubaphostoli na-

madoda amadala eJerusalema,” ababakha indikimba

ebusayo. Yini esingayifunda kubadala base-Antiyokiya?
9 Esinye sezifundo ezibalulekile esizifundayo ukuthi

kudingeka siyethembe inhlangano kaNkulunkulu. Ca-

banga ngalokhu: Abazalwane base-Antiyokiya babazi

ukuthi indikimba ebusayo yayakhiwa amaKristu anga-

maJuda kuphela. Kodwa babethemba ukuthi izosinga-

tha le nkinga yokusoka ngokuvumelana nemiBhalo. Ku-

ngani? Ibandla laliqiniseka ukuthi uJehova wayezo-

qondisa izinto ngomoya wakhe ongcwele nangeNhlo-

ko yebandla lobuKristu, uJesu Kristu. (Math. 28:18,

� Kubonakala sengathi uThithu, umKristu ongumGreki, kamuva
owahamba noPawulu futhi waba isithunywa sakhe, wayengomunye
walabo abakhethwa. (Gal. 2:1; Thithu 1:4) Wayeyisibonelo esihle so-
weZizwe ongasokile owayegcotshwe ngomoya ongcwele.—Gal. 2:3.

9, 10. Abazalwane base-Antiyokiya kanye noPawulu noBarnaba basibe-
kela kanjani isibonelo namuhla?

20; Efe. 1:22, 23) Lapho kuphakama izinkinga ezibu-
cayi namuhla, masilingise isibonelo esihle samakho-
lwa ase-Antiyokiya ngokuthembela enhlanganweni ka-
Nkulunkulu naseNdikimbeni yayo Ebusayo yamaKri-
stu agcotshiwe.

10 Sikhunjuzwa nokubaluleka kokuthobeka nokube-
kezela. UPawulu noBarnaba babemiswe ngokuqondile
umoya ongcwele ukuba baye ezizweni, kodwa abazange
basebenzise lelo gunya ukuze baxazulule le nkinga
yokusoka ngaso leso sikhathi e-Antiyokiya. (IzE. 13:
2, 3) Ngaphezu kwalokho, uPawulu wabhala kamu-
va: ‘Ngakhuphukela [eJerusalema] ngenxa yesambulo’
—ebonisa ukuthi wayeqondiswa ngokwaphezulu kulo-
lu daba. (Gal. 2:2) Namuhla, abadala bazama ukuba ne-
simo sengqondo esifanayo sokuthobeka nokubekezela
lapho kuphakama izinkinga ezingase zibangele uqhe-
keko. Kunokuba baphikisane, babheka kuJehova ngo-
kuhlola imiBhalo nesiyalo nesiqondiso esilungiselelwa
inceku ethembekile.—Fil. 2:2, 3.

11 Kwezinye izimo, kungase kudingeke silinde uJe-
hova ukuba asikhanyisele endabeni ethile. Khumbula
ukuthi ngesikhathi sikaPawulu, abafowethu kwadingeka
11, 12. Kungani kubalulekile ukulinda uJehova?

balinde kwaze kwaba ngawo-49 C.E.—iminyaka enga-

ba ngu-13 kusukela ekugcotshweni kukaKorneliyu ngo-

36 C.E.—ngaphambi kokuba uJehova axazulule impiki-

swano yokuthi kufanele yini abeZizwe basokwe. Ku-

ngani kwathatha isikhathi eside kangaka? Mhlawumbe

uNkulunkulu wayefuna ukunika amaJuda aqotho isi-

khathi esanele sokuba amukele lolu shintsho olukhulu

kangaka endleleni ayebheka ngayo izinto. Phela kwaku-

ngeyona into encane ukuqedwa kwesivumelwano soku-

soka esase sineminyaka engu-1 900 sikhona esasenziwe

nokhokho wawo ayemthanda, u-Abrahama!—Joh. 16:12.
12 Yeka ilungelo okuyilo ukufundiswa nokubunjwa

uBaba wethu wasezulwini obekezelayo nonomusa! Imi-

phumela yako ihlale imihle futhi izuzisa ngaso sonke

isikhathi. (Isaya 48:17, 18; 64:8) Ngakho, masingalo-

kothi nanini siphoqelele imibono yethu ngokuqhosha

noma singazisekeli izinguquko ezenziwa inhlangano

noma ukulungiswa kwezincazelo ezithile zemiBhalo.

(UmSh. 7:8) Uma ubona ngisho inhlansana yokutha-

mbekela okunjalo kuwe, kungani ungazindli ngomtha-

ndazo ngeziqondiso ezifike ngesikhathi ezisencwadini

yezEnzo isahluko 15?�

� Bheka ibhokisi elithi “OFakazi BakaJehova Basekela Izinkolelo
Zabo EBhayibhelini,” ekhasini 201.

13 Isidingo sokubekezela singase siphakame lapho si-

funda iBhayibheli nabantu abakuthola kunzima ukula-

hla izinkolelo zamanga abazithandayo noma amasiko

angqubuzana nemiBhalo. Ezimweni ezinjalo, kunga-

se kudingeke siwunikeze isikhathi esanele umoya ka-

Nkulunkulu ukuze usebenze enhliziyweni yomfundi.

13. Singakubonisa kanjani ukubekezela kukaJehova enkonzweni yethu?

‘KWAVELA UKUNGEZWANI OKUKHULU’ 201

Njengoba kuboniswe kaningi endabeni yebandla lo-
buKristu lokuqala, ukukhulekela kweqiniso bekulokhu
kuthola ukukhanyiselwa okungokomoya ngokuqhube-
kayo. (IzAga 4:18; Dan. 12:4, 9, 10; IzE. 15:7-9) Nanamu-
hla, abantu bakaJehova bashintsha izinkolelo zabo
bazivumelanise neqiniso elambuliwe; abasonti imi-
Bhalo ukuze ivumelane nezinkolelo zabo. Abantu aba-
seceleni abangathathi hlangothi baye bakuphawula lo-
khu. Encwadini yakhe ethi Truth in Translation, uJason
David BeDuhn, omunye woprofesa bezifundo zenkolo
e-Northern Arizona University, e-United States, wa-
bhala ukuthi oFakazi BakaJehova bahlola iBhayibheli
“ngokwethembeka futhi [basekela] izinkolelo nokuzi-
phatha kwabo ezimfundisweni zeBhayibheli njengoba
zinjalo ngaphandle kokuzinqumela bona lokho okwa-
kumelwe kulotshwe.”

‘OFAKAZI BAKAJEHOVA BASEKELA
IZINKOLELO ZABO EBHAYIBHELINI’

(1 Kor. 3:6, 7) Senza kahle nangokuthandaza ngakho.

Ngesikhathi esifanele uNkulunkulu uyosisiza sazi uku-

thi iyiphi inkambo okuwukuhlakanipha ukuyithatha.

—1 Joh. 5:14.

Bakulandisa “Ngokuningiliziwe” Okuhlangenwe
Nakho Okukhuthazayo (IzEnzo 15:3-5)

14 Ukulandisa kukaLuka kuyaqhubeka: “Ngemva ko-

kuphelezelwa kancane yibandla, la madoda aqhube-

ka nendlela yawo edabula iFenike neSamariya, elandi-

sa ngokuningiliziwe ukuguquka kwabantu bezizwe, fu-

thi babangela ukujabula okukhulu kubazalwane.” (IzE.

15:3) Ukuphelezelwa kukaPawulu noBarnaba nababe-

kanye nabo kwakuyisenzo sothando lobuKristu esibo-

nisa ukubazisa nokuthi ibandla libafisela isibusiso sika-

Nkulunkulu. Yeka isibonelo esihle abazalwane base-

Antiyokiya abaphinde basibekela sona! Ingabe uyaku-

bonisa ukwazisa kubafowenu nodadewenu abangoko-

moya, ‘ikakhulukazi lawo [madoda amadala] asebenza

kanzima ekukhulumeni nasekufundiseni’?—1 Thim.

5:17.
15 Esendleleni, la madoda aba isibusiso kumaKristu

eFenike naseSamariya ngokuwaxoxela “ngokuningilizi-

14, 15. Ibandla lase-Antiyokiya lababonisa kanjani ukwazisa oPawulu
noBarnaba nababekanye nabo, futhi ukuba khona kwabo kwaba kanjani
isibusiso kubafowabo?

we” okuhlangenwe nakho komsebenzi ensimini yabeZi-

zwe. Kungenzeka ukuthi kwababelalele kwakunanama-

kholwa angamaJuda ayebalekele kulezo zindawo nge-

mva kokubulawa kukaStefanu. Nanamuhla, imibiko ye-

ndlela uJehova awubusisa ngayo umsebenzi wokwe-

nza abafundi iyisikhuthazo kubafowethu, ikakhulukazi

labo ababhekene nezilingo. Ingabe uyazuza ngokugcwe-

le emibikweni enjalo ngokuba khona emihlanganweni

yobuKristu, emihlanganweni emincane nemikhulu na-

ngokufunda okuhlangenwe nakho nezindaba zokuphila

ezinyatheliswe ezincwadini zethu?
16 Ngemva kokuhamba amakhilomitha angaba ngu-

550 beya eningizimu, ekugcineni laba bazalwane base-

Antiyokiya bafika lapho babelibangise khona. ULuka

wabhala: “Lapho efika eJerusalema amukelwa ngomusa

yibandla nabaphostoli namadoda amadala, futhi ala-

ndisa izinto eziningi uNkulunkulu ayezenze ngawo.”

(IzE. 15:4) Nokho, “abanye kulabo behlelo labaFarisi

ababeye bakholwa, basukuma bathi: ‘Kudingekile uku-

basoka nokubayala ukuba bagcine umthetho kaMose.’ ”

(IzE. 15:5) Kuyacaca ukuthi inkinga yokusokwa kwa-

maKristu angewona amaJuda yayisinkulu kakhulu fu-

thi kwakufanele ixazululwe.

16. Yini ebonisa ukuthi inkinga yokusoka yayisinkulu?

“Abaphostoli Namadoda Amadala” Bahlangana
(IzEnzo 15:6-12)

17 “Kulabo ababonisanayo kukhona ukuhlakanipha,”

kusho izAga 13:10. Ngokuvumelana naleso simiso esi-

hlakaniphile, “abaphostoli namadoda amadala bahla-

ngana ukuze bayihlole le [nkinga yokusoka].” (IzE.

15:6) “Abaphostoli namadoda amadala” babemelela lo-

nke ibandla lobuKristu, njengoba kunjalo nangeNdiki-

mba Ebusayo namuhla. Kungani “amadoda amadala”

ayekhonza nabaphostoli? Khumbula ukuthi umphosto-

li uJakobe wayebulewe futhi umphostoli uPetru waye-

ke waboshwa isikhathi esithile. Kungenzeka yini uku-

thi nabanye abaphostoli babezobhekana nezimo ezifa-

nayo? Ukuba khona kwamanye amadoda afaneleka-

yo agcotshiwe kwakuzoqinisekisa ukuthi ukwengamela

kuqhubeka ngokuhleleka.
18 ULuka waqhubeka: “Lapho sekuvele ukuphikisana

okukhulu, uPetru wasukuma wathi . . . : ‘Madoda, ba-

fowethu, nazi kahle ukuthi kusukela ezinsukwini zaku-

qala uNkulunkulu wakhetha phakathi kwenu ukuba

abantu bezizwe balizwe ngomlomo wami izwi lezinda-

17. Indikimba ebusayo eJerusalema yayakhiwa obani, futhi cishe kunga-
ni kwakukhona “namadoda amadala”?

18, 19. Yimaphi amazwi anamandla uPetru awasho, futhi yisiphi isiphe-
tho okufanele ukuba ababelalele basifinyelela?

ba ezinhle, bakholwe; futhi uNkulunkulu, owazi inhli-

ziyo, wafakaza ngokubanika umoya ongcwele, njengoba

nje enza nakithi. Akenzanga mahluko nhlobo phakathi

kwethu nabo, kodwa wahlanza izinhliziyo zabo ngo-

kholo.’ ” (IzE. 15:7-9) Incwadi ethile ithi igama lesiGre-

ki elihunyushwe ngokuthi “ukuphikisana” evesini 7 li-

sho ‘nokuphenya,’ ‘ukuphonsa imibuzo.’ Ngokusobala,

abazalwane babenemibono engafani futhi bayiveza ngo-

kukhululekile.
19 Amazwi kaPetru anamandla akhumbuza bonke

ukuthi wayekhona impela lapho abeZizwe bokuqa-

la abangasokile—uKorneliyu nomkhaya wakhe—begco-

tshwa ngomoya ongcwele ngo-36 C.E. Ngakho uma uJe-

hova ayengasahlukanisi phakathi komJuda nongemJu-

da, abantu banagunya lini lokwenza kanjalo? Ngaphe-

zu kwalokho, ukholo kuKristu oluhlanza inhliziyo yo-

kholwayo, hhayi ukugcina uMthetho KaMose.—Gal.

2:16.
20 Ngesisekelo sobufakazi obuqand’ ikhanda bezwi li-

kaNkulunkulu nomoya ongcwele, uPetru waphetha:

“Ngakho-ke, manje kungani nivivinya uNkulunkulu

ngokuthwesa abafundi ijoka okhokho bethu kanye na-

thi esingakwazanga ukulithwala na? Kunalokho, nathi

20. Abagqugquzeli bokusoka ‘babemvivinya’ kanjani “uNkulunkulu”?

sithemba ukuthi siyosindiswa ngomusa ongafanelwe

weNkosi uJesu ngendlela efanayo nalabo bantu.” (IzE.

15:10, 11) Abagqugquzeli bokusoka empeleni ‘babevivi-

nya uNkulunkulu,’ noma ‘bevivinya ukubekezela kwa-

khe,’ njengoba kusho enye inguqulo. Babezama ukwe-

nza abeZizwe bagcine umthetho amaJuda ngokwawo

ayehluleka ukuwugcina ngokuphelele, okuyinto eyawe-

nza afanelwa ukufa. (Gal. 3:10) Kunokuba zenze kanja-

lo, izilaleli zikaPetru ezingamaJuda kwakufanele zibo-

nge ngomusa ongafanelwe kaNkulunkulu awubonisa

ngoJesu.
21 Kusobala ukuthi amazwi kaPetru ahlaba ephukela

ezinhliziyweni zabo ngoba “lonke uquqaba lwathula.”

Ngemva kwalokho uPawulu noBarnaba balandisa “izi-

bonakaliso nezimangaliso eziningi uNkulunkulu aye-

zenze ngabo phakathi kwezizwe.” (IzE. 15:12) Ma-

nje, abaphostoli namadoda amadala base bezokwazi

ukuhlola bonke ubufakazi bese benza isinqumo esasi-

zoyibonisa ngokucacile intando kaNkulunkulu ngoku-

soka.
22 Nanamuhla, lapho amalungu eNdikimba Ebusa-

21. UPawulu noBarnaba baba nayiphi ingxenye kule ngxoxo?
22-24. (a) INdikimba Ebusayo namuhla isilingisa kanjani isibonelo se-
ndikimba ebusayo yokuqala? (b) Abadala bangayibonisa kanjani inhloni-
pho ngegunya laphezulu?

yo ehlangana, afuna isiqondiso eZwini likaNkulunkulu

futhi athandazele umoya ongcwele ngobuqotho. (IHu.

119:105; Math. 7:7-11) Ukuze kwenziwe izinqumo ezi-

fanele, ilungu ngalinye leNdikimba Ebusayo linike-

zwa amaphuzu alokho okuzodingidwa kusenesikha-

thi ukuze liwacabangele ngomthandazo. (IzAga 15:

28) Kulo mhlangano, laba bafowethu abagcotshiwe

baveza imibono yabo ngokukhululekile nangenhloni-

pho. Balisebenzisa zikhathi zonke iBhayibheli kulezi

zingxoxo.

23 Abadala bebandla kufanele basilingise lesi sibo-

nelo. Uma indikimba yehluleka ukuxazulula inkinga

engath
´
ı sina ngemva kokuyicabangela emhlanganweni

wabadala, ingase ithinte ihhovisi legatsha eliseduze

noma abameleli balo abamisiwe, njengababonisi abaji-

kelezayo. Ihhovisi legatsha lona lingabhalela iNdiki-

mba Ebusayo uma kudingeka.

24 Yebo, uJehova uyababusisa abantu abahlonipha

ilungiselelo laphezulu futhi babonise ukuzithoba, ubu-

qotho nokubekezela. Njengoba sizobona esahlukweni

esilandelayo, imivuzo evela kuNkulunkulu yokwenza

kanjalo iwukuthula kwangempela, ukuchuma ngokomo-

ya nobunye bobuKristu.

ISIMO sishubile. Abaphostoli namadoda amadala aba-

hlangene kuleli gumbi eliseJerusalema babhekene, bano-

muzwa wokuthi sebefike emvuthwandaba. Indaba yoku-

soka isiphakamise imibuzo ebalulekile. Ingabe amaKri-

stu angaphansi koMthetho KaMose? Ingabe kufanele

kube nomehluko phakathi kwamaKristu angamaJuda

nangawabeZizwe?
2 La madoda aholayo asebuhlole bonke ubufakazi.

Anobufakazi beZwi likaNkulunkulu lesiprofetho nobu-

fakazi obuqand’ ikhanda babantu abathile obubonisa

isibusiso sikaJehova. Sebekhulume bageqa amagula nga-

le ndaba. Ubufakazi obuningi ababutholile ngayo buna-

mandla kakhulu. Ngokusobala, baqondiswa umoya kaJe-

hova. Ingabe la madoda azosilalela lesi siqondiso?

1, 2. (a) Yimiphi imibuzo ebalulekile indikimba ebusayo yekhulu lokuqa-
la yebandla lobuKristu ebhekene nayo? (b) Yiluphi usizo laba bazalwane
abalutholayo ukuze bafinyelele esinqumweni esifanele?

ISAHLUKO 14
����������������������������������������������������������������������������������������������������������������������������������������������������������������������������������������������������������������������������������������������������

“Sivumelane Ngazwi-linye”

Indlela indikimba ebusayo eyafinyelela
ngayo esinqumweni nomphumela wobunye

esaba nawo emabandleni

Isekelwe encwadini yezEnzo 15:13-35

3 Kuzodingeka babe nokholo nesibindi sangempela

ukuze bamukele isiqondiso somoya kule ndaba. Bazifa-

ka engozini yokuzondwa nakakhulu abaholi benkolo

abangamaJuda. Babhekene nanokuphikiswa amadoda

angaphakathi ebandleni azimisele ukubuyisela abantu

bakaNkulunkulu eMthethweni KaMose. Izokwenzenja-

ni indikimba ebusayo? Ake sibone. Njengoba siqhubeka,

sizobona indlela la madoda ayibekela ngayo isibonelo

iNdikimba Ebusayo yoFakazi BakaJehova namuhla. Yi-

sibonelo okudingeka sisilingise nathi njengoba sibheke-

ne nokwenza izinqumo nezinselele ekuphileni kwethu

njengamaKristu.

“Amazwi AbaProfethi Ayavumelana Nalokhu”
(IzEnzo 15:13-21)

4 Umfundi uJakobe, umfowabo kaJesu ngamzali mu-

nye, wakhuluma.� Kubonakala sengathi wayengusihlalo

walo mhlangano. Amazwi akhe acacisa isinqumo sendi-

kimba iyonke. UJakobe wathi emadodeni ayehlangene:

“USimeyoni useyilandise ngokuphelele indlela uNkulu-

nkulu anaka ngayo izizwe ngokokuqala ukuze athathe

� Bheka ibhokisi elithi “UJakobe—‘Umfowabo WeNkosi,’ ” ekhasini
210.

3. Singazuza kanjani ngokuhlola ukulandisa kwezEnzo isahluko 15?

4, 5. Yikuphi ukukhanyiselwa kweZwi likaNkulunkulu lesiprofetho uJa-
kobe akusebenzisa?

UJakobe, indodana kaJosefa noMariya, ubalwa abe
ngowokuqala kubafowabo bakaJesu ngamzali munye.
(Math. 13:54, 55) Kungenzeka-ke ukuthi wayeyinga-
ne yesibili kaMariya. UJakobe wakhula noJesu, wabo-
na inkonzo yakhe futhi okungenani wayazi “ngemise-
benzi yamandla” kaJesu kungakhathaliseki ukuthi wa-
yibona ngamehlo yini noma cha. Nokho, phakathi ne-
nkonzo kaJesu, uJakobe nabafowabo “eqinisweni
babengenalo ukholo kuye,” umfowabo omdala. (Joh.
7:5) Kungenzeka nokuthi uJakobe wake waba nomu-
zwa ofana nowezinye zezihlobo zikaJesu, ezathi nga-
ye: “Uyahlanya.”—Marku 3:21.

Konke lokho kwashintsha ngokufa nokuvuswa ku-
kaJesu. Nakuba kunabanye oJakobe abathathu oku-
khulunywa ngabo emiBhalweni YesiGreki, cishe kwa-
kunguJakobe umfowabo ngamzali munye uJesu ave-
la kuye ngokuqondile phakathi nezinsuku ezingu-40
ngemva kokuvuswa kwaKhe. (1 Kor. 15:7) Kungenze-
ka ukuthi lokhu kwaholela uJakobe esiphethweni esi-
fanele ngokuthi wayengubani ngempela umfowabo.
Kunoma yikuphi, ezinsukwini ezingaphansi kweziyi-
shumi uJesu enyukele ezulwini, uJakobe, unina naba-
fowabo babehlangene nabaphostoli ekamelweni eli-
phezulu ukuze bathandaze.—IzE. 1:13, 14.

Ekugcineni uJakobe waba ilungu elihlonishwa ka-
khulu lebandla laseJerusalema, kubonakala sengathi

UJAKOBE—“UMFOWABO WENKOSI”
���������������������������������������������������������������������������������������������������������������������������������������������������������������������������������������������������������������������������������������

wayebhekwa njengomphostoli, noma “othunyiwe,” ku-
lelo bandla. (Gal. 1:18, 19) Ukuvelela kukaJakobe kwa-
bonakala lapho, ngemva kokukhululwa ngokuyisi-
mangaliso kukamphostoli uPetru etilongweni, uPe-
tru etshela abafundi: “Bikelani uJakobe nabafowethu
lezi zinto.” (IzE. 12:12, 17) Lapho indaba yokusoka ile-
thwa phambi ‘kwabaphostoli namadoda amadala’ eJe-
rusalema, kubonakala sengathi uJakobe owayengame-
le leyo ngxoxo. (IzE. 15:6-21) Umphostoli uPawulu wa-
phawula ukuthi uJakobe, uKhefase (uPetru) kanye
nomphostoli uJohane ‘babebonakala beyizinsika’ eba-
ndleni laseJerusalema. (Gal. 2:9) Ngisho nangemva
kweminyaka lapho uPawulu ebuyela eJerusalema eve-
la ohambweni lwakhe lwesithathu lwezithunywa zeva-
ngeli, wabika “kuJakobe; wonke amadoda amadala
ayekhona.”—IzE. 21:17-19.

Kusobala ukuthi lo Jakobe, uPawulu ambiza ‘ngo-
mfowabo weNkosi,’ uyena owabhala incwadi yeBhayi-
bheli ebizwa ngegama lakhe. (Gal. 1:19) Kuleyo ncwa-
di, uJakobe ngokuthobeka akazibizi ngomphostoli
noma ngomfowabo kaJesu kodwa uzibiza ‘ngence-
ku kaNkulunkulu neyeNkosi uJesu Kristu.’ (Jak. 1:1)
Incwadi kaJakobe ibonisa ukuthi njengoJesu, uJako-
be wayewubukisisa umhlaba nemvelo yabantu. Ukuze
afanekise amaqiniso angokomoya, uJakobe wabheki-
sela ezintweni zemvelo, kuhlanganise ulwandle olu-
qhutshwa umoya, isibhakabhaka esigcwele izinkanye-
zi, ilanga elishisa bh

´
e, izimbali ezibunile, imililo



kuzo isizwe segama lakhe. Futhi amazwi abaProfethi

ayavumelana nalokhu.”—IzE. 15:14, 15.
5 Kungenzeka ukuthi inkulumo kaSimeyoni, noma

uSimoni Petru, nobufakazi obanikezwa uPawulu noBa-

rnaba bakhumbuza uJakobe imiBhalo efanelekayo eya-

lukhanyisa kahle udaba olwalusezithebeni. (Joh. 14:26)

Ngemva kokuba ethe “amazwi abaProfethi ayavumelana

nalokhu,” uJakobe wacaphuna amazwi ka-Amose 9:11,

yequbula nezilwane ezinokuthula. (Jak. 1:6, 11, 17;
3:5, 7) Ukuqonda kwakhe izimo zengqondo zabantu
nezenzo zabo okuphefumlelwe ngokwaphezulu kwa-
msiza wanikeza iseluleko esihle kakhulu ngokulondo-
loza ubuhlobo obuhle.—Jak. 1:19, 20; 3:2, 8-18.

Amazwi kaPawulu akweyoku-1 Korinte 9:5 asikisela
ukuthi uJakobe wayeshadile. IBhayibheli alisho uku-
thi uJakobe wafa nini noma wafa kwenzenjani. Noma
kunjalo, isazimlando esingumJuda uJosephus sabha-
la ukuthi ngokushesha ngemva kokufa koMbusi Wase-
Roma uPorkiyu Festu, cishe ngo-62 C.E., ngaphambi
kokuba u-Albinus owamlandela athathe izintambo,
u-Ananus (u-Ananiya) umpristi ophakeme “wahlanga-
nisa abahluleli beSanhedrini futhi waletha phambi
kwabo indoda egama layo nguJakobe, umfowabo kaJe-
su owayebizwa ngoKristu nabanye abathile.” Ngoku-
sho kukaJosephus, u-Ananus “wabasola ngokweqa
umthetho futhi wayesethi abakhandwe ngamatshe.”



12. Le ncwadi yayiyingxenye yemiBhalo YesiHebheru

evame ukubizwa ngokuthi “abaProfethi.” (Math. 22:40;

IzE. 15:16-18) Uzoqaphela ukuthi amazwi acashunwa

uJakobe ath
´
e ukwehluka kulawo asencwadini ka-Amose

namuhla. Kungenzeka ukuthi uJakobe wayewacaphuna

kuyi-Septuagint, inguqulo yesiGreki yemiBhalo YesiHe-

bheru.
6 Ngomprofethi u-Amose, uJehova wabikezela uku-

thi kuzofika isikhathi ayovusa ngaso “idokodo lika-

Davide,” uhlu lozalo lwasebukhosini olwaluzoholela

eMbusweni KaMesiya. (Hez. 21:26, 27) Ingabe uJehova

wayeyophinde asebenzelane namaJuda emvelo ngoku-

khethekile njengesizwe? Cha. Lesi siprofetho sineze-

la ukuthi “abantu bazo zonke izizwe” babeyohlangani-

swa babe “abantu ababizwa ngegama [likaNkulunkulu].”

Khumbula, uPetru wayesanda kufakaza ukuthi uNkulu-

nkulu “akenzanga mahluko nhlobo phakathi kwethu

[maKristu angamaJuda] nabo [amakholwa angawabe-

Zizwe], kodwa wahlanza izinhliziyo zabo ngokholo.”

(IzE. 15:9) Ngamanye amazwi, kuyintando kaNkulu-

nkulu ukuba amaJuda nabeZizwe bangeniswe eMbu-

sweni njengezindlalifa. (Roma 8:17; Efe. 2:17-19) Aku-

kho lapho iziprofetho eziphefumulelwe zisikisela khona

6. ImiBhalo yayikhanyisa kanjani le ndaba?

ukuthi amakholwa angawabeZizwe kumelwe asokwe

enyameni kuqala noma abe ngamaproselithe.
7 Eshukunyiswe yilobo bufakazi obungokomBhalo no-

bufakazi obunamandla ayebuzwile, uJakobe wasikisela

lokhu: “Ngakho isinqumo sami siwukuthi singabakha-

thazi labo abavela ezizweni abaphendukela kuNkulu-

nkulu, kodwa sibalobele ukuba badede ezintweni ezi-

ngcoliswe izithombe nasebufebeni nakokuklinyiwe na-

segazini. Ngoba kusukela ezikhathini zasendulo emzini

ngomuzi kuye kwaba nalabo abashumayela ngoMose,

ngoba ufundwa emasinagogeni ngawo wonke amasaba-

tha.”—IzE. 15:19-21.
8 Lapho uJakobe ethi “nokho isinqumo sami siwuku-

thi,” ingabe wayephoqelela igunya lakhe—mhlawumbe

njengosihlalo womhlangano—kwabanye abazalwane fu-

thi ezinqumela yena lokho okwakufanele kwenziwe? Lu-

tho neze! Inkulumo yesiGreki ehunyushwe ngokuthi

“isinqumo sami siwukuthi” ingaphinde isho ukuthi “ngi-

bona sengathi” noma “ngicabanga ukuthi.” Kunokuba

abe nguzwi-lakhe phezu kwayo yonke indikimba, uJako-

be wayesikisela ukuba bacabangele inkambo esekelwe

ebufakazini ababuzwile nakulokho okushiwo imiBhalo

ngale ndaba.

7, 8. (a) UJakobe wasikisela ukuthini? (b) Kufanele siwaqonde kanjani
amazwi kaJakobe?

9 Ingabe ukusikisela kukaJakobe kwakukuhle? Kuya-

caca, ngoba abaphostoli namadoda amadala bakwamu-

kela kamuva. Kwaba naziphi izinzuzo? Lokho okwaku-

sikiselwe kwakungeke ‘kuwakhathaze’ amaKristu anga-

wabeZizwe ngokuwaphoqa ukuba alandele izimfuneko

zoMthetho KaMose. (IzE. 15:19) Ngakolunye uhlango-

thi, lesi sinqumo sasiyobonisa inhlonipho ngonembe-

za bamaKristu angamaJuda, okwase kuyiminyaka ezwa

‘uMose efundwa emasinagogeni ngawo wonke amasaba-

tha.’� (IzE. 15:21) Inkambo eyayisikiselwe yayizosiqini-

sa nakanjani isibopho phakathi kwamaKristu angama-

Juda nangawabeZizwe. Ngaphezu kwakho konke, yayi-

zojabulisa uJehova uNkulunkulu ngoba yayihambisa-

na nenjongo yakhe. Yeka indlela enhle yokuxazulula

inkinga eyayisongela ubunye nenhlalakahle yalo lonke

ibandla labantu bakaNkulunkulu! Futhi yeka isibone-

lo esihle kakhulu esibekelwa ibandla lobuKristu namu-

hla!

� Ngokuhlakanipha, uJakobe wabhekisela emibhalweni kaMose eya-
yingahlanganisi nje kuphela isimiso soMthetho kodwa nomlando we-
misebenzi kaNkulunkulu nokubonakaliswa kwentando yaKhe nga-
phambi koMthetho. Ngokwesibonelo, umbono kaNkulunkulu
ngegazi, ubufebe nokukhonza izithombe ubonakala ngokucacile ku-
Genesise. (Gen. 9:3, 4; 20:2-9; 35:2, 4) Ngakho uJehova wembula
izimiso ezisebenza kuwo wonke umuntu, kungakhathaliseki ukuthi
ungumJuda noma ungoweZizwe.

9. Ukusikisela kukaJakobe kwaba naziphi izinzuzo?

“SIVUMELANE NGAZWI-LINYE” 215



10 Njengoba kuphawuliwe esahlukweni esandulele,

njengozakwabo bekhulu lokuqala, iNdikimba Ebusayo

yoFakazi BakaJehova namuhla ibheka kuJehova, uMbu-

si Wendawo Yonke nakuJesu Kristu, iNhloko yebandla,

ukuze ithole isiqondiso kuzo zonke izinto.� (1 Kor. 11:3)

Ikwenza kanjani lokhu? U-Albert D. Schroeder, owa-

khonza njengelungu leNdikimba Ebusayo kusukela ngo-

1974 kwaze kwaba yilapho eqeda inkambo yakhe yasem-

hlabeni ngo-March 2006, wachaza: “INdikimba Ebusa-

yo ihlangana njalo ngoLwesithathu, ivule umhlangano

ngomthandazo icele isiqondiso somoya kaJehova. Kwe-

nziwa umzamo wangempela wokubheka ukuthi zonke

izindaba ezisingathwayo nazo zonke izinqumo ezenzi-

wayo zivumelana neZwi likaNkulunkulu iBhayibheli.”

Ngokufanayo, uMilton G. Henschel, ilungu leNdikimba

Ebusayo elingumakad’ ebona elaqeda inkambo yalo ya-

semhlabeni ngo-March 2003, wabuza abafundi ababezo-

thweswa iziqu bekilasi le-101 le-Watchtower Bible Scho-

ol of Gilead umbuzo osemqoka. Wathi: “Ingabe ikho-

na enye inhlangano emhlabeni eNdikimba yayo Ebusa-

yo ihlola iZwi likaNkulunkulu, iBhayibheli, ngaphambi

� Bheka ibhokisi elithi “Indlela INdikimba Ebusayo Ehlelwe Ngayo
Namuhla,” ekhasini 217.

10. INdikimba Ebusayo yanamuhla isilingisa kanjani isibonelo sabafowa-
bo bekhulu lokuqala?

216 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



“SIVUMELANE NGAZWI-LINYE” 217

NjengamaKristu ekhulu lokuqala, oFakazi BakaJe-
hova namuhla baqondiswa iNdikimba Ebusayo ya-
madoda azinikezele nagcotshwe ngomoya. INdikimba
Ebusayo iba nemihlangano masonto onke njengeqe-
mbu. Amalungu ayo ahlelwe aba amakomiti ayisithu-
pha alandelayo futhi ngayinye inomthwalo wayo we-
mfanelo.
˘ IKomiti Yabaqondisi yakhiwa abaxhumanisi bawo wo-

nke amanye amakomiti nonobhala oyilungu leNdiki-
mba Ebusayo. Isiza wonke amakomiti ukuba ase-
benze kahle. Le komiti iqondisa izindaba zomthetho
nokusebenzelana nabezindaba lapho kudingeka ku-
caciswe kahle izinkolelo zethu. Inikeza usizo lapho
kuvela izinhlekelele, ushushiso nezinye izimo ezi-
phuthumayo ezithinta oFakazi BakaJehova nomaphi
emhlabeni.

˘ IKomiti YeNkonzo iqondisa umsebenzi wokushumaye-
la nezindaba ezithinta abadala bebandla, ababoni-
si abajikelezayo nezikhonzi zesikhathi esigcwele. Ye-
ngamela ukulungiselelwa kwe-Nkonzo Yethu YoMbu-
so. Ibiza futhi yabele abafundi beSikole SaseGileyadi
esiqeqesha izithunywa zevangeli nabeSikole Sokuqe-
qeshela Inkonzo, esifundisa abadala nezinceku ezi-
khonzayo ezingashadile.

INDLELA INDIKIMBA EBUSAYO
EHLELWE NGAYO NAMUHLA

˘ IKomiti Yezisebenzi inakekela izidingo ezingokomoya
nezingokwenyama zezisebenzi zokuzithandela ezi-
khonza emahhovisi egatsha oFakazi BakaJehova em-
hlabeni wonke. Ngaphezu kwalokho, le komiti iqo-
ndisa nokubizwa kwezisebenzi ezengeziwe ukuba zi-
zokhonza kula mahhovisi.

˘ IKomiti Yokubhala yengamela ukukhiqizwa kokudla
okungokomoya ngokunyathelisa izincwadi zamaba-
ndla nezomphakathi. Iphendula nemibuzo yeBhayi-
bheli, iqondise umsebenzi wokuhumusha owenziwa
emhlabeni wonke futhi igunyaze ama-drama nezi-
nhlaka zezinkulumo.

˘ IKomiti Yokufundisa ihlela imfundo etholakala emi-
hlanganweni yebandla, emincane nemikhulu nokwe-
nziwa kwezinto ezilalelwayo nezibukelwayo. Ilungi-
selela izifundo ezizofundwa eSikoleni SaseGileyadi,
eSikoleni Senkonzo Samaphayona nakwezinye futhi
ihlela nezimiso ezingokomoya zezikhonzi zasema-
hhovisi egatsha.

˘ IKomiti Yokunyathelisa yengamela umsebenzi woku-
nyathelisa nokuthunyelwa kwezincwadi zeBhayibhe-
li. Iqondisa izindawo zokunyathelisa nezimpahla ze-
zinhlangano ezisetshenziswa oFakazi BakaJehova
nokwakhiwa kwezakhiwo zamagatsha kanye nama-
Hholo OMbuso nawoMhlangano emazweni antula-
yo. Le komiti yengamela nokusetshenziswa kwemini-
kelo.



kokuba yenze izinqumo ezibalulekile?” Impendulo iso-

bala.

‘Kuthunywa Amadoda Akhethiwe’
(IzEnzo 15:22-29)

11 Indikimba ebusayo eJerusalema yayisivumelene nga-

zwi-linye endabeni yokusoka. Nokho, ukuze abazalwane

emabandleni benze ngobunye, leso sinqumo kwaku-

dingeka sidluliselwe kubo ngendlela ecacile, eyakha-

yo nezobakhuthaza. Kwakungenziwa kanjani lokhu ka-

ngcono? Ukulandisa kuyachaza: “Abaphostoli namado-

da amadala kanye nalo lonke ibandla babe sebebona ku-

kuhle ukuthuma amadoda akhethiwe phakathi kwabo

ukuba aye e-Antiyokiya kanye noPawulu noBarnaba,

okuyilawa, uJuda owayebizwa ngokuthi uBarsaba noSi-

la, amadoda aholayo phakathi kwabazalwane.” Nga-

phezu kwalokho, kwabhalwa incwadi yayisiphathiswa

11. Isinqumo sendikimba ebusayo sadluliselwa kanjani emabandleni?

INdikimba Ebusayo incike ekuqondisweni umo-
ya ongcwele kaNkulunkulu. Amalungu ayo awazi-
bheki njengabaholi babantu bakaJehova. Kunalo-
kho, njengawo wonke amaKristu agcotshiwe emhlabe-
ni, ‘aqhubeka elandela iWundlu [uJesu Kristu] kunga-
khathaliseki ukuthi liyaphi.’—IsAm. 14:4.



la madoda ukuze ifundwe kuwo wonke amabandla

e-Antiyokiya, eSiriya naseKhilikhiya.—IzE. 15:22-26.
12 UJuda noSila, ‘njengamadoda aholayo phakathi

kwabazalwane,’ babekufanelekela ngokugcwele ukume-

lela indikimba ebusayo. Ukuthunyelwa kwamadoda

amane kwakuzokwenza kucace ukuthi umyalezo ayewu-

lethile wawungeyona nje impendulo yombuzo ababewu-

buzile kodwa wawuyisiqondiso esiqondile sendikimba

ebusayo. Ukuba khona kwalawa “madoda akhethiwe”

kwakuzokwakha isibopho esiqinile phakathi kwamaKri-

stu angamaJuda eJerusalema namaKristu angaweZizwe

ensimini. Yeka ilungiselelo elihlakaniphile nelothando!

Akungabazeki ukuthi lakhuthaza ubunye nokuzwana

kubantu bakaNkulunkulu.
13 Le ncwadi yanikeza isiqondiso esicacile kumaKristu

angawabeZizwe, hhayi nje ngokuphathelene nokusoka

kuphela kodwa nangalokho okumelwe akwenze ukuze

athole umusa nesibusiso sikaJehova. Ingxenye eyinhlo-

ko yayo yayithi: “Umoya ongcwele nathi ngokwethu si-

kubone kukuhle ukunganezeli omunye umthwalo osi-

ndayo kini, ngaphandle kwalezi zinto ezidingekile, uku-

ba niqhubeke nideda ezintweni ezihlatshelwe izithombe

nasegazini nasezintweni eziklinyiwe nasebufebeni. Uma

12, 13. Yibuphi ubuhle obafezwa ngokuthumela (a) uJuda noSila?
(b) incwadi evela endikimbeni ebusayo?

nizigcina ngokucophelela kulezi zinto, niyochuma. Mpi-
lonhle!”—IzE. 15:28, 29.

14 Namuhla, oFakazi BakaJehova abangaba izigidi ezi-
yisikhombisa emabandleni angaphezu kwezinkulungwa-
ne eziyikhulu emhlabeni wonke bayavumelana ngezi-
nkolelo futhi basebenza ngobunye. Kwenzeka kanjani
lokhu, ikakhulu njengoba zivame kangaka namuhla izi-
nxushunxushu nemibono ehlukanisayo kuleli zwe? Ngo-
kuyinhloko, ubunye bubangelwa isiqondiso esicacile ne-
singagunci uJesu Kristu, iNhloko yebandla, asinikeza
‘ngenceku ethembekileyo neqondayo.’ Ubunye bubange-
lwa nayindlela abazalwane emhlabeni wonke ababambi-
sana ngayo ngokuzithandela nesiqondiso seNdikimba
Ebusayo.

“Bajabula Ngaleso Sikhuthazo”
(IzEnzo 15:30-35)

15 Ukulandisa kwezEnzo kusitshela ukuthi lapho aba-
zalwane ababethunyiwe bevela eJerusalema befika
e-Antiyokiya, ‘babuthela uquqaba ndawonye baluni-
keza le ncwadi.’ Basabela kanjani abazalwane kuleso
siqondiso sendikimba ebusayo? ‘Ngemva kokuyifunda
14. Kwenzeka kanjani ukuba abantu bakaJehova basebenze ngobunye ku-
leli zwe lanamuhla elinezici ezihlukanisayo?
15, 16. Waba yini umphumela wenkinga yokusoka futhi yini eyabangela
lokho?

[incwadi], bajabula ngaleso sikhuthazo.’ (IzE. 15:30, 31)
Ngaphezu kwalokho, uJuda noSila “bakhuthaza abaza-
lwane ngezinkulumo eziningi futhi babaqinisa.” Ngalo-
wo mqondo, la madoda amabili ‘ayengabaprofethi,’ nje-
ngoba nje uPawulu noBarnaba nabanye babebizwa ngo-
kuthi abaprofethi—igama elibhekisela kulabo ababeme-
mezela intando kaNkulunkulu noma bayenze yaziwe.
—IzE. 13:1; 15:32; Eks. 7:1, 2.

16 Kuyacaca ukuthi isibusiso sikaJehova sasiphezu
kwalo lonke leli lungiselelo futhi saletha isixazululo esi-
jabulisayo. Yini eyabangela ukuba kube nomphumela
omuhle? Ngokungangabazeki kwakuyisiqondiso sendi-
kimba ebusayo esicacile nesasifike ngesikhathi, esasise-
kelwe eZwini likaNkulunkulu nasekuqondiseni komoya
ongcwele. Ngaphezu kwalokho, kwakuyindlela yotha-
ndo neqondile isinqumo esadluliselwa ngayo emaba-
ndleni.

17 Ilandela leso sibonelo, iNdikimba Ebusayo yoFaka-
zi BakaJehova namuhla inikeza isiqondiso esifike ngesi-
khathi kubazalwane emhlabeni wonke. Lapho izinqumo
sezenziwe, zidluliselwa emabandleni ngendlela ecacile
neqondile. Enye indlela iwukuhanjelwa ababonisi abaji-
17. Ababonisi abajikelezayo osukwini lwethu básibekelwa kanjani isibo-
nelo kwezinye zezici zokuhambela kwabo?
222 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



kelezayo. Laba bazalwane abazidelayo bahambela ama-

bandla ahlukahlukene, banikeze isiqondiso esicacile ne-

sikhuthazo esifudumele. NjengoPawulu noBarnaba, ba-

chitha isikhathi esiningi enkonzweni “kanye nabanye

abaningi, befundisa futhi bememezela izindaba ezinhle

zezwi likaJehova.” (IzE. 15:35) NjengoJuda noSila, ‘ba-

khuthaza abazalwane ngezinkulumo eziningi futhi baba-

qinise.’
18 Kuthiwani ngamabandla? Yini eyosiza amabandla

emhlabeni wonke ukuba aqhubeke ejabulela ukuthu-

la nobunye ezweni lanamuhla elinezici ezihlukanisayo?

Khumbula ukuthi kwakungumfundi uJakobe kamuva

owabhala: “Ukuhlakanipha kwaphezulu okokuqala ku-

msulwa, kunokuthula, kuyabonelela, kuyashesha ukula-

lela . . . Ngaphezu kwalokho, imbewu yesithelo sokulu-

nga ihlwanyelwa ngaphansi kwezimo zokuthula kulabo

abenza ukuthula.” (Jak. 3:17, 18) Asazi ukuthi uJakobe

wayebhala la mazwi ecabanga ngomhlangano owawuse-

Jerusalema yini noma cha. Kodwa ngemva kokucabange-

la izenzakalo ezisesahlukweni 15 sencwadi yezEnzo, asi-

ngabazi ukuthi isibusiso sikaJehova siba khona kuphe-

la uma kunobunye nokubambisana.

18. Abantu bakaNkulunkulu bangaqiniseka kanjani ukuthi bayaqhubeka
bethola isibusiso sikaJehova?

19 Manje kwase kusobala ukuthi sekunokuthula nobu-

nye ebandleni lase-Antiyokiya. Kunokuba baphikisane

nabazalwane ababevela eJerusalema, abazalwane base-

Antiyokiya bakwazisa ukuhanjelwa uJuda noSila, ngo-

ba kwaze kwaba ngemva kokuba “sebedlulise isikhathi

esithile, [lapho] badedelwa ngokuthula ngabazalwane

ukuba babuyele kulabo ababebathumile,” eJerusalema.�

(IzE. 15:33) Singaqiniseka ukuthi abazalwane eJerusale-

ma nabo bajabula lapho bezwa la madoda amabili exo-

xa ngohambo lwawo. Ngenxa yomusa kaJehova ongafa-

nelwe, umgomo wabo bawufeza ngenjabulo!
20 UPawulu noBarnaba, abasala e-Antiyokiya, manje

base bengagxila ekuholeni emsebenzini wokushumayela,

njengoba kwenza ababonisi abajikelezayo namuhla la-

pho behambela amabandla abawanakekelayo. (IzE. 13:

2, 3) Yeka isibusiso abayiso kubantu bakaJehova! No-

kho, uJehova waqhubeka ebasebenzisa futhi ebabusisa

kanjani laba bashumayeli ababili abashisekayo? Sizobo-

na esahlukweni esilandelayo.

� Evesini 34, ezinye izinguqulo zeBhayibheli zifake amagama aboni-
sa ukuthi uSila wakhetha ukusala e-Antiyokiya. (IBhayibheli lesiZulu
elivamile) Nokho, kubonakala sengathi lawo magama afakelwa ka-
muva.

19, 20. (a) Kwabonakala kanjani ukuthi ukuthula nobunye kwakukhona
ebandleni lase-Antiyokiya? (b) Yini manje uPawulu noBarnaba abase be-
kwazi ukuyenza?

Iyiphi indima ebalulekile ababonisi abajikele-
zayo abayifezayo ebandleni lobuKristu? Iziphi
izibusiso esiyozithola uma samukela izabelo
ezingokomoya ngokuzithandela? Singabonisana
kanjani ngokuphumelelayo nabantu ngemiBha-
lo futhi kungani kufanele sizivumelanise nezi-
laleli zethu? Sizothola izimpendulo zale mibuzo
neminye njengoba sihamba nomphostoli uPawu-
lu ohambweni lwakhe lwesibili eyisithunywa se-
vangeli.

INGXENYE 6 ˙ IZENZO 15:36–18:22

“MASIBUYE FUTHI
SIHAMBELE ABAFOWETHU”

IZENZO 15:36



NJENGOBA bedabula ezindaweni ezimazombezo-

mbe eziphakathi kwemizi, umphostoli uPawulu uca-

bangisisa ngale nsizwa ahamba nayo. Igama layo ngu-

Thimothewu. UThimothewu usemusha, ugcwele ubu-

ngqabavu, futhi kungenzeka ukuthi usezohlanganisa

iminyaka engu-20 noma usanda kweva kuyo. Isinya-

thelo ngasinye salolu hambo simqhelisa kude nekha-

ya. Njengoba usuku luqhubeka, baya besishiya nge-

muva isifunda saseListra nesase-Ikoniyu. Balindelwe

yini ngaphambili? UPawulu unawo umqondo ngoba

lolu uhambo lwakhe lwesibili njengesithunywa seva-

ngeli. Uyazi ukuthi balindelwe izingozi nezinkinga

eziningi. Le nsizwa ahamba nayo izobhekana kanjani

nazo?
2 UPawulu uyamethemba uThimothewu, mhlawu-

1-3. (a) UPawulu usehamba nobani manje, futhi ungumuntu onjani?
(b) Sizofundani kulesi sahluko?

ISAHLUKO 15

‘Ukuqinisa Amabandla’
Ababonisi abajikelezayo basiza ekuqiniseni

amabandla okholweni

Isekelwe encwadini yezEnzo 15:36–16:5

mbe ngaphezu kwezinga le nsizwa ethobekile eze-

themba ngalo. Izigigaba ezisanda kwenzeka zenze

uPawulu waqiniseka kunanini ngaphambili uku-

thi uyamdinga umuntu ofanelekayo azohamba

naye. Uyazi ukuthi umsebenzi azowenza—ukuhambe-

la amabandla nokuwaqinisa—uzodinga ukuzimisela

okungantengi nokucabanga ngokuvumelana ezikho-

nzini ezijikelezayo. Yini eyayenza ukuba uPawulu azi-

zwe ngale ndlela? Kungenzeka yingxabano eyayibange-

le ukuba bahlukane noBarnaba.
3 Kulesi sahluko sizofunda okuningi ngendlela

engcono kakhulu yokusingatha ukungezwani. Sizofu-

nda nokuthi kungani uPawulu akhetha ukuhamba no-

Thimothewu futhi sizoqonda indima ebaluleke ka-

khulu yalabo abakhonza njengababonisi abajikelezayo

namuhla.

“Masibuye Futhi Sihambele Abafowethu”
(IzEnzo 15:36)

4 Esahlukweni esandulele, sibone indlela abazalwa-

ne abane—uPawulu, uBarnaba, uJuda noSila—abala-

kha ngayo ibandla lase-Antiyokiya ngesinqumo se-

ndikimba ebusayo mayelana nokusoka. Wenzani

4. Yini uPawulu ayehlose ukuyenza ohambweni lwakhe lwesibili lwezithu-
nywa zevangeli?

uPawulu ngemva kwalokho? Wakhuluma noBarnaba

ngolunye uhambo, ethi: “Ngaphezu kwakho konke,

masibuye futhi sihambele abafowethu kuyo yonke

imizi esamemezela kuyo izwi likaJehova ukuze sibo-

ne ukuthi banjani.” (IzE. 15:36) UPawulu wayenga-

khulumi ngokuvakashela la maKristu amasha okunge-

nanjongo. Incwadi yezEnzo yembula injongo yange-

mpela yohambo lwesibili lukaPawulu lwezithunywa

zevangeli. Okokuqala, wayezoqhubeka enikeza izinqu-

mo ezazivela endikimbeni ebusayo. (IzE. 16:4) Okwe-

sibili, njengombonisi ojikelezayo, uPawulu wayezimi-

sele ukwakha amabandla ngokomoya, awasize aqine

okholweni. (Roma 1:11, 12) Inhlangano yoFakazi Ba-

kaJehova yanamuhla isilingisa kanjani isibonelo esa-

bekwa abaphostoli?
5 Namuhla, uKristu usebenzisa iNdikimba Ebusa-

yo yoFakazi BakaJehova ekuqondiseni ibandla la-

khe. Ngezincwadi ezithunyelwa emabandleni, izincwa-

di ezinyathelisiwe, imihlangano nezinye izindlela oku-

xhunyanwa ngazo, la madoda akholekile agcotshiwe

adlulisela iziqondiso nesikhuthazo kuwo wonke ama-

bandla emhlabeni wonke. INdikimba Ebusayo ilwe-

5. INdikimba Ebusayo yanamuhla isidlulisela kanjani isiqondiso nesikhu-
thazo emabandleni?

228 ‘UKUNIKEZA UBUFAKAZI OBUPHELELE NGOMBUSO’ KANKULUNKULU



la nokuba ihlale isondelene nebandla ngalinye. Nga-

kho isebenzisa ababonisi abajikelezayo. Imise izinku-

lungwane zabadala abafanelekayo emhlabeni wonke

ukuba bakhonze njengababonisi abajikelezayo.
6 Ababonisi abajikelezayo banamuhla bagxila eku-

nakekeleni nasekunikezeni isikhuthazo esingokomoya

kuwo wonke amabandla abawahambelayo. Kanjani?

Ngokulingisa isibonelo esabekwa amaKristu ekhulu

lokuqala, njengoPawulu. Wanxusa umbonisi ayeka-

nye naye: “Shumayela izwi, ube kulo unomuzwa wo-

kuphuthuma ngenkathi evumayo, ngenkathi enzima,

usole, ukhuze, ukhuthaze, ngakho konke ukubekezela

nekhono lokufundisa. . . . Wenze umsebenzi womva-

ngeli.”—2 Thim. 4:2, 5.
7 Ngokuvumelana nalawo mazwi, umbonisi ojikele-

zayo—nomkakhe uma eshadile—uhlanganyela naba-

memezeli bebandla ezicini ezihlukahlukene zenkonzo

yasensimini. Laba bashumayeli abajikelezayo bayayi-

shisekela inkonzo futhi bangabafundisi abanekhono

—izimfanelo ezinethonya elihle emhlambini. (Roma

12:11; 2 Thim. 2:15) Baziwa kahle ngothando lwa-

bo lokuzidela. Bazinikela ngokungazigodli, behamba

6, 7. Yimiphi eminye imithwalo yemfanelo yababonisi abajikelezayo?

esimweni sezulu esibi nasezindaweni eziyingozi. (Fil.

2:3, 4) Ababonisi abajikelezayo bayakhuthaza, bafundi-

se futhi beluleke ibandla ngalinye ngezinkulumo ezi-

sekelwe eBhayibhelini. Bonke ebandleni bayazuza ngo-

kucabangisisa ngokuziphatha kwalezi zikhonzi ezijike-

lezayo nangokulingisa ukholo lwazo.—Heb. 13:7.

“Kwaqhuma Intukuthelo Enkulu”
(IzEnzo 15:37-41)

8 UBarnaba wasamukela isicelo sikaPawulu ‘soku-

hambela abafowethu.’ Babesebenze kahle ndawonye

njengababonisi abajikelezayo futhi bobabili base be-

zazi izifundazwe nabantu ababezobahambela. (IzE.

13:2–14:28) Ngakho umqondo wokuba basebenze nda-

wonye kulesi sabelo wawubonakala unengqondo fu-

thi uhlakaniphile. Kodwa kwaphakama inkinga. IzE-

nzo 15:37 ziyalandisa: “UBarnaba, yena, wayezimisele

ukuthatha noJohane, owayebizwa ngokuthi uMarku,

ukuba bahambe naye.” UBarnaba wayengamane nje

esikisela. “Wayezimisele” ukuhamba nomzala wakhe

uMarku kulolu hambo lwezithunywa zevangeli.
9 UPawulu wenqaba. Kungani? Ukulandisa kuthi:

“UPawulu akakubonanga kufanelekile ukumthatha

8. Wasabela kanjani uBarnaba esimemweni sikaPawulu?
9. Kungani uPawulu engavumelananga noBarnaba?

[uMarku] bahambe naye, njengoba ayebashiyile ePha-

mfiliya futhi engayanga nabo emsebenzini.” (IzE. 15:

38) UMarku wayehambe noPawulu noBarnaba oham-

bweni lwabo lokuqala lwezithunywa zevangeli kodwa

wabuye wabashiya. (IzE. 12:25; 13:13) Ekuqaleni ko-

hambo, besesePhamfiliya, uMarku wayesishiyile isa-

belo sakhe wabuyela ekhaya eJerusalema. IBhayibhe-

li alisho ukuthi wahambelani, kodwa kusobala uku-

thi umphostoli uPawulu wabheka ukuhamba kwakhe

njengokuwubuwula. Kungenzeka ukuthi uPawulu wa-

yengasamethembi uMarku.
10 Noma kunjalo, uBarnaba wayezimisele ukuha-

mba noMarku. UPawulu yena wayengafuni nakuyi-

zwa leyo. “Khona-ke kwaqhuma intukuthelo enku-

lu, baze bahlukana,” kusho izEnzo 15:39. UBarnaba

wahamba noMarku waya esiqhingini sakubo eKhu-

pro. UPawulu waqhubeka ngendlela ayehlele ngayo.

Ukulandisa kuthi: “UPawulu wakhetha uSila waha-

mba ngemva kokuba esenikelwe ngabazalwane emse-

ni ongafanelwe kaJehova.” (IzE. 15:40) Bahamba nda-

wonye ‘badabula iSiriya neKhilikhiya, beqinisa ama-

bandla.’—IzE. 15:41.

10. Ukungavumelani kukaPawulu noBarnaba kwaholelaphi, futhi kwaba
namuphi umphumela?

11 Lokhu kulandisa kungase kusikhumbuze okwe-

thu ukungapheleli. UPawulu noBarnaba babekade

bemiswe njengabameleli abakhethekile bendikimba

ebusayo. Cishe uPawulu ngokwakhe waba yilungu

layo. Noma kunjalo, kulesi sehlakalo ukungaphele-

li kwabanqoba oPawulu noBarnaba. Ingabe basivu-

mela lesi simo sabangela ingxabano engapheli pha-

kathi kwabo? Nakuba babengaphelele, uPawulu no-

Barnaba babengamadoda athobekile, anomqondo ka-

Kristu. Akungabazeki ukuthi ngemva kwesikhathi,

babonisa umoya wobuzalwane bobuKristu nokuthe-

thelela. (Efe. 4:1-3) Kamuva, uPawulu noMarku base-

benza ndawonye kwezinye izabelo zenkonzo.�—Kol.

4:10.
12 Lokhu kuqhuma kwentukuthelo kwakuphambene

nobuntu bukaPawulu noBarnaba. UBarnaba wayazi-

wa njengomuntu onemfudumalo nonomusa—kanga-

ngokuthi kunokuba bambize ngegama lakhe elithi Jo-

sefa, abaphostoli bamnikeza isibongo esithi Barnaba,

� Bheka ibhokisi elithi “UMarku Uthola Amalungelo Amaningi,”
ekhasini 233.

11. Yiziphi izimfanelo ezidingekayo ezingavimbela ingxabano engapheli
phakathi kwethu nomuntu osonile?
12. NjengoPawulu noBarnaba, yiziphi izimfanelo abadala namuhla oku-
fanele bazibonise?

IVangeli likaMarku lilandisa ukuthi labo ababo-
pha uJesu bazama nokubamba “insizwa ethile” eya-
phunyuka “yabaleka inqunu.” (Marku 14:51, 52)
Njengoba uMarku, owaziwa nangokuthi uJohane
Marku, kunguye kuphela owaloba le ndaba, kunge-
nzeka ukuthi le nsizwa kwakunguye ngokwakhe.
Uma kunjalo, uMarku wasebenzelana noJesu.

Eminyakeni engaba ngu-11 kamuva, ngesikha-
thi uHerode Agripha eshushisa amaKristu, amalu-
ngu ‘amaningana’ ebandla laseJerusalema ahlanga-
na endlini kaMariya, unina kaMarku, ezothanda-
za. Kwakuyiyo le ndlu umphostoli uPetru aya kuyo
lapho ekhululwa ngokuyisimangaliso ejele. (IzE.
12:12) Ngakho, kungenzeka ukuthi uMarku wakhu-
lela endlini eyasetshenziselwa imihlangano yobu-
Kristu kamuva. Ngokungangabazeki wayebazi aba-
fundi bakaJesu bokuqala futhi baba ithonya elihle
kuye.

UMarku wakhonza eduze nababonisi abaningi ba-
mabandla obuKristu okuqala. Esikwaziyo ukuthi
ilungelo lakhe lokuqala lenkonzo kwaba eloku-
sebenza nomzala wakhe uBarnaba nomphostoli
uPawulu esabelweni sabo e-Antiyokiya yaseSiri-
ya. (IzE. 12:25) Lapho uPawulu noBarnaba beqa-
la uhambo lwabo lokuqala lwezithunywa zevangeli,

UMARKU UTHOLA
AMALUNGELO AMANINGI

uMarku wahamba nabo, baqala eKhupro base beya
e-Asia Minor. Sebelapho, uMarku wabuyela eJeru-
salema ngezizathu ezithile ezingachaziwe. (IzE. 13:
4, 13) Ngemva kokuphikisana kukaPawulu noBarna-
ba mayelana noMarku, njengoba kuchazwe encwadi-
ni yezEnzo isahluko 15, uMarku noBarnaba baqhu-
beka nenkonzo yabo yezithunywa zevangeli eKhu-
pro.—IzE. 15:36-39.

Kumelwe ukuba zonke izinkumbulo zalokho ku-
ngezwani zase zilibalekile ngonyaka ka-60 kuya ku-
61 C.E. ngesikhathi uMarku esesebenza noPawu-
lu futhi eRoma. UPawulu, owayeyisiboshwa kulo-
wo muzi, wabhalela ibandla laseKolose: “U-Arista-
rku isiboshwa esikanye nami uyakhonza kini, kanja-
lo noMarku umzala kaBarnaba, (enamukela imiyalo
ngokuphathelene naye ukuba nimamukele uma kwe-
nzeka efika kini).” (Kol. 4:10) Ngakho uPawulu wa-
yecabanga ukuthumela uJohane Marku eKolose eve-
la eRoma njengommeleli wakhe.

Esikhathini esithile phakathi kuka-62 no-64 C.E.,
uMarku wasebenza nomphostoli uPetru eBhabhi-
loni. Njengoba kuphawuliwe eSahlukweni 10 sale
ncwadi, basondelana kakhulu, ngoba uPetru wa-
bhekisela kule nsizwa ngokuthi ‘uMarku indodana
yami.’—1 Pet. 5:13.

Ekugcineni, cishe ngo-65 C.E., lapho umphosto-
li uPawulu eboshwa okwesibili eRoma, wabhalela
isisebenzi esikanye naye esasise-Efesu, uThimothe-



okusho ukuthi “iNdodana Yenduduzo.” UPawulu

naye wayaziwa ngokuphatha abanye ngobubele nesi-

sa. (1 Thes. 2:7, 8) NjengoPawulu noBarnaba, bo-

nke ababonisi abangamaKristu namuhla, kuhlanga-

nise nabajikelezayo, ngaso sonke isikhathi kufane-

le balwele ukubonisa ukuthobeka, baphathe abanye

wu: “Thatha uMarku uze naye, ngoba ulusizo kimi
ekukhonzeni.” (2 Thim. 4:11) Akungabazeki ukuthi
uMarku wasukumela phezulu uma ethola leso si-
memo, wasuka e-Efesu wabuyela eRoma. Shono nje
uPawulu, uBarnaba noPetru babeyithanda kangaka
le ndoda!

Ilungelo elikhulu kunawo wonke elatholwa uMa-
rku kwakungukuphefumulelwa uJehova ukuba
abhale iVangeli. Kukholelwa ukuthi ukwaziswa oku-
ningi akuloba wakuthola kumphostoli uPetru. Ama-
qiniso ayakufakazela lokhu ngoba ukulandisa ku-
kaMarku kuqukethe imininingwane eyayiyokwazi-
wa ufakazi wokuzibonela njengoPetru. Nokho, ku-
bonakala sengathi uMarku waliloba eseRoma iVa-
ngeli lakhe hhayi eBhabhiloni ngesikhathi enoPetru.
Kungenzeka ukuthi wayebhalela ngokuyinhloko aba-
fundi abangabeZizwe ngoba usebenzisa amagama
amaningi esiLatini futhi uhumusha amagama esi-
Hebheru okwakungase kube nzima ngabangewona
amaJuda ukuba bawaqonde.



abadala nawo wonke umhlambi ngobubele.—1 Pet. 5:

2, 3.

“Wayekhulunyelwa Kahle” (IzEnzo 16:1-3)
13 Ohambweni lwakhe lwesibili njengesithunywa se-

vangeli, uPawulu waya esifundazweni saseRo-

ma, iGalathiya, lapho kwase kukhona khona amaba-

ndla ambalwa. Ekugcineni “wafika eDerbe naseLi-

stra.” Ukulandisa kuthi: “Bheka! kwakukhona umfu-

ndi othile ogama lakhe linguThimothewu, indoda-

na yowesifazane okholwayo ongumJuda kodwa uyise

engumGreki.”—IzE. 16:1.�
14 Kubonakala sengathi uPawulu wayebonene nom-

ndeni wakubo kaThimothewu lapho eqala ukuha-

mbela le ndawo cishe ngonyaka ka-47 C.E. Ma-

nje ohambweni lwakhe lwesibili eminyakeni emibi-

li noma emithathu kamuva, uPawulu wayiqaphela

ngokukhethekile insizwa enguThimothewu. Kunga-

ni? Kungenxa yokuthi uThimothewu “wayekhulunye-

lwa kahle abazalwane.” Wayengathandwa abazalwane

� Bheka ibhokisi elithi “UThimothewu Uyazigqilaza ‘Ekuqhutshe-
kiselweni Phambili Kwezindaba Ezinhle,’ ” ekhasini 237.

13, 14. (a) Wayengubani uThimothewu, futhi kungenzeka ukuthi uPa-
wulu wahlangana kanjani naye? (b) Yini eyenza uPawulu waqaphela uThi-
mothewu? (c) Yisiphi isabelo esanikezwa uThimothewu?

UThimothewu wayewusizo olukhulu kumphostoli
uPawulu. Ngemva kokuba la madoda esebenze nda-
wonye cishe iminyaka engu-11, uPawulu wayengabha-
la ngokuphathelene noThimothewu: “Ngoba anginaye
omunye onesimo esinjengesakhe oyozinakekela ngobu-
qotho izinto eziphathelene nani. . . . Niyabazi ubufaka-
zi abunikeza ngaye ngokwakhe, ukuthi njengomntwa-
na osebenza noyise wazigqilaza kanye nami ekuqhu-
tshekiselweni phambili kwezindaba ezinhle.” (Fil. 2:20,
22) UThimothewu wazinikela ngokuzithandela ukuze
athuthukise umsebenzi wokushumayela, ngenxa yalo-
kho uPawulu wamthanda futhi wasishiyela isibonelo
esihle.

Uyise wayengumGreki unina engumJuda, futhi ku-
bonakala sengathi uThimothewu wakhulela eListra.
Kusukela ewusana, wafundiswa imiBhalo ngunina
u-Evnike noninakhulu uLowisi. (IzE. 16:1, 3; 2 Thim.
1:5; 3:14, 15) Kungenzeka ukuthi umkhaya wakubo ka-
Thimothewu wamukela ubuKristu phakathi nokuha-
mbela kokuqala kukaPawulu emzini wakubo.

Lapho uPawulu ebuya eminyakeni eyalandela, uThi-
mothewu, ngaleso sikhathi cishe owayesecela emi-
nyakeni engamashumi amabili noma esevile, “waye-
khulunyelwa kahle abazalwane eListra nase-Ikoniyu.”
(IzE. 16:2) Umoya kaNkulunkulu ‘wawubikezele’ ngale

UTHIMOTHEWU UYAZIGQILAZA
“EKUQHUTSHEKISELWENI PHAMBILI

KWEZINDABA EZINHLE”

nsizwa, futhi ngokuvumelana nawo, uPawulu nabada-
la bebandla batusa ukuba uThimothewu angenele lolu
hlobo olukhethekile lwenkonzo. (1 Thim. 1:18; 4:14;
2 Thim. 1:6) Wayezohamba noPawulu ohambweni lwe-
zithunywa zevangeli. Kwakuzomelwe ashiye umkhaya
wakubo, futhi ukuze aqede izinkinga ezazingase zipha-
kame kumaJuda ayezowahambela, kwadingeka avume
ukusokwa.—IzE. 16:3.

UThimothewu wahamba izindawo eziningi. Washu-
mayela noPawulu noSila eFilipi, washumayela noSi-
la eBhereya, ngemva kwalokho waba yedwa eThesa-
lonika. Lapho ephinde ehlangana noPawulu eKori-
nte, wamxoxela izindaba ezinhle ngothando nokwethe-
mbeka okwaboniswa abaseThesalonika naphezu ko-
sizi ababebhekene nalo. (IzE. 16:6–17:14; 1 Thes. 3:
2-6). Ngesikhathi ese-Efesu, uPawulu wathola izindaba
ezingezinhle ngabaseKorinte, wacabanga ukuthumela
uThimothewu ukuba aphindele eKorinte. (1 Kor. 4:17)
Ese-Efesu, ngemva kwesikhathi uPawulu wathumela
uThimothewu no-Erastu eMakedoniya. Kodwa lapho
uPawulu ebhalela abaseRoma, wayesekanye noThimo-
thewu eKorinte. (IzE. 19:22; Roma 16:21) Lezi kumane
kungezinye zezindawo uThimothewu aya kuzo ngenxa
yezindaba ezinhle.

Kungenzeka ukuthi uThimothewu wayenqikaza uku-
sebenzisa igunya lakhe, lokhu kubonakala esikhutha-
zweni uPawulu amnika sona: “Makungabikho muntu
nanini obukela phansi ubusha bakho.” (1 Thim. 4:12)
Kodwa uPawuluwayemethemba ngokugcwele uThimo-



basemzini wakubo kuphela kodwa idumela lakhe la-

laziwa nakwamanye amabandla. Ukulandisa kuboni-

sa ukuthi abazalwane eListra nase-Ikoniyu, eqhele

thewu kangangokuba wayengamthumela ebandleni eli-
nezinkinga nalezi ziqondiso: “Uyale abathile ukuba ba-
ngafundisi imfundiso ehlukile.” (1 Thim. 1:3) UPawu-
lu waphinde wamnikeza igunya lokuba amise ababoni-
si nezinceku ezikhonzayo emabandleni.—1 Thim. 5:22.

Izimfanelo ezinhle zikaThimothewu zenza uPawulu
wamthanda kakhulu. ImiBhalo yembula ukuthi le nsi-
zwa yayingumngane oseduze, othembekile nothande-
kayo kuye, efana nendodana. UPawulu wayengabha-
la ukuthi ukhumbula izinyembezi zakhe, ulangazelela
ukumbona nokuthi uyamthandazela. Kuhle kukababa
okhathalelayo, uPawulu wameluleka ngokuphathele-
ne ‘nokugula kwakhe kaningi’—okubonakala kwakuyi-
nkinga yesisu.—1 Thim. 5:23; 2 Thim. 1:3, 4.

Ngesikhathi uPawulu eboshwe okokuqala eRoma,
uThimothewu wayenaye. Okwesikhathi esithile, uThi-
mothewu naye wakhuthazelela ukuboshwa. (Filem. 1;
Heb. 13:23) Ukujula kothando ayethandana ngalo la
madoda kubonakala ngesikhathi uPawulu ebona uku-
thi usezokufa, wabiza uThimothewu: “Yenza konke
okusemandleni akho ukuba uze kimi ngokushesha.”
(2 Thim. 4:6-9) ImiBhalo ayisitsheli ukuthi uThimothe-
wu wamfica esaphila yini umeluleki wakhe othande-
kayo.



ngamakhilomitha angaba ngu-30, babesho izinto ezi-

nhle ngaye. (IzE. 16:2) Beholwa umoya ongcwele, aba-

dala banikeza uThimothewu osemusha umthwalo we-

mfanelo obalulekile—ukusiza uPawulu noSila njengo-

mbonisi ojikelezayo.—IzE. 16:3.
15 Yini eyenza uThimothewu waba nedumela elihle

kangaka esemusha? Ingabe kwakuwukuhlakanipha,

ukubukeka noma amakhono akhe emvelo? Ngokuva-

mile abantu bakhangwa izimfanelo ezinjalo. Ngisho

nomprofethi uSamuweli wake wathonywa kakhulu

ukubukeka komuntu. Kodwa uJehova wamkhumbu-

za: “Indlela uNkulunkulu abona ngayo akuyona indle-

la umuntu abona ngayo, ngoba umuntu nje ubona

okubonakala emehlweni; kodwa uJehova yena, ubona

lokho inhliziyo eyikho.” (1 Sam. 16:7) Ngaphandle ko-

buntu bakhe, uThimothewu wayenezimfanelo ezama-

khela igama elihle kwamanye amaKristu.
16 Ngemva kweminyaka ethile, umphostoli uPawulu

wabhekisela kwezinye zezimfanelo ezingokomoya zi-

kaThimothewu. Wachaza isimo sakhe esihle, utha-

ndo lokuzidela nenkuthalo ayibonisa ekufezeni izabe-

lo zenkonzo. (Fil. 2:20-22) UThimothewu wayaziwa

15, 16. Yini eyenza uThimothewu waba nedumela elihle kangaka?

nangokuba nokholo “olungenabo neze ubuzenzisi.”

—2 Thim. 1:5.
17 Namuhla, intsha eningi ilingisa uThimothewu

ngokuhlakulela izimfanelo ezithandwa uNkulunku-

lu. Ngokwenza kanjalo izakhela igama elihle noJe-

hova nabantu bakhe ngisho isencane. (IzAga 22:1;

1 Thim. 4:15) Ibonisa ukholo olungenabuzenzisi, ye-

nqabe ukuphila okumbaxa-mbili. (IHu. 26:4) Ngenxa

yalokho, njengoThimothewu, ifeza indima ebalulekile

ebandleni. Yeka indlela eyisikhuthazo ngayo kubo bo-

nke abathandi bakaJehova emabandleni lapho iba

abamemezeli bezindaba ezinhle, futhi ngesikhathi esi-

fanele, izinikezela kuJehova futhi ibhapathizwe!

‘Aqiniswa Okholweni’ (IzEnzo 16:4, 5)
18 UPawulu noThimothewu basebenza iminyaka

ndawonye. Njengababonisi abajikelezayo, bafeza iza-

belo eziningi ezivela endikimbeni ebusayo. IBhayibhe-

li lithi: “Njengoba behamba bedabula imizi babenike-

za labo abalapho izinqumo ezazinqunywe abapho-

stoli namadoda amadala eJerusalema ukuba bazigci-

ne.” (IzE. 16:4) Kusobala ukuthi amabandla asilalela

17. Intsha namuhla ingamlingisa kanjani uThimothewu?
18. (a) UPawulu noThimothewu bathola ziphi izabelo njengababonisi
abajikelezayo? (b) Abusiswa kanjani amabandla?

isiqondiso esivela kubaphostoli namadoda amadala

eJerusalema. Ngenxa yalokho, “amabandla aqhubeka

eqiniswa okholweni futhi anda ngesibalo usuku nosu-

ku.”—IzE. 16:5.
19 Ngokufanayo, oFakazi BakaJehova namuhla ba-

thola izibusiso ngokulalela ngokuzithoba isiqondiso

esivela kulabo “abaholayo” phakathi kwabo. (Heb. 13:

17) Ngenxa yokuthi isimo sezwe sishintsha njalo, ku-

semqoka ngamaKristu ukuba azondle ngokudla oku-

ngokomoya okulungiselelwa “yinceku ethembekileyo

neqondayo.” (Math. 24:45; 1 Kor. 7:29-31) Ukwenza

kanjalo kungasivikela singakhukhuleki ngokomoya fu-

thi kusisize sizigcine singenabala ezweni.—Jak. 1:27.
20 Yiqiniso, ababonisi abangamaKristu namuhla,

kuhlanganise namalungu eNdikimba Ebusayo, aba-

phelele njengoba kwakunjalo ngoPawulu, uBarnaba,

uMarku nabanye abadala abagcotshiwe bekhulu loku-

qala. (Roma 5:12; Jak. 3:2) Kodwa ngenxa yokuthi

iNdikimba Ebusayo ililalela ngokucophelela iZwi li-

kaNkulunkulu futhi inamathele esibonelweni saba-

phostoli, izibonakalisa inokwethenjelwa. (2 Thim. 1:

13, 14) Ngenxa yalokho, amabandla ayakhuthazwa fu-

thi aqiniswe okholweni.

19, 20. Kungani amaKristu kufanele alalele “abaholayo”?

IQEMBU labesifazane lishiya umuzi waseFilipi oseMa-

kedoniya. Kungakabiphi, lifika emfuleni omncane iGangi-

tes. Njengenjwayelo, bahlala phansi osebeni lomfula uku-

ze bathandaze kuNkulunkulu ka-Israyeli. UJehova uba-

bhekile.—2 IziKr. 16:9; IHu. 65:2.
2 Phakathi naleso sikhathi, endaweni eqhele ngamakhi-

lomitha angaphezu kwangu-800 empumalanga yeFilipi,

iqembu lamadoda lishiya umuzi waseListra oseningizimu

yeGalathiya. Ngemva kwezinsuku eziningi, lifika emgwa-

qweni omkhulu waseRoma ogandayiwe oya entshonala-

nga endaweni enabantu abaningi esifundeni sase-Asiya.

La madoda—uPawulu, uSila noThimothewu—azimisele

ukwehla ngalo mgwaqo aye e-Efesu nakweminye imizi

eyayinenqwaba yabantu okwakudingeka bezwe ngoKri-

stu. Nokho, ngisho nangaphambi kokuba aqale uhambo,

umoya ongcwele uyawavimba, kodwa iBhayibheli alicha-

zi ukuthi kanjani. Ayenqatshelwa ukushumayela e-Asiya.

1-3. (a) UPawulu nayehamba nabo basibona kanjani isiqondiso somoya
ongcwele? (b) Yiziphi izenzakalo esizofunda ngazo?

ISAHLUKO 16

“Welela EMakedoniya”
Izibusiso zitholakala ngokwamukela isabelo

nokukhuthazelela ushushiso ngenjabulo

Isekelwe encwadini yezEnzo 16:6-40

Kungani? UJesu—ngomoya kaNkulunkulu—ufuna uku-

qondisa uPawulu nahamba nabo kulo lonke elase-Asia

Minor, banqamule uLwandle i-Aegean baze bayofika ose-

beni lwalowaya mfula omncane iGangites.
3 Indlela uJesu

´
aqondisa ngayo uPawulu nayehamba

nabo kulolo hambo olungajwayelekile oluya eMakedoni-

ya iqukethe izifundo ezisizuzisayo namuhla. Ngakho-ke,

masibukeze ezinye zezenzakalo ezenzeka ohambweni lu-

kaPawulu lwesibili lwezithunywa zevangeli, olwaqala ci-

she ngo-49 C.E.

‘UNkulunkulu Wayesibizile’ (IzEnzo 16:6-15)
4 Ngemva kokuba benqatshelwe ukushumayela e-Asiya,

uPawulu nayehamba nabo balibhekisa enyakatho beyo-

shumayela emizini yaseBhithiniya. Ukuze bafike lapho,

kungenzeka bahamba izinsuku eziningi ezindleleni eziwu-

bhuqu ezifundeni zaseFrigiya naseGalathiya ezinemizi

embalwa egqagqene. Nokho, lapho sebezofika eBhithini-

ya, uJesu waphinde wabenqabela ngomoya ongcwele.

(IzE. 16:6, 7) Kumelwe ukuba ngaleso sikhathi la mado-

da avele adideka. Ayesazi isigijimi sawo nendlela yokushu-

mayela, kodwa ayengazi ukuthi kufanele ashumayele ku-

phi. Kunjengokungathi ayesengqongqoze emnyango oho-

4, 5. (a) Yini eyenzeka kuPawulu nethimba lakhe eduze kwaseBhithiniya?
(b) Yisiphi isinqumo esathathwa abafundi, futhi kwaba namuphi umphu-
mela?

lela e-Asiya—kodwa angavulelwa. Ayengqongqozile na-

semnyango oholela eBhithiniya—nakhona kwanhlanga

zimuka nomoya. Noma kunjalo, uPawulu wayesazimise-

le ukuqhubeka engqongqoza kuze kube yilapho ethola

umnyango ozovuleka. La madoda abe esenza isinqumo

esasingase sibonakale singaphusile. Ajika abheka entsho-

nalanga, ahamba amakhilomitha angu-550, adlula imizi

ehlukahlukene aze afika ethekwini laseTrowa, agibela

umkhumbi oya eMakedoniya. (IzE. 16:8) UPawulu wafi-

ka lapha wangqongqoza okwesithathu—umnyango wavu-

leka gengelezi.
5 Umlobi weVangeli uLuka, owazihlanganisa nethimba

likaPawulu eTrowa, uchaza okwenzeka: “Phakathi nobu-

suku kwabonakala umbono kuPawulu: indoda ethile ya-

seMakedoniya yayimile imncenga ithi: ‘Welela eMakedo-

niya usisize.’ Manje ngokushesha lapho esebone lowo

mbono, safuna ukuya eMakedoniya, sifinyelela isiphetho

sokuthi uNkulunkulu wayesibizele ukumemezela izinda-

ba ezinhle kubo.”� (IzE. 16:9, 10) Ekugcineni uPawulu

wayeseyazi indawo azoshumayela kuyo. Yeka indlela oku-

melwe ukuba wajabula ngayo ngokuthi wayengazange adi-

kibale phakathi nohambo! Ngokushesha, la madoda agi-

bela umkhumbi alibhekisa eMakedoniya.

� Bheka ibhokisi elithi “ULuka—Umlobi Wencwadi YezEnzo,”
ekhasini 246.

Kusukela esahlukweni sokuqala kuze kufike esa-
hlukweni 16 ivesi 9, incwadi yezEnzo ilotshwe nje-
ngokungathi ilandiswa umuntu owayengekho lapho
lokho akulandisayo kwenzeka. Umlobi ulandisa nge-
zinto ezashiwo futhi zenziwa abanye abantu. Nokho,
encwadini yezEnzo 16:10, 11, indlela okulotshwe nga-
yo iyashintsha. Ngokwesibonelo, evesini 11, umlobi
uthi: “Sathatha uhambo lwasolwandle sisuka eTrowa
safika ngendlela eqondile eSamotrake.” Yilapha la-
pho umlobi uLuka azifaka khona ezenzakalweni azi-
loba. Kodwa sazi kanjani ukuthi nguyena umlobi nje-
ngoba igama lakhe lingaveli ndawo encwadini ye-
zEnzo zabaPhostoli?

Impendulo itholakala esingenisweni sencwadi ye-
zEnzo neseVangeli likaLuka. Zombili lezi zingeniso
zibhekiswe ‘kuTheyofilu’ othile. (Luka 1:1, 3; IzE. 1:1)
Amazwi okuqala ezEnzo athi: “Ukulandisa kokuqa-
la, Theyofilu, ngakuloba mayelana nazo zonke izinto
uJesu aqala ukuzenza nokuzifundisa.” Njengoba iza-
zi zasendulo zivuma ukuthi “ukulandisa kokuqala,”
iVangeli, lalotshwa uLuka, kumelwe ukuba waloba
nezEnzo.

Akukuningi esikwaziyo ngoLuka. Igama lakhe live-
la kathathu kuphela eBhayibhelini. Umphostoli uPa-
wulu umbiza ngokuthi “udokotela othandekayo” no-
munye ‘wezisebenzi ayekanye nazo.’ (Kol. 4:14; Fi-
lem. 24) Izingxenye okuthiwa “si-” kuzo encwadi-

ULUKA—UMLOBI WENCWADI YEZENZO

ni yezEnzo—lezo uLuka azifakayo naye kuzo lapho
elandisa—zibonisa ukuthi uLuka waqale wahamba
nomphostoli uPawulu lapho esuka eTrowa eya eFi-
lipi cishe ngo-50 C.E., nokuthi lapho uPawulu esu-
ka eFilipi, uLuka wayengasenaye. La madoda amabi-
li aphinde ahlangana eFilipi cishe ngo-56 C.E. ayese-
hamba nabanye abazalwane abayisikhombisa esu-
ka eFilipi eya eJerusalema, lapho uPawulu aboshwa
khona. Ngemva kweminyaka emibili, uLuka waha-
mba noPawulu owayesaboshiwe, besuka eKhesari-
ya beya eRoma. (IzE. 16:10-17, 40; 20:5–21:17; 24:27;
27:1–28:16) Lapho uPawulu, owayeseboshwe okwe-
sibili eRoma, ebona ukuthi sekuseduze ukuba abula-
we, “nguLuka yedwa” owayenaye. (2 Thim. 4:6, 11)
Kusobala ukuthi uLuka wahamba amabanga amade
futhi ezimisele ukuhlupheka ngenxa yezindaba ezi-
nhle.

ULuka akazange agomele ngokuthi wazibonela ma-
thupha lokho akuloba ngoJesu. Kunalokho, wathi
wazama “ukuloba amaqiniso” asekelwe ekulandiseni
‘kofakazi bokuzibonela.’ Ngaphezu kwalokho, ‘wa-
zilandela ngokunembile zonke izinto kusukela eku-
qaleni, wanquma ukuba azilobe ngokuhleleka oku-
nengqondo.’ (Luka 1:1-3) Umsebenzi omuhle awe-
nza ubonisa ukuthi wayengumcwaningi ocophele-
layo. Kungenzeka ukuthi izinto azibhala wazithola
lapho exoxa no-Elizabethe, uMariya, unina kaJesu,
nabanye. Okuningi akuloba akutholakali kwamanye
amaVangeli.—Luka 1:5-80.



6 Yisiphi isifundo esingasifunda kulokho kulandisa?

Phawula lokhu: Umoya kaNkulunkulu wangenela ngemva

kokuba uPawulu esesukile eya e-Asiya, uJesu wangenela

ngemva kokuba uPawulu esesondele eBhithiniya, futhi

uJesu waqondisa uPawulu eMakedoniya ngemva kokuba

esefike eTrowa. UJesu njengeNhloko yebandla angasi-

qondisa ngendlela efanayo nathi namuhla. (Kol. 1:18)

Ngokwesibonelo, kungenzeka sekuyisikhashana sicaba-

6, 7. (a) Yisiphi isifundo esingasifunda kulokho okwenzeka ohambweni
lukaPawulu? (b) Yisiphi isiqinisekiso esingasithola kulokho uPawulu
ahlangabezana nakho?

248 ‘UKUNIKEZA UBUFAKAZI OBUPHELELE’ NGOMBUSO KANKULUNKULU

UPawulu wathi uLuka wayengudokotela, futhi uku-
khathalela udokotela anakho ngeziguli kungabonaka-
la kulokho akubhala. Cabanga ngalezi zibonelo ezi-
mbalwa: ULuka waphawula ukuthi lapho uJesu ela-
pha umuntu owayekhwelwe amademoni, “idemoni la-
phuma kuye lingamlimazanga”; ukuthi umkhweka-
zi kamphostoli uPetru wayecindezelwe “umkhuhlane
onzima”; nokuthi owesifazane owasizwa uJesu “wa-
yenomoya wobuthakathaka iminyaka eyishumi nesi-
shiyagalombili, wayeqhothile engakwazi nhlobo uku-
ma aqonde.”—Luka 4:35, 38; 13:11.

Kusobala ukuthi ‘umsebenzi weNkosi’ wawuza ku-
qala ekuphileni kukaLuka. (1 Kor. 15:58) Umgo-
mo wakhe kwakungekhona ukuphishekela umsebe-
nzi wokuziphilisa noma ukuvelela, kodwa kwakuwu-
kusiza abanye bazi futhi bakhonze uJehova.



nga ngokukhonza njengephayona noma ngokuthuthela

endaweni enendingeko enkulu yabamemezeli boMbuso.

UJesu angase asiqondise ngomoya kaNkulunkulu kuphe-

la ngemva kokuba sithathe izinyathelo eziqondile zokufi-

nyelela lowo mgomo. Ngani? Cabanga ngalesi sibonelo:

Umshayeli wemoto angakwazi ukujikisa imoto iye nga-

kwesokudla noma ngakwesobunxele kuphela uma iha-

mba. Ngokufanayo, uJesu uyasiqondisa ukuze sandise

inkonzo yethu, kodwa usiqondisa kuphela uma sesithathe

isinyathelo—uma senza konke okusemandleni ethu.
7 Kuthiwani-ke uma imizamo yethu ingasheshi ukuthe-

la? Ingabe kufanele siyeke, sicabange ukuthi umoya ka-

Nkulunkulu awusiqondisi? Cha. Khumbula ukuthi uPa-

wulu naye wabhekana nezinkinga. Yize kunjalo, waqhu-

beka engqongqoza kwaze kwaba yilapho ethola umnya-

ngo ovulekayo. Nathi singaqiniseka ukuthi ukubekezela

kwethu lapho sifuna “umnyango omkhulu oholela emse-

benzini” kuyovuzwa ngendlela efanayo.—1 Kor. 16:9.
8 Esefikile esifundeni saseMakedoniya, uPawulu na-

yehamba nabo baya eFilipi—umuzi ozakhamuzi zawo

zaziziqhenya ngokuba amaRoma. Emasosheni aseRoma

ayesathatha umhlalaphansi, ikoloni laseFilipi lalifana

neNtaliyane encane—iRoma elincane eliseMakedoniya.

8. (a) Chaza umuzi waseFilipi. (b) Yikuphi okujabulisayo okwenzeka
ngemva kokuba uPawulu eshumayele ‘endaweni yokuthandaza’?

Ngaphandle kwesango lomuzi, ngasemfuleni omncane,

lezi zithunywa zevangeli zathola indawo ezazicabanga

ukuthi ‘inendawo yokuthandaza.’� NgeSabatha behlela

kuleyo ndawo futhi bathola abesifazane abaningana aba-

behlangene ngenjongo yokukhulekela uNkulunkulu. Aba-

fundi bahlala phansi bakhuluma nabo. Owesifazane oga-

ma lakhe nguLidiya “wayelalele, futhi uJehova wayivu-

la kakhulu inhliziyo yakhe.” ULidiya wahlatshwa um-

xhwele yilokhu ayekufundiswa izithunywa zevangeli ka-

ngangokuthi yena nendlu yakhe babhapathizwa. Wabe

esecela uPawulu nayehamba nabo ukuba beze bazohlala

kwakhe.�—IzE. 16:13-15.
9 Cabanga ngenjabulo eyaba khona ngokubhapathizwa

kukaLidiya! Yeka indlela okumelwe ukuba uPawulu waja-

bula ngayo ngokuthi wayesamukele isimemo ‘sokuwele-

la eMakedoniya’ nokuthi uJehova wayekubone kuku-

hle ukumsebenzisa yena nayehamba nabo ukuphendu-

la imithandazo yalabo besifazane abamesabayo! Namu-

hla, kunabazalwane nodade abaningi—abasha nabadala,

� Mhlawumbe amaJuda ayengavunyelwe ukuba nesinagoge lapha
ngenxa yokuthi lo muzi waseFilipi wawunabantu abaningi ababekade
bengamasosha nezikhulu zempi. Noma kungenzeka ukuthi lo muzi
wawungenabo abesilisa abangamaJuda abayishumi—isilinganiso esa-
sidingeka ukuze kumiswe isinagoge.
� Bheka ibhokisi elithi “ULidiya—Umthengisi Wokunsomi,” ekhasi-

ni 252.

9. Abaningi namuhla baye basilingisa kanjani isibonelo sikaPawulu, fu-
thi bathola ziphi izibusiso?

abashadile nabangashadile—abathuthela ezindaweni ezi-

nendingeko enkulu yabamemezeli boMbuso. Yiqiniso, ba-

yabhekana nobunzima, kodwa abulutho uma buqhatha-

niswa nokwaneliseka ababa nakho lapho bethola aba-

ntu abafana noLidiya abamukela amaqiniso eBhayibhe-

li. Wena ungazenza yini izinguquko ezithile ezingakusi-

za ukwazi ‘ukuwelela’ endaweni enendingeko enkulu?

Ulindelwe izibusiso. Ngokwesibonelo, cabanga ngo-Aa-

ron, umzalwane owevile emashumini amabili owathuthe-

la ezweni eliseMelika Ephakathi. Uzizwa ngendlela efana

neyabaningi lapho ethi: “Ukukhonza kwelinye izwe kuye

kwangisiza ukuba ngikhule ngokomoya futhi ngisondele

kuJehova. Ayive imnandi inkonzo yasensimini—ngiqhu-

ba izifundo zeBhayibheli ezingu-8!”

“Isixuku Sabavukela” (IzEnzo 16:16-24)
10 Ngokuqinisekile, uSathane wayethukuthele njengo-

ba izindaba ezinhle zase zinezimpande kule ngxenye

yezwe lapho yena namademoni akhe babezichanasela

khona. Shono nje amademoni abangela ukuba uPawu-

lu nayehamba nabo baphikiswe! Njengoba babeqhubeka

beya endaweni yokuthandaza, intombazane eyinceku fu-

thi eyayinedemoni, itholela amakhosi ayo imali ngokubi-

kezela, yayilokhu ilandela uPawulu nayehamba nabo,

10. Amademoni ayehileleke kanjani ekuphikisweni kukaPawulu nayeha-
mba nabo?

ULidiya wayehlala eFilipi, umuzi odumile eMakedo-
niya. Wayedabuka eThiyathira, umuzi owawusesifu-
ndeni esibizwa ngokuthi iLidiya esisempumalanga ye-
Asia Minor. Ukuze aqhube ibhizinisi lakhe lokuthe-
ngisa ngokunsomi, uLidiya wathuthela ngaphesheya
koLwandle i-Aegean. Kungenzeka wayethengisa izinto
ezihlukahlukene zokunsomi—omata, izindwangu ezi-
hlotshisiwe nezivamile, ngisho nodayi. Umbhalo oqo-
shiwe owatholakala eFilipi ufakazela ukuthi yayikho-
na inhlangano yabahwebi bokunsomi kulowo muzi.

ULidiya uchazwa ngokuthi “umkhulekeli kaNkulu-
nkulu” okusikisela ukuthi wayengumproselithe. (IzE.
16:14) Kungenzeka ukuthi wazi ngokukhulekela uJe-
hova emzini wakubo. Ngokungefani neFilipi, umu-
zi wakubo wawunezindawo zokuhlangana zamaJuda.
Abanye bakholelwa ukuthi igama elithi Lidiya—elisho
“Owesifazane WaseLidiya”—yigama aliqanjwa eFilipi.
Noma kunjalo, kunobufakazi obubhalwe phansi obu-
bonisa ukuthi igama elithi Lidiya lalibuye lisetshenzi-
swa njengebizoqho.

AbaseLidiya nomakhelwane babo babaziwa njenga-
badayi bokunsomi abanekhono kusukela ezinsukwini
zikaHomer, ekhulwini lesi-9 noma lesi-8 B.C.E. Nge-
mpela, amanzi aseThiyathira ayedume ngokukhipha
“imibala egqame nengaphumi ukuwedlula wonke.”

Izindwangu zokunsomi zazingezomntakabani, kuyi-
zicebi zodwa ezinamandla okuzithenga. Nakuba kwa-

ULIDIYA—UMTHENGISI WOKUNSOMI

imemeza: “Laba bantu bayizinceku zikaNkulunku-

lu oPhezukonke, ezimemezela kini indlela yensindi-

so.” Kungenzeka ukuthi idemoni lalibangele ukuba le

kunemithombo ehlukahlukene kadayi onsomi, owa-
wusezingeni eliphezulu futhi ungabizi—kudaywa nga-
wo ilineni elicolisekile—wawuthathwa ezimbazeni za-
seMedithera. Kwakukhishwa iconsi elilodwa likadayi
embazeni ngayinye, ngakho kwakudingeka izimbaza
ezingu-8 000 ukuze kutholakale igremu elilodwa vo
lalolu ketshezi oluyigugu; yingakho izingubo zalowo
mbala zazimba eqolo.

Ngenxa yokuthi umsebenzi kaLidiya wawudinga
imali eningi futhi enomuzi omkhulu ongakwazi uku-
hlalisa abantu abane—uPawulu, uSila, uThimothewu
noLuka—kungenzeka ukuthi wayengumthengisi ophu-
melelayo nomi kahle. Ukubhekiselwa kwelithi “ne-
ndlu” yakhe kungasho ukuthi wayehlala nezihlobo, ko-
dwa futhi kungasho nokuthi wayenezigqila nezinceku.
(IzE. 16:15) Iqiniso lokuthi ngaphambi kokuba uPa-
wulu noSila bahambe emzini bahlangana nabazalwa-
ne emzini walona wesifazane onomusa, lisikisela uku-
thi leyo ndlu yaba indawo yokuhlangana yamaKristu
okuqala eFilipi.—IzE. 16:40.

Lapho uPawulu ebhalela ibandla laseFilipi eminya-
keni engaba yishumi kamuva, akazange akhulume ngo-
Lidiya. Ngakho imininingwane esencwadini yezEnzo
isahluko 16 yiyona kuphela esitshela ngaye.



ntombazane isho la mazwi ukuze kubonakale sengathi

izibikezelo zayo nezimfundiso zikaPawulu zivela emtho-

njeni owodwa. Ngaleyo ndlela, ababukele babengase ba-

phazamiseke, bangabe besabalalela abalandeli bakaKri-

stu beqiniso. Kodwa uPawulu wayithulisa le ntombazane

ngokuyikhipha idemoni.—IzE. 16:16-18.
11 Lapho abanini bentombazane eyincekukazi bebona

ukuthi babengeke besayithola imali, bathukuthela ba-

ngqangqa. Bahudulela uPawulu noSila esigcawini, lapho

izimantshi—izikhulu ezimelele iRoma—zaziqulisa khona

amacala. Abaniniyo basebenzisa ubandlululo nokushise-

kela izwe kwalaba bahluleli, empeleni bethi: ‘La maJuda

ayaphazamisa ngokufundisa izimfundiso thina maRoma

esingeke sazamukela.’ Abakusho kwavusela abantu usinga.

“Isixuku [esasisesigcawini] sabavukela kanyekanye [oPa-

wulu noSila],” izimantshi zakhipha umyalo “wokuba ba-

shaywe ngezinduku.” Ngemva kwalokho, uPawulu noSila

bahudulelwa etilongweni. Umgcini wejele wafaka la mado-

da alimele etilongweni elingaphakathi, wabophela izinya-

wo zawo ezingongolweni. (IzE. 16:19-24) Lapho umgcini

wejele esevale umnyango, kwaba mnyama bhuqe esitokisi-

ni kangangokuthi uPawulu noSila abakwazanga ukubona-

na. Noma kunjalo, uJehova wayebona.—IHu. 139:12.

11. Yini eyenzeka kuPawulu noSila ngemva kokuba intombazane ikhi-
shwe idemoni?

12 Eminyakeni eminingi ngaphambili, uJesu wayetshele

abalandeli bakhe: “Bayonishushisa.” (Joh. 15:20) Ngakho,

lapho uPawulu nayehamba nabo bewelela eMakedoniya,

babekulungele ukubhekana nokuphikiswa. Lapho kuqu-

buka ushushiso, abazange balubheke njengophawu loku-

thi uJehova akabamukeli, kodwa njengophawu lokuthi

uSathane uthukuthele. Nanamuhla, amanxusa kaSathane

asasebenzisa izindlela ezifana nalezo azisebenzisa eFilipi.

Abaphikisi abangamaqili baqamba amanga ngathi eziko-

leni, emisebenzini, babangele ukuba siphikiswe. Kwama-

nye amazwe, abaphikisi benkolo basimangalela ezinka-

ntolo, kufane nokuthi bathi: ‘Lab’ oFakazi bayaphazami-

sa ngokufundisa izimfundiso thina “makholwa avamile”

esingeke sazamukela.’ Kwezinye izindawo, abanye aba-

khulekeli bayashaywa bagqunywe nasemajele. Noma ku-

njalo, uJehova uyabona.—1 Pet. 3:12.

“Babhapathizwa Ngaphandle Kokulibala”
(IzEnzo 16:25-34)

13 Kumelwe ukuba uPawulu noSila badinga isikhathi

esithile ukuze balulame ezigamekweni ezibuhlungu eza-

zibehlele ngalolo suku. Nokho, phakathi kwamabili base

12. (a) Abafundi bakaKristu babelubheka kanjani ushushiso, futhi nga-
ni? (b) Yiziphi izindlela zokuphikisa uSathane namanxusa akhe abasazi-
sebenzisa?
13. Yini eyabangela umgcini wejele ukuba abuze: “Yini okumelwe ngiye-
nze ukuze ngisindiswe?”

bezizwa bengcono kangangokuthi “babethandaza futhi

bedumisa uNkulunkulu ngengoma.” Kwathi kusenjalo,

kwaba nokuzamazama okukhulu etilongweni! Umgcini

wejele wavuka ebuthongweni, waphawula ukuthi iminya-

ngo ivulekile, washaywa uvalo lokuthi iziboshwa ziphu-

nyukile. Azi ukuthi uzojeziswa ngokuzidedela, “wahosha

inkemba yakhe esethi uyazibulala.” Kodwa uPawulu wa-

memeza: “Ungazilimazi, ngoba sikhona sonke!” Lo mgci-

ni wejele owayekhathazekile wabuza: “Banumzane, yini

okumelwe ngiyenze ukuze ngisindiswe?” UPawulu noSila

babengenakumsindisa; uJesu kuphela owayengamsindisa.

Ngakho baphendula: “Kholwa yiNkosi uJesu khona-ke

uzosindiswa.”—IzE. 16:25-31.
14 Ingabe umbuzo womgcini wejele wawusuka enhlizi-

yweni? UPawulu akangabazanga ukuthi le ndoda iqotho.

Lo mgcini wejele wayengoweZizwe, engayazi imiBhalo.

Ngaphambi kokuba abe umKristu, kwakudingeka afunde

futhi amukele amaqiniso ayisisekelo emiBhalo. Ngakho,

uPawulu noSila bazinika isikhathi sokukhuluma “izwi li-

kaJehova kuye.” Njengoba babematasa befundisa imiBha-

lo, kungenzeka ukuthi la madoda azikhohlwa izinhlungu

zokushaywa. Kodwa umgcini wejele wawabona amanxe-

ba amabi emihlane yawo, futhi wawageza. Ngemva kwa-

14. (a) Yiluphi usizo uPawulu noSila abalunika umgcini wejele? (b) Yi-
ziphi izibusiso uPawulu noSila abazithola ngokukhuthazelela ushushiso
ngenjabulo?

256 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



lokho, yena nabendlu yakhe “babhapathizwa ngaphandle

kokulibala.” Yeka isibusiso uPawulu noSila abasithola

ngokukhuthazelela ushushiso ngenjabulo!—IzE. 16:32-34.
15 NjengoPawulu noSila, oFakazi abaningi namuhla

baye bashumayela izindaba ezinhle lapho besemajele,

kwaba nemiphumela emihle. Ngokwesibonelo, kwelinye

izwe lapho umsebenzi wethu uvinjelwe, kunesikhathi

oFakazi abangamaphesenti angu-40 abathola ngaso iqini-

so ngoJehova besejele! (Isaya 54:17) Phawula nokuthi um-

gcini wejele wacela usizo ngemva kokuzamazama komhla-

ba. Ngokufanayo, abathile namuhla abangakaze basabele

esigijimini soMbuso bangase basilalele ngemva kokuba

beshukwe izingcindezi. Ngokubahambela siphindelela na-

ngokwethembeka abantu abasensimini yethu, sisuke siqi-

nisekisa ukuthi sikulungele ukubasiza.

“Manje Sebesikhipha Ngasese?” (IzEnzo 16:35-40)
16 Ekuseni ngemva kokubhambabulwa, izimantshi za-

yala ukuba uPawulu noSila badedelwe. Kodwa uPa-

wulu wathi: “Basibhambabule obala singalahlwanga yi-

cala, sibe singamaRoma, basiphonsa etilongweni; ma-

nje sebesikhipha ngasese? Lutho, neze! mabeze bona

15. (a) OFakazi abaningi namuhla baye basilingisa kanjani isibonelo si-
kaPawulu noSila? (b) Kungani kufanele siphindele emizini yabantu aba-
sensimini yethu?
16. Zashintsha kanjani izimo ngemva kosuku uPawulu noSila bebhaxa-
buliwe?

bazosikhipha.” Ngemva kokuzwa ukuthi la madoda ama-

bili angamaRoma, izimantshi “zesaba” ngoba zazingawa-

hloniphanga amalungelo awo.� Itshe lagaya ngomunye

umhlathi. Abafundi babebhaxabulwe obala; manje kwase

kuyizimantshi okudingeka zixolise obala. Zancenga oPa-

wulu noSila ukuba bahambe eFilipi. Laba bafundi ababi-

li bavuma, kodwa baqala ngokukhuthaza iqembu labafu-

ndi abasha elalanda, base behamba-ke.
17 Ukube amalungelo abo njengamaRoma ayehlonishi-

we ekuqaleni, uPawulu noSila babengeke bashaywe. (IzE.

22:25, 26) Nokho, lokho kwakuyokwenza abafundi eFili-

pi bacabange ukuthi babesebenzise ukuba kwabo amaRo-

ma ukuze bangahlupheki ngenxa kaKristu. Kwakuyolu-

thinta kanjani lokhu ukholo lwabafundi abangezona iza-

khamuzi zaseRoma? Phela umthetho wawungeke ubavi-

kele bona ekubhaxabulweni. Ngokukhuthazelela ushushi-

so, uPawulu nayehamba nabo bawabonisa ngesibonelo

amakholwa amasha ukuthi abalandeli bakaKristu baya-

kwazi ukuhlala beqinile yize beshushiswa. Ngaphezu

kwalokho, ngokulwela ukuba amalungelo abo njengeza-

khamuzi ahlonishwe, uPawulu noSila baphoqelela izima-

� Umthetho wamaRoma wawuthi isakhamuzi sakhona sihlale sine-
lungelo lokuquliswa icala ngendlela efanele futhi kwakungamelwe na-
nini sijeziswe esidlangalaleni singakatholakali sinecala.

17. Yisiphi isifundo esibalulekile abafundi abasha ababengasifunda ngo-
kubona ukukhuthazela kukaPawulu noSila?

ntshi ukuba zimemezele obala ukuthi zazephule umthe-

tho. Lokho kwakungase kuzivimbe zingabaphathi kabi

abanye abakhulekeli abakanye noPawulu, futhi esikhathi-

ni esilandelayo kube yisivikelo esingokomthetho ekuhla-

selweni okufanayo.
18 Namuhla, ababonisi ebandleni lobuKristu nabo ba-

hola ngesibonelo. Noma yini abelusi abangamaKristu

abalindele ukuba amanye amakholwa ayenze, nabo bazi-

misele ukuyenza. NjengoPawulu, nathi sicabangela ngo-

kucophelela ukuthi kumelwe siwasebenzise nini nokuthi

kanjani amalungelo ethu angokomthetho ukuze sithole

isivikelo. Uma kudingeka, siya ezinkantolo zendawo, ze-

zwe, ngisho nezamazwe ngamazwe ukuze sithole isivike-

lo esingokomthetho sokuqhuba ukukhulekela kwethu.

Njengoba uPawulu abhalela ibandla laseFilipi ngemva

kokuboshwa iminyaka eyishumi, umgomo wethu awuko-

na ukuletha izinguquko emphakathini, kodwa ‘ukuvike-

la nokumisa ngokomthetho izindaba ezinhle.’ (Fil. 1:7)

Noma kunjalo, kungakhathaliseki ukuthi aba namuphi

umphumela la macala, njengoPawulu nayehamba nabo,

sizimisele ukuqhubeka ‘simemezela izindaba ezinhle’ no-

maphi lapho umoya kaNkulunkulu ungasiholela khona.

—IzE. 16:10.

18. (a) Ababonisi abangamaKristu namuhla basilingisa kanjani isibone-
lo sikaPawulu? (b) Osukwini lwethu ‘sizivikela futhi sizimise kanjani ngo-
komthetho izindaba ezinhle’?

UMGWAQO obhudulekile owakhiwa onjiniyela aba-

ngongoti baseRoma unqamula ezintabeni ezimazo-

mbezombe. Kuye kuzwakale imisindo ehlukahluke-

ne kulo mgwaqo—ukukhala kwezimbongolo, ubu-

khehlekhehle bamasondo ezinqola zamahhashi noku-

chwaza kwabantu, okungenzeka bahlanganisa amaso-

sha, abathengisi nezingcweti zemisebenzi yezandla.

Abangane abathathu—uPawulu, uSila noThimothe-

wu—bahamba kulo mgwaqo amakhilomitha angaphe-

zu kuka-130, besuka eFilipi beya eThesalonika. Lolu

hambo lunzima ikakhulukazi kuPawulu noSila. Base-

namanxeba okushaywa ngezinduku abawathole eFili-

pi.—IzE. 16:22, 23.
2 La madoda aluziba kanjani lolu hambo olude olu-

1, 2. Obani abathatha uhambo olusuka eFilipi luya eThesalonika, futhi
yini okungenzeka isezingqondweni zabo?

ISAHLUKO 17
����������������������������������������������������������������������������������������������������������������������������������������������������������������������������������������������������������������������������������������������������

“Wabonisana
Nabo NgemiBhalo”

Isisekelo sokufundisa okuphumelelayo;
isibonelo esihle sabaseBhereya

Isekelwe encwadini yezEnzo 17:1-15

sawamele? Njengoba ehamba, ayaxoxa. Asakhumbula

okuhlangenwe nakho okuvusa amadlingozi kwaseFi-

lipi komgcini wejele nomkhaya wakhe ababe ama-

kholwa. Leso senzakalo senze lezi zithunywa zeva-

ngeli zazimisela nakakhulu ukuqhubeka zimemeze-

la izwi likaNkulunkulu. Nokho, njengoba zisondela

emzini waseThesalonika osogwini, kungenzeka ziyazi-

buza ukuthi kazi amaJuda akulo muzi azoziphatha

kanjani. Ingabe zizohlaselwa, zize zishaywe njengase-

Filipi?
3 Kamuva uPawulu waveza imizwa yakhe encwadini

ayibhalela amaKristu eThesalonika: ‘Saqunga isibindi

ngoNkulunkulu wethu ukuba sikhulume kini izinda-

ba ezinhle zikaNkulunkulu ngokushikashikeka oku-

khulu, ngemva kokuba sesihluphekile kuqala futhi se-

yiswa (njengoba nje nazi) eFilipi.’ (1 Thes. 2:2) Ku-

bonakala sengathi uPawulu wayemathintanyawo uku-

ngena emzini waseThesalonika, ikakhulukazi ngemva

kwesigameko saseFilipi. Ingabe uyayiqonda indlela

ayezizwa ngayo? Kuke kwenzeke yini ukuthole ku-

nzima ukumemezela izindaba ezinhle? UPawulu wa-

ncika kuJehova ukuba amqinise, amsize aqunge isi-

bindi ayesidinga. Ukufunda ngesibonelo sikaPawulu

3. Isibonelo sikaPawulu sokuqunga isibindi singasisiza kanjani namuhla?

kungakusiza nawe ukuba wenze okufanayo.—1 Kor.

4:16.

“Wabonisana Nabo NgemiBhalo” (IzEnzo 17:1-3)
4 Ukulandisa kusitshela ukuthi lapho uPawulu ese-

Thesalonika, washumayela esinagogeni amaSabatha

amathathu. Ingabe lokhu kusho ukuthi wahlala kulo

muzi amasonto amathathu nje kuphela? Cha. Asazi

ukuthi uPawulu waya esinagogeni ngemva kwesikha-

thi esingakanani ekulo muzi. Ngaphezu kwalokho, izi-

ncwadi zikaPawulu zibonisa ukuthi lapho eseThesalo-

nika, yena nayekanye nabo basebenza ukuze baziseke-

le. (1 Thes. 2:9; 2 Thes. 3:7, 8) Phakathi nalesi sikha-

thi, uPawulu wazithola kabili izinto ayezidinga zivela

kubazalwane baseFilipi. (Fil. 4:16) Ngakho, cishe wa-

hlala isikhathi esingaphezu kwamasonto amathathu

eThesalonika.
5 Esequnge isibindi sokushumayela, uPawulu wakhu-

luma nalabo ababesesinagogeni. Ngokwenqubo yakhe,

“wabonisana nabo ngemiBhalo, echaza futhi ebonisa

ngezingcaphuno ukuthi kwakudingekile ukuba uKristu

ahlupheke futhi avuke kwabafileyo, ethi: ‘Lona nguye

4. Kungani kubonakala sengathi uPawulu wahlala amasonto angaphezu
kwamathathu eThesalonika?

5. UPawulu wabashukumisa kanjani abantu?

uKristu, lo Jesu engimmemezela kini.’ ” (IzE. 17:2, 3)

Phawula ukuthi uPawulu wayengafuni ukwenza izila-

leli zakhe zithatheke; washukumisa izingqondo zazo.

Wayazi ukuthi abantu ababesesinagogeni babeyazi fu-

thi beyihlonipha imiBhalo kodwa bengayiqondi. Nga-

kho wabonisana nabo, wabachazela futhi wafakazela

ngemiBhalo ukuthi uJesu waseNazaretha wayenguMe-

siya othenjisiwe, noma uKristu.
6 UPawulu walandela isibonelo sikaJesu, owaseke-

la izimfundiso zakhe emiBhalweni. Ngokwesibonelo,

phakathi nenkonzo yakhe yasobala, uJesu watshela

abalandeli bakhe ukuthi ngokwemiBhalo, iNdodana

yomuntu kumelwe ihlupheke, ife futhi ivuswe kwabafi-

leyo. (Math. 16:21) Lapho esevusiwe, uJesu wabonaka-

la kubafundi bakhe. Ngokuqinisekile lokho nje kuko-

dwa kwabonisa ukuthi wayekhulume iqiniso. Nokho,

uJesu wabanikeza okungaphezu kwalokho. Mayelana

nalokho akutshela abanye abafundi, siyafunda: “Eqala

kuMose nakubo bonke abaProfethi wabachazela izi-

nto eziphathelene naye kuyo yonke imiBhalo.” Kwa-

ba namuphi umphumela? Abafundi bathi: “Izinhliziyo

zethu bezingavuthi yini njengoba ebekhuluma kithi

6. UJesu wayisebenzisa kanjani imiBhalo, futhi kwaba namuphi umphu-
mela?

endleleni, njengoba ebesikhanyisela imiBhalo ngoku-

gcwele?”—Luka 24:13, 27, 32.
7 Isigijimi seZwi likaNkulunkulu sinamandla. (Heb.

4:12) Yingakho amaKristu namuhla esekela izimfundi-

so zawo kulo, njengoba kwenza uJesu, uPawulu naba-

nye abaphostoli. Nathi sibonisana nabantu, sichaze

okushiwo imiBhalo futhi sinikeze ubufakazi balokho

esikufundisayo ngokuvula iBhayibheli sibonise abani-

nikhaya elikushoyo. Phela isigijimi esisishumayelayo

akusona esethu. Ngokulisebenzisa njalo iBhayibheli,

sisiza abantu baqonde ukuthi simemezela izimfundiso

zikaNkulunkulu hhayi imicabango yethu. Ngaphezu

kwalokho, kuhle sihlale sikhumbula ukuthi isigijimi

esisishumayelayo sisekelwe eZwini likaNkulunkulu. Si-

thembeke ngokuphelele. Ukwazi lokhu akukwenzi yini

ufune ukusihlanganyela nabanye ngesibindi, njengoba

kwenza uPawulu?

“Abanye . . . Baba Ngamakholwa” (IzEnzo 17:4-9)
8 UPawulu wayesekubonile ukuba yiqiniso kwama-

zwi kaJesu athi: “Inceku ayinkulu kunenkosi yayo.

7. Kungani kubalulekile ukusekela izimfundiso zethu emiBhalweni?

8-10. (a) Abantu baseThesalonika basabela kanjani ezindabeni ezinhle?
(b) Kungani amanye amaJuda amfela umona uPawulu? (c) Benzani aba-
phikisi abangamaJuda?

Uma beye bashushisa mina, bayonishushisa nani; uma

beye bagcina izwi lami, bayoligcina nelenu.” (Joh. 15:

20) EThesalonika uPawulu wathola lokho kusabela

okungefani—abanye babezimisele ukulalela izwi, aba-

nye balenqaba. Mayelana nalabo abasabela kahle, uLu-

ka uyabhala: “Abanye kubo [amaJuda] baba ngama-

kholwa [amaKristu] futhi bazihlanganisa noPawulu

noSila, noquqaba olukhulu lwamaGreki olwalukhu-

lekela uNkulunkulu nabaningana kwabesifazane aba-

velele benza kanjalo.” (IzE. 17:4) Ngokuqinisekile

laba bafundi abasha bakuthokozela ukuchazelwa imi-

Bhalo.
9 Nakuba abanye babewazisa amazwi kaPawulu, aba-

nye bamthukuthelela. Amanye amaJuda eThesaloni-

ka amfela umona uPawulu ngenxa yokuphumelela

kwakhe ukusiza ‘uquqaba olukhulu lwamaGreki’ uku-

ba lube amakholwa. Lawo maJuda, ezimisele ukwe-

nza amaproselithe, ayefundise abeZizwe abangama-

Greki izimfundiso zemiBhalo yesiHebheru futhi aye-

sebheka lawo maGreki njengawawo. Nokho, kwabo-

nakala sengathi uPawulu useyabephuca la maGre-

ki, khona kanye esinagogeni! AmaJuda athukuthela

agan’ unwabu.

10 ULuka usitshela okwalandela: “AmaJuda, eba no-

mhawu, athatha amadoda athile akhohlakele phakathi

komahlalela basesigcawini bawahlanganisa nawo baba

yiviyo benza isiyaluyalu emzini. Ahlasela umuzi kaJa-

soni efuna ukuba [uPawulu noSila] balethwe esixukwi-

ni esinesiyaluyalu. Lapho engabatholi ahudulela uJa-

soni nabazalwane abathile kubabusi bomuzi, ememe-

za: ‘La madoda ayaluzisa umhlaba owakhiwe asekho-

na nalapha, futhi uJasoni uwamukele ngemfudumalo.

Wonke la madoda enza ngokuphikisana nezinqumo zi-

kaKhesari, ethi kukhona enye inkosi, uJesu.’ ” (IzE. 17:

5-7) Ukuhlaselwa yileli viyo kwakuzomthinta kanjani

uPawulu nayehamba nabo?
11 Iviyo lezixhwanguxhwangu liyingozi. Lithukuthela

kuhle komfula odla izindwani—linolaka futhi alinqa-

ndeki. AmaJuda asebenzisa lesi sikhali ezama ukubu-

lala uPawulu noSila. Ngemva kokuba amaJuda eba-

ngele “isiyaluyalu” emzini, azama ukukholisa ababusi

ukuthi amacala ayebekwe la madoda ayemabi kakhu-

lu. Icala lokuqala kwakungelokuthi uPawulu nabame-

mezeli boMbuso ayekanye nabo ‘babeyaluzise umhlaba

11. Yimaphi amacala abekwa uPawulu nabamemezeli boMbuso ayekanye
nabo, futhi kungenzeka ukuthi abamangaleli babecabanga ngamuphi um-
thetho? (Bheka umbhalo waphansi.)

owakhiwe,’ nakuba uPawulu nayehamba nabo benga-

zange babangele siyaluyalu eThesalonika! Icala lesibili

lalilibi nakakhulu. AmaJuda athi izithunywa zevange-

li zimemezela enye iNkosi, uJesu, futhi ngokwenza ka-

njalo zeqa imithetho yombusi.�
12 Khumbula ukuthi abaholi benkolo babeka uJesu

icala elifanayo. Bathi kuPilatu: “Lo muntu simthol
´
e

ephambukisa isizwe sakithi . . . ethi yena ngokwa-

khe unguKristu inkosi.” (Luka 23:2) Mhlawumbe esa-

ba ukuthi umbusi angase aphethe ngokuthi uyakuvu-

na ukuvukela umbuso, uPilatu wavuma ukuba uJesu

abulawe. Ngokufanayo, amacala ayebekwe amaKristu

eThesalonika ayengaba nemiphumela emibi ngendlela

efanayo. Enye incwadi ithi: “Asenzi ihaba uma sithi lo-

khu kwawabeka engozini enkulu, ngoba ‘ukusikise-

la nje ukuvukela abaBusi kwakuvame ukuphumela

ekubulaweni komangalelwe.’ ” Ingabe lokhu kuhlasela

okunenzondo kwakuzophumelela?

� Ngokwesazi esithile, ngaleso sikhathi kwakunomthetho kaKhesari
owawenqabela noma yikuphi ukubikezelwa “kwenkosi noma umbuso
omusha ozayo, ikakhulu lowo ongase ugudluze noma umelane no-
mbusi obusayo.” Kungenzeka ukuthi izitha zikaPawulu zahlanekeze-
la isigijimi sabaphostoli zathi siphikisa lowo mthetho. Bheka ibhoki-
si elithi “OKhesari Nencwadi YezEnzo,” ekhasini 268.

12. Yini ebonisa ukuthi amacala ayebekwe amaKristu eThesalonika aye-
ngaba nemiphumela emibi?

Zonke izenzakalo ezilotshwe encwadini yezEnzo
—empeleni, nakuyo yonke imiBhalo YamaKristu Yesi-
Greki—zenzeka endaweni yoMbuso WaseRoma. Nga-
kho, umbusi waseRoma wayenegunya eliphakeme ka-
khulu. Nguye lo amaJuda aseThesalonika ayebhekise-
la kuye lapho ekhuluma ‘ngezinqumo zikaKhesari.’
(IzE. 17:7) Phakathi nesikhathi somlando olotshwe
encwadini yezEnzo kwabusa ababusi abane—uTiberi-
yu, uGayu, uKlawudiyu noNero.
˘ UTiberiyu (14-37 C.E.) wayebusa ngesikhathi senko-

nzo kaJesu naphakathi neminyaka yokuqala yoku-
ba khona kwebandla lobuKristu. Lapho kuqulwa ica-
la likaJesu, amaJuda ayebhekisela kuTiberiyu lapho
ememeza: “Uma umkhulula [Pilatu] lo muntu, awu-
yena umngane kaKhesari. . . . Asinankosi ngaphandle
kukaKhesari.”—Joh. 19:12, 15.

˘ UGayu, owaziwa nangokuthi uCaligula (37-41 C.E.),
akukhulunywa ngaye emiBhalweni YamaKristu Yesi-
Greki.

˘ UKlawudiyu I (41-54 C.E.) kukhulunywa ngaye kabili
encwadini yezEnzo. Njengoba kwabikezela umprofe-
thi ongumKristu u-Agabhu, cishe ngo-46 C.E., “indla-
la enkulu” ‘yehlela wonke umhlaba owakhiwe esikha-
thini sikaKlawudiyu.’ Ngaphezu kwalokho, ngo-49
noma ngasekuqaleni kuka-50 C.E., uKlawudiyu “wa-
yeyale wonke amaJuda ukuba amuke eRoma,” oku-
ngumyalo owabangela u-Akhwila noPrisila ukuba

OKHESARI NENCWADI YEZENZO

13 Leli viyo lehluleka ukumisa umsebenzi wokushu-

mayela eThesalonika. Kungani? Phakathi kokunye, ali-

zange limthole uPawulu noSila. Ngaphezu kwalokho,

cishe ababusi bomuzi babengagculisekile ngokuba yi-

qiniso kwalawo macala. Lapho sebethole “isibambiso

esanele,” mhlawumbe ibheyili, bamkhulula uJasoni na-

banye abazalwane ababemangalelwe naye. (IzE. 17:

8, 9) Elalela iseluleko sikaJesu sokuba ‘abaqaphe nje-

ngezinyoka nabamsulwa njengamajuba,’ uPawulu wa-

yibalekela ngokuhlakanipha ingozi ukuze akwazi uku-

qhubeka eshumayela kwenye indawo. (Math. 10:16)

Ngokusobala, ukuqunga kwakhe isibindi kwakungasho

13, 14. (a) Kungani iviyo lingazange liphumelele ekuhlaseleni kwalo?
(b) UPawulu wakubonisa kanjani ukuqapha okunjengokukaKristu, futhi
singasilingisa kanjani isibonelo sakhe?

bathuthele eKorinte, lapho bahlangana khona nom-
phostoli uPawulu.—IzE. 11:28; 18:1, 2.

˘ UNero (54-68 C.E.) wayenguKhesari uPawulu adluli-
sela icala lakhe kuye. (IzE. 25:11) Kuthiwa kamuva lo
mbusi wasola amaKristu ngomlilo owaqothula ingxe-
nye enkulu yeRoma cishe ngo-64 C.E. Ngokushesha
ngemva kwalokho, cishe ngo-65 C.E., umphostoli
uPawulu waboshelwa eRoma okwesibili futhi wabu-
lawa.



ukuba budedengu. AmaKristu namuhla angasilingisa

kanjani isibonelo sakhe?
14 Ezikhathini zanamuhla, abaholi beLobukholwa

baye baqhatha amaviyo ezixhwanguxhwangu noFakazi

BakaJehova. Baye bakhalaza kubabusi ngokuthi oFa-

kazi baphikisana negunya futhi bayavukela. Njenga-

labo bashushisi bekhulu lokuqala, abaphikisi namu-

hla baqhutshwa umona. AmaKristu eqiniso awayeshe-

li ingozi. Uma kungenzeka, siyagwema ukuhilizisa-

na nabantu abathukuthele nabangenangqondo, sizame

ukuqhubeka sishumayela ngokuthula, mhlawumbe si-

buye ngesinye isikhathi lapho isimo sesith
´
e damu.

“Babenengqondo Enhle” (IzEnzo 17:10-15)
15 Ukuze baphephe, uPawulu noSila bathunyelwa

eBhereya eqhele ngamakhilomitha angaba ngu-65. La-

pho befika, uPawulu wahamba wayokhuluma nababe-

sesinagogeni. Yeka indlela ajabula ngayo lapho ethola

izilaleli ezinesithakazelo! ULuka wabhala ukuthi ama-

Juda aseBhereya ‘ayenengqondo enhle kunawaseThesa-

lonika, ngoba amukela izwi ngengqondo enokulangaze-

la okukhulu, ehlola ngokucophelela imiBhalo nsuku

zonke ukuthi zinjalo yini lezi zinto.’ (IzE. 17:10, 11)

Ingabe lawo mazwi ayegxeka abaseThesalonika ababa-

15. AbaseBhereya basabela kanjani ezindabeni ezinhle?

mukele iqiniso? Lutho! Kamuva uPawulu wabalobela:

“Simbonga ngokungaphezi uNkulunkulu, ngoba ngesi-

khathi namukela izwi likaNkulunkulu, enalizwa nga-

thi, anilamukelanga njengezwi labantu, kodwa njenge-

zwi likaNkulunkulu, njengoba nje liyilo ngempela,

okuyilona elisebenzayo futhi kini nina makholwa.”

(1 Thes. 2:13) Yini eyenza lawo maJuda aseBhereya

aba nengqondo enhle?
16 Nakuba kwakukusha lokho abaseBhereya ababeku-

zwa, abazange bakungabaze noma bakugxeke; bengaza-

nge futhi bathatheke. Okokuqala, bakulalela ngokuco-

phelela lokho ayekusho uPawulu. Babebe sebekuhlo-

la ababekufundile ngokuvula imiBhalo, leyo uPawu-

lu ayebacacisele yona. Ngaphezu kwalokho, babelita-

disha ngenkuthalo iZwi likaNkulunkulu, hhayi nje

ngeSabatha kuphela kodwa nsuku zonke. Babetadi-

sha “ngengqondo enokulangazela” okukhulu, bezinike-

la ekutholeni lokho okushiwo imiBhalo ngale mfundi-

so entsha. Babethobeke ngokwanele ukuba benze izi-

nguquko, ngoba “abaningi kubo baba ngamakholwa.”

(IzE. 17:12) Yingakho uLuka ethi “babenengqondo

enhle”!

16. Kungani abaseBhereya bechazwa kufanele ngokuthi ‘babenengqondo
enhle’?

17 AbaseBhereya babengazi ukuthi umlando wokusa-

bela kwabo ezindabeni ezinhle wawuzogcinwa eZwini

likaNkulunkulu njengesibonelo esihle kakhulu sokuba

nengqondo enhle ngezinto ezingokomoya. Benza lokho

kanye uPawulu ayethemba ukuthi bazokwenza nalo-

kho uJehova uNkulunkulu ayefuna bakwenze. Ngo-

kufanayo, yilokho nathi esikhuthaza abantu ukuba

bakwenze—bahlole iBhayibheli ngokucophelela ukuze

ukholo lwabo lusekelwe ngokuqinile eZwini likaNku-

lunkulu. Nokho, uma sesingamakholwa, ingabe isidi-

ngo sokuba nengqondo enhle siyaphela? Cha, kunalo-

kho kubaluleka nakakhulu ukuba silangazelele ukufu-

ndiswa uJehova futhi sisheshe ukusebenzisa asifundi-

sa khona. Ngaleyo ndlela, sivumela uJehova ukuba asi-

bumbe futhi asiqeqeshe ngokwentando yakhe. (Isaya

64:8) Kanjalo, uBaba wethu osezulwini uyohlala esise-

benzisa futhi ejabula ngathi.
18 UPawulu akahlalanga isikhathi eside eBhereya. Si-

yafunda: “Lapho amaJuda aseThesalonika ezwa ukuthi

uPawulu wayememezela izwi likaNkulunkulu naseBhe-

17. Kungani isibonelo sabaseBhereya sincomeka kangaka, futhi singaqhu-
beka kanjani sisilingisa ngisho nangemva kwesikhathi eside singamakho-
lwa?
18, 19. (a) Kungani uPawulu ahamba eBhereya, nokho wakubonisa ka-
njani ukuphikelela okufanelwe ukulingiswa? (b) Obani uPawulu ayesezo-
bashumayeza, futhi kuphi?

reya, afika nakhona ukuze avuse abantu futhi abaya-

luzise. Khona-ke masinyane abazalwane bammukisa

uPawulu ukuba ahambe aze afike olwandle; kodwa

uSila noThimothewu basala lapho. Nokho, labo ababe-

phelezela uPawulu bahamba naye baze bafika e-Athe-

ne, futhi ngemva kokwamukela umyalo wokuba uSila

noThimothewu beze kuye masinyane ngangokunokwe-

nzeka, bamuka.” (IzE. 17:13-15) Baze bayisicefe labo

baphikisi bezindaba ezinhle! Kwakunganele ukuxosha

uPawulu eThesalonika; baya naseBhereya bazama uku-

dala isiyaluyalu esifanayo—kodwa behluleka. UPawu-

lu wayazi ukuthi insimu yakhe ibanzi; wamane wasuka

wayoshumayela kwenye indawo. Kwangathi nathi na-

muhla singazimisela ngendlela efanayo ukubhuntshisa

imizamo yalabo abafuna ukumisa umsebenzi woku-

shumayela!
19 Esenikeze ubufakazi obuphelele kumaJuda eThe-

salonika naseBhereya, ngokuqinisekile uPawulu waye-

sefunde lukhulu ngokubaluleka kokufakaza ngesibindi

nangokubonisana nabantu ngemiBhalo. Nathi siku-

fundile. Manje uPawulu wayesezoshumayeza izilaleli

ezihlukile—abeZizwe base-Athene. Kwakuzomhambe-

la kanjani kulowo muzi? Sizobona esahlukweni esila-

ndelayo.

UPAWULU uphazamiseke kakhulu. Use-Athene, eGri-

si, iziko lemfundo abake bafundisela kulo oSocrates,

uPlato no-Aristotle. I-Athene iwumuzi othanda inkolo.

UPawulu ube esaqalaze—emathempelini, ezindaweni

zomphakathi nasezitaladini—abone inqwaba yezitho-

mbe ngoba abase-Athene bakhulekela onkulunkulu aba-

ningi. Uyazi ukuthi uJehova, uNkulunkulu weqiniso,

ukubheka kanjani ukukhulekela izithombe. (Eks. 20:

4, 5) Lo mphostoli othembekile uzizwa njengoJehova

—uyazenyanya izithombe!
2 Lokho uPawulu akubonayo njengoba engena esigca-

wini kushaqisa ngokukhethekile. Inqwaba yezithombe

zezitho zobulili zabesilisa zikankulunkulu uHermesi zi-

klele ekhoneni elisenyakatho-ntshonalanga, eduze kwe-

sango elikhulu. Esigcawini kugcwele izindawo zokukhu-

1-3. (a) Yini ephazamisa umphostoli uPawulu kangaka e-Athene? (b) Si-
ngafundani ngokutadisha isibonelo sikaPawulu?

ISAHLUKO 18

‘Funani UNkulunkulu,
Nimthole Ngempela’

UPawulu uthola iphuzu abavumelana ngalo
nezilaleli zakhe futhi uzivumelanisa nazo

Isekelwe encwadini yezEnzo 17:16-34

lekela izithombe. Lo mphostoli oshisekayo uzoshumaye-

la kanjani kule ndawo ecwile ekukhulekeleni izithombe

okungaka? Ingabe uzozibamba futhi afune iphuzu aba-

zovumelana ngalo nezilaleli zakhe? Ingabe uzophumele-

la ukusiza abanye bafune uNkulunkulu weqiniso futhi

bamthole ngempela?
3 Inkulumo uPawulu ayethula emadodeni afundile ase-

Athene, njengoba ilotshwe encwadini yezEnzo 17:22-31,

iyisibonelo sokuqephuza, ukuba nesu nokuba oqondayo.

Ngokutadisha isibonelo sikaPawulu, singafunda okuni-

ngi ngokuthi singalithola kanjani iphuzu esivumelana

ngalo nezilaleli zethu ukuze sizisize zicabange.

“Ufundisa Esigcawini” (IzEnzo 17:16-21)
4 UPawulu wavakashela e-Athene ohambweni lwakhe

lwesibili eyisithunywa sevangeli, cishe ngo-50 C.E.� Nge-

sikhathi esalinde uSila noThimothewu ukuba bafike be-

vela eBhereya, uPawulu “wabonisana namaJuda esina-

gogeni” njengoba kwakungumkhuba wakhe. Waphinde

waya “esigcawini” lapho ayezothola khona izakhamuzi

zase-Athene ezingewona amaJuda. (IzE. 17:17) Isigcawu

sase-Athene sasisenyakatho-ntshonalanga ye-Acropolis,

� Bheka ibhokisi elithi “I-Athene—Inhloko-dolobha Yezamasiko Ye-
zwe Lasendulo,” ekhasini 276.

4, 5. UPawulu washumayela kuphi e-Athene, futhi ngokuqondene nezila-
leli zakhe, iziphi izinselele ezazimlindele?

I-Acropolis yase-Athene yayiyinqaba evikeleke ka-
khulu esikhathini eside ngaphambi kokuba umlando
walo muzi uqale ukulotshwa ekhulwini lesikhombi-
sa B.C.E. I-Athene yaba umuzi omkhulu wesifunda
sase-Attica, ingamakhilomitha-skwele angu-2 500 fu-
thi iphahlwe izintaba nolwandle. Kubonakala senga-
thi igama lalo muzi lihlobene nelikankulunkulukazi
wakhona ongumvikeli, u-Athena.

Ekhulwini lesithupha B.C.E., ilungu lesishaya-mthe-
tho sase-Athene uSolon lenza ushintsho kwezenhlalo,
ezombusazwe, ezomthetho nezomnotho kulo muzi.
Lathuthukisa izinga lokuphila labampofu futhi labe-
ka isisekelo sikahulumeni wentando yeningi. Nokho,
lokhu kwaba inzuzo kuphela kulabo ababekhululeki-
le, kodwa iningi labantu kulo muzi laliyizigqila.

Ngemva kokuba iGrisi inqobe iPheresiya ekhulwini
lesihlanu B.C.E., i-Athene yaba inhloko-dolobha yo-
mbuso omncane owanweba izindawo owawuhwebela-
na nazo ngemikhumbi kusukela eNtaliyane naseSisili
entshonalanga kuya eKhupro naseSiriya empumala-
nga. Lapho isidlondlobele, i-Athene yayiyikomkhulu
lamasiko ezwe lasendulo, idl’ ubhedu kwezobuciko,
emidlalweni yeshashalazi, kumafilosofi, ekukhulume-
ni nasekubhaleni nakuyisayensi. Lo muzi wawuhlo-
tshiswe izakhiwo eziningi zomphakathi namathempe-
li. Lapho uwubuka ukude, wawungabona ingxenye

I-ATHENE—INHLOKO-DOLOBHA
YEZAMASIKO YEZWE LASENDULO

singamahektare angaba mahlanu. Sasingaphezu nje ko-

kuba indawo yokuthenga nokudayisa; sasiyindawo um-

phakathi owawubuthanela kuyo. Enye incwadi ithi le

ndawo yayiyiziko “lezohwebo, ezombusazwe nezamasi-

ko.” Abase-Athene babekuthokozela ukuhlangana khona

bacobelelane ulwazi.
5 Esigcawini uPawulu wathola abantu okunzima uku-

bonisana nabo. Phakathi kwezilaleli zakhe kwakukho-

na ama-Epikhuru namaStoyiku, amalungu ayenemibono

yefilosofi engqubuzanayo.� Ama-Epikhuru ayekholelwa

� Bheka ibhokisi elithi “Ama-Epikhuru namaStoyiku,” ekhasini 278.

enkulu ye-Acropolis, igquma eliphakeme elalinethe-
mpeli iParthenon nesithombe sika-Athena esingama-
mitha angu-12 esasenziwe ngegolide nezinyo lendlovu.

I-Athene yaqale yanqotshwa abaseSparta, kwalande-
la abaseMakedoniya, ekugcineni yanqotshwa amaRo-
ma, wona ayithatha yonke ingcebo yalo muzi. Noma
kunjalo, ngesikhathi sikamphostoli uPawulu, i-Athe-
ne yayisengumuzi okhethekile ngenxa yomlando wayo
odumile. Empeleni, ayizange ifakwe ngaphansi kwa-
noma yisiphi isifundazwe saseRoma, kodwa yanike-
zwa igunya lokubusa izakhamuzi zayo futhi yayinga-
yikhokhi intela kumaRoma. Nakuba yayingasewona
umuzi wodumo, i-Athene yayilokhu ingumuzi wemfu-
ndo ephakeme, lapho amadodana ezinjinga ayethu-
nyelwa khona ukuba ayofunda.



ukuthi ukuphila kwavela ngengozi. Umbono wawo ngo-

kuphila wawusongwe ngale ndlela: “Akukho lutho onga-

lwesaba kuNkulunkulu; Akukho lutho oluzwayo uma

Ama-Epikhuru namaStoyiku ayengabalandeli bemi-
bono emibili ehlukene yefilosofi. Womabili la mahlelo
ayengakholelwa ovukweni.

Ama-Epikhuru ayekholelwa ebukhoneni bonkulu-
nkulu kodwa ecabanga ukuthi onkulunkulu abananda-
ba nabantu nokuthi babengeke babavuze noma babaje-
zise, ngakho ayebheka umthandazo noma umnikelo nje-
ngongenalusizo lwalutho. Ama-Epikhuru ayecabanga
ukuthi ukuzijabulisa yikona okwakubaluleke kakhulu
ekuphileni. Ukucabanga nezenzo zawo kwakungenazi-
miso zokuziphatha. Kepha ukulinganisela kwakukhu-
thazwa ngenxa yokuthi kuvimbela imiphumela emibi
yokuzitika. Ulwazi lwalufunelwa ukukhipha ukwesaba
inkolo nezinkolelo-ze nje kuphela kumuntu.

Ngakolunye uhlangothi, amaStoyiku ayekholelwa
ukuthi zonke izinto ziyingxenye kankulunkulu onga-
phili nokuthi umphefumulo womuntu wawuvela kuye.
Amanye ayekholelwa ukuthi ekugcineni umphefumu-
lo uyobhujiswa kanye nendawo yonke. Amanye ama-
Stoyiku ayekholelwa ukuthi ekugcineni umphefumulo
uyobuye uthathwe yilo nkulunkulu. Ngokusho kwezazi
zefilosofi ezingamaStoyiku, injabulo yayingatholakala
ngokuhambisana nendalo.

AMA-EPIKHURU NAMASTOYIKU

usufile; Ubuhle bungatholakala; Ububi bungakhuthaze-

lelwa.” AmaStoyiku ayegcizelela ukuba okukholelwayo

kube nengqondo futhi engakholelwa ukuthi uNkulu-

nkulu unguMuntu. Kokubili ama-Epikhuru namaStoyi-

ku babengakholelwa ovukweni olwalufundiswa abafu-

ndi bakaKristu. Ngokusobala imibono yefilosofi yala

maqembu amabili yayingahambisani namaqiniso apha-

keme obuKristu beqiniso ayefundiswa uPawulu.
6 Zasabela kanjani izihlakaniphi ezingamaGreki eku-

fundiseni kukaPawulu? Ezinye zasebenzisa igama elisho

“iphoshophosho” noma “umcoshi wembewu.” (IzE. 17:

18; umbhalo waphansi we-New World Translation) Maqo-

ndana naleli gama lesiGreki, esinye isazi sithi: “Eku-

qaleni leli gama lalibhekisela enyonini encane eyayi-

hambahamba icosha okusanhlamvu, kamuva lasetshe-

nziswa kumuntu ohambe ecosha izikhokho nezinto ezi-

lahlwe ezigcawini. Kamuva futhi lasetshenziswa kuno-

ma ubani owola izinto azizwayo, futhi ikakhulukazi

owayengakwazi ukuzihlanganisa kahle izinto azizwi-

le.” Empeleni lawo madoda afundile ayethi uPawu-

lu wayeyisiwula eseba imiqondo yabanye bese silokhu

siyiphindaphinda. Nokho, njengoba sizobona, uPawulu

6, 7. Zasabela kanjani ezinye zezihlakaniphi ezingamaGreki ekufundise-
ni kukaPawulu, futhi yikuphi ukusabela okufanayo esingakuthola namu-
hla?

akuzange kumesabise ukubizwa ngalawo magama ayizi-

swana.
7 Kusenjalo nanamuhla. NjengoFakazi BakaJehova, si-

vame ukuba izisulu zokubizwa ngamagama ayiziswana

ngenxa yezinkolelo zethu ezisekelwe eBhayibhelini. Ngo-

kwesibonelo, abanye abafundisi bafundisa ukuthi ukuzi-

phendukela kwemvelo kuyiqiniso futhi bagcizelele uku-

thi uma uhlakaniphile, kumelwe uyamukele le mfundi-

so. Empeleni bababheka njengabangahlakaniphile aba-

ntu abangafuni ukuyikholelwa. Lezo zifundiswa zenza

abantu bacabange ukuthi ‘singabacoshi bembewu’ lapho

siveza lokho okushiwo yiBhayibheli futhi sibonisa uku-

thi indalo yaklanywa. Kodwa asesabi. Kunalokho, sikhu-

luma ngesibindi lapho sivikela inkolelo yethu yokuthi

ukuphila emhlabeni kuvela kuMklami ohlakaniphile,

uJehova uNkulunkulu.—IsAm. 4:11.
8 Abanye abezwa uPawulu eshumayela esigcawini ba-

sabela ngendlela ehlukile. Baphetha ngokuthi: “Kubona-

kala sengathi umemezela onkulunkulu bezinye izizwe.”

(IzE. 17:18) Ingabe ngempela uPawulu wayememezela

onkulunkulu bezinye izizwe e-Athene? Kwakuwudaba

olungath
´
ı sina lolu, lwalufuze elinye lamacala uSocra-

8. (a) Abanye abezwa uPawulu eshumayela basabela kanjani? (b) Kunga-
se kusho ukuthini ukuthi uPawulu wayiswa e-Areyophagu? (Bheka umbha-
lo waphansi ekhasini 281.)

tes amangalelwa ngawo futhi wagwetshelwa ukufa ema-

khulwini eminyaka ngaphambili. Akumangalisi ukuthi

uPawulu wayiswa e-Areyophagu futhi wacelwa ukuba

achaze izimfundiso ezazibaxaka abase-Athene.� UPawu-

lu wayezosivikela kanjani isigijimi sakhe kubantu aba-

bengayazi imiBhalo?

“Madoda Ase-Athene, Ngiyabona” (IzEnzo 17:22, 23)
9 Khumbula ukuthi uPawulu wayephazanyiswe kakhu-

lu ukukhulekelwa kwezithombe ayekubonile. Kunokuba

akuhlabe akuhlikize, wazibamba. Ngesu lokungacunuli,

wazama ukuzuza izilaleli zakhe ngokuthola iphuzu aba-

vumelana ngalo. Wathi: “Madoda ase-Athene, ngiyabona

ukuthi kukho konke nibonakala nithambekele kakhulu

kunabanye ekwesabeni onkulunkulu.” (IzE. 17:22) Nga-

manye amazwi uPawulu wayethi, ‘Ngiyabona ukuthi ni-

yithanda ngempela inkolo.’ Ngokuhlakanipha, uPawu-

lu wabancoma ngokuthanda inkolo. Wayeqaphela uku-

thi abanye ababephuphuthekiswe izinkolelo zamanga

� I-Areyophagu yayisenyakatho-ntshonalanga ye-Acropolis futhi iyi-
ndawo okwakuhlangana kuyo umkhandlu omkhulu wase-Athene. Iga-
ma elithi “Areyophagu” lingasho umkhandlu noma igquma. Nge-
nxa yalokho, kunokuhlukana kwemibono phakathi kwezazi ngokuthi
uPawulu wayiswa kuleli gquma yini noma eduze kwalo noma emhla-
nganweni womkhandlu ndawana-thize, mhlawumbe esigcawini.

9-11. (a) UPawulu wazama kanjani ukuthola iphuzu abavumelana ngalo
nezilaleli zakhe? (b) Singasilingisa kanjani isibonelo sikaPawulu enko-
nzweni yethu?

kungenzeka babenezinhliziyo ezinhle. Phela uPawulu

wayazi ukuthi kwayena wayeke ‘wangazi futhi wenza

ngenxa yokuntula ukholo.’—1 Thim. 1:13.
10 Akhela phezu kwephuzu abavumelana ngalo, uPa-

wulu wathi wayebone ubufakazi obucacile bokuthi aba-

se-Athene bathanda inkolo—i-altare elinikezelwe “Ku-

nkulunkulu Ongaziwa.” Ngokusho kwenye incwadi,

“kwakuyisiko kumaGreki nakwabanye ukunikezela ama-

altare ‘konkulunkulu abangaziwa’ besaba ukuthi eku-

khulekeleni kwabo bashiye unkulunkulu othile ongase

abacasukele.” Ngalelo altare, abase-Athene babevuma

ukuthi ukhona uNkulunkulu abangamazi. UPawulu wa-

sebenzisa ukuba khona kwaleli altare ukuze angeni-

se izindaba ezinhle ayezishumayela. Wachaza: “Lokho

enizinikele kukho ngokungazi, yikho engikumemeze-

la kini.” (IzE. 17:23) Nakuba uPawulu engakhwelanga

wazehlela lapho ebonisana nabo, indlela yakhe yayi-

namandla. Wayengashumayeli ngonkulunkulu omusha

noma ongaziwa, njengoba abanye babemmangalela ka-

njalo. Wayechaza uNkulunkulu ababengamazi—uNku-

lunkulu weqiniso.
11 Singasilingisa kanjani isibonelo sikaPawulu enko-

nzweni yethu? Uma sinakisisa, singase sibubone ubufa-

kazi bokuthi umuntu uzinikele enkolweni, mhlawumbe

singaphawula izinto ezithile zenkolo azigqokile, ezise-

ndlini noma ebaleni. Singase sithi: ‘Ngiyabona ukuthi

uyayithanda inkolo. Bengifisa ukuthola umuntu otha-

nda inkolo.’ Ngokumkhombisa ngesu ukuthi siyabona

ukuthi uyayithanda inkolo, singase sithole iphuzu esivu-

melana ngalo esingakhela kulo. Khumbula ukuthi aku-

wona umgomo wethu ukwahlulela abanye ngezinkolelo

zabo. Phakathi kwesikholwa nabo, kunabaningi abake

bazishisekela izinkolelo zamanga.

UNkulunkulu ‘Akakude Kulowo Nalowo Kithi’
(IzEnzo 17:24-28)

12 UPawulu wayeselitholile iphuzu abavumelana nga-

lo, kodwa ingabe wayezokwazi ukwakhela kulo lapho

enikeza ubufakazi? Njengoba ayazi ukuthi izilaleli za-

khe zazifunde ifilosofi yamaGreki futhi zingayazi imi-

Bhalo, wayishintsha kaningana indlela ayenikeza ngayo

ubufakazi. Okokuqala, wethula izimfundiso zeBhayibhe-

li ngaphandle kokucaphuna ngokuqondile emiBhalwe-

ni. Okwesibili, wazihlanganisa nezilaleli zakhe, ngezi-

nye izikhathi esebenzisa igama elithi “kithi” nesivume-

lwano esithi “si-.” Okwesithathu, wacaphuna ezincwa-

dini zesiGreki ukuze abonise ukuthi izinto ezithile

ayezifundisa zazikhona nakwezabo izincwadi. Manje

12. UPawulu wayishintshashintsha kanjani indlela anikeza ngayo ubufa-
kazi yavumelana nezilaleli zakhe?

ake sihlole inkulumo kaPawulu enamandla. Yimaphi

amaqiniso abalulekile awasho ngoNkulunkulu ababe-

ngamazi abase-Athene?
13 UNkulunkulu wadala izulu nomhlaba. UPawulu wa-

thi: “UNkulunkulu owenza umhlaba nakho konke oku-

kuwo, iNkosi yezulu nomhlaba, njengoba Yena eyiyo,

akahlali emathempelini enziwe ngezandla.”� (IzE. 17:24)

Izulu nomhlaba akuvelanga ngengozi. UNkulunkulu we-

qiniso unguMdali wazo zonke izinto. (IHu. 146:6) Ngo-

kungafani no-Athena noma abanye onkulunkulu abalu-

dumo lwabo lwaluxhomeke emathempelini, ezindaweni

zokukhulekela izithombe nasema-altare, iNkosi Engu-

Mbusi yezulu nomhlaba ayinakuhlala emathempelini

enziwe ngezandla. (1 AmaKh. 8:27) Iphuzu likaPawulu

lalicacile: UNkulunkulu weqiniso mkhulu kakhulu ku-

nanoma yisiphi isithombe esenziwe umuntu esitholaka-

la emathempelini enziwe umuntu.—Isaya 40:18-26.
14 UNkulunkulu akancikile kubantu. Kwakungumkhuba

wabantu abakhulekela izithombe ukuzigqokisa izingubo

� Igama lesiGreki elihunyushwe ngokuthi “umhlaba” lithi ko’smos,
futhi amaGreki ayelisebenzisa endalweni yonke ebonakalayo. Kunge-
nzeka ukuthi uPawulu, njengoba ayefuna ukwakhela ephuzwini aba-
vumelana ngalo nezilaleli zakhe ezingamaGreki, walisebenzisa ngalo
mqondo leli gama.

13. Yini uPawulu ayichaza ngemvelaphi yezulu nomhlaba, futhi laliyini
iphuzu lakhe?
14. UPawulu wabonisa kanjani ukuthi uNkulunkulu akancikile kubantu?

zikanokusho, bazigidlabeze ngezipho ezibizayo noma

bazilethele ukudla neziphuzo—njengokungathi zazizidi-

nga lezi zinto! Nokho, ezinye izazi zefilosofi yamaGreki

ezaziphakathi kwezilaleli zikaPawulu kungenzeka zazi-

kholelwa ukuthi unkulunkulu akadingi lutho kubantu.

Uma kunjalo, cishe zavumelana namazwi kaPawulu athi

uNkulunkulu “akakhonzwa ngezandla zabantu njengo-

kungathi kukhona akudingayo.” Ngempela akukho lu-

tho oluphathekayo abantu abangalunika uMdali! Kuna-

lokho, uyena onika abantu lokho abakudingayo—“uku-

phila nomoya nazo zonke izinto,” kuhlanganise ilanga,

imvula nomhlabathi othelayo. (IzE. 17:25; Gen. 2:7)

Ngakho uNkulunkulu, onguMuphi, akancikile kubantu,

bona abamukelayo.
15 UNkulunkulu wadala umuntu. Abase-Athene babe-

kholelwa ukuthi bangcono kunabangewona amaGreki.

Kodwa ukuqhosha ngobuzwe noma ngohlanga kupha-

mbene neqiniso leBhayibheli. (Dut. 10:17) UPawulu we-

thula le ndaba ebucayi ngesu lokungacunuli nangekho-

no. Lapho ethi, “ngomuntu oyedwa [uNkulunkulu] we-

nza zonke izizwe zabantu,” ngokungangabazeki amazwi

akhe enza izilaleli zacabanga. (IzE. 17:26) Wayebhekisela

15. UPawulu wayisingatha kanjani indaba yenkolelo yabase-Athene yoku-
thi bangcono kunabangewona amaGreki, futhi yisiphi isifundo esibalule-
kile esisifunda esibonelweni sakhe?

emlandweni ka-Adamu okuGenesise, okuvela kuye lonke

uhlanga lwesintu. (Gen. 1:26-28) Njengoba sonke isintu

sinokhokho oyedwa, alukho uhlanga noma isizwe esi-

ngcono kunesinye. Izilaleli zikaPawulu zazingalahleke-

lwa kanjani nje yileli phuzu? Sifunda isifundo esibalule-

kile esibonelweni sakhe. Nakuba sifuna ukuba abanesu

lokungacunuli nabacabangelayo emsebenzini wethu wo-

kufakaza, asifuni ukuthambisa iqiniso leBhayibheli uku-

ze silenze lamukeleke kangcono kwabanye.
16 UNkulunkulu wayejonge ukuba abantu basondele

kuye. Ngisho noma kwase kuyisikhathi eside izazi zefi-

losofi ezazisezilalelini zikaPawulu ziphikisana ngenjo-

ngo yokuba khona komuntu, zazingasoze zakwazi uku-

yichaza ngokugculisayo. Nokho, uPawulu wayembula

ngokucacile injongo yoMdali ngesintu, engukuthi ‘sifu-

ne uNkulunkulu, uma singamphumputha simthole nge-

mpela, nakuba, eqinisweni, engekude kulowo nalowo ki-

thi.’ (IzE. 17:27) UNkulunkulu ababengamazi abase-

Athene akayena ongenakwaziwa. Kunalokho, akakude

kulabo abafuna ngempela ukumthola futhi bafunde nga-

ye. (IHu. 145:18) Phawula ukuthi uPawulu wasebenzisa

igama elithi “kithi” naye ezihlanganisa kulabo okufane-

le ‘bafune’ futhi ‘baphumputhe’ uNkulunkulu.

16. Iyini injongo yoMdali ngesintu?

17 Abantu kufanele bazizwe besondele kuNkulunkulu.

UPawulu wathi ngenxa yakhe “siyaphila siyanyakaza fu-

thi sikhona.” Ezinye izazi zithi uPawulu wayebhekisela

emazwini ka-Epimenides, imbongi engumKrethe yekhu-

lu lesithupha B.C.E. futhi “engumuntu oqavile enkolwe-

ni yabase-Athene.” UPawulu wanikeza esinye isizathu

sokuba abantu bazizwe besondele kuNkulunkulu: “Nje-

ngoba nje abathile ezimbongini zakini beshilo, ‘Ngoba

futhi siyinzalo yakhe.’ ” (IzE. 17:28) Abantu kufanele ba-

zizwe behlobene noNkulunkulu; wadala umuntu oye-

dwa okwavela kuye bonke abanye. Ukuze adonse izila-

leli zakhe, ngokuhlakanipha uPawulu wacaphuna ngo-

kuqondile emibhalweni yesiGreki leyo cishe izilaleli za-

khe ezaziyihlonipha.� Silandela isibonelo sikaPawulu,

nathi ngezinye izikhathi singawucaphuna ngokusesili-

nganisweni umlando wezwe, ama-encyclopedia noma ezi-

nye izincwadi ezamukelekayo. Ngokwesibonelo, ukuca-

phuna ingcaphuno efanelekayo encwadini eyethenjwayo

kungase kugculise umuntu ongeyena uFakazi ngemvela-

phi yemikhuba noma imigubho ethile yenkolo yamanga.

� UPawulu wacaphuna enkondlweni yesayensi yokuhlolwa kwezi-
nkanyezi ebizwa ngokuthi i-Phaenomena, eyalotshwa imbongi yama-
Stoyiku u-Aratus. Amazwi afanayo ayatholakala kweminye imibha-
lo yesiGreki, kuhlanganise nothi Hymn to Zeus, owabhalwa umlobi
ongumStoyiku uCleanthes.

17, 18. Kungani kafanele abantu bazizwe besondelene noNkulunkulu, fu-
thi yini esiyifundayo endleleni uPawulu adonsa ngayo izilaleli zakhe?

18 Kuze kube kuleli qophelo enkulumweni yakhe, uPa-

wulu wayesho amaqiniso ayisisekelo ngoNkulunkulu,

ngekhono evumelanisa akushoyo nezilaleli zakhe. Um-

phostoli wayefuna izilaleli zakhe zase-Athene zenzeni

ngalolu lwazi olusemqoka? Ngaphandle kokuchitha isi-

khathi, wazitshela njengoba eqhubeka nenkulumo ya-

khe.

‘Kuyo Yonke Indawo Bonke Baphenduke’
(IzEnzo 17:29-31)

19 UPawulu wayesekulungele ukunxusa izilaleli zakhe

ukuba zithathe isinyathelo. Ephinde ecaphuna emibha-

lweni yesiGreki, wathi: “Ngakho-ke, njengoba siyinzalo

kaNkulunkulu, akufanele sicabange ukuthi uMuntu Wa-

phezulu unjengegolide noma isiliva noma itshe, nje-

ngokuthile okuqoshwe ngobuciko nangomklamo womu-

ntu.” (IzE. 17:29) Ngempela, uma abantu bengumsebe-

nzi wezandla zikaNkulunkulu, kungenzeka kanjani-ke

ukuba uNkulunkulu athathe isimo sezithombe, eziwum-

khiqizo wabantu? Ikhono likaPawulu lokubonisana na-

bantu ngendlela engacunuli ladalula ubuze bokukhule-

kela izithombe ezenziwe abantu. (IHu. 115:4-8; Isaya 44:

9-20) Ngokuthi athi “akufanele si- . . . ,” ngokunganga-

19, 20. (a) UPawulu wabuveza kanjani ngesu ubuze bokukhonza izitho-
mbe? (b) Yisiphi isinyathelo okwakudingeka sithathwe izilaleli zikaPa-
wulu?

bazeki uPawulu wenza iseluleko sakhe sangantinyela ka-

khulu.
20 Umphostoli wakwenza kwacaca ukuthi kwakudi-

ngeka isinyathelo: “UNkulunkulu uye wangazinaka izi-

khathi zokungazi okunjalo [zokucabanga ukuthi uNku-

lunkulu angajatshuliswa abantu abakhulekela izitho-

mbe], nokho manje utshela isintu ukuba sonke kuyo yo-

nke indawo siphenduke.” (IzE. 17:30) Kungenzeka ezi-

nye zezilaleli zikaPawulu zashaqeka ngokuzwa elokuthi

kufanele ziphenduke. Kodwa inkulumo yakhe enama-

ndla yabonisa ngokucacile ukuthi zazikweleta uNkulu-

nkulu ngokuphila kwazo futhi ngenxa yalokho ziyola-

ndisa kuYe. Kwakudingeka zifune uNkulunkulu, zifunde

iqiniso ngaye bese zivumelanisa konke ukuphila kwazo

nalelo qiniso. Kwabase-Athene, lokhu kwakusho ukusi-

bona isono sabo sokukhonza izithombe bese besifula-

thela.
21 UPawulu waphetha inkulumo yakhe ngamazwi ana-

mandla: “[UNkulunkulu] umise usuku ajonge ukwa-

hlulela ngalo umhlaba owakhiwe ngokulunga ngomu-

ntu ammisile, futhi unikeze isiqinisekiso kubo bo-

nke abantu njengoba eye wamvusa kwabafileyo.”

(IzE. 17:31) USuku Lokwahlulela oluzayo—yeka isizathu

21, 22. UPawulu waphetha inkulumo yakhe ngamaphi amazwi anama-
ndla, futhi amazwi akhe anayiphi incazelo kithi namuhla?

esisangulukisayo sokufuna uNkulunkulu weqiniso futhi

simthole! UPawulu akazange amgagule lo Mahluleli oza-

yo. Kunalokho, washo okuthile okumangalisayo ngaye:

Wayephile njengomuntu, wafa, futhi wavuswa uNkulu-

nkulu kwabafileyo!
22 Leso siphetho esishukumisayo sisho okuthile kithi

namuhla. Siyazi ukuthi uMahluleli omiswe uNkulunku-

lu nguJesu Kristu ovusiwe. (Joh. 5:22) Siyazi nokuthi

uSuku Lokwahlulela luyoba iminyaka eyinkulungwane

futhi lusondela ngokushesha. (IsAm. 20:4, 6) Asilwesa-

bi uSuku Lokwahlulela ngoba siyaqonda ukuthi luzole-

tha izibusiso ezingebalwe kulabo abatholakale bethe-

mbekile. Ukugcwaliseka kwethemba lethu lekusasa eli-

khazimulayo kuqinisekiswa isimangaliso esikhulu kuna-

zo zonke—ukuvuswa kukaJesu Kristu!

“Abanye . . . Baba Ngamakholwa”
(IzEnzo 17:32-34)

23 Kwaba nokusabela okuhlukahlukene enkulumweni

kaPawulu. “Abanye baqala ukuhleka usulu” lapho be-

zwa ngovuko. Abanye baba nomusa kodwa bangafuna

ukuzibopha, bethi: “Sizobuye sikuzwe ngalokhu nange-

sinye isikhathi.” (IzE. 17:32) Abambalwa nokho basa-

bela kahle: “Amanye amadoda azihlanganisa naye fu-

23. Yikuphi ukusabela okuhlukahlukene okwalandela inkulumo kaPa-
wulu?

thi aba ngamakholwa, kukhona noDiyonisiyu phakathi

kwawo, umahluleli wenkantolo yase-Areyophagu, nowe-

sifazane ogama lakhe linguDamari, kanye nabanye nga-

phandle kwabo.” (IzE. 17:34) Nathi sithola ukusabela

okufanayo ensimini yethu. Abanye abantu bangase basi-

klolodele, abanye babe nomusa kodwa bazithele ngaba-

ndayo. Noma kunjalo, siyajabula lapho abathile bamu-

kela isigijimi soMbuso futhi beba amakholwa.
24 Njengoba sicabanga ngenkulumo kaPawulu, singa-

funda okuningi ngendlela yokuthuthukisa amaphuzu

ngokunengqondo, ukwethula inkulumo ngendlela egcu-

lisayo nangokuzivumelanisa nezilaleli zethu. Ngaphe-

zu kwalokho, singafunda ngesidingo sokuba nesineke

nesu lokungacunuli kulabo abaphuphuthekiswe izinko-

lelo zamanga. Singafunda nalesi sifundo esibalulekile:

Akumelwe nanini sithambise iqiniso leBhayibheli ukuze

sizincengele ezilalelini zethu. Kodwa ngokulingisa isibo-

nelo sikamphostoli uPawulu, singaba abafundisi aba-

phumelela ngokwengeziwe ensimini. Ngaphezu kwalo-

kho, ababonisi bangabe sebeba abafundisi abafaneleka

kangcono ebandleni. Ngaleyo ndlela siyoba abakuhlome-

le kahle ukusiza abanye ‘bafune uNkulunkulu futhi

bamthole ngempela.’—IzE. 17:27.

24. Singafundani enkulumweni uPawulu ayinikeza njengoba ayephakathi
kwe-Areyophagu?

KUSEKUPHELENI kuka-50 C.E. Umphostoli uPawulu

useKorinte, isikhungo sezohwebo esinothile esinama-

Greki, amaRoma namaJuda amaningi.� UPawulu akeze-

langa ukuzothenga noma ukuzodayisa noma ukuzofuna

umsebenzi wokuziphilisa. Uze lapha eKorinte ngesi-

zathu esibaluleke kakhulu—ukunikeza ubufakazi ngo-

Mbuso kaNkulunkulu. Noma kunjalo, uyayidinga inda-

wo yokuhlala, futhi uzimisele ukungabi umthwalo ngo-

kwezimali kwabanye. Akafuni ukwenza noma ubani

acabange ukuthi ulindele ukondliwa ngoba esenkonzwe-

ni. Uzokwenzenjani?
2 UPawulu uyakwazi ukwenza umsebenzi wezandla

—wenza amatende. Ukwenza amatende akulula, kodwa

� Bheka ibhokisi elithi “IKorinte—Inkosi Yezilwandle Ezimbili,”
ekhasini 294.

1-3. Kungani umphostoli uPawulu eseKorinte, futhi yiziphi izinselele
abhekene nazo?

ISAHLUKO 19

“Qhubeka Ukhuluma,
Ungathuli”

UPawulu uyazisekela kodwa uyibeka
kuqala inkonzo yakhe

Isekelwe encwadini yezEnzo 18:1-22

uzimisele ukusebenza ngezandla ukuze azondle. Ingabe

uzowuthola umsebenzi kulo muzi ophithizelayo? Uzoyi-

thola yini indawo yokuhlala ekahle? Nakuba ebhekene

nalezi zinselele, akakhohlwa umsebenzi wakhe oyinhlo-

ko, inkonzo.
3 UPawulu wahlala eKorinte isikhathi esithile futhi

inkonzo yakhe yathela izithelo eziningi. Yini esingayifu-

nda ezintweni ezenziwa uPawulu eKorinte ezosisiza si-

nikeze ubufakazi obuphelele ngoMbuso kaNkulunkulu

ensimini yethu?

“Umsebenzi Wabo Kwakuwukwenza Amatende”
(IzEnzo 18:1-4)

4 Ngemva kwesikhashana eseKorinte, uPawulu watho-

lana nombhangqwana onomoya wokungenisa izihambi

—umJuda wokuzalwa ogama lakhe ngu-Akhwila no-

mkakhe, uPrisila, noma uPriska. Lo mbhangqwana wa-

hlala eKorinte ngenxa yomyalo woMbusi uKlawudi-

yu owawuyala “wonke amaJuda ukuba amuke eRo-

ma.” (IzE. 18:1, 2) U-Akhwila noPrisila abagcinanga

ngokwamukela uPawulu emzini wabo kuphela kodwa

nasebhizinisini labo. Siyafunda: “Ngenxa yokuthi ba-

benza umsebenzi ofanayo, [uPawulu] wahlala emzi-

ni wabo, basebenza, umsebenzi wabo kwakuwukwenza

4, 5. (a) Wahlalaphi uPawulu ngesikhathi eseKorinte, futhi wayeziphilisa
ngani? (b) Kungenzeka kwenzeka kanjani ukuba uPawulu enze amatende?

IKorinte lasendulo lalisemdweshwini wezwe ophaka-
thi kwezwe laseGrisi nenhlonhlo esenyakatho, iPelo-
ponnese. Lo mdweshu wezwe wawungaphansi kwama-
khilomitha ayisithupha ububanzi lapho uwumngcingo
khona, ngakho iKorinte yayinamatheku amabili. EGulf
of Corinth kwakuneLechaeum, eyayisetshenziswa imi-
khumbi nezikebhe ezibheka ngasentshonalanga eNtali-
yane, eSisili naseSpaniya. ESaronic Gulf, kwakuneKe-
nikreya yona isetshenziswa imikhumbi nezikebhe ezazi-
ya noma ziqhamuka esifundeni sase-Aegean, e-Asia Mi-
nor, eSiriya naseGibhithe.

Njengoba amanhlonhlo asezansi le eningizimu ye-
Peloponnese ayenomoya futhi kuyingozi ukuthutha
izimpahla, abashayeli bemikhumbi babeye bancamele
ukumisa imikhumbi kwelinye lamatheku aseKorinte,
bawelise izimpahla zabo benqamula ezweni elomile, ba-
buye bazilayishe emikhunjini ngal

´
e kwelinye itheku.

Imikhumbi engasindi kakhulu yayingadonswa nje iwele
lo mdweshu wezwe ngebhuloho elinemisele, isuke nga-
pha kolunye ulwandle iye kolunye. Indlela lo muzi owa-
wumi ngayo yayiwenza uhambe phambili kwezohwebo
olwandle kusukela empumalanga kuya entshonalanga,
naseningizimu kuya enyakatho ezweni elomile. Lokhu
kuchuma kweKorinte kwezentengiselwano akulilethela-
nga ingcebo nje kuphela kodwa futhi nenkohlakalo, eva-
mile emathekwini amaningi.

Osukwini lukamphostoli uPawulu, iKorinte yayiyi-
nhloko-dolobha yesifundazwe saseRoma, i-Akhaya, fu-

IKORINTE—INKOSI YEZILWANDLE EZIMBILI

amatende.” (IzE. 18:3) UPawulu wahlala emzini walo

mbhangqwana onenhliziyo enhle phakathi nenkonzo

yakhe eKorinte. Ngesikhathi ehlala nabo, kungenzeka

ukuthi waloba ezinye zezincwadi kamuva ezaba ingxe-

nye yohlu lwezincwadi zeBhayibheli.�
5 Kwenzeka kanjani ukuba umsebenzi kaPawulu, owa-

yefundiswe “ezinyaweni zikaGamaliyeli,” kube ukwe-

nza amatende? (IzE. 22:3) Ngokusobala amaJuda ekhu-

lu lokuqala ayengakubheki njengokuzehlisa ukufundi-

sa abantabawo umsebenzi wezandla, noma ngabe labo

� Bheka ibhokisi elithi “Izincwadi Eziphefumulelwe Ezanikeza Isi-
khuthazo,” ekhasini 296.

thi iyisikhungo sokuqondisa esibalulekile. Ukuhluka-
hlukana kwezinkolo ezazikulo muzi kufakazelwa uku-
ba khona kwethempeli lehlelo lokukhulekelwa kombu-
so, izindawo zokukhulekela izithombe namathempeli
anikezelwe enqwabeni yonkulunkulu bamaGreki naba-
seGibithe kanye nesinagoge lamaJuda.—IzE. 18:4.

Imiqhudelwano yezemidlalo eyayiba lapha njalo nge-
mva kweminyaka emibili e-Isthmia eyayiseduzane, yayi-
landela imiDlalo Yama-Olympic ngokubaluleka. Kunge-
nzeka ukuthi umphostoli uPawulu wayeseKorinte nge-
sikhathi kunemidlalo ngo-51 C.E. Ngakho, njengoba ku-
sho esinye isichazamazwi seBhayibheli, “akumananga
nje kwaqondana ukuba afanekise ngezemidlalo encwa-
dini yakhe eya eKorinte.”—1 Kor. 9:24-27.

Phakathi nezinyanga ezingu-18 eseKorinte, cishe
ngo-50-52 C.E., umphostoli uPawulu waloba okunge-
nani izincwadi ezimbili ezaba yingxenye yemiBhalo
YamaKristu YesiGreki—Eyokuqala Neyesibili Kwa-
baseThesalonika. Waloba incwadi yakhe eya kwaba-
seGalathiya phakathi naleso sikhathi noma ngemva
nje kwalokho.

Eyokuqala kweyabaseThesalonika iyimibhalo yoku-
qala kaPawulu ephefumulelwe. UPawulu wavakashe-
la eThesalonika cishe ngo-50 C.E., phakathi nohambo
lwakhe lwesibili lokushumayela. Ibandla elakhiwa la-
pho lasheshe labhekana nokuphikiswa, okwaphoqe-
lela uPawulu noSila ukuba bawushiye lowo muzi.
(IzE. 17:1-10, 13) Ekhathalela inhlalakahle yaleli ba-
ndla elisafufusa, uPawulu walinga kabili ukubuyela
khona kodwa “uSathane wayivimba indlela [yakhe].”
Ngakho uPawulu wathumela uThimothewu ukuba
aduduze futhi aqinise abazalwane. Cishe ekupheleni
kuka-50 C.E., uThimothewu waphinde wahlangana
noPawulu eKorinte futhi waletha umbiko omuhle
ngebandla laseThesalonika. Ngemva kwalokho uPa-
wulu wabhala le ncwadi.—1 Thes. 2:17–3:7.

Eyesibili kweyabaseThesalonika kungenzeka yalo-
tshwa ngokushesha nje ngemva kwencwadi yokuqala,
cishe ngo-51 C.E. Kuzo zombili lezi zincwadi, uThi-
mothewu noSilvanu (obizwa ngoSila encwadini ye-

IZINCWADI EZIPHEFUMULELWE
EZANIKEZA ISIKHUTHAZO

zEnzo) bathumela imikhonzo kanye noPawulu, ko-
dwa asinakho ukulandisa kokuthi bobathathu baphi-
nda baba ndawonye ngemva kokuhlala kukaPawulu
eKorinte. (IzE. 18:5, 18; 1 Thes. 1:1; 2 Thes. 1:1) UPa-
wulu wayibhalelani le ncwadi yesibili? Kubonakala
sengathi wayezwe ezinye futhi izindaba ngebandla,
mhlawumbe ngomuntu owayehambise incwadi yakhe
yokuqala. Lo mbiko washukumisela uPawulu ukuba
angagcini nje ngokutusa abazalwane ngothando no-
kukhuthazela kwabo kuphela, kodwa futhi alungise
umbono wabathile eThesalonika wokuthi ukuba kho-
na kweNkosi kwase kusondele.—2 Thes. 1:3-12; 2:1, 2.

Incwadi kaPawulu eya kwabaseGalathiya isikisela
ukuthi wabavakashela okungenani kabili ngaphambi
kokubabhalela. Ngo-47-48 C.E., uPawulu noBarna-
ba bavakashela e-Antiyokiya yasePhisidiya, e-Ikoniyu,
eListra naseDerbe, imizi eyayisesifundazweni sase-
Roma, iGalathiya. Ngo-49 C.E., uPawulu wabuyela
noSila kuyo le ndawo. (IzE. 13:1–14:23; 16:1-6) UPa-
wulu wabhala le ncwadi ngoba abashisekeli benkolo
yobuJuda, ababemlandela, babefundisa ukuthi ama-
Kristu kwakufanele asoke, agcine noMthetho KaMo-
se. Ngokungangabazeki uPawulu wabhalela abaseGa-
lathiya ngokushesha nje lapho esezwile ngale mfu-
ndiso engamanga. Kungenzeka wayibhala eseKorinte,
kodwa futhi kungenzeka wayibhala ese-Efesu, lapho
ayephumule khona esendleleni ebuyela e-Antiyokiya
yaseSiriya, noma wayibhala ese-Antiyokiya uqobo.
—IzE. 18:18-23.



bantwana babeyitholile nemfundo eyengeziwe. Njengo-

ba ayevela eTarsu laseKhilikhiya, umuzi odume nge-

ndwangu ebizwa ngokuthi i-cilicium okwakwenziwa nga-

yo amatende, kungenzeka ukuthi uPawulu wayefunde lo

msebenzi esemncane. Kwakuhilelani ukwenza amate-

nde? Kwakungahilela ukwaluka indwangu noma ukusi-

ka nokuthunga indwangu eyisigqwashu ukuze kwenziwe

amatende. Noma ngabe yikuphi, kwakungumsebenzi

onzima.
6 UPawulu akazange abheke ukwenza amatende nje-

ngomsebenzi wakhe oyinhloko. Wayewenza kuphela

ukuze azisekele enkonzweni, ememezela izindaba ezi-

nhle “ngaphandle kwenkokhiso.” (2 Kor. 11:7) U-Akhwi-

la noPrisila bona babewubheka kanjani umsebenzi

wabo wezandla? NjengamaKristu, ngokungangabaze-

ki babewubheka njengoPawulu. Empeleni, lapho uPa-

wulu ehamba eKorinte ngo-52 C.E., u-Akhwila noPrisi-

la bamlandela baya e-Efesu, lapho umuzi wabo wa-

fike wasetshenziselwa imihlangano yebandla lendawo.

(1 Kor. 16:19) Kamuva, baphindela eRoma babuye ba-

buyela e-Efesu. Lo mbhangqwana oshisekayo wabeka

izithakazelo zoMbuso kuqala futhi wazinikela ngokuzi-

6, 7. (a) UPawulu wayekubheka kanjani ukwenza amatende, futhi yini ebo-
nisa ukuthi u-Akhwila noPrisila babenombono ofanayo? (b) AmaKristu
namuhla asilandela kanjani isibonelo sikaPawulu, u-Akhwila noPrisila?

thandela ekukhonzeni abanye, ngokwenza kanjalo wa-

bongwa yiwo “wonke amabandla ezizwe.”—Roma 16:

3-5; 2 Thim. 4:19.
7 AmaKristu osuku lwanamuhla alandela isibonelo si-

kaPawulu, u-Akhwila noPrisila. Izikhonzi ezishisekayo

namuhla zisebenza kanzima ‘ukuze zingathwesi muntu

umthwalo oyizindleko ezinkulu.’ (1 Thes. 2:9) Kuyanco-

meka ukuthi abamemezeli boMbuso abaningi besikha-

thi esigcwele babamba amatoho noma benze imisebenzi

eyenziwa ngezinkathi ezithile zonyaka ukuze bazisekele

emsebenzini wabo oyinhloko, inkonzo yobuKristu. Nje-

ngo-Akhwila noPrisila, izinceku zikaJehova eziningi ezi-

nenhliziyo enhle zivulela ababonisi abajikelezayo imizi

yazo. Labo ‘abalandela inkambo [enjalo] yokungenisa

izihambi’ bayazi ukuthi kukhuthaza futhi kwakha ka-

ngakanani ukwenza kanjalo.—Roma 12:13.

“Abaningi KwabaseKorinte . . . Bakholwa”
(IzEnzo 18:5-8)

8 Ukuthi uPawulu wayebheka umsebenzi wokuziphili-

sa njengowusizo ekufezeni inkonzo yakhe kwacaca lapho

kufika uSila noThimothewu bevela eMakedoniya bephe-

the izipho eziningi. (2 Kor. 11:9) Ngokushesha uPawulu

“waba matasa kakhulu ngezwi.” (IzE. 18:5) Nokho,

8, 9. UPawulu wasabela kanjani lapho ephikiswa ngenxa yokushumayela
kwakhe ngenkuthalo kumaJuda, futhi waya koshumayelaphi?

ngenxa yalokhu kushumayela kwakhe ngenkuthalo ku-

maJuda, waphikiswa kakhulu. Ebonisa ukuthi akasenalo

icala ngokwenqaba kwabo isigijimi esiphathelene noKri-

stu esisindisa ukuphila, uPawulu wathuntutha izingubo

zakhe watshela abaphikisi abangamaJuda: “Igazi lenu

malibe phezu kwamakhanda enu. Ngimsulwa. Kusukela

manje kuqhubeke ngizoya kubantu bezizwe.”—IzE. 18:6;

Hez. 3:18, 19.
9 Wayesezoshumayelaphi uPawulu manje? Indoda ebi-

zwa ngokuthi uThithiyu Justu, cishe eyayingumproseli-

the ondlu yayo yayiseceleni kwesinagoge, yamukela uPa-

wulu emzini wayo. Ngakho uPawulu wasuka esinagoge-

ni waya endlini kaJustu. (IzE. 18:7) UPawulu waqhube-

ka ehlala emzini ka-Akhwila noPrisila ngesikhathi ese-

Korinte, kodwa umuzi kaJustu waba iziko lomsebenzi

wakhe wokushumayela.
10 Ingabe amazwi kaPawulu athi kusukela ngaleso si-

khathi kuqhubeke wayezokuya kubantu bezizwe ayesho

ukuthi akabange esawanaka nhlobo amaJuda namapro-

selithe, ngisho nalawo ayesabela kahle? Akunjalo neze.

Ngokwesibonelo, “uKrispu isikhulu esengamele sesina-

goge wakholwa yiNkosi, nendlu yakhe yonke yakholwa.”

Ngokusobala, abaningi ababesesinagogeni bazihlangani-

10. Yini ebonisa ukuthi uPawulu wayengazimisele ukushumayeza abantu
bezizwe bodwa?

sa noKrispu, ngoba iBhayibheli lithi: “Abaningi kwa-

baseKorinte abezwa, bakholwa futhi babhapathizwa.”

(IzE. 18:8) Ngakho umuzi kaThithiyu Justu waba inda-

wo yokuhlangana yaleli bandla lobuKristu elalisanda ku-

miswa eKorinte. Uma ukulandisa kwencwadi yezEnzo

kwethulwe ngendlela uLuka alandisa ngayo—ngokula-

ndelana kwezenzakalo—kusho ukuthi ukuguquka kwa-

lawo maJuda noma amaproselithe kwenzeka ngemva ko-

kuba uPawulu ethuntuthe izingubo zakhe. Uma kunja-

lo, lesi sigameko sisho lukhulu ngokukwazi kukaPawu-

lu ukuvumelana nezimo.
11 Emazweni amaningi namuhla, amasonto eLobukho-

lwa asenezimpande futhi anethonya elikhulu emalu-

ngeni awo. Kwamanye amazwe naseziqhingini zolwa-

ndle izithunywa zevangeli zeLobukholwa ziguqule aba-

ntu abaningi. Abantu abathi bangamaKristu ngoku-

vamile babanjwe amasiko, njengoba kwakunjalo nga-

maJuda aseKorinte lekhulu lokuqala. Noma kunjalo,

nathi boFakazi BakaJehova, njengoPawulu, siya nge-

ntshiseko kubantu abanjalo, sakhele kunoma yiluphi

ulwazi lwemiBhalo okungenzeka banalo. Ngisho noma

besiphikisa noma abaholi babo benkolo besishushisa,

asipheli amandla. Phakathi kwalabo ‘abanentshiseko

11. OFakazi BakaJehova namuhla bamlingisa kanjani uPawulu ekufune-
ni abantu abakweLobukholwa?

ngoNkulunkulu; kodwa hhayi ngokolwazi olunembile,’

kungenzeka kunabaningi abamnene okudingeka baci-

ngwe futhi batholwe.—Roma 10:2.

“Nginabantu Abaningi Kulo Muzi” (IzEnzo 18:9-17)
12 Uma uPawulu ayengabaza ukuqhubeka nenkonzo

yakhe eKorinte, kumelwe ukuba kwaphela ngobusu-

ku iNkosi uJesu eyavela ngabo kuye embonweni ithi:

“Ungesabi, kodwa qhubeka ukhuluma, ungathuli, ngoba

nginawe futhi akekho umuntu ozokuhlasela akulimaze;

ngoba nginabantu abaningi kulo muzi.” (IzE. 18:9, 10)

Yeka umbono okhuthazayo! INkosi uqobo lwayo yaqini-

sekisa uPawulu ngokuthi uzovikelwa angalimali nokuthi

babebaningi abafanelekayo kulo muzi. Wasabela kanja-

ni uPawulu kulo mbono? Siyafunda: “Wahlala lapho

unyaka nezinyanga eziyisithupha, efundisa izwi lika-

Nkulunkulu phakathi kwabo.”—IzE. 18:11.
13 Ngemva kokuhlala isikhathi esingangonyaka eKori-

nte, uPawulu wathola ubufakazi obengeziwe bokuseke-

lwa iNkosi. “AmaJuda avukela uPawulu nganhliziyonye

futhi amyisa esihlalweni sokwahlulela,” esibizwa ngo-

kuthi i-be�ma. (IzE. 18:12) Abanye bacabanga ukuthi

12. Yisiphi isiqinisekiso uPawulu asithola embonweni?
13. Yisiphi isenzakalo okungenzeka ukuthi uPawulu wayecabanga ngaso
njengoba esondela esihlalweni sokwahlulela, kodwa yisiphi isizathu esasi-
ngamenza alindele okwehlukile?

i-be�ma yayiyisiteji semabula eluhlaza nemhlophe si-

gcwele imihlobiso eqoshiwe futhi kungenzeka sasisedu-

ze nendawo emaphakathi yesigcawu saseKorinte. Inda-

wo evulekile ephambi kwe-be�ma yayinkulu ngokwanele

ukuba isixuku esikhudlwana sihlangane khona. Imivu-

bukulo isikisela ukuthi lesi sihlalo sokwahlulela sasi-

qhele ngezinyathelo ezimbalwa esinagogeni nasendli-

ni kaJustu. Njengoba uPawulu ayesondela kuyi-be�ma,

kungenzeka wacabanga ngokukhandwa ngamatshe ku-

kaStefanu, lowo ngezinye izikhathi obizwa ngokuthi

umfel’ ukholo wokuqala ongumKristu. UPawulu, ngale-

so sikhathi owayaziwa ngelikaSawulu, wayekwamukele

“ukubulawa kwakhe.” (IzE. 8:1) Ingabe manje kwase ku-

zokwenzeka okufanayo kuye? Cha, ngoba wayethenjisi-

we: ‘Akekho umuntu ozokulimaza.’—IzE. 18:10.
14 Kwenzekani lapho uPawulu efika esihlalweni so-

kwahlulela? Bafica kuhleli imantshi eyayingumphathi-si-

fundazwe sase-Akhaya, egama layo nguGaliyu—umfo-

wabo omdala wesazi sefilosofi esingumRoma uSene-

ca. AmaJuda ammangalela kanje uPawulu: “Lo muntu

uholela abantu kwenye inkolo ekukhulekeleni uNkulu-

nkulu, okuyinto ephambene nomthetho.” (IzE. 18:13)

14, 15. (a) AmaJuda ammangalela ngani uPawulu, futhi kungani uGa-
liyu alichitha icala? (b) Kwenzekani kuSostene, futhi kungenzeka wagci-
naphi?

AmaJuda ayesikisela ukuthi uPawulu wayeguqula aba-

ntu ngokungemthetho. Kepha uGaliyu wabona ukuthi

uPawulu wayengenzanga “bubi” futhi engenacala lokwe-

nza “isenzo esibi sobugebengu.” (IzE. 18:14) UGali-

yu wayengafuni ukuzigaxa ezingxabanweni zamaJuda.

Kwathi uPawulu engakawuvuli nakuwuvula umlomo

azikhalele, uGaliyu walichitha icala! Abamangali bathu-

kuthela bangqangqa. Babhodlela kuSostene, okunge-

nzeka ukuthi wayethathe isikhundla sikaKrispu nje-

ngesikhulu esengamele isinagoge. Bambamba uSoste-

ne “bamshaya phambi kwesihlalo sokwahlulela.”—IzE.

18:17.
15 Kungani uGaliyu engasinqandanga isixuku singam-

shayi uSostene? Mhlawumbe wayecabanga ukuthi uSo-

stene wayengubhongoza walesi sixuku esase sivukele

uPawulu futhi ngenxa yalokho wayethola okwakumfane-

le. Noma ngabe yikuphi, cishe lesi sigameko saba nemi-

phumela emihle. Encwadini yakhe yokuqala eya eba-

ndleni laseKorinte, ayibhala eminyakeni eminingana ka-

muva, uPawulu ubhekisela kuSostene othile njengomza-

lwane. (1 Kor. 1:1, 2) Ingabe kwakunguyena lo Sostene

owayeshaywe eKorinte? Uma kunguyena, lesi sigame-

ko esibuhlungu kungenzeka samsiza wamukela ubuKri-

stu.

16 Khumbula ukuthi kwakungemva kokuba amaJuda

enqabe ukushumayela kukaPawulu lapho iNkosi uJesu

yamqinisekisa khona: “Ungesabi, kodwa qhubeka ukhu-

luma, ungathuli, ngoba nginawe.” (IzE. 18:9, 10) Kuhle

siwakhumbule la mazwi, ikakhulukazi lapho isigijimi se-

thu senqatshwa. Ungalokothi ukhohlwe ukuthi uJehova

ufunda izinhliziyo futhi ubadonsela kuye abanhliziyo zi-

qotho. (1 Sam. 16:7; Joh. 6:44) Yeka indlela okusikhu-

thaza ngayo lokhu ukuba siqhubeke simatasa enkonzwe-

ni! Minyaka yonke kubhapathizwa amakhulu ezinkulu-

ngwane zabantu—amakhulu abantu nsuku zonke. Kula-

bo abalalela umyalo ‘wokwenza abantu bazo zonke izi-

zwe babe abafundi,’ uJesu unikeza lesi siqinisekiso:

“Nginani izinsuku zonke kuze kube isiphelo sesimiso se-

zinto.”—Math. 28:19, 20.

“Uma UJehova Ethanda” (IzEnzo 18:18-22)
17 Asikho isiqinisekiso sokuthi isimo sikaGaliyu nga-

bamangaleli bakaPawulu saphumela enkathini yokuthu-

la yini ebandleni lamaKristu aseKorinte elalisanda ku-

miswa. Nokho, uPawulu wahlala “izinsuku ezininga-

na” ngaphambi kokuvalelisa kubafowabo baseKorinte.

16. Amazwi eNkosi athi, “Ungesabi, kodwa qhubeka ukhuluma, ungathu-
li, ngoba nginawe,” ahlobana kanjani nenkonzo yethu?

17, 18. Kungenzeka ukuthi uPawulu wayecabanga ngani njengoba ayeya
e-Efesu?

Entwasahlobo ka-52 C.E., wenza amalungiselelo okuya

eSiriya esuka ethekwini laseKenikreya, eliqhele ngama-

khilomitha angaba ngu-11 empumalanga yeKorinte. Ko-

dwa engakasuki eKenikreya, uPawulu ‘wagunda izinwe-

le zakhe zaba mfushane ngoba wayenze isifungo.’� (IzE.

18:18) Ngemva kwalokho, wathatha u-Akhwila noPrisi-

la bawela uLwandle i-Aegean baya e-Efesu, e-Asia Mi-

nor.
18 Njengoba uPawulu esuka eKenikreya, cishe waye-

cabanga ngesikhathi asichitha eKorinte. Wayenezinku-

mbulo eziningi ezimnandi nesizathu sokwaneliseka ngo-

kujulile. Inkonzo yakhe yezinyanga ezingu-18 yayitheli-

le. Kwakumiswe ibandla lokuqala eKorinte, lihlangane-

la emzini kaJustu. Phakathi kwalabo ababa amakholwa

kwakunoJustu, uKrispu nendlu yakhe kanye nabanye

abaningi. UPawulu wayewathanda la makholwa ama-

sha ngoba wayewasizile aba amaKristu. Kamuva wawa-

bhalela wawachaza njengayincwadi yokutusa elotshwe

enhliziyweni yakhe. Nathi sizizwa sisondelene nabantu

esiye saba nelungelo lokubasiza bamukele ukukhuleke-

la kweqiniso. Yeka ukuthi kwanelisa kanjani ukubo-

na “izincwadi zokutusa” ezinjalo eziphilayo!—2 Kor. 3:

1-3.

� Bheka ibhokisi elithi “Isifungo SikaPawulu,” ekhasini 307.

IzEnzo 18:18 zithi ngesikhathi uPawulu eseKeni-
kreya, “wayegunde izinwele zakhe zaba mfushane
. . . , ngoba wayenze isifungo.” Kwakuyisifungo esi-
njani leso?

Ngokuvamile, isifungo yisithembiso esingath
´
ı sina

umuntu asenza kuNkulunkulu ngokuzithandela,
ethembisa ukuthi uzokwenza isenzo esithile, anike-
le ngokuthile noma abe sesimweni esithile. Abanye
bacabanga ukuthi uPawulu wagunda ngoba egcwali-
sa isifungo sobuNaziri. Kodwa kufanele kuphawulwe
ukuthi imiBhalo ithi lapho eqeda isikhathi senkonzo
ekhethekile kuJehova, umNaziri kwakufanele agu-
nde ikhanda “emnyango wethende lokuhlangana.”
Kubonakala sengathi le mfuneko yayingase yenziwe
kuphela eJerusalema hhayi eKenikreya.—Num. 6:
5, 18.

Ukulandisa kwezEnzo akusho lutho ngesikhathi
uPawulu enza ngaso isifungo sakhe. Kungenzeka
ukuba wasenza ngisho nangaphambi kokuba abe
ngumKristu. Ukulandisa akusho nokuthi uPawulu
wake wasenza yini isicelo esikhethekile kuJehova.
Esinye isikhombo sisikisela ukuthi ukugunda kuka-
Pawulu izinwele zibe mfushane kungenzeka “kwaku-
yindlela yokubonga kuNkulunkulu ngesivikelo sakhe
esamenza [uPawulu] wafeza inkonzo yakhe eKori-
nte.”

ISIFUNGO SIKAPAWULU

19 Lapho efika e-Efesu, uPawulu akapholisanga maseko.

“Wangena esinagogeni wabonisana namaJuda.” (IzE. 18:

19) Kulesi siwombe uPawulu wahlala isikhashana nje ku-

phela e-Efesu. Nakuba acelwa ukuba ahlale isikhathi esi-

jana, “akavumanga.” Lapho evalelisa, watshela abase-

Efesu: “Ngiyophinde ngibuyele kini, uma uJehova etha-

nda.” (IzE. 18:20, 21) Cishe uPawulu wayeqaphela uku-

thi wawusemningi umsebenzi wokushumayela e-Efesu.

Lo mphostoli wayehlose ukubuya, kodwa wakhetha uku-

yishiyela ezandleni zikaJehova le ndaba. Akusona yini

isibonelo esihle sokukhunjulwa lesi? Lapho siphishekela

imigomo engokomoya, kudingeka sithathe isinyathelo

kuqala. Nokho, kumelwe ngaso sonke isikhathi sincike

esiqondisweni sikaJehova futhi sifune ukwenza ngokuvu-

melana nentando yakhe.—Jak. 4:15.
20 UPawulu washiya u-Akhwila noPrisila e-Efesu, wa-

hamba ngomkhumbi wehlela eKhesariya. Ngokuso-

bala ‘wakhuphukela’ eJerusalema wayobingelela iba-

ndla lakhona. (IzE. 18:22) Ngemva kwalokho uPawulu

waya e-Antiyokiya yaseSiriya, indawo ayesukela kuyo la-

pho eyokwenza inkonzo yakhe. Uhambo lwakhe lwesibi-

li eyisithunywa sevangeli lwaluphothulwe ngempumele-

lo. Wayelindelwe yini ohambweni lwakhe lokugcina eyi-

sithunywa sevangeli?

19, 20. Wenzani uPawulu lapho efika e-Efesu, futhi sifundani kuye ngo-
kuphishekela imigomo engokomoya?

Kungani kudingeka sithobeke futhi sizivume-
lanise nezimo lapho sifundisa abanye? Iyiphi
indlela eyinhloko yokushumayela izindaba ezi-
nhle? Singabonisa kanjani ukuthi ukwenza inta-
ndo kaNkulunkulu kubaluleke ngaphezu koku-
ba sizijabulise thina? Ukulandisa okuhlaba um-
xhwele kohambo lukaPawulu lwesithathu nolo-
kugcina njengesithunywa sevangeli kungasisiza
ukuba siphendule le mibuzo ebaluleke kakhulu.

INGXENYE 7 ˙ IZENZO 18:23–21:17

‘UKUFUNDISA OBALA
NASENDLINI NGENDLU’

IZENZO 20:20



EMIGWAQWENI yase-Efesu kunomsindo wokumeme-

za, ukuklabalasa nokuxokozela kwabantu abaningi aba-

gijimayo. Sekuhlangene izixuku zabantu futhi sekusuke

esikhulu isidumo! Abangane ababili bakamphostoli uPa-

wulu bathathwa ngendluzula bahudulelwe esixukwini.

Imigwaqo evulekile, enohide lwezinsika lapho kukhona

khona izitolo, ngokushesha isikhala ibhungane njengoba

lesi sixuku esinobudlova silokhu sanda futhi singena nge-

ndlov’ iyangena enkundleni yemidlalo yeshashalazi, inku-

ndla engathatha izibukeli ezingu-25 000. Iningi labantu

alazi nokuthi yini edale lesi siphithiphithi, kodwa li-

nomuzwa wokuthi ithempeli nonkulunkulukazi wabo

u-Arthemisi kuyahlanjalazwa. Ngakho liqala ukumeme-

za liphindelela: “Mkhulu u-Arthemisi wabase-Efesu!”

—IzE. 19:34.

1, 2. (a) UPawulu nabangane bakhe babhekana nayiphi ingozi e-Efesu?
(b) Sizoxoxa ngani kulesi sahluko?

ISAHLUKO 20
����������������������������������������������������������������������������������������������������������������������������������������������������������������������������������������������������������������������������������������������������

‘Ukukhula Nokunqoba’
Naphezu Kokuphikiswa

Indlela u-Apholo noPawulu abasiza ngayo
ekunqobeni okuqhubekayo kwezindaba ezinhle

Isekelwe encwadini yezEnzo 18:23–19:41

2 Lapha sibona uSathane ephinde ezama ukusebe-

nzisa ubudlova bezixuku ukuze anqande ukusakazeka

kwezindaba ezinhle zoMbuso kaNkulunkulu. Yiqiniso,

uSathane akasebenzisi ubudlova bodwa. Kulesi sahlu-

ko, sizoxoxa ngezindlela eziningana uSathane azisebenzi-

sa ukuze aphazamise umsebenzi nobunye balawo ma-

Kristu ekhulu lokuqala. Okubaluleke nakakhulu, sizobo-

na ukuthi wonke amacebo akhe abhuntsha ngoba “izwi

likaJehova laqhubeka likhula futhi linqoba ngendlela

enamandla.” (IzE. 19:20) Kungani anqoba lawo maKri-

stu? Kungenxa yezizathu ezifanayo nezethu namuhla. Yi-

qiniso, ukunqoba kungokukaJehova akukona okwethu.

Nokho, njengamaKristu ekhulu lokuqala, nathi kume-

lwe sifeze indima yethu. Ngosizo lomoya kaJehova si-

ngakwazi ukuba nezimfanelo ezingasisiza siphumelele

enkonzweni yethu. Ake siqale sifunde ngesibonelo sika-

Apholo.

“Wayenolwazi Oluhle LwemiBhalo”
(IzEnzo 18:24-28)

3 Lapho uPawulu efika e-Efesu phakathi nohambo

lwakhe lwesithathu njengesithunywa sevangeli, kwafika

umJuda ogama lakhe lingu-Apholo kulo muzi. Waye-

dabuka emzini odumile wase-Aleksandriya, eGibhithe.

3, 4. Yini u-Akhwila noPrisila abayiphawula ku-Apholo, futhi bamsiza
kanjani?

Wayenezimfanelo ezinhle kakhulu futhi eyisikhulumi

esihle. Ngaphandle kokuba igagu, “wayenolwazi oluhle

lwemiBhalo.” Ngaphezu kwalokho, ‘wayevutha emoye-

ni.’ Egcwele intshiseko, u-Apholo wakhuluma ngesibindi

phambi kwamaJuda esinagogeni.—IzE. 18:24, 25.
4 U-Akhwila noPrisila bamuzwa u-Apholo ekhuluma.

Akungabazeki ukuthi bahlabeka umxhwele lapho be-

muzwa efundisa “ngokuqondile ngezinto eziphathelene

noJesu.” Lokho ayekusho ngoJesu kwakunembile. No-

kho, kungakabiphi, lo mbhangqwana ongamaKristu wa-

phawula ukuthi ulwazi luka-Apholo lwalulinganiselwe.

‘Wayejwayelene nobhapathizo lukaJohane kuphela.’ Lo

mbhangqwana othobekile futhi owenza amatende awu-

zange wesatshiswe ubugagu noma imfundo ka-Apholo.

Kunalokho, ‘wamfaka phakathi kwawo wase umchaze-

la indlela kaNkulunkulu ngokuqonde ngokwengeziwe.’

(IzE. 18:25, 26) Yasabela kanjani le ndoda eyisikhulumi

esihle nefundile? Ngokusobala, yabonisa enye yezimfane-

lo ezibaluleke kakhulu umKristu angazihlakulela—uku-

thobeka.
5 Ngenxa yokuthi u-Apholo walwamukela usizo luka-

Akhwila noPrisila, waba isikhonzi sikaJehova esiphume-

lela ngokwengeziwe. Waya e-Akhaya lapho ‘asiza kakhu-

5, 6. Yini eyenza ukuba u-Apholo asetshenziswe uJehova, futhi singafu-
ndani esibonelweni sakhe?

lu’ khona amakholwa. Ukushumayela kwakhe kwaphu-

melela nakumaJuda akuleso sifunda ayegomela ngokuthi

uJesu wayengeyena uMesiya owayethenjisiwe. ULuka

uyabika: “Wabonisa ngokuphelele ukuthi amaJuda aye-

nephutha, kuyilapho ebonisa ngemiBhalo ukuthi uJesu

unguKristu.” (IzE. 18:27, 28) Yeka isibusiso u-Apholo

aba yiso! Empeleni waba esinye sezizathu ezenza “izwi

likaJehova” laqhubeka linqoba. Singafundani esibone-

lweni sika-Apholo?
6 Kubaluleke impela ukuba amaKristu ahlakulele uku-

thobeka. Ngamunye wethu ubusiswe ngeziphiwo ezihlu-

kahlukene—kungaba amakhono esazalwa nawo, okuhla-

ngenwe nakho noma ulwazi. Nokho, ukuthobeka kwethu

yikona okufanele kuvelele kakhulu kuneziphiwo zethu.

Uma kungenjalo, iziphiwo zethu zingaba ubuthakathaka

bethu. Singafana nenhlabathi evundile okungamila kuyo

ukhula oluyingozi, ukuzidla. (1 Kor. 4:7; Jak. 4:6) Uma

sithobeke ngempela, sizozama ukubheka abanye njenga-

bakhulu kunathi. (Fil. 2:3) Ngeke sikucasukele ukulungi-

swa noma ukufundiswa abanye. Ngeke neze sinamathele

ngokuqhosha emibonweni yethu lapho sizwa ukuthi ayi-

sahambisani nokuqondisa komoya ongcwele kwamanje.

Uma nje sihlala sithobekile, uJehova neNdodana yakhe

bayosisebenzisa.—Luka 1:51, 52.

7 Ukuthobeka kubhula nemibango. Ungacabanga uku-

thi uSathane wayezimisele kangakanani ukubangela

ukwehlukana phakathi kwalawo maKristu okuqala? Yeka

indlela ayeyojabula ngayo ukube laba bantu ababili aba-

shisekayo, u-Apholo nomphostoli uPawulu babangisana,

mhlawumbe bafuna ukuvelela emabandleni! Kwakunga-

ba lula ngabo ukwenza kanjalo. Amanye amaKristu eKo-

rinte ayesethi, “Mina ngingokaPawulu,” amanye ethi,

“Mina ngingoka-Apholo.” Ingabe uPawulu no-Apholo ba-

yikhuthaza le mibono ehlukanisayo? Cha! Ngokuthobeka

uPawulu waqaphela iqhaza u-Apholo ayenalo enkonzwe-

ni futhi wamnikeza namalungelo angokomoya. U-Apho-

lo naye wasilalela isiqondiso sikaPawulu. (1 Kor. 1:10-12;

3:6, 9; Thithu 3:12, 13) Yeka isibonelo esihle sokuba na-

thi namuhla sisebenzisane ngokuthobeka!

“Esebenzisa Ikhono Lokukholisa Mayelana Nombuso”
(IzEnzo 18:23; 19:1-10)

8 UPawulu wayethembise ukuthi uzobuyela e-Efesu,

nangempela wabuyela.� (IzE. 18:20, 21) Nokho, phawula

indlela abuya ngayo. Simgcine ese-Antiyokiya, eSiriya.

Ukuze afike e-Efesu, wayenganqamulela aye eSeluki-

� Bheka ibhokisi elithi “I-Efesu—Inhloko-dolobha Yase-Asiya,”
ekhasini 316.

7. UPawulu no-Apholo basibeka kanjani isibonelo sokuthobeka?

8. UPawulu wabuyela ngayiphi indlela e-Efesu, futhi ngani?

ya, afike agibele umkhumbi aqonde ngq
´
o lapho ayeya

khona. Kunalokho, “wadabula izingxenye ezimaphakathi

nezwe.” Kulinganiselwa ukuthi uhambo lwakhe okukhu-

lunywa ngalo encwadini yezEnzo 18:23 no-19:1 lwalunga-

ba amakhilomitha angu-1 600! Kungani uPawulu atha-

thela kangaka? Kungoba wayefuna ‘ukuqinisa bonke aba-

fundi.’ (IzE. 18:23) Uhambo lwakhe lwesithathu nje-

ngesithunywa sevangeli lwaluzomkhandla njengolokuqa-

la nolwesibili, kodwa wakubona luwufanele umzamo.

Namuhla, ababonisi abajikelezayo nomkabo babonisa

umoya ofanayo. Asilwazisi yini uthando lwabo lokuzi-

dela?
9 Lapho efika e-Efesu, uPawulu wathola abafundi ba-

kaJohane uMbhapathizi abangaba ngu-12. Babebhapa-

thizwe ngobhapathizo lukaJohane olwalungasasebenzi.

Ngaphezu kwalokho, babazi okuncane ngomoya ongcwe-

le noma bengazi lutho. UPawulu wabachazela ngobhapa-

thizo lukaJesu, futhi njengo-Apholo, bathobeka, bazimi-

sela ukulalela. Ngemva kokubhapathizwa egameni lika-

Jesu, bamukela umoya ongcwele nezipho ezithile eziyisi-

mangaliso. Kusobala-ke ukuthi ukuhambisana nenhla-

ngano kaJehova ethuthukayo kuletha izibusiso.—IzE. 19:

1-7.

9. Kungani kwadingeka iqembu labafundi abathile liphinde libhapathizwe,
futhi yini esingayifunda kubo?

I-Efesu yayingumuzi omkhulu kunayo yonke
entshonalanga ye-Asia Minor. Osukwini lukampho-
stoli uPawulu, yayinabantu cishe abangaphezu kuka-
250 000. Njengenhloko-dolobha yesifundazwe sama-
Roma, i-Asiya, yayibizwa ngokuthi “Umuzi Wokuqa-
la Nomkhulu Kunayo Yonke E-Asiya.”

I-Efesu yaceba ngenxa yezohwebo nenkolo. Njengo-
ba yayiseduze nesizalo somfula okwakuhamba kuwo
imikhumbi, itheku lalo muzi lalisemzileni wezohwe-
bo. Lo muzi wawunethempeli elidumile lika-Arthe-
misi namanye amathempeli nezindawo zokukhuleke-
la onkulunkulu bamaGreki namaRoma, amaGibhi-
the nabama-Anatolia.

Ithempeli lika-Arthemisi lalaziwa njengesinye sezi-
mangaliso eziyisikhombisa zezwe lasendulo, lingama-
mitha angu-105 ubude namamitha angu-50 ububanzi.
Lalinezinsika zemabula ezingaba ngu-100, ngayinye
ingamamitha angaba ngu-1,8 ububanzi namamitha
angaba ngu-17 ukuphakama. Leli thempeli lalibhe-
kwa njengelingcwele kulo lonke elaseMedithera yase-
ndulo futhi kwakugcinwa kulo izizumbulu zemali
ukuze zibhekwe u-Arthemisi; ngakho laba indawo
ebaluleke kakhulu yokugcina imali e-Asiya.

Ezinye izakhiwo ezibalulekile e-Efesu kwakuyinku-
ndla yemiqhudelwane yabasubathi okungenzeka yayi-
setshenziselwa nezimpi zezilwi, inkundla yemidlalo

I-EFESU—INHLOKO-DOLOBHA YASE-ASIYA

10 Kwalandela esinye isibonelo sentuthuko. UPawulu

washumayela ngesibindi esinagogeni izinyanga ezinta-

thu. Nakuba ‘ayesebenzisa ikhono lokukholisa mayelana

nombuso kaNkulunkulu,’ abanye baqinisa amakhanda

futhi bamphikisa impela. Kunokuba achithe isikhathi

nalabo ‘ababekhuluma kabi ngeNdlela,’ uPawulu wahle-

la ukuba anikeze izinkulumo ehholo lesikole. (IzE. 19:

8, 9) Abantu ababefuna ukuthuthuka ngokomoya kwadi-

ngeka basuke esinagogeni baye ehholo. NjengoPawulu,

uma sibona ukuthi umninikhaya akafuni ukulalela noma

umane nje ufuna siqophisane, singayinqamula ingxoxo.

Basebaningi abanjengezimvu okusadingeka bezwe isigiji-

mi sethu esikhuthazayo!

10. Kungani uPawulu asuka esinagogeni waya ehholo, futhi wasibekela si-
phi isibonelo enkonzweni?

yeshashalazi, izindawo zomphakathi, izimakethe ne-
zitolo.

Isazi esingumGreki sesayensi yokuma komhlaba,
uStrabo, sibika ukuthi itheku lase-Efesu lalihlushwa
ukumbondelana komhlabathi. Ngemva kwesikhathi,
lo muzi awubange usasebenza njengetheku futhi wa-
sala kanjalo. Njengoba nanamuhla kungekho dolo-
bha kule ndawo, izivakashi ezivakashela emanxiweni
ase-Efesu zingabona ukuthi yayinjani endulo.



11 Kungenzeka ukuthi uPawulu wayefundisa kuleli

hholo lesikole nsuku zonke kusukela ngo-11:00 ekuseni

kuze kube ngu-4:00 ntambama. (IzE. 19:9, umbhalo wa-

phansi we-New World Translation) Lezo kwakuyizikhathi

ezithule kodwa ezishisa kakhulu zosuku lapho abaningi

babeyeka ukusebenza ukuze badle futhi baphumule. Ca-

banga nje ukuthi ukube uPawulu wakwenza ngokwethe-

mbeka iminyaka emibili lokhu, wayezobe echithe amaho-

ra angaphezu kuka-3 000 efundisa.� Lesi esinye isizathu

esenza izwi likaJehova laqhubeka likhula futhi linqoba.

UPawulu wayekhuthele futhi ezivumelanisa nezimo. Wa-

hlela izimo zakhe ukuze inkonzo yakhe ivumelane nezi-

dingo zabantu kuleyo ndawo. Waba yini umphumela?

“Bonke ababehlala esifundeni sase-Asiya balizwa izwi le-

Nkosi, amaJuda namaGreki.” (IzE. 19:10) Yeka ubufaka-

zi obuphelele abunikeza!
12 Nanamuhla, oFakazi BakaJehova bakhuthele futhi

bazivumelanisa nezimo. Sizama ukuxoxa nabantu noma-

phi nanoma nini lapho betholakala khona. Sishumayela

emigwaqweni, ezimakethe nasezindaweni zokupaka. Si-

ngakhuluma nabantu ngocingo noma sibabhalele izi-

� UPawulu wabhala nencwadi yoku-1 Korinte lapho ese-Efesu.

11, 12. (a) UPawulu waba kanjani isibonelo somuntu okhuthele nozivu-
melanisa nezimo? (b) OFakazi BakaJehova baye bazama kanjani ukuba
abakhuthele nabazivumelanisa nezimo enkonzweni yasobala?

ncwadi. Enkonzweni yendlu ngendlu, senza imizamo

yokuya kubantu ngesikhathi esingabathola ngaso ema-

khaya.

‘Ukukhula Nokunqoba’ Naphezu Kwemimoya Emibi
(IzEnzo 19:11-22)

13 ULuka usazisa ngenkathi ephawulekayo eyalandela,

lapho uJehova ebangela uPawulu ukuba enze “imisebe-

nzi yamandla engaphezu kwevamile.” Ngisho nezindwa-

ngu namaphinifa ayewagqoka ayenikezwa abagulayo, ba-

phulukiswe. Kwakukhishwa nemimoya emibi ngale ndle-

la.� (IzE. 19:11, 12) Lokho kunqotshwa okubabazekayo

kwamandla kaSathane kwadonsa amehlo abaningi, naku-

ba abanye babemelene nakho.
14 “Abathile kumaJuda ayimizulane ababekhipha ama-

demoni” bazama ukulingisa izimangaliso zikaPawulu.

Abanye kulawo maJuda bazama ukukhipha amademo-

ni ngegama likaJesu nelikaPawulu. ULuka unikeza isi-

bonelo samadodana kaSkeva ayisikhombisa—ayengawa-

semkhayeni wabapristi—azama ukwenza lokhu. Idemoni

� Kungenzeka ukuthi lezi zindwangu zazingamaduku ayeboshwa
uPawulu esiphongweni ukuze umjuluko ungehleli emehlweni. Uku-
thi uPawulu wayegqoka amaphinifa ngalesi sikhathi kusikisela uku-
thi wayesebenza kanzima enza amatende lapho ekhululekile, mhla-
wumbe ekuseni ngovivi.—IzE. 20:34, 35.

13, 14. (a) UJehova wabangela uPawulu ukuba enzeni? (b) Yiliphi iphu-
tha elenziwa amadodana kaSkeva, futhi iliphi iphutha elifanayo elenziwa
abaningi kweLobukholwa?

lathi kuwo: “Ngiyamazi uJesu futhi ngijwayelene noPa-

wulu; nina-ke ningobani?” Indoda eyayinedemoni yaba-

hlasela labo bakhohlisi, yagxumela kubo kuhle kwesilo

sasendle, yibo labaya bebhembuluka sebelimele futhi be-

hamba-ze. (IzE. 19:13-16) “Izwi likaJehova” lanqoba nge-

mpela ngoba wabonakala ngokucacile umehluko phaka-

thi kwamandla ayenikwe uPawulu nokungabi namandla

kwalawo malungu enkolo yamanga. Kunezigidi namuhla

ezenza iphutha lokucabanga ukuthi ukubiza igama lika-

Jesu noma ukuzibiza “ngomKristu” kwanele. Kepha nje-

ngoba uJesu abonisa, yilabo kuphela abenza intando

kaYise abanethemba langempela ngekusasa.—Math. 7:

21-23.
15 Ukuthotshiswa kwamadodana kaSkeva kwaphumela

ekwesabeni uNkulunkulu, kwenza abaningi baba ama-

kholwa futhi balahla imikhuba yokusebenzelana ne-

mimoya. Abantu base-Efesu babengene sh
´
ı ekwenzeni

imilingo. Iziphonso nezigqizo zaziyinsakavukela, kuhla-

nganise namazwi okuloya, ngokuvamile ayebhalwe pha-

nsi. Abantu abaningi base-Efesu manje bashukumiseleka

ukuba bakhiphe izincwadi zabo zemilingo futhi bazishi-

se phambi kwawo wonk’ umuntu—nakuba zazibiza ama-

dollar angamashumi ezinkulungwane ngokwezibalo za-

15. Uma kuziwa ekusebenzelaneni nemimoya noma ezintweni ezihlobene
nemimoya, singasilingisa kanjani isibonelo sabase-Efesu?

namuhla.� ULuka uyabika: “Ngakho izwi likaJehova la-

qhubeka likhula futhi linqoba ngendlela enamandla.”

(IzE. 19:17-20) Yeka ukunqoba okuphawulekayo kweqini-

so linqoba amanga nobudemoni! Labo bantu abathembe-

kile basibekela isibonelo esihle namuhla. Nathi siphila

ezweni elicwile ekusebenzelaneni nemimoya. Uma kwe-

nzeka sithola ukuthi sinokuthile okuhlobene nemimoya,

sizokwenza njengoba kwenza abase-Efesu—sizohlukana

nako ngaso leso sikhathi! Asizigcine sikude nale mikhu-

ba enyanyekayo, kungakhathaliseki ukuthi yini ezosila-

hlekela.

“Kwavela Ukuphazamiseka Okukhulu”
(IzEnzo 19:23-41)

16 Manje sizofunda ngeqhinga likaSathane elachazwa

uLuka lapho ethi “kwavela ukuphazamiseka okukhulu

ngaleyo Ndlela.” Wayengenzi neze ihaba.� (IzE. 19:23)

� ULuka usitshela ngenani lezinhlamvu zesiliva ezingu-50 000. Uma
ayekhuluma ngodenariyu, kwakuyosithatha izinsuku ezingu-50 000
isisebenzi—okuyiminyaka engaba ngu-137—ukuba sithole leso sizu-
mbulu semali uma sisebenza isonto lonke.
� Abanye bathi uPawulu wayebhekisela kulesi senzakalo lapho

etshela abaseKorinte ukuthi “sasingaqiniseki neze ngisho nangoku-
phila kwethu.” (2 Kor. 1:8) Nokho, kungenzeka wayekhuluma nge-
sehlakalo esiyingozi nakakhulu. Lapho uPawulu ethi ‘walwa nezi-
lo zasendle e-Efesu,’ kungenzeka wayebhekisela ekufakweni kwakhe
enkundleni enezilwane ezinonya noma ekuphikisweni abantu. (1 Kor.
15:32) La mazwi angaba nencazelo engokoqobo nengokomfanekiso.

16, 17. (a) Chaza indlela uDemetriyu asusa ngayo uthuthuva e-Efesu.
(b) Abase-Efesu bayibonisa kanjani intshiseko eyeqile ngenkolo?

Umkhandi wesiliva ogama lakhe linguDemetriyu nguye-

na owasusa uthuthuva. Waqale wakhumbuza abanye aba-

khandi besiliva ukuthi babechume ngenxa yokuthengisa

izithombe. Waqhubeka wathi isigijimi sikaPawulu sasi-

zoliwisa ibhizinisi labo ngoba amaKristu awazikhulekeli

izithombe. Wayesesebenzisa ukuqhosha kwabo ngomuzi

nangobuzwe babo, wabaxwayisa ngokuthi unkulunkulu-

kazi wabo u-Arthemisi nethempeli lakhe elidume izwe

lonke kwakusengozini ‘yokwenziwa ize.’—IzE. 19:24-27.
17 Amazwi kaDemetriyu akufeza lokho ayekuhlosile.

Abakhandi besiliva baqala ukumemeza bethi “Mkhu-

lu u-Arthemisi wabase-Efesu,” futhi kwaba nesiyaluya-

lu emzini esaholela esenzakalweni esichazwe ekuqaleni

kwalesi sahluko.� Ngenxa yokuthi uPawulu wayezidela,

wafuna ukungena enkundleni ukuze akhulume nesixuku

kodwa abafundi bathi akangangeni. U-Aleksandru othile

wema phambi kwesixuku wazama ukukhuluma naso.

Ngenxa yokuthi wayengumJuda, kungenzeka wayefuna

ukuchaza umehluko phakathi kwamaJuda nala maKri-

stu. Ukuchazela leso sixuku lokho kwakuzofana noku-

thela amanzi emhlane wedada. Lapho isixuku sibona

ukuthi ungumJuda, samthulisa, sakhamuluka cishe ama-

� Izinhlangano ezinjalo zabakhandi besiliva zazinkulu. Ngokwesi-
bonelo, ngemva kwekhulu leminyaka, inhlangano yababhaki yadala
isiphithiphithi esifanayo e-Efesu.

hora amabili sithi “Mkhulu u-Arthemisi wabase-Efesu.”

Ukushisekela inkolo ngokweqile kusenjalo nanamuhla.

Kusenza abantu bangabi nangqondo.—IzE. 19:28-34.
18 Ekugcineni, umgcini-mibhalo womuzi wasithulisa

isixuku. Njengendoda ehluzekile engqondweni, lesi si-

khulu saqinisekisa isixuku ukuthi amaKristu awalisonge-

li ithempeli nonkulunkulukazi waso, ukuthi uPawulu na-

bangane bakhe abenzanga cala ngokumelene nethempeli

lika-Arthemisi nokuthi kunendlela efanele yokusingatha

izindaba ezinjalo. Mhlawumbe isixuku savuleka izingqo-

ndo lapho esikhumbuza ukuthi sasizibeka engozini yoku-

jeziswa amaRoma ngalo mbuthano ongekho emthethwe-

ni nongalawulekile. Ngalawo mazwi, wasihlakaza isixu-

ku. Nakuba sasivutha yintukuthelo, yabe seyibohla nge-

nxa yala mazwi ahluzekile nanengqondo.—IzE. 19:35-41.
19 Kwakungaqali ukuba umuntu ohluzekile nosegunye-

ni avikele abalandeli bakaJesu, futhi kwakungagcini.

Empeleni, umphostoli uJohane wabona embonweni uku-

thi kulezi zinsuku zokugcina, izingxenye ezizinzile zaleli

zwe, ezimelelwe umhlaba, zazizogwinya isikhukhula sa-

manzi esiwukushushiswa kwabalandeli bakaJesu okuvela

kuSathane. (IsAm. 12:15, 16) Kuye kwaba iqiniso lokhu.

18, 19. (a) Umgcini-mibhalo womuzi wasithulisa kanjani isixuku e-Efe-
su? (b) Iziphathimandla ziye zabavikela kanjani abantu bakaJehova nge-
zinye izikhathi, futhi yini thina esingayenza ukuze sithole leso sivikelo?

Ezimweni eziningi, abahluleli abanobulungisa baye bavi-

kela amalungelo oFakazi BakaJehova okuhlangana uku-

ze bakhulekele nawokuxoxa nabanye ngezindaba ezinhle.

Yiqiniso, ukuziphatha kwethu kungaba neqhaza ekunqo-

beni okunjalo. Kubonakala sengathi ukuziphatha kuka-

Pawulu kwenza ababusi abathile base-Efesu bamhloni-

pha, ngakho babengafuni lutho ngaye. (IzE. 19:31) Kwa-

ngathi ukuziphatha kwethu ngokwethembeka nokuhlo-

niphekile kunganikeza umbono omuhle nakulabo esihla-

ngana nabo. Asazi ukuthi imiphumela yokwenza kanjalo

ingahamba ibanga elingakanani.
20 Akujabulisi yini ukubona indlela ‘izwi likaJehova

elaqhubeka likhula futhi linqoba’ ngayo ekhulwini loku-

qala? Kuyathokozisa ukubona indlela uJehova aye wa-

bangela ngayo ukunqoba okufanayo esikhathini sethu.

Ungathanda yini ukuba nelungelo lokuba nengxenye, ngi-

sho nencane, kulokhu kunqoba? Uma kunjalo, funda ezi-

bonelweni esixoxe ngazo. Hlala uthobekile, hambisana

nenhlangano kaJehova eqhubekela phambili, qhubeka

uzikhandla, shiya ukusebenzelana nemimoya futhi we-

nze konke okusemandleni akho ekunikezeni ubufakazi

obuhle ngokuziphatha kwakho ngokwethembeka noku-

hloniphekile.

20. (a) Uzizwa kanjani ngendlela izwi likaJehova elanqoba ngayo ekhu-
lwini lokuqala neliqhubeka linqoba ngayo namuhla? (b) Yini ozimisele
ukuyenza mayelana nokunqoba kukaJehova esikhathini sethu?

324 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



UPAWULU usekamelweni eligcwele phama abantu

eTrowa. Ngenxa yokuthi lobu ubusuku bokugcina ena-

bazalwane, ukhuluma nabo isikhathi eside. Sekupha-

kathi kwamabili. Kuleli kamelo kukhanyiswe izibani

eziningi, ezenza kube nesifuthufuthu futhi kugcwale

intuthu. Kwelinye lamafasitela kuhleli ibhungu eli-

gama lalo u-Evitiku. Njengoba uPawulu ekhuluma,

u-Evitiku uzunywa ubuthongo bese ewela phansi nge-

fasitela esuka esitezi sesithathu!
2 Njengodokotela, cishe uLuka uba kwabokuqala

abaphuthumela ngaphandle beyohlola leli bhungu.

Akubuzwa ukuthi balithola linjani. U-Evitiku “wa-

thathwa esefile.” (IzE. 20:9) Kube sekwenzeka isi-

mangaliso. UPawulu uziphonsa phezu kwakhe, athi

1-3. (a) Chaza isimo ngobusuku u-Evitiku afa ngabo. (b) UPawulu we-
nzani, futhi lokho akwenzayo kusifundisani ngaye?

ISAHLUKO 21

“Ngimsulwa Egazini
Labo Bonke Abantu”

Intshiseko kaPawulu enkonzweni
neseluleko sakhe kubadala

Isekelwe encwadini yezEnzo 20:1-38

esixukwini: “Yekani ukubanga umsindo, ngoba umphe-

fumulo wakhe ukuye.” UPawulu usemvusile u-Evitiku!

—IzE. 20:10.
3 Leso senzakalo sibonisa amandla omoya ongcwe-

le kaNkulunkulu. Ukufa kuka-Evitiku kwakungelo-

na iphutha likaPawulu. Noma kunjalo, wayengafu-

ni ukuba ukufa kwakhe kuphazamise lesi senzaka-

lo esibalulekile noma kukhube abanye. Ngokuvusa

u-Evitiku, uPawulu washiya ibandla liduduzekile futhi

linomfutho wokuqhubeka nenkonzo. Kusobala ukuthi

uPawulu wayekukhathalela ngempela ukuphila kwaba-

nye. Kusikhumbuza amazwi akhe: “Ngimsulwa egazi-

ni labo bonke abantu.” (IzE. 20:26) Ake sicabangele

indlela isibonelo sikaPawulu esingasisiza ngayo kule

ndaba.

“Waqhubeka Nohambo Waya EMakedoniya”
(IzEnzo 20:1, 2)

4 Njengoba sifundile esahlukweni esedlule, uPawulu

wayehlelwe isigameko esamphazamisa emoyeni. Inko-

nzo yakhe e-Efesu yayisuse isiyaluyalu esikhulu. Aba-

khandi besiliva abangenisa imali ngokukhulekelwa

kuka-Arthemisi babenesandla kulesi siphithiphithi!

4. Yisiphi isigameko esaphazamisa uPawulu emoyeni?

IzEnzo 20:1 ziyalandisa: “Ngemva kokuba isiyaluyalu

sesidambile, uPawulu wathumela ukuba kulandwe aba-

fundi, kwathi esebakhuthazile wabavalelisa, waqhube-

ka nohambo waya eMakedoniya.”
5 Esendleleni eya eMakedoniya, uPawulu wama ethe-

kwini laseTrowa wachitha isikhathi lapho. Wayenethe-

mba lokuthi uzohlangana noThithu owayekade ethu-

nywe eKorinte. (2 Kor. 2:12, 13) Kodwa lapho ebona

ukuthi uThithu akafiki, uPawulu waya eMakedoniya,

mhlawumbe wachitha unyaka khona noma ngaphezu-

lu “ekhuthaza ababelapho ngamazwi amaningi.”� (IzE.

20:2) Ekugcineni uThithu wafika kuPawulu eMakedo-

niya emphathele izindaba ezinhle ngendlela abaseKo-

rinte ababesabele ngayo encwadini yakhe yokuqala.

(2 Kor. 7:5-7) Lokhu kwashukumisa uPawulu ukuba

ababhalele enye incwadi, manje eyaziwa ngokuthi eye-

si-2 Korinte.
6 Kuyaphawuleka ukuthi uLuka usebenzisa amaga-

ma athi “esebakhuthazile” nelithi “ekhuthaza” lapho

� Bheka ibhokisi elithi “Izincwadi UPawulu Azibhala EseMakedo-
niya,” ekhasini 328.

5, 6. (a) Kungenzeka ukuthi uPawulu wahlala isikhathi esingakanani eMa-
kedoniya, futhi wabenzelani abazalwane lapho? (b) UPawulu wayewabhe-
ka kanjani amakholwa akanye nawo?

Encwadini yakhe yesibili eya kwabaseKorinte, uPa-
wulu uthi lapho efika eMakedoniya wayekhathazekile
ngabafowabo baseKorinte. Kepha uThithu wamlethe-
la izindaba ezimnandi ezivela eKorinte futhi uPawu-
lu waduduzeka. Kungaleso sikhathi, cishe ngo-55 C.E.,
lapho uPawulu aloba khona eyesi-2 Korinte, eveza
ukuthi wayeseseMakedoniya. (2 Kor. 7:5-7; 9:2-4) Enye
yezinto ezazisengqondweni kaPawulu ngalesi sikha-
thi kwakuwukuqedelwa kokuqoqwa kweminikelo ya-
bangcwele eJudiya. (2 Kor. 8:18-21) Wayekhathazeke
nangokuba khona ‘kwabaphostoli bamanga nezisebe-
nzi ezinenkohliso’ eKorinte.—2 Kor. 11:5, 13, 14.

Kungenzeka ukuthi incwadi uPawulu ayilobela
uThithu wayiloba eseMakedoniya. Esikhathini esi-
thile phakathi nonyaka ka-61 kuya ku-64 C.E., nge-
mva kokuba ekhululiwe ekuthunjweni kokuqala ama-
Roma, uPawulu wavakashela isiqhingi saseKrethe.
Washiya uThithu khona ukuba alungise izinkinga
ezithile futhi amise ababonisi emabandleni. (Thi-
thu 1:5) UPawulu wacela uThithu ukuba ahlanga-
ne naye eNikopholi. Yayiminingi imizi ebizwa ngaleli
gama eMedithera yasendulo, kodwa kubonakala se-
ngathi uPawulu wayebhekisela eNikopholi esenyaka-
tho-ntshonalanga yeGrisi. Cishe umphostoli wayese-
benza ngakuleyo ndawo ngesikhathi elobela uThithu.
—Thithu 3:12.

IZINCWADI UPAWULU
AZIBHALA ESEMAKEDONIYA

echaza ukuhambela kukaPawulu abazalwane e-Efesu

naseMakedoniya. Yeka indlela lawo mazwi asichaza ka-

hle ngayo isimo sengqondo sikaPawulu ngamakholwa

akanye nawo! Ngokungafani nabaFarisi ababebukela

phansi abanye abantu, uPawulu wayebheka lezo zimvu

njengezisebenzi ezikanye naye. (Joh. 7:47-49; 1 Kor.

3:9) Wayebabheka kanjalo ngisho nalapho kudingeka

abanikeze iseluleko esiqinile.—2 Kor. 2:4.
7 Nanamuhla, abadala bamabandla nababonisi abaji-

kelezayo balwela ukulingisa isibonelo sikaPawulu. Ngi-

sho nalapho benikeza isiyalo, umgomo wabo uku-

qinisa labo abadinga usizo. Ababonisi bakhuthaza

7. Ababonisi abangamaKristu namuhla bangasilingisa kanjani isibonelo
sikaPawulu?

Incwadi yokuqala uPawulu ayilobela uThimothewu
nayo yalotshwa phakathi nokuboshwa kwakhe kabili
eRoma, kusukela ngo-61 kuya ku-64 C.E. Esethulweni
sale ncwadi, uPawulu ubonisa ukuthi wacela uThimo-
thewu ukuba asale e-Efesu, ngesikhathi yena eya eMa-
kedoniya. (1 Thim. 1:3) Kubonakala sengathi uPawu-
lu wabhalela uThimothewu le ncwadi eseMakedoniya,
emnikeza iseluleko esinjengesikababa endodaneni, isi-
khuthazo nesiqondiso ngezinqubo ezithile okwaku-
melwe zilandelwe emabandleni.



ngozwela kunokuba basole. Omunye umbonisi ojikele-

zayo osengumakad’ ebona wakubeka kanje: “Iningi la-

bafowethu nodade lifuna ukwenza okulungile kodwa

ezikhathini eziningi lihlushwa ukucindezeleka, ukwe-

saba nomuzwa wokuthi alinamandla okuzisiza.” Aba-

bonisi bangaba umthombo wamandla emakholweni

anjalo.—Heb. 12:12, 13.

“Amakhela Ugobe” (IzEnzo 20:3, 4)
8 UPawulu wasuka eMakedoniya waya eKorinte.�

Ngemva kokuhlala izinyanga ezintathu khona, waqhu-

bekela eKenikreya, lapho ayehlele ukugibela khona

umkhumbi oya eSiriya. Esuka eSiriya, wayezokwazi

ukuya eJerusalema ahambise iminikelo kubazalwane

bakhona abaswele.� (IzE. 24:17; Roma 15:25, 26) No-

kho, izenzakalo ezingalindelekile zashintsha izinhlelo

zikaPawulu. IzEnzo 20:3 ziyabika: “AmaJuda amakhe-

la ugobe”!
9 Akumangazi ukuthi amaJuda ayemzonda uPawulu,

phela ayembheka njengesihlubuki. Ngaphambili, inko-

� Kungenzeka ukuthi uPawulu wabhala incwadi yakhe eya kwabase-
Roma ngesikhathi eseKorinte.
� Bheka ibhokisi elithi “UPawulu Uhambisa Iminikelo,” ekhasini

332.

8, 9. (a) Yini eyaphazamisa izinhlelo zikaPawulu zokuya eSiriya? (b) Ku-
ngenzeka yini eyenza amaJuda azonda uPawulu?

nzo yakhe yayiholele ekuguqukeni kukaKrispu—isi-

khulu sesinagoge laseKorinte. (IzE. 18:7, 8; 1 Kor.

1:14) Kwesinye isehlakalo, amaJuda aseKorinte aye-

mangalele uPawulu kuGaliyu, umphathi-sifundazwe

wase-Akhaya. Nokho, uGaliyu wayewachithile lawo

macala ethi awanasisekelo—isinqumo esazithukutheli-

sa kakhulu izitha zikaPawulu. (IzE. 18:12-17) Kunge-

nzeka ukuthi amaJuda eKorinte ayazi noma acabanga

ukuthi ngokushesha uPawulu uzosuka ngomkhumbi

eKenikreya eseduze, ngakho akha uzungu lokumqame-

kela lapho. UPawulu wayezokwenzenjani?
10 Ukuze aphephe—futhi avikele nezimali ayephathi-

swe zona—uPawulu wakhetha ukungabe esaya eKeni-

kreya, waphindela eMakedoniya. Yiqiniso, ukuhamba

ezweni kwakuzoba nezazo izingozi. Izinswelaboya za-

zivame ukucutha emigwaqweni yasendulo. Ngisho ne-

zindawo zezihambi kwakwenzeka zingaphephi. Noma

kunjalo, uPawulu wakhetha ukuhamba ezweni kuno-

kuba azose kulabo ababemlinde eKenikreya. Kwaku-

ngcono ngoba wayengahambi yedwa. Wayehamba no-

Aristarku, uGayu, uSekhundu, uSophatru, uThimothe-

wu, uTrofimu noThikhiku.—IzE. 20:3, 4.

10. Ingabe uPawulu wayeyigwala ngokungayi eKenikreya? Chaza.

Eminyakeni eyalandela iPhentekoste lika-33 C.E.,
amaKristu eJerusalema abhekana nobunzima obu-
khulu—indlala, ushushiso nokuphangwa kwezimpa-
hla zawo. Ngenxa yalokho, amanye awo ayeswele.
(IzE. 11:27–12:1; Heb. 10:32-34) Ngakho cishe ngo-
49 C.E., lapho abadala eJerusalema beqondisa uPa-
wulu ukuba agxilise umsebenzi wakhe wokushumaye-
la kwabeZizwe, bamnxusa ukuba ‘akhumbule aba-
mpofu.’ Yilokho kanye uPawulu akwenza ngokuqo-
ndisa ukuqoqwa kweminikelo emabandleni.—Gal.
2:10.

Ngo-55 C.E., uPawulu watshela abaseKorinte: “Nje-
ngoba nje ngayala amabandla aseGalathiya, nani ye-
nzani ngaleyo ndlela. Njalo ngosuku lokuqala lweso-
nto yilowo nalowo kini endlini yakhe makabeke ece-
leni okuthile, kuye ngokuchuma kwakhe, ukuze ku-
thi lapho ngifika, ukuqoqwa kweminikelo kungenzeki
ngaleso sikhathi. Kodwa uma ngifika lapho, noma yi-
baphi abantu enithi bayamukeleka ngezincwadi, labo
bantu ngiyobathumela ukuba bayise isipho senu so-
musa eJerusalema.” (1 Kor. 16:1-3) Ngokushesha nge-
mva kwalokho, lapho uPawulu eloba incwadi yakhe
yesibili ephefumulelwe eya kwabaseKorinte, waba-
khuthaza ukuba balungise isipho, washo nokuthi na-
baseMakedoniya babenikela.—2 Kor. 8:1–9:15.

Ngakho ngo-56 C.E., abameleli bamabandla ahluka-
hlukene bahlangana noPawulu ukuze bamnike leyo

UPAWULU UHAMBISA IMINIKELO

11 NjengoPawulu, amaKristu namuhla athatha izi-

nyathelo zokuzivikela lapho esenkonzweni. Kwezi-

nye izindawo ahamba ngamaqembu—noma ngamabi-

li—kunokuhamba ngawodwa. Kuthiwani ngoshushiso?

AmaKristu ayazi ukuthi awanakulugwema. (Joh. 15:20;

2 Thim. 3:12) Noma kunjalo, awazichayi engozini nga-

mabomu. Cabanga ngesibonelo sikaJesu. Ngesinye isi-

khathi lapho abaphikisi eJerusalema becosha ama-

tshe ukuze bamjikijele, “uJesu wacasha futhi waphu-

ma ethempelini.” (Joh. 8:59) Kamuva, lapho amaJu-

da eceba ukumbulala, “uJesu akabange esahambaha-

mba obala phakathi kwamaJuda, kodwa wamuka lapho

11. AmaKristu namuhla azithatha kanjani izinyathelo ezifanele ukuze
azivikele, futhi uJesu wawabekela siphi isibonelo kulokhu?

minikelo. Ukuhambisana kwamadoda ayisishiyaga-
lolunye kwakungaphephile nje kuphela kodwa fu-
thi kwakuvikela uPawulu kunoma yikuphi ukusolwa
ngokungayisebenzisi kahle imali yomnikelo. (2 Kor.
8:20) Injongo kaPawulu eyinhloko yokuya eJerusale-
ma kwakungukuhambisa leyo minikelo. (Roma 15:25,
26) Kamuva uPawulu wathi kuMbusi uFeliksi: “Nge-
mva kweminyaka eminingana impela ngafika ngizole-
tha izipho zesihe neminikelo esizweni sakithi.”—IzE.
24:17.



waya ezweni eliseduze kwehlane.” (Joh. 11:54) UJesu

wathatha izinyathelo ezifanele ukuze azivikele uma

ukwenza kanjalo kwakungangqubuzani nentando ka-

Nkulunkulu ngaye. AmaKristu enza okufanayo namu-

hla.—Math. 10:16.

“Baduduzeka Kakhulu” (IzEnzo 20:5-12)
12 UPawulu nayehamba nabo badabula elaseMakedo-

niya bendawonye, futhi kubonakala sengathi base be-

hlukana. Ngokusobala baphinde bahlangana eTrowa.�

Ukulandisa kuthi: “Safika kubo eTrowa phakathi nezi-

nsuku ezinhlanu.”� (IzE. 20:6) Kulapha lapho ibhungu

elingu-Evitiku lavuswa khona, njengoba kulandiswe

ekuqaleni kwalesi sahluko. Cabanga indlela abazalwa-

ne abazizwa ngayo lapho umngane wabo u-Evitiku ese-

vusiwe! Njengoba ukulandisa kusho, “baduduzeka ka-

khulu.”—IzE. 20:12.
13 Yiqiniso, izimangaliso ezinjalo azisenzeki manje.

� Ukuzihlanganisa kukaLuka encwadini yezEnzo 20:5, 6 kubonisa
ukuthi waphinde wahlangana noPawulu eFilipi ngemva kokuba esa-
le khona ngaphambili.—IzE. 16:10-17, 40.
� Uhambo olusuka eFilipi luya eTrowa lwathatha izinsuku ezinhla-

nu. Kungenzeka kwakunemimoya enamandla ngoba uhambo olufana-
yo ngaphambili lwaba izinsuku ezimbili.—IzE. 16:11.

12, 13. (a) Ukuvuswa kuka-Evitiku kwaliphatha kanjani ibandla?
(b) Yimaphi amathemba aseBhayibhelini aduduza labo namuhla abalahle-
kelwe abathandekayo babo ngokufa?

Noma kunjalo, labo abalahlekelwe abathandekayo

babo ngokufa “baduduzeka kakhulu” ngethemba lovu-

ko eliseBhayibhelini. (Joh. 5:28, 29) Cabanga ngalokhu:

Ngenxa yokuthi u-Evitiku wayengaphelele, waphinde

wafa. (Roma 6:23) Kodwa labo abazovuswa ezweni eli-

sha likaNkulunkulu banethemba lokuphila phakade!

Ngaphezu kwalokho, labo abavuselwa ukuyobusa no-

Jesu ezulwini bagqoka ukungafi. (1 Kor. 15:51-53)

AmaKristu namuhla—kungakhathaliseki ukuthi agco-

tshiwe noma ‘angawezinye izimvu’—anesizathu esihle

‘sokududuzeka kakhulu.’—Joh. 10:16.

“Obala Nasendlini Ngendlu” (IzEnzo 20:13-24)
14 UPawulu neqembu lakhe basuka eTrowa baya

e-Asu, ngemva kwalokho baya eMithilene, eKhiyo,

eSamo naseMilethu. Umgomo kaPawulu kwakuwuku-

fika eJerusalema ngesikhathi soMkhosi WePhenteko-

ste. Ukujaha kwakhe ukufika eJerusalema ngePhente-

koste kusenza siqonde ukuthi kungani akhetha uku-

hamba ngomkhumbi owawungezudlula e-Efesu lapho

esebuya. Kodwa ngenxa yokuthi wayefuna ukukhulu-

ma nabadala base-Efesu, wacela ukuba bahlangane

naye eMilethu. (IzE. 20:13-17) Lapho befika, uPawulu

14. Yini uPawulu ayitshela abadala base-Efesu lapho ehlangana nabo
eMilethu?

wathi kubo: “Nazi kahle ukuthi kusukela osukwini lo-

kuqala engangena ngalo esifundeni sase-Asiya ngangi-

nani ngaso sonke isikhathi, ngikhonza iNkosi ngengqo-

ndo enokuzithoba okukhulu kakhulu nangezinyembe-

zi nangokulingwa okwangehlela ngezingobe zamaJuda;

kuyilapho ngingagodlanga ukunitshela noma yini ezi-

ntweni eziyinzuzo nokunifundisa obala nasendlini nge-

ndlu. Kodwa kumaJuda nakumaGreki nganikeza ubu-

fakazi obuphelele ngokuphathelene nokuphendukela

kuNkulunkulu nokholo eNkosini yethu uJesu.”—IzE.

20:18-21.
15 Namuhla ziningi izindlela zokufinyelela abantu

ngezindaba ezinhle. NjengoPawulu, silwela ukuya la-

pho abantu betholakala khona, kungaba sezitobhini

zamabhasi, emigwaqweni ephithizelayo noma ezimake-

the. Noma kunjalo, ukushumayela endlini ngendlu ku-

yiyona ndlela eyinhloko esetshenziswa oFakazi Baka-

Jehova. Kungani? Kungoba kunika bonke ithuba elihle

lokuba bezwe isigijimi soMbuso kaningi, ngakho ku-

bonisa ukungakhethi kukaNkulunkulu. Kuvumela na-

banhliziyo ziqotho ukuba bathole usizo lomuntu siqu

kuye ngezidingo zabo. Ngaphezu kwalokho, inkonzo

yendlu ngendlu yakha ukholo nokukhuthazela kulabo

15. Yiziphi izinzuzo zokufakaza endlini ngendlu?

abayenzayo. Ngempela, uphawu lwamaKristu eqiniso

namuhla ukushumayela kwawo ngentshiseko “obala

nasendlini ngendlu.”
16 UPawulu wachazela abadala base-Efesu ukuthi

akazi ukuthi zingozi zini ezazimlindele lapho ephinde-

la eJerusalema. Wabatshela: “Noma kunjalo, umphefu-

mulo wami angiwenzi obaluleke njengokungathi uyi-

gugu kimi, uma nje ngingaqeda inkambo yami nenko-

nzo engayamukela eNkosini uJesu, yokunikeza ubufa-

kazi obuphelele ngezindaba ezinhle zomusa ongafane-

lwe kaNkulunkulu.” (IzE. 20:24) Ngesibindi, uPawulu

akazange avumele noma isiphi isimo—kungakhathali-

seki ukuthi impilo engeyinhle noma ushushiso oluno-

nya—simvimbele ukuba angasiqedi isabelo sakhe.
17 AmaKristu namuhla nawo akhuthazelela izimo

ezinzima ezihlukahlukene. Amanye avinjelwe ohulu-

meni futhi ayashushiswa. Amanye alwisana nezifo zo-

mzimba nezomzwelo eziwawohlozayo. Intsha enga-

maKristu ibhekene nokucindezela kontanga esikoleni.

NjengoPawulu, kunoma iziphi izimo abazithola beku-

zo, oFakazi BakaJehova bama baqine. Bazimisele ‘uku-

nikeza ubufakazi obuphelele ngezindaba ezinhle.’

16, 17. UPawulu wasibonisa kanjani isibindi, futhi amaKristu namuhla
asilingisa kanjani isibonelo sakhe?

“Ziqapheleni Nina Nawo Wonke Umhlambi”
(IzEnzo 20:25-38)

18 UPawulu wabe esenikeza abadala base-Efesu ise-

luleko esingagwegwesi esebenzisa inkambo yakhe nje-

ngesibonelo. Waqale wabatshela ukuthi kungenzeka

babonana okokugcina. Wayesethi: “Ngimsulwa egazini

labo bonke abantu, ngoba angigodlanga ukunitshe-

la yonke injongo kaNkulunkulu.” Abadala base-Efesu

babengasilingisa kanjani isibonelo sikaPawulu, ngo-

kwenza kanjalo bazigcine bemsulwa ecaleni legazi?

Wabatshela: “Ziqapheleni nina nawo wonke umhla-

mbi umoya ongcwele onimise phakathi kwawo ukuba

nibe ngababonisi, ukuze neluse ibandla likaNkulu-

nkulu, alithenga ngegazi leNdodana yakhe.” (IzE. 20:

26-28) UPawulu waxwayisa ngokuthi “izimpisi ezici-

ndezelayo” zaziyongena emhlanjini ‘zikhulume izinto

ezisontekile ukuze zimonyule abafundi ukuba bazila-

ndele.’ Yini okwakufanele bayenze abadala? UPawulu

wabaxwayisa: “Hlalani niphapheme, nikhumbule uku-

thi iminyaka emithathu, ubusuku nemini, angiyeka-

nga ukuyala yilowo nalowo ngezinyembezi.”—IzE. 20:

29-31.

18. UPawulu wazigcina kanjani emsulwa ecaleni legazi, futhi abadala
base-Efesu babengamlingisa kanjani?

19 “Izimpisi ezicindezelayo” zavela ngasekupheleni

kwekhulu lokuqala. Cishe ngo-98 C.E., umphosto-

li uJohane wabhala: “Sekunabaphik’ ukristu abaningi;

. . . Baphuma kithi, kodwa babengebona abohlobo lwe-

thu; ngoba uma babengabohlobo lwethu, babeyohlala

nathi.” (1 Joh. 2:18, 19) Ngekhulu lesithathu, ukuhlu-

buka kwase kubangele ukuba khona kwesigaba sabefu-

ndisi beLobukholwa, kwathi ngekhulu lesine, uMbusi

uConstantine wenza lobu “buKristu” obonakele baqa-

shelwa ngokomthetho. Ngokwamukela imikhuba yobu-

qaba nokuyenza ibukeke ingeyobuKristu, abaholi be-

nkolo ngempela bakhuluma “izinto ezisontekile.” Imi-

phumela yalokho kuhlubuka isabonakala ezimfundi-

sweni nasemikhubeni yeLobukholwa.
20 Inkambo yokuphila kukaPawulu yayihluke ngo-

kuphelele kweyalabo kamuva ababezowuphatha kabi

umhlambi. Wayesebenza ukuze azisekele, angabi um-

thwalo ebandleni. Ukuzikhandla kwakhe ngenxa ya-

bafowabo kwakungekona okokuzizuzisa yena. UPa-

wulu wanxusa abadala base-Efesu ukuba baboni-

se umoya wokuzidela. Wathi kubo: “Kumelwe nisize

19. Kwavela kuphi ukuhlubuka ngasekupheleni kwekhulu lokuqala, futhi
kwaholelaphi emakhulwini eminyaka alandela?
20, 21. UPawulu wawubonisa kanjani umoya wokuzidela, futhi abadala
abangamaKristu namuhla bangakwenza kanjani lokhu?

ababuthakathaka, futhi kumelwe nikhumbule amazwi

eNkosi uJesu, lapho yona ngokwayo ithi, ‘Kukhona

injabulo eyengeziwe ekupheni kunasekwamukeleni.’ ”

—IzE. 20:35.
21 NjengoPawulu, abadala abangamaKristu namuhla

bayazidela. Ngokungafani nabefundisi beLobukholwa

abaphundla imihlambi yabo, labo abaphathiswe um-

thwalo wemfanelo ‘wokwalusa ibandla likaNkulunku-

lu’ bafeza izabelo zabo ngokungenabugovu. Ukuqho-

sha nesifiso sokuvelela akunandawo ebandleni lobu-

Kristu ngoba labo ‘abazifunela eyabo inkazimulo’ nge-

ke baphumelele ekugcineni. (IzAga 25:27) Ukugabade-

la kuholela ehlazweni nje kwaphela.—IzAga 11:2.
22 Uthando lweqiniso uPawulu ayenalo ngabafowabo

lwabenza bamthanda kakhulu. Lapho kufika isikhathi

sokuba ahambe, “bonke bakhala kakhulu impela, ba-

wela entanyeni kaPawulu bamanga ngothando.” (IzE.

20:37, 38) AmaKristu ayabazisa futhi abathanda nge-

mpela labo abazinikela ngokungazigodli ngenxa yom-

hlambi, njengoPawulu. Ngemva kokufunda ngesibone-

lo sikaPawulu esihle kangaka, awuvumi yini ukuthi

wayengaqhoshi futhi engenzi ihaba lapho ethi: “Ngi-

msulwa egazini labo bonke abantu”?—IzE. 20:26.

22. Yini eyenza abadala base-Efesu bamthanda uPawulu?

KUBUHLUNGU kakhulu njengoba uPawulu noLuka

sebehamba eMilethu. Kunzima ukuhlukana nabadala

base-Efesu asebebathanda kangaka! Lezi zithunywa ze-

vangeli ezimbili zimi phakathi emkhunjini. Izikhwama

zazo zigcwele izinto ezizozidinga endleleni. Ziphethe

neminikelo enikelelwe amaKristu aseJudiya aswele, fu-

thi zifuna ukuqiniseka ukuthi ayasithola lesi sipho.
2 Oseyili bapheshulwa umoya ohelezayo bese umkhu-

mbi uqhela ezixukwini. La madoda amabili nabanye

abayisikhombisa abahamba nawo babuka abafowabo

abadangele abami ogwini. (IzE. 20:4, 14, 15) Abasem-

khunjini balokhu bevayiza bevalelisa abangane babo

njengoba beqhela baze bayosithela.
3 UPawulu usesebenzelane eduze nabadala base-Efe-

su iminyaka ethi ayibe mithathu. Kodwa manje

umoya ongcwele umqondisa ukuba aye eJerusale-

ma. Ngokwezinga elithile, uyazi ukuthi yini emlindele.

1-4. Kungani uPawulu eya eJerusalema, futhi ulindelwe yini lapho?

ISAHLUKO 22

“Intando KaJehova Mayenzeke”
UPawulu uzimisele ukwenza intando kaNkulunkulu,

ngakho uya eJerusalema

Isekelwe encwadini yezEnzo 21:1-17

“INTANDO KAJEHOVA MAYENZEKE” 341



Ngaphambidlana, wayetshele labo badala: “Ngiya eJeru-

salema ngiboshiwe emoyeni, nakuba ngingazazi izinto

eziyokwenzeka kimi khona, ngaphandle kokuthi umoya

ongcwele ufakaza kimi ngokuphindaphindiwe emzini

ngomuzi njengoba uthi ngilindelwe yizibopho nezinsi-

zi.” (IzE. 20:22, 23) Naphezu kwengozi engase imehlele,

uPawulu uzizwa ‘eboshiwe emoyeni’—enesibopho futhi

ezimisele ukulandela isiqondiso somoya sokuya eJerusa-

lema. Uyakwazisa ukuphila kwakhe, kodwa into ebalu-

leke kakhulu kuye ukwenza intando kaNkulunkulu.
4 Ingabe nawe uzizwa kanjalo? Lapho sizinikezela ku-

Jehova, sisuke sithembisa ngobuqotho ukwenza intando

yakhe ibe iyona nto esemqoka ekuphileni kwethu. Si-

ngazuza ngokucabangela isibonelo sokwethembeka si-

kamphostoli uPawulu.

Badlula “Isiqhingi SaseKhupro” (IzEnzo 21:1-3)
5 Isikebhe esagitshelwa uPawulu nayehamba nabo sa-

hamba “ngendlela eqondile.” Ngamanye amazwi, sasi-

qhutshwa umoya kwaze kwaba yilapho befika eKhose

ntambama ngalolo suku. (IzE. 21:1) Kubonakala senga-

thi isikebhe sama lapho ubusuku bonke ngaphambi ko-

kudlulela eRodu nasePathara. SebesePathara, esogwini

oluseningizimu ye-Asia Minor, abazalwane bagibela um-

khumbi omkhulu wezimpahla owabayisa ngqo eThire,

5. UPawulu nayehamba nabo bahamba ngayiphi indlela beya eThire?

eFenike. Endleleni badlula ‘isiqhingi saseKhupro nga-

kwesobunxele sogu.’ (IzE. 21:3) Kungani uLuka, umlo-

bi wencwadi yezEnzo, esitshela lokhu?
6 Kungenzeka ukuthi uPawulu wakhomba lesi siqhi-

ngi wayesexoxa ngezinto ezamehlela ngesikhathi elapho.

Ohambweni lwakhe lokuqala lwezithunywa zevangeli, ci-

she eminyakeni eyisishiyagalolunye ngaphambili, uPawu-

lu, uBarnaba, uJohane Marku bahlangana nomthakathi

u-Eluma owaphikisa ukushumayela kwabo. (IzE. 13:4-12)

Kungenzeka ukuthi ukubona leso siqhingi nokucabanga

ngalokho okwamehlela ngesikhathi elapho kwamnika

amandla okubhekana nokwakusazomehlela. Nathi singa-

zuza ngokuzindla ngendlela uNkulunkulu aye wasibusi-

sa futhi wasisiza ngayo ukuba sikhuthazelele ukulingwa.

Ukuzindla okunjalo kungasisiza senanele amazwi kaDa-

vide, owabhala: “Ziningi izinhlekelele zolungileyo, kodwa

uJehova uyamkhulula kuzo zonke.”—IHu. 34:19.

“Sabathola Abafundi” (IzEnzo 21:4-9)
7 UPawulu wayekwazi ukubaluleka kokuba nama-

nye amaKristu futhi wayelangazelela ukuba nawo.

ULuka uthi lapho befika eThire, “sabafuna sabathola

6. (a) Kungani ukubona iKhupro kwakungase kumkhuthaze uPawulu?
(b) Uma uzindla ngezibusiso nangezindlela uJehova aye akusiza ngazo,
uphetha ngokuthini?

7. UPawulu nayehamba nabo benzani lapho befika eThire?

abafundi.” (IzE. 21:4) Njengoba babazi ukuthi kwakuna-

manye amaKristu eThire, bawafuna futhi kungenzeka

ukuthi bahlala nawo. Esinye sezibusiso ezinkulu zoku-

ba seqinisweni ukuthi kungakhathaliseki ukuthi siya-

phi, singawathola amakholwa esikanye nawo ayosamu-

kela. Abantu abasenkolweni yeqiniso nabathanda uNku-

lunkulu banabangane emhlabeni wonke.
8 Lapho echaza izinsuku eziyisikhombisa abazihlala

eThire, uLuka usitshela okuthile okungaqale kuzwaka-

le kudida: “Ngomoya [abazalwane baseThire] batshela

uPawulu ngokuphindaphindiwe ukuba angalubeki unya-

wo eJerusalema.” (IzE. 21:4) Ingabe uJehova wayesewu-

shintshile umqondo? Ingabe manje wayesetshela uPawu-

lu ukuba angayi eJerusalema? Cha. Umoya wawubonise

ukuthi uPawulu wayeyophathwa kabi eJerusalema, ko-

dwa hhayi ukuthi kwakufanele angayi khona. Kubona-

kala sengathi ngosizo lomoya ongcwele, abazalwane ba-

seThire baphetha kufanele ngokuthi uPawulu wayezo-

bhekana nobunzima eJerusalema. Ngakho, ngenxa yo-

kumkhathalela, bamnxusa ukuba angayi khona. Sasi-

qondakala isifiso sabo sokuvikela uPawulu engozini

eyayizomehlela. Noma kunjalo, uPawulu waqhubeka no-

hambo lwakhe lokuya eJerusalema ngoba wayezimisele

ukwenza intando kaJehova.—IzE. 21:12.

8. Kufanele siziqonde kanjani izEnzo 21:4?

9 Lapho ezwa ukukhathalela kwabafowabo, kungenze-

ka ukuthi uPawulu wakhumbula ukuthi uJesu wayebhe-

kane nesimo esifanayo ngemva kokutshela abafundi

bakhe ukuthi wayezoya eJerusalema, ahlupheke ngezi-

nto eziningi, futhi abulawe. Eshukunyiswa uzwela, uPe-

tru wayethe kuJesu: “Yiba nomusa kuwe, Nkosi; ngeke

neze ube nalesi siphetho.” UJesu waphendula: “Yana

emva kwami, Sathane! Uyisikhubekiso kimi, ngoba awu-

cabangi imicabango kaNkulunkulu, kodwa eyabantu.”

(Math. 16:21-23) UJesu wayezimisele ukwamukela umse-

benzi wokuzidela ayewabelwe uNkulunkulu ukuba awe-

nze. UPawulu naye wayezizwa ngendlela efanayo. Nje-

ngomphostoli uPetru, akungabazeki ukuthi nabazalwa-

ne baseThire babenezinhloso ezinhle, kodwa bengayi-

qondi intando kaNkulunkulu.
10 Umbono wokuba nomusa kuwe noma wokuthanda

izindlela ezilula ukhanga abaningi namuhla. Abantu

ngokuvamile bathanda ukufuna inkolo ebavumela uku-

ba bazenzele umathanda nengalindeli okungako emalu-

ngwini ayo. Ngokuphambene, uJesu wakhuthaza isimo

sengqondo esihluke ngokuphelele. Watshela abafundi

9, 10. (a) Yisiphi isimo esifanayo okungenzeka ukuthi uPawulu wasi-
khumbula lapho ezwa ukukhathalela kwabazalwane baseThire? (b) Yimu-
phi umbono ovamile ezweni namuhla, futhi uhluke kanjani emazwini ka-
Jesu?

“INTANDO KAJEHOVA MAYENZEKE” 345



bakhe: “Uma umuntu efuna ukungilandela, makazidele

athathe isigxobo sakhe sokuhlushwa angilandele njalo.”

(Math. 16:24) Ukulandela uJesu kuyinkambo ehlakani-

phile nelungile, kodwa engelula.
11 Safika isikhathi sokuba uPawulu, uLuka nabanye

ababenabo baqhubeke nohambo lwabo. Iyadabukisa

indlela okuchazwa ngayo ukuhlukana kwabo. Iboni-

sa uthando abazalwane baseThire ababemthanda nga-

lo uPawulu nendlela ababeyisekela ngokugcwele ngayo

inkonzo yakhe. Amadoda, abesifazane nezingane baphe-

lezela uPawulu nayehamba nabo babayisa ogwini lolwa-

ndle. Baguqa bonke bathandaza, base bevalelisana. Nge-

mva kwalokho, uPawulu, uLuka nababehamba nabo ba-

gibela esinye isikebhe balibhekisa ePhetolemayi, lapho

bahlangana khona nabazalwane, bahlala nabo usuku

olulodwa.—IzE. 21:5-7.
12 ULuka ube esesitshela ukuthi uPawulu nayehamba

nabo balibhekisa eKhesariya. Sebefikile, ‘baya endlini

kaFiliphu umvangeli.’� (IzE. 21:8) Kumelwe ukuba baja-

� Bheka ibhokisi elithi “IKhesariya—Inhloko-dolobha Yesifundazwe
SaseRoma, IJudiya,” ekhasini 348.

11. Abafundi baseThire babonisa kanjani ukuthi babemthanda futhi be-
msekela uPawulu?
12, 13. (a) UFiliphu wayenamuphi umlando wenkonzo yokwethembeka?
(b) UFiliphu uyisibonelo esihle ngayiphi indlela kobaba abangamaKristu
namuhla?

bula ukubona uFiliphu. Eminyakeni engaba ngu-20 nga-

phambili, wayemiswe abaphostoli eJerusalema ukuba

asingathe ukwabiwa kokudla ebandleni lobuKristu elali-

safufusa. UFiliphu wayenomlando omude wokushuma-

yela ngentshiseko. Khumbula ukuthi lapho ushushiso

luhlakaza abafundi, uFiliphu waya eSamariya waqala

ukushumayela khona. Kamuva, washumayeza futhi wa-

bhapathiza umthenwa ongumTopiya. (IzE. 6:2-6; 8:4-13,

26-38) Yeka umlando wenkonzo yokwethembeka!
13 UFiliphu wayesayishisekela inkonzo. Manje wayese-

hlala eKhesariya, futhi esematasa ngokushumayela. Lo-

khu sikubona ngokuthi uLuka umbiza ‘ngomvangeli.’ Si-

funda nokuthi manje wayesenamadodakazi amane apro-

fethayo, okusikisela ukuthi alandela ezinyathelweni zi-

kayise.� (IzE. 21:9) Ngaleso sikhathi, kungenzeka ukuthi

uFiliphu wayenze lukhulu ekuqiniseni umkhaya wakhe

ngokomoya. Kuhle obaba abangamaKristu namuhla ba-

lingise isibonelo sakhe, bahole enkonzweni futhi basize

abantababo ukuba bathande umsebenzi wobuvangeli.
14 Kuzo zonke izindawo uPawulu ayehamba kuzo wa-

yefuna amanye amakholwa bese echitha isikhathi nawo.

� Bheka ibhokisi elithi “Ingabe Abesifazane Bangaba Izikhonzi Ezi-
ngamaKristu?” ekhasini 350.

14. Ukuvakashela kukaPawulu amanye amakholwa kwaba namuphi um-
phumela, futhi yimaphi amathuba akhona nanamuhla?

Phakathi nenkathi ehlanganiswa incwadi yezEnzo,
iKhesariya yayiyinhloko-dolobha yesifundazwe sase-
Roma, iJudiya, iyindawo okwakuhlala kuyo umbusi
futhi iyikomkhulu lamabutho empi. UHerode Om-
khulu nguye owakha lo muzi wawuqamba ngoKhesa-
ri Awugustu. IKhesariya yayinayo yonke imikhuba
eyayivame emaqabeni angamaGreki angaleso sikha-
thi—ithempeli elalinikezelwe kuKhesari “ophake-
me,” inkundla yemidlalo, eyemiqhudelwano yama-
hhashi kanye neyaseshashalazini. Abantu abaningi
ababehlala lapho kwakungabeZizwe.

IKhesariya yayiyitheku elivikelwe kahle. Isifiso si-
kaHerode sasiwukuba itheku lakhe elisha elalibizwa
ngokuthi iSebastos (ngesiGreki okusho ukuthi Awu-
gustu), elalinodonga oluphakeme lokuvimba amaga-
gasi anamandla, liqhudelane ne-Aleksandriya njenge-
sikhungo sezohwebo eMedithera esempumalanga.
Nakuba iKhesariya ingazange iyidlule i-Aleksandri-
ya, yaba umuzi owaziwa emazweni amaningi ngenxa
yendawo eyayikuwo emizileni eyinhloko yezohwebo.

Umvangeli uFiliphu washumayela izindaba ezinhle
eKhesariya futhi kubonakala sengathi umkhaya wa-
khe wawukhulisela lapho. (IzE. 8:40; 21:8, 9) Kuku-
lo muzi lapho kwakuhlala khona induna yekhulu
engumRoma uKorneliyu nalapho yaguqukela khona.
—IzE. 10:1.

IKHESARIYA—INHLOKO-DOLOBHA
YESIFUNDAZWE SASEROMA, IJUDIYA

Ngokuqinisekile abazalwane babeba magange ukwamu-

kela lesi sithunywa sevangeli nalabo esasihamba nabo.

Akungabazeki ukuthi ukuvakashelwa okunjalo ‘kwaku-

bakhuthaza.’ (Roma 1:11, 12) Nanamuhla akhona ama-

thuba afanayo. Ziningi izinzuzo ezitholakala ngokwa-

mukela umbonisi ojikelezayo nomkakhe, ngisho noma

umuzi wakho uphansi.—Roma 12:13.

‘Ngikulungele Ukufa’ (IzEnzo 21:10-14)
15 Ngesikhathi uPawulu ehlala emzini kaFiliphu, kwa-

fika nesinye isivakashi esihloniphekile—u-Agabu.

15, 16. Yisiphi isigijimi esalethwa u-Agabu, futhi saba naliphi ithonya
kwabasizwa?

Umphostoli uPawulu waya kaningi eKhesariya.
Ngokushesha ngemva kokuguqulwa kwakhe, lapho
izitha ziceba ukumbulala, abafundi babalekisa lo
mfowabo omusha bahamba naye amakhilomitha
angu-90 besuka eJerusalema beya eKhesariya ukuze
bamgibelise umkhumbi oya eTarsu. UPawulu wadlu-
la ethekwini laseKhesariya lapho elibangise eJerusa-
lema ekupheleni kohambo lwakhe lwesibili nolwesi-
thathu lwezithunywa zevangeli. (IzE. 9:28-30; 18:21,
22; 21:7, 8) Waboshwa iminyaka emibili esigodlweni
sikaHerode eKhesariya. Ngesikhathi elapho waxoxa
noFeliksi, uFestu no-Agripha futhi ekugcineni wasu-
kela lapho wagibela umkhumbi waya eRoma.—IzE.
23:33-35; 24:27–25:4; 27:1.

Yayiyini indima yabesifazane ebandleni lobuKristu
lekhulu lokuqala? Ingabe abesifazane bangaba yizi-
khonzi?

UJesu wayala abalandeli bakhe ukuba bashumaye-
le izindaba ezinhle zoMbuso futhi benze abafundi.
(Math. 28:19, 20; IzE. 1:8) Lo myalo wokuba yizikho-
nzi zezindaba ezinhle usebenza kuwo wonke amaKri-
stu, kungakhathaliseki ukuthi abesilisa, abesifazane,
abafana noma amantombazane. Leli qiniso libonaka-
la esiprofethweni esikuJoweli 2:28, 29, leso umpho-
stoli uPetru athi sagcwaliseka ngePhentekoste lika-
33 C.E.: “ ‘Ezinsukwini zokugcina,’ kusho uNkulu-
nkulu, ‘ngiyothululela omunye womoya wami phezu
kwayo yonke inyama, amadodana enu namadodakazi
enu ayoprofetha . . . Ngalezo zinsuku ngiyothululela
omunye womoya wami ngisho nasezincekwini zami
nasezincekukazini zami, ziprofethe.’ ” (IzE. 2:17, 18)
Njengoba sizwile, umvangeli uFiliphu wayenamado-
dakazi amane ayeprofetha.—IzE. 21:8, 9.

Nokho, ngokuqondene nokufundisa ebandleni,
iZwi likaNkulunkulu lithi amadoda kuphela angami-
swa njengababonisi abangamaKristu nanjengezince-
ku ezikhonzayo. (1 Thim. 3:1-13; Thithu 1:5-9) Empe-
leni, uPawulu wathi: “Angimvumeli owesifazane uku-
ba afundise, noma ukuba abe negunya phezu kwe-
ndoda, kodwa ukuba athule.”—1 Thim. 2:12.

INGABE ABESIFAZANE BANGABA
IZIKHONZI EZINGAMAKRISTU?

Labo ababesendlini kaFiliphu babazi ukuthi u-Agabu

umprofethi; wayebikezele indlala enkulu phakathi noku-

busa kukaKlawudiyu. (IzE. 11:27, 28) Mhlawumbe bazi-

buza: ‘U-Agabu ubekwa yini lapha? Yisiphi isigijimi asi-

phethe?’ Njengoba bemgqolozele, wathatha ibhande li-

kaPawulu—umchilo omude wendwangu owawuboshwa

okhalweni owawungafaka imali nezinye izinto. U-Aga-

bu walithatha wazibopha izinyawo nezandla. Wayese-

khuluma. Isigijimi sakhe sasibalulekile: “Usho kanje

umoya ongcwele, ‘Indoda okungelayo leli bhande, ama-

Juda azoyibopha ngale ndlela eJerusalema, ayinikele

ezandleni zabantu bezizwe.’ ”—IzE. 21:11.
16 Lesi siprofetho saqinisekisa ukuthi uPawulu waye-

zoya eJerusalema. Sabonisa nokuthi ukushumayela kwa-

khe kumaJuda kwakuyophumela ekubeni anikelwe “eza-

ndleni zabantu bezizwe.” Lesi siprofetho sabathinta

kakhulu ababekhona. ULuka uyabhala: “Manje lapho

sikuzwa lokhu, thina nabantu bakuleyo ndawo, sam-

ncenga ukuba angakhuphukeli eJerusalema. Khona-ke

uPawulu waphendula: ‘Nenzani ngokukhala ningenza

buthaka enhliziyweni na? Qinisekani ngalokhu, angilu-

ngele ukuboshwa nje kuphela kodwa futhi nokufa eJe-

rusalema ngenxa yegama leNkosi uJesu.’ ”—IzE. 21:

12, 13.

17 Sibone ngeso lengqondo lesi simo. Abazalwane, ku-

hlanganise noLuka, bancenga uPawulu ukuba angaha-

mbi. Abanye bayakhala. Eshukunyiswa ukukhathalela

kothando abambonisa kona, ngomusa uPawulu uthi ba-

menza “buthaka enhliziyweni,” noma “bamphula inhli-

ziyo,” njengoba ezinye izinguquko zesiGreki zihumusha

le nkulumo. Yize kunjalo, uzimisele futhi ngeke akuvu-

mele ukuncengwa noma izinyembezi zimyekise, njengo-

ba nje engazange akuvumele nakubazalwane baseThire.

Kunalokho, uyabachazela ukuthi kungani kumelwe aha-

mbe. Yeka isibindi nokuzimisela akubonisa! Njengoba

kwenza uJesu, uPawulu wayezimisele ukuya eJerusale-

ma kumnyama kubomvu. (Heb. 12:2) Wayengafuni uku-

ba umfel’ ukholo, kodwa uma lokho kwenzeka, wayeyo-

kubheka njengelungelo ukufa engumlandeli kaKristu

Jesu.
18 Abazalwane basabela kanjani? Ngelilodwa nje, nge-

nhlonipho. Siyafunda: “Lapho engenakuvinjwa, sathula

sathi: ‘Intando kaJehova mayenzeke.’ ” (IzE. 21:14) Labo

ababezama ukukholisa uPawulu ukuba angayi eJerusa-

lema abazange baphoqelele imibono yabo. Bamlalela,

bamukela ayekusho, beqaphela ukuthi ukuhamba kwa-

khe kuyintando kaJehova, ngisho noma lokho kwaku-

17, 18. UPawulu wabonisa kanjani ukuthi wayezimisele ukwenza inta-
ndo kaJehova, futhi abazalwane basabela kanjani?

352 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



nzima kubo. UPawulu wayeqale umsebenzi owawuyo-

gcina umholele ekufeni. Kwakuyoba lula ngaye ukube

labo ababemthanda babengazange bazame ukumvimba.
19 Sifunda isifundo esibalulekile kulokho okwenzeka

kuPawulu: Asifuni nakanye ukuvimba abanye ukuba ba-

phishekele inkambo yokukhonza uNkulunkulu ngokuzi-

dela. Lesi sifundo singasisebenzisa ezimweni eziningi,

hhayi nje kuphela lezo ezihilela ukufa nokuphila. Ngo-

kwesibonelo, nakuba kuba nzima ngabazali abaningi

abangamaKristu ukubona izingane zabo zihamba ekha-

ya ziyokhonza uJehova ezabelweni ezikude, bazimisele

ukungazidikibalisi. UPhyllis ohlala eNgilandi ukhumbu-

la indlela azizwa ngayo lapho indodakazi yakhe enguzi-

nyobulala iyokhonza njengesithunywa sevangeli e-Afri-

ka. Uthi: “Kwakuyisikhathi esibuhlungu. Ukwazi nje

ukuthi yayiya kude kangaka kwangiphatha kabi. Ngangi-

dumele kodwa ngesikhathi esifanayo ngiziqhenya ngayo.

Ngathandaza kaningi ngale ndaba. Kodwa kwakuyisi-

nqumo sayo lesi futhi angizange ngizame ukusishintsha.

Angithi yimina engangiyifundise ukuba ibeke uMbuso

kuqala! Sekudlule iminyaka engu-30 ikhonza ezabelweni

zakwamanye amazwe, futhi ngibonga uJehova nsuku zo-

nke ngokwethembeka kwayo.” Yeka indlela okuhle nga-

yo ukukhuthaza amakholwa esikanye nawo azidelayo!

19. Isiphi isifundo esibalulekile esisithola kulokho okwenzeka kuPawulu?

“Abafowethu Basamukela Ngokuthokoza”
(IzEnzo 21:15-17)

20 Kwenziwa amalungiselelo futhi uPawulu waqhu-

beka nohambo lwakhe ephelezelwa abazalwane aba-

bebonise ukuthi bamsekela ngenhliziyo yonke. Phaka-

thi nohambo oluya eJerusalema, uPawulu nayehamba

nabo babefuna ukuba nabazalwane nodade abangama-

Kristu. EThire, babethole abafundi futhi bahlala nabo

izinsuku eziyisikhombisa. EPhetolemayi, babehlangane

nabazalwane nodade futhi bachitha usuku nabo. EKhe-

sariya, babehlale izinsuku eziningana emzini kaFili-

phu. Ngemva kwalokho, abanye babafundi eKhesariya

baphelezela uPawulu nayehamba nabo baya eJerusa-

lema, lapho babungazwa khona uMnasoni, umfundi

wokuqala. Lapho ekugcineni befika eJerusalema, uLu-

ka uthi “abafowethu basamukela ngokuthokoza.”—IzE.

21:17.
21 Kusobala ukuthi uPawulu wayefuna ukuba kanye

namanye amakholwa. Lo mphostoli wayethola isikhu-

thazo kubafowabo nodadewabo, njengoba kunjalo na-

ngathi namuhla. Akungabazeki ukuthi leso sikhuthazo

samqinisa uPawulu ukuba abhekane nabaphikisi ababe-

woth’ ubomvu befuna ukumbulala.

20, 21. Yini ebonisa ukuthi uPawulu wayenesifiso sokuba nabafowabo,
futhi kungani ayefuna ukuba nabo?

Kule ngxenye, sizobona uPawulu ebhekana ne-
zixuku eziwoth’ ubomvu, ekhuthazelela ukubo-
shwa futhi egqigqa ezinkantolo naphambi kwezi-
khulu zaseRoma ezihlukahlukene. Naphezu
kwakho konke lokhu, lo mphostoli uyaqhube-
ka enikeza ubufakazi ngoMbuso kaNkulunkulu.
Njengoba ucabangela isiphetho esivusa amadli-
ngozi sencwadi yezEnzo, zibuze, ‘Ngingamlingisa
kanjani lo mvangeli onesibindi nentshiseko?’

INGXENYE 8 ˙ IZENZO 21:18–28:31
��������������������������������������������������������������������������������������������������������������������������������������������������������������������������������������������������������������������������������������

‘UKUSHUMAYELA UMBUSO
KANKULUNKULU

NGAPHANDLE KWESITHIYO’

IZENZO 28:31



UPAWULU useJerusalema! Uphinde uhamba ezitaladi-

ni zakhona ezincane eziphithizelayo. Awukho umuzi

emhlabeni onomlando obaluleke kangaka wendlela uJe-

hova asebenzelana ngayo nabantu bakhe. Iningi le-

zakhamuzi zawo liyaziqhenya ngalo mlando omuhle.

UPawulu uyazi ukuthi amaKristu amaningi lapha asa-

namathele ezintweni ezadlula, awaqhubekeli phambi-

li nezinjongo zikaJehova. Ngaphandle kokuntula kwa-

zo izinto ezingokwenyama okwakumshukumise ukuba

anqume ukuza kulo muzi omkhulu ngesikhathi esese-

Efesu, uPawulu uyaqaphela ukuthi ziyantula ngokomo-

ya. (IzE. 19:21) Naphezu kwengozi alengela kuyo, uye

waqhubeka nalokho ayekuhlosile.
2 Yini manje uPawulu azobhekana nayo lapha eJeru-

salema? Obunye ubunzima buzovela kubalandeli baka-

Kristu, abanye babo abakhathazwa amahemuhemu aba-

1, 2. Yini elethe umphostoli uPawulu eJerusalema, futhi yibuphi ubunzi-
ma azobhekana nabo?

ISAHLUKO 23
����������������������������������������������������������������������������������������������������������������������������������������������������������������������������������������������������������������������������������������������������

“Yizwani Ukuziphendulela Kwami”
UPawulu ulwela iqiniso phambi kwesixuku

esithukuthele neSanhedrini

Isekelwe encwadini yezEnzo 21:18–23:10

wezwe eshiwo ngoPawulu. Ubunzima obukhulu buzove-

la ezitheni zikaKristu. Zizommangalela ngamanga, zim-

shaye futhi zimsongele ngokumbulala. Lezi zigameko zi-

zonikeza uPawulu ithuba lokuziphendulela. Izimfanelo

azibonisayo ezinjengokuthobeka, isibindi nokholo la-

pho esingatha lezi zinkinga ziyisibonelo esihle kakhulu

kumaKristu namuhla. Ake sibone ukuthi kanjani.

“Akhazimulisa UNkulunkulu” (IzEnzo 21:18-20a)
3 Ngakusasa, uPawulu nayehamba nabo bahamba ba-

yobona amadoda amadala ebandla. Abekho abaphosto-

li ababesaphila esitshelwa ngabo kule ndaba; mhlawu-

mbe ngaleso sikhathi base bahamba bayokhonza kwe-

zinye izindawo. Nokho, uJakobe umfowabo kaJesu wa-

yesekhona. (Gal. 2:9) Kungenzeka ukuthi nguye owaye-

ngamele umhlangano futhi “wonke amadoda amadala

ayekhona” kuhlanganise noPawulu.—IzE. 21:18.
4 UPawulu wabingelela amadoda amadala “waqala

ukulandisa ngokuningiliziwe izinto uNkulunkulu aye-

zenze kwabezizwe ngenkonzo yakhe.” (IzE. 21:19) Ku-

melwe ukuba kwawakhuthaza kakhulu lokho. Nathi na-

muhla sijabula kakhulu lapho sizwa ngentuthuko yo-

msebenzi kwamanye amazwe.—IzAga 25:25.

3-5. (a) Yimuphi umhlangano uPawulu aya kuwo eJerusalema, futhi
kwaxoxwa ngani? (b) Yiziphi izifundo esingazithola emhlanganweni ka-
Pawulu nabadala eJerusalema?

“YIZWANI UKUZIPHENDULELA KWAMI” 357



5 Kungenzeka ukuthi phakathi nenkulumo yakhe wa-

khuluma ngeminikelo ayeze nayo esuka eYurophu. Ku-

melwe ukuba izilaleli zikaPawulu zathinteka lapho zi-

zwa ngokukhathalela kwabafowabo bakude. Ngemva

kokuzwa lo mbiko kaPawulu, ukulandisa kuthi: “[Ama-

doda amadala] akhazimulisa uNkulunkulu”! (IzE. 21:

20a) Nanamuhla, abantu abaningi abehlelwa izinhleke-

lele noma abahlaselwa izifo ezimbi bathinteka ngokuju-

lile lapho amaKristu abakanye nawo ebanikeza usizo

ngesikhathi abasuke beludinga ngaso futhi ebakhutha-

za ngamazwi.

Abaningi ‘Basashisekela UMthetho’
(IzEnzo 21:20b, 21)

6 Abadala babe sebetshela uPawulu ukuthi kwakune-

nkinga ehilela yena eJudiya. Bathi: “Uyabona, mfowe-

thu, ukuthi ziningi kangakanani izinkulungwane za-

makholwa akhona kumaJuda; futhi wonke ashisekela

uMthetho. Kodwa ezw
´
e amahemuhemu ngawe okuthi

ubufundisa wonke amaJuda phakathi kwezizwe ukuhlu-

buka kuMose, uwatshela ukuba angabasoki abantwana

bawo futhi angahambi ngamasiko.”�—IzE. 21:20b, 21.

� Kumelwe ukuba kwakunamabandla amaningi ayehlangana emizini
yabazalwane ukuze kunakekelwe izidingo ezingokomoya zalelo nani
elikhulu lamaKristu angamaJuda.

6. Iyiphi inkinga uPawulu atshelwa ngayo?

7 Kungani kwakunamaKristu amaningi kangako aye-

sashisekela uMthetho KaMose nakuba kwase kuphele

iminyaka engu-20 waqedwa? (Kol. 2:14) Ngo-49 C.E.

abaphostoli namadoda amadala ayehlangene eJerusa-

lema ayethumele incwadi emabandleni echaza uku-

thi kwakungadingeki ukuba amakholwa ezinye izizwe

asoke futhi agcine uMthetho KaMose. (IzE. 15:23-29)

Kodwa leyo ncwadi yayingakhulumanga ngamakholwa

angamaJuda, amaningi awo ayengaqondi ukuthi uMthe-

tho KaMose wawungasasebenzi.
8 Ingabe lowo mbono oyiphutha wawusho ukuthi

lawo makholwa angamaJuda ayengakufanelekeli uku-

ba amaKristu? Cha. Akukhona ukuthi ngaphambili

ayengabakhulekeli bonkulunkulu bamaqaba futhi esa-

qhubeka naleyo mikhuba yenkolo yawo. Lo Mthe-

tho ayesawukhonze kangaka amakholwa angamaJuda

ayewunikwe nguJehova ekuqaleni. Wawungenabudemo-

ni futhi wawungemubi wona ngokwawo. Kodwa wa-

wusebenza ngaphansi kwesivumelwano esidala, kuyila-

pho amaKristu ayesengaphansi kwesivumelwano esi-

sha. Ngokuqondene nokukhulekela okumsulwa, leso

sivumelwano soMthetho sasingasasebenzi. AmaKristu

7, 8. (a) Yimuphi umbono oyiphutha amaKristu amaningi aseJudiya aye-
nawo? (b) Kungani ukucabanga okuyiphutha kwamanye amaKristu anga-
maJuda kwakungasho neze ukuthi ayeyizihlubuki?

angamaHebheru ayesashisekela uMthetho ayentula

ukuqonda futhi engalethembi ibandla lobuKristu. Kwa-

kudingeka avumelanise ukucabanga kwawo nokwambu-

lwa kweqiniso okuqhubekayo.�—Jer. 31:31-34; Luka

22:20.

“Awekho La Mahemuhemu”
(IzEnzo 21:22-26)

9 Kuthiwani ngamahemuhemu ayethi uPawulu waye-

fundisa amaJuda phakathi kwezizwe “ukuba angabaso-

ki abantwana bawo futhi angahambi ngamasiko”? UPa-

wulu wayengumphostoli kwabeZizwe, futhi wasiseke-

la isinqumo sokuthi sasingekho isidingo sokuba ba-

gcine uMthetho. Waveza nephutha elalenziwa yinoma

ubani ophoqa amakholwa abeZizwe ukuba asoke nje-

ngophawu lokuzithoba eMthethweni KaMose. (Gal. 5:

1-7) Washumayela nezindaba ezinhle kumaJuda aye-

hlala emizini ayeyihambela. Ngokuqinisekile, kumelwe

ukuba wayebachazela abalalelayo ukuthi ukufa kukaJe-

� Eminyakeni embalwa kamuva, umphostoli uPawulu wabhalela
amaHebheru incwadi ecacisa ukuthi isivumelwano esisha sasiphaka-
me kunesidala. Kuleyo ncwadi, wabonisa ngokucacile ukuthi isivume-
lwano esisha sasingena esikhundleni sesidala. Ngaphezu kokunikeza
amaKristu angamaJuda amaphuzu akholisayo ayengase awasebenzi-
se lapho ephendula ababeshisekela uMthetho, akungabazeki ukuthi
amaphuzu kaPawulu anamandla aluqinisa ukholo lwamaKristu athi-
le ayesawushisekela ngokweqile uMthetho KaMose.—Heb. 8:7-13.

9. Yini uPawulu ayifundisa ngokuphathelene noMthetho KaMose?

360 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



su kwakuwenze ize uMthetho nokuthi umuntu kwaku-

thiwa ulungile ngokholo, hhayi ngemisebenzi yoMthe-

tho.—Roma 2:28, 29; 3:21-26.
10 Nokho, uPawulu wabonisa ukubaqonda labo aba-

bengenankinga yokugcina amasiko athile obuJuda, nje-

ngokungasebenzi ngeSabatha noma ukugwema ukudla

okuthile. (Roma 14:1-6) Akazange futhi abeke mithetho

ngokuqondene nokusoka. Yiqiniso, uPawulu wamsoka

uThimothewu ukuze amaJuda angakhubeki ngoba uyi-

se wayengumGreki. (IzE. 16:3) Ukusoka kwakuyisinqu-

mo somuntu siqu. UPawulu watshela abaseGalathi-

ya: “Ukusoka nokungasoki akubaluleke ngalutho, ko-

dwa ukholo olusebenza ngothando yilo olubalulekile.”

(Gal. 5:6) Nokho, ukusoka ngenjongo yokuba ngapha-

nsi koMthetho noma ukuthi ukusoka kuyadingeka uku-

ze umuntu amukelwe uJehova, kwakuyobe kubonisa

ukuntula ukholo.
11 Nakuba la mahemuhemu ayengamanga aluhlaza

cwe, awakhuba amakholwa angamaJuda. Yingakho

amadoda amadala anikeza uPawulu lesi siqondiso: “Si-

namadoda amane enz
´
e isifungo. Wathathe la madoda

10. Yisiphi isimo sengqondo esibonisa ukulinganisela uPawulu ayenaso
ezindabeni eziphathelene noMthetho nokusoka?

11. Yisiphi isiqondiso amadoda amadala asinikeza uPawulu, futhi kunge-
nzeka yini eyayihilelekile ekusilandeleni? (Bheka nombhalo waphansi.)

uzihlanze nawo ngokwesiko futhi unakekele izindle-

ko zawo, ukuze aphuce amakhanda awo. Ngakho bo-

nke abantu bazokwazi ukuthi awekho la mahemuhemu

abawatshelwe ngawe, kodwa uhamba ngokuhlelekile,

nawe ngokwakho uyawugcina uMthetho.”�—IzE. 21:

23, 24.
12 UPawulu wayengase athi inkinga yangempela yayi-

ngewona amahemuhemu ngaye, kodwa kwakuwukushi-

sekela kwamakholwa angamaJuda uMthetho KaMose.

Kodwa wayezimisele ukuvumelana nezimo, inqobo nje

uma ayengeke enze izinto ezingqubuzana nezimiso zi-

kaNkulunkulu. Ngaphambidlana, nakhu ayekubhalile:

“Kwabaphansi komthetho ngaba njengophansi komthe-

� Izazi zisikisela ukuthi la madoda ayenze isifungo sobuNaziri.
(Num. 6:1-21) Yiqiniso, lesi sifungo kungenzeka sasenziwe ngapha-
nsi koMthetho KaMose, kodwa owawungasasebenzi manje. Yize ku-
njalo, kungenzeka ukuthi uPawulu wacabanga ukuthi kwakungeke
kube yinto engalungile ngala madoda ukufeza isifungo asenze kuJe-
hova. Ngakho, kwakungeke kube kubi ngaye ukukhokha izindleko
zawo nokuwaphelezela. Asazi ngempela ukuthi la madoda ayenze si-
phi isifungo, kodwa kungakhathaliseki ukuthi kwakungesani, aku-
nakwenzeka ukuba uPawulu wayengasekela ukunikelwa kwesilwane
njengomhlatshelo (njengoba kwakwenza amaNaziri), ngoba ekhole-
lwa ukuthi kwakuyohlanza la madoda esonweni. Umhlatshelo ophe-
lele kaKristu wawukuqedile ukunikelwa kwezilwane njengomhlatshe-
lo ngenjongo yokuhlawulela izono. Kungakhathaliseki ukuthi yini
ayenza, singaqiniseka ukuthi wayengeke avume ukwenza noma yini
eyayiyongqubuzana nonembeza wakhe.

12. UPawulu wabonisa kanjani ukuthi wayevumelana nezimo futhi eno-
moya wokubambisana nabanye endleleni asabela ngayo esiqondisweni sa-
badala baseJerusalema?

tho, nakuba mina ngokwami ngingekho phansi komthe-

tho, ukuze ngizuze labo abaphansi komthetho.” (1 Kor.

9:20) Kulokhu, uPawulu wabambisana nabadala baseJe-

rusalema futhi waba “njengophansi komthetho.” Ukwe-

nza kwakhe kanjalo kusibekela isibonelo esihle namu-

hla sokuba sibambisane nabadala futhi singaphoqi uku-

ba izinto zenziwe ngendlela yethu.—Heb. 13:17.

“Kwakungafanele Aphile!” (IzEnzo 21:27–22:30)
13 Izinto azihambanga kahle ethempelini. Njengo-

ba zase ziphela izinsuku zesifungo, amaJuda avela

e-Asiya abona uPawulu, amqambela amanga athi wa-

yelethe abeZizwe ethempelini, okuyinto eyasusa isi-

phithiphithi. Ukube umlawuli wamabutho ongum-

Roma akazange angenele, ngabe uPawulu washaywa

waze wafa. Noma kunjalo umlawuli wamabutho wa-

mfaka etilongweni. Kusukela ngalolo suku, kwakusa-

zodlula iminyaka emine ngaphambi kokuba uPawulu

aphinde athole inkululeko. Nokho, uPawulu wayesalo-

khu ezulelwa amanqe. Lapho lo mlawuli ebuza ama-

Juda ukuthi kungani ayehlasela uPawulu, amemeza

emsola ngezinto ezihlukahlukene. Ngenxa yokuxoko-

zela kwawo, umlawuli akezwanga lutho. Ekugcineni,

kwadingeka ukuba uPawulu athwalwe asuswe lapho.

13. (a) Kungani amanye amaJuda asusa isiphithiphithi ethempelini?
(b) UPawulu wasindiswa kanjani?

Lapho uPawulu namasosha angamaRoma sebezongena

ekamu lamasosha, uPawulu wathi kumlawuli wamabu-

tho: “Ngiyakuncenga, ngivumele ngikhulume nalaba

bantu.” (IzE. 21:39) Umlawuli wamabutho wavuma fu-

thi uPawulu wayeseluvikela ngesibindi ukholo lwakhe.
14 UPawulu wathi: “Yizwani ukuziphendulela kwami.”

(IzE. 22:1) Wakhuluma nalesi sixuku ngolimi lwesiHe-

bheru futhi lokho kwasithulisa. Wachaza ngokucaci-

le ukuthi kungani ayesengumlandeli kaKristu. Lapho

echaza, wakhuluma ngobuciko eveza amaqiniso amaJu-

da ayengawafakazela uma ethanda. Wayefunde ezinya-

weni zikaGamaliyeli odumile futhi eshushise abalande-

li bakaKristu, njengoba cishe abanye ababelapho baba-

zi. Nokho, esendleleni eya eDamaseku, wabona umbono

kaKristu ovusiwe owakhuluma naye. Ababehamba no-

Pawulu babona ukukhanya okukhulu, bezwa nezwi, ko-

dwa bangakuqonda okwakushiwo. (IzE. 9:7; 22:9) Nge-

mva kwalokho, ayehamba nabo kwadingeka bamhole

bamyise eDamaseku ngoba ukukhanya okukhulu kwa-

se kumenze impumputhe. U-Ananiya, indoda amaJuda

alapho ayeyazi, waya kuPawulu wamvula amehlo.
15 UPawulu waqhubeka walandisa ukuthi ngemva ko-

14, 15. (a) Yini uPawulu ayichazela amaJuda? (b) Umlawuli wamabu-
tho ongumRoma wathatha ziphi izinyathelo ukuze athole isizathu sokuthu-
kuthela kwamaJuda?

kubuyela eJerusalema, uJesu wabonakala kuye ethe-

mpelini. Kulokhu, amaJuda athukuthela kakhulu, ame-

meza athi: “Umuntu onjena makasuswe emhlabeni,

ngoba kwakungafanele aphile!” (IzE. 22:22) Ukuze asi-

ndise uPawulu, umlawuli wamabutho wayala ukuba ayi-

swe ekamu lamasosha. Efuna ukuthola isizathu esase-

nza amaJuda amthukuthelele kangaka uPawulu, lo mla-

wuli wamabutho wayala ukuba aphenywe ngokubhaxa-

bulwa. Nokho, uPawulu wasebenzisa ilungelo ayenalo

lokuvikelwa futhi waveza ukuthi uyisakhamuzi saseRo-

ma. Nanamuhla abakhulekeli bakaJehova baye basebe-

nzisa izindlela ezifanayo ezingokomthetho zokuzivikela

ukuze balwele ukholo. (Bheka ibhokisi elithi “Umthe-

tho WaseRoma Nezakhamuzi Zakhona,” ekhasini 366,

nelithi “Izimpi Ezingokomthetho Zosuku Lwanamu-

hla,” ekhasini 368.) Lapho umlawuli wamabutho ezwa

ukuthi uPawulu wayeyisakhamuzi saseRoma, wabona

ukuthi kwakudingeka athole enye indlela yokumphenya.

Ngakusasa, wabizela uPawulu emhlanganweni okhethe-

kile weSanhedrini, inkantolo ephakeme yamaJuda.

“NgingumFarisi” (IzEnzo 23:1-10)
16 UPawulu waqala inkulumo yakhe yokuziphendulela

16, 17. (a) Chaza okwenzeka lapho uPawulu ekhuluma neSanhedrini.
(b) UPawulu wasibeka kanjani isibonelo sokuthobeka ngesikhathi esha-
ywa?

Iziphathimandla zaseRoma zazingavamile ukuzihi-
lela ezindabeni zohulumeni bezifunda. Empeleni nje,
umthetho wamaJuda yiwona owawubusa okwakwe-
nziwa amaJuda. Okuwukuphela kwesizathu esenza
amaRoma ahileleka ecaleni likaPawulu ukuthi izinxu-
shunxushu ezabangelwa ukungena kwakhe ethempeli-
ni zazisongela ukuthula emphakathini.

Iziphathimandla ezingamaRoma zazinamandla
amakhulu phezu kwabantu abavamile ababengewo-
na amaRoma. Nokho, kwakwenzeka okuhlukile la-
pho iziphathimandla zisebenzelana nezakhamuzi za-
seRoma.� Ukuba yisakhamuzi kwakunikeza umuntu
amalungelo athile ayehlonishwa kuwo wonke umbuso.
Ngokwesibonelo, kwakungekho emthethweni ukubo-
pha noma ukushaya umRoma uma engalahlwanga yi-
cala, kwazise impatho enjalo yayibhekwa njengefane-
le izigqila kuphela. Izakhamuzi zaseRoma zaziphinde
zibe nelungelo lokusidlulisela kumbusi oseRoma isi-
nqumo senkantolo yesifundazwe.

Umuntu wayengaba isakhamuzi saseRoma ngezi-
ndlela eziningana. Eyokuqala kwakuwukuba azalelwe
khona. Ngezikhathi ezithile ababusi babeklomelisa
abantu ngabanye noma abantu abakhululekile bakuyo

� Ekhulwini lokuqala C.E., aziziningi izakhamuzi ezingamaRoma eza-
zihlala eJudiya. Kwaze kwaba sekhulwini lesithathu lapho bonke abantu
ababehlala kuzo zonke izifundazwe banikwa imvume yokuba izakhamu-
zi zaseRoma.

UMTHETHO WASEROMA
NEZAKHAMUZI ZAKHONA

phambi kweSanhedrini, wathi: “Madoda, bafowethu,

ngiye ngaziphatha ngonembeza omsulwa ngokuphele-

le phambi kukaNkulunkulu kuze kube yilolu suku.”

(IzE. 23:1) Engakawagwinyi nakuwagwinya lawo ma-

zwi, ukulandisa kuthi: “Khona-ke umpristi ophakeme

u-Ananiya wayala labo ababemi ngakuye ukuba bamsha-

ye emlonyeni.” (IzE. 23:2) Yeka indelelo! Yeka uku-

ngabi nabulungisa obaba sobala ngokwahlulela uPa-

wulu njengomqambimanga bungakezwakali ubufaka-

zi! Shono nje uPawulu athi: “UNkulunkulu uzokushaya,

wena ludonga olucakiwe. Ingabe uhlalele ukungahlulela

yonke imizi noma izifunda ngemvume yokuba izakha-
muzi ngenxa yemisebenzi ababeyenzile. Isigqila esasi-
thenga inkululeko esakhamuzini saseRoma, isigqila
esasikhululwa umRoma, noma isosha lebutho laseRo-
ma elalikhululwa ebuthweni laliba ngumRoma. Kubo-
nakala sengathi ngaphansi kwezimo ezithile wawu-
ngakuthenga ukuba yisakhamuzi saseRoma. Yingakho
umlawuli wamabutho uKlawudiyu Lisiya atshela uPa-
wulu: “Ngawathenga ngemali enkulu la malungelo
okuba yisakhamuzi.” UPawulu waphendula: “Mina-ke
ngazalelwa kuwo.” (IzE. 22:28) Ngakho, kungenze-
ka ukuthi ngandlela-thile omunye wokhokho bakaPa-
wulu wayeyisakhamuzi saseRoma, nakuba kungaziwa
ukuthi kanjani.

Njengomphostoli uPawulu, oFakazi BakaJehova
banamuhla baye basebenzisa zonke izindlela ezingo-
komthetho ezitholakalayo ukuze basuse imingcele
ebekelwa umsebenzi wabo wokushumayela. Bebelo-
khu bekushisekela ‘ukuvikela nokumisa ngokusem-
thethweni izindaba ezinhle.’—Fil. 1:7.

Phakathi nawo-1920 nawo-1930, amakhulu abo-
shwa ngenxa yokusakaza izincwadi zeBhayibheli.
Ngokwesibonelo, ngo-1926, kwakunamacala angaka-
thethwa angu-897 ezinkantolo zaseJalimane. Amaca-
la anjalo anda kwaze kwadingeka ukuba igatsha lase-
Jalimane lisungule uMnyango Wezomthetho. Phaka-
thi nawo-1930, e-United States kuphela amacala oku-
shumayela endlini ngendlu ayeba maningi kakhulu
unyaka ngamunye. Ngo-1936, lelo nani lakhuphuka
laba ngu-1 149. Ukuze kunikezwe isiqondiso esidinge-
kayo, nase-United States kwavulwa uMnyango We-
zomthetho. Kusukela ngo-1933 kuya ku-1939, oFaka-
zi eRomania babhekana namacala angu-530. Nokho,
lapho bedlulisela amacala eNkantolo Ephakeme Ya-
seRomania, amaningi awo bawanqoba. Kuye kwenze-
ka okufanayo emazweni amaningi.

Kuye kwaphakama izinkinga zomthetho lapho
amaKristu engavumi ukuhlanganyela ezintweni ezi-
ngenza athathe uhlangothi. (Isaya 2:2-4; Joh. 17:14)

IZIMPI EZINGOKOMTHETHO
ZOSUKU LWANAMUHLA

ngokuvumelana noMthetho ngesikhathi esifanayo

weqa uMthetho, ngokuyala ukuba ngishaywe?”—IzE.

23:3.
17 Abanye kwababemi lapho bashaqeka—bengashaqi-

swa yilona oshaye uPawulu, kodwa beshaqiswa yilokho

uPawulu akusho! Bathi: “Uthuka umpristi ophakeme

kaNkulunkulu?” Impendulo kaPawulu yabafundisa isi-

fundo sokuthobeka nokuhlonipha uMthetho. Wathi:

“Bafowethu, bengingazi ukuthi ngumpristi ophakeme.

Ngoba kulotshiwe ukuthi, ‘Ungakhulumi kabi ngombu-

si wabantu bakini.’ ”� (IzE. 23:4, 5; Eks. 22:28) UPawulu

� Abanye baye basikisela ukuthi uPawulu wayengaboni kahle eme-
hlweni, okwenza ukuba angamboni umpristi ophakeme. Noma kunge-
nzeka ukuthi kwase kukudala agcina eJerusalema, ngakho engamazi
umpristi ophakeme wangaleso sikhathi. Noma kungenzeka ukuthi isi-
xuku samsitha wangabona ukuthi ubani lo othi akashaywe.

Abaphikisi baye bawaqambela amanga bathi angaba-
vukeli, ngezinye izikhathi okuye kwaholela ekuvinje-
lweni ngokuphelele kwemisebenzi yabo yobuKristu.
Nokho, eminyakeni edlule ohulumeni abaningi baye
bavuma ukuthi oFakazi BakaJehova abalona neze
usongo kubona.�

� Ukuze uthole ingxoxo ephathelene nokunqoba koFakazi BakaJeho-
va emacaleni angokomthetho emazweni ahlukahlukene, bheka isahlu-
ko 30 sencwadi ethi OFakazi BakaJehova—Abamemezeli BoMbuso KaNku-
lunkulu.



wabe esesiqhamukela ngenye indlela lesi simo. Epha-

wula ukuthi iSanhedrini yayakhiwa abaFarisi nabaSa-

dusi, wathi: “Madoda, bafowethu, ngingumFarisi, indo-

dana yabaFarisi. Ngahlulelwa ngenxa yethemba lovuko

lwabafileyo.”—IzE. 23:6.
18 Kungani uPawulu azibiza ngomFarisi? Ngoba ‘wa-

yeyindodana yabaFarisi’ futhi ephuma emndenini wale-

lo hlelo. Ngakho, abaningi babesengambheka kanjalo.�

Nokho, uPawulu wayengazihlanganisa kanjani nenkole-

lo yabaFarisi endabeni yovuko? Kuthiwa abaFarisi ba-

bekholelwa ukuthi lapho umuntu efa umphefumulo

uyasinda, nokuthi imiphefumulo yabalungileyo iphi-

nde ingene emizimbeni yabantu, iphile kubo. UPawulu

wayengayikholelwa leyo mfundiso. Wayekholelwa ovu-

kweni olwafundiswa uJesu. (Joh. 5:25-29) Noma ku-

njalo, wavumelana nabaFarisi ephuzwini lokuthi lali-

khona ithemba lokuphila ngemva kokufa—ngokunga-

fani nabaSadusi, ababengakholelwa ekutheni umuntu

angaphinde aphile esikhathini esizayo. Singasebenzisa

� Ngo-49 C.E., lapho abaphostoli namadoda amadala bedingida
indaba yokuthi kufanele yini abeZizwe bagcine uMthetho KaMose,
amaKristu athile ayelapho kwathiwa ‘angawehlelo labaFarisi ababe-
ye bakholwa.’ (IzE. 15:5) Kusobala ukuthi ngomqondo othile, lawo
makholwa ayesabizwa ngesizinda sawo sobuFarisi.

18. Kungani uPawulu azibiza ngokuthi ungumFarisi, futhi singayisebe-
nzisa kanjani indlela yakhe yokufundisa ezimweni ezithile?

indlela efanayo yokufundisa lapho sixoxa namaKatoli-

ka noma amaProthestani. Singase sithi nathi siyakhole-

lwa kuNkulunkulu njengawo. Kuyavunywa, bona ku-

ngenzeka bakholelwa kuZiqu-zintathu, kuyilapho thi-

na sikholelwa kuNkulunkulu ofundiswa iBhayibheli.

Noma kunjalo, sonke sikholelwa ukuthi uNkulunkulu

ukhona.
19 Okwashiwo uPawulu kwayihlukanisa phakathi iSa-

nhedrini. Ukulandisa kuthi: “Kwaba khona ukuklabala-

sa okukhulu, futhi abanye kubabhali beqembu laba-

Farisi basukuma baphikisa ngolaka, bethi: ‘Asitholi

lutho olubi kulo muntu; kodwa uma umoya noma

ingelosi yakhuluma naye,—.’ ” (IzE. 23:9) Ukupha-

tha indaba yokuthi kunengelosi okungenzeka ukuthi

yakhuluma noPawulu kwakuyichilo kubaSadusi ngoba

babengakholelwa ezingelosini! (Bheka ibhokisi elithi

“AbaSadusi NabaFarisi,” ekhasini 372.) Kwaba noku-

xokozela okukhulu kangangokuthi umlawuli wamabu-

tho ongumRoma waphinde wambalekisa lo mphosto-

li. (IzE. 23:10) Noma kunjalo, ukuphila kukaPawulu

kwakusesengozini. Yini eyayizokwenzeka manje kulo

mphostoli? Sizothola okwengeziwe esahlukweni esila-

ndelayo.

19. Kungani umhlangano weSanhedrini waphela ngokuxokozela?

ISanhedrini, umkhandlu ophethe isizwe nenka-
ntolo ephakeme yamaJuda, yayakhiwe amaqembu
amabili ayephikisana—abaSadusi nabaFarisi. Ngo-
kusho kwesazimlando sekhulu lokuqala uFlavius Jo-
sephus, umehluko oyinhloko kula maqembu ukuthi
abaFarisi babezama ukuphoqelela abantu ukuba ba-
gcine inqwaba yamasiko, kuyilapho abaSadusi babe-
thi kufanele kugcinwe uMthetho KaMose kuphela.
Womabili la maqembu ayephikisa uJesu.

Kubonakala sengathi abaSadusi, okuyibona empe-
leni ababesadla ngoludala, babesondelene kakhulu
nobupristi, futhi u-Anase noKayafase, bobabili aba-
bekhonza njengabapristi abaphakeme, babengama-
lungu aleli hlelo elinamandla. (IzE. 5:17) Nokho,
uJosephus uthi izimfundiso zabo “zazithonya izice-
bi kuphela.”

Ngakolunye uhlangothi, abaFarisi babenethonya
elikhulu kubantu abavamile. Yize kunjalo, imibono
yabo, eyayihlanganisa ukuphoqelela amasiko oku-
zihlanza ngokweqile, yayenza uMthetho ubasinde
abantu. Ngokungafani nabaSadusi, abaFarisi babe-
kugcizelela kakhulu ukudalelwa futhi bekholelwa
ukuthi umphefumulo awufi. Babethi uma umuntu
esefile, umphefumulo uthola umvuzo noma isijeziso
kuye ngezinto ezinhle noma ezimbi azenzile.

ABASADUSI NABAFARISI

UPAWULU usephinde waboshwa ngemva kokuhlwi-

thwa esixukwini esithukuthele eJerusalema. Lo mpho-

stoli oshisekayo alummangazi ushushiso abhekene nalo

lapha eJerusalema. Watshelwa ukuba alindele “izibopho

nezinsizi” kulo muzi. (IzE. 20:22, 23) Nakuba engaqini-

seki ngempela ukuthi yini asazobhekana nayo, uyazi

ukuthi usazohlupheka ngenxa yegama likaJesu.—IzE.

9:16.
2 Ngisho nabaprofethi abangamaKristu bamxwayisa

uPawulu ngokuthi wayezoboshwa futhi anikelwe “eza-

ndleni zabantu bezizwe.” (IzE. 21:4, 10, 11) Muva nje,

isixuku samaJuda sizame ukumbulala futhi ngokushe-

sha ngemva kwalokho, kwabonakala sengathi amalungu

eSanhedrini ‘ayezomdwengula abe yizicucu’ njengoba

ayephikisana ngalokho ayekushilo. Manje lo mphosto-

li ugadwe amasosha angamaRoma futhi usazoquliswa

1, 2. Kungani uPawulu lungammangazi ushushiso abhekene nalo eJerusa-
lema?

ISAHLUKO 24

“Yiba Nesibindi!”
UPawulu usinda ngokulambisa etulweni

lokumbulala futhi uziphendulela kuFeliksi

Isekelwe encwadini yezEnzo 23:11–24:27

amacala amaningi. (IzE. 21:31; 23:10) Umphostoli uPa-

wulu usidinga ngempela isikhuthazo!
3 Kulesi sikhathi sokuphela, siyazi ukuthi “bonke labo

abafisa ukuphila ngokuzinikela kokuhlonipha uNkulu-

nkulu kanye noKristu Jesu nabo futhi bayoshushiswa.”

(2 Thim. 3:12) Ngezikhathi ezithile, nathi siyasidinga isi-

khuthazo sokuba siqhubeke nomsebenzi wethu woku-

shumayela. Yeka indlela esiwazisa ngayo amazwi afika

ngesikhathi naduduzayo esiwathola ezincwadini nasemi-

hlanganweni ehlelwa “inceku ethembekileyo neqonda-

yo”! (Math. 24:45) UJehova usiqinisekisile ngokuthi azi-

kho izitha zezindaba ezinhle eziyophumelela. Ngeke zi-

ziqede izinceku zakhe njengeqembu noma zimise umse-

benzi wazo wokushumayela. (Isaya 54:17; Jer. 1:19) Ku-

thiwani-ke kodwa ngomphostoli uPawulu? Wasithola

yini isikhuthazo sokuqhubeka enikeza ubufakazi obu-

phelele naphezu kokuphikiswa? Uma asithola, sasivela

kubani futhi wasabela kanjani kuso?

‘Uzungu Oluboshwe Ngesifungo’ Luyabhuntsha
(IzEnzo 23:11-34)

4 Umphostoli uPawulu wathola isikhuthazo ayesidi-

3. Sisitholaphi isikhuthazo sokuqhubeka nomsebenzi wethu wokushuma-
yela?

4, 5. Yisiphi isikhuthazo uPawulu asithola, futhi kungani sasifike ngesi-
khathi?

nga kakhulu ngobusuku bangemva kokuphephiswa kwa-

khe kuyiSanhedrini. Ukulandisa okuphefumulelwe ku-

yasitshela: “INkosi yema ngakuye yathi: ‘Yiba nesibindi!

Ngoba njengoba ubufakaza ngokungashwampuluzi nge-

zinto eziphathelene nami eJerusalema, kanjalo kumelwe

ufakaze futhi naseRoma.’ ” (IzE. 23:11) Lawo mazwi ka-

Jesu akhuthazayo aqinisekisa uPawulu ukuthi wayezo-

khululwa. Wayazi ukuthi wayezosinda aze afike eRo-

ma futhi abe nelungelo lokunikeza ubufakazi ngoJesu

khona.
5 Isikhuthazo uPawulu asithola safika ngesikhathi.

Ngakusasa, amadoda angamaJuda angaphezu kuka-40

“akha uzungu futhi azibopha ngesiqalekiso, ethi ngeke

adle noma aphuze aze ambulale uPawulu.” Lolu “zungu

oluboshwe ngesifungo” lwabonisa indlela lawo maJuda

ayezimisele ngayo ukubulala lo mphostoli. Uma lwalu-

ngaphumeleli, ayekholelwa ukuthi ayezoba namashwa.

(IzE. 23:12-15) Lolu zungu olwalugunyazwe abapristi

abakhulu namadoda amadala lwaluhloselwe ukubuyise-

la uPawulu kuyiSanhedrini ukuze aqhubeke ephenywa

ngemibuzo, njengokungathi kunezinto ezithile ngaye

lawo maJuda ayefuna ukuziqonda ngokunembile. Ko-

dwa la maJuda ayezobe emqamekele endleleni ukuze

ambulale.

6 Nokho, umshana kaPawulu wezwa ngalolu zungu,

wayesembikela. UPawulu wacela le nsizwa ukuba ibike

lolu daba kumlawuli wamabutho aseRoma, uKlawudiyu

Lisiya. (IzE. 23:16-22) Ngokuqinisekile uJehova uyayi-

thanda intsha efana nomshana kaPawulu, ongagagulwa-

nga ngegama, equnga isibindi ibeke inhlalakahle yaba-

ntu bakaNkulunkulu ngaphambi kweyayo futhi ngokwe-

thembeka yenze konke engakwenza ukuze ithuthukise

izithakazelo zoMbuso.
7 Ngokushesha ngemva kokuba etshelwe ngozungu lo-

kubulala uPawulu, uKlawudiyu Lisiya, owayengumla-

wuli wamabutho ayinkulungwane, wayala ukuba kwa-

khiwe iqembu labaqaphi abangu-470—amasosha, abe-

mikhonto kanye nezinkweli zamahashi—elizoya eJeru-

salema ngalobo busuku liyise uPawulu eKhesariya ngo-

kuphepha. Lapho lifika, lalizomyisa kuMbusi uFeliksi.�

Nakuba iKhesariya, ikomkhulu lombuso wamaRoma

eJudiya, yayinezakhamuzi eziningi ezingamaJuda, abe-

Zizwe yibona ababebaningi kakhulu. Ukuhleleka okwa-

kukule ndawo kwakungafani nesimo esasiseJerusalema,

� Bheka ibhokisi elithi “UFeliksi—UMbusi Wesifundazwe SaseJudi-
ya,” ekhasini 377.

6. Lwadaluleka kanjani uzungu lokubulala uPawulu, futhi intsha yanamu-
hla ingafundani kulokhu kulandisa?
7, 8. Yimaphi amalungiselelo enziwa uKlawudiyu Lisiya ukuze aphephise
uPawulu?

Cishe ngo-52 C.E., uMbusi waseRoma uKlawudiyu
wamisa enye yezintandokazi zakhe u-Antoniyu Feliksi
ukuba abe ngumbusi wesifundazwe saseJudiya. Nje-
ngomfowabo uPallas, uFeliksi wayeyisigqila esikhulu-
liwe sasemkhayeni wasebukhosini. Ukumiswa komu-
ntu owayekade eyisigqila abe umbusi ongumlawuli wa-
mabutho kwakuyinto eyayiqala ngq

´
a.

Isazimlando esingumRoma uTacitus sithi ngenxa ye-
thonya umfowabo ayenalo kumbusi, uFeliksi “waye-
kholelwa ukuthi angenza noma yini embi ngaphandle
kwesijeziso.” Njengoba ayengumbusi wesifundazwe,
uFeliksi “wayenza zonke izinhlobo zonya nokonaka-
la, akaziphathanga ngendlela ebingalindeleka kumuntu
onesikhundla esinjengesakhe.” Phakathi nesikhathi so-
kubusa kwakhe, uFeliksi washada noDrusila indodaka-
zi kaHerode Agripha I, ngemva kokumyenga ukuba
ahlukane nomyeni wakhe. UFeliksi waphatha umpho-
stoli uPawulu ngendlela embi nengekho emthethwe-
ni, ecabanga ukuthi uPawulu uzovuma ukumfumba-
thisa.

Ukubusa kukaFeliksi kwakonakele futhi kucindezela
kangangokuthi uMbusi uNero wathi akaphindele eRo-
ma ngo-58 C.E. Idlanzana lamaJuda lamlandela uFeli-
ksi laya eRoma ngenjongo yokuyombeka amacala nge-
nxa yokonakala kombuso wakhe, kodwa kubikwa uku-
thi umfowabo uPallas wamphephisa esijezisweni.

UFELIKSI—UMBUSI
WESIFUNDAZWE SASEJUDIYA

lapho abaningi babezibandlulula ezinye izinkolo futhi

bebhikisha. IKhesariya yayiphinde ibe ikomkhulu lebu-

tho lamaRoma eJudiya.
8 Elandela umthetho wamaRoma, uLisiya wathumela

incwadi kuFeliksi eyayichaza ngecala. Kuleyo ncwadi

uLisiya wathi wayesindise uPawulu ‘ekubulaweni’ ama-

Juda ngemva kokuba ezwe ukuthi uyisakhamuzi saseRo-

ma. Wathi akamtholanga uPawulu enecala ‘elenza afa-

nelwe ukufa noma izibopho,’ kodwa ngenxa yogobe

ayelenzelwe, wayemthumela kuFeliksi ukuze azizwele

okwakushiwo ababemmangalela bese ekhipha isahlule-

lo.—IzE. 23:25-30.
9 Ingabe lokhu akubhala kwakuyiqiniso? Hhayi ngoku-

phelele. Kubonakala sengathi wayezama ukuzenza atha-

ndeke. Eqinisweni wayengazange asindise uPawulu ngo-

ba ethole ukuthi uyisakhamuzi saseRoma. Ngaphezu

kwalokho, akazange ayiphathe eyokuthi wayeyale uku-

ba uPawulu “aboshwe ngamaketanga amabili” noku-

thi kamuva wayeyale ukuba “aphenywe ngokubhaxabu-

lwa.” (IzE. 21:30-34; 22:24-29) Ngokwenza lokhu, uLisi-

ya wayephule amalungelo kaPawulu njengesakhamuzi

saseRoma. Namuhla uSathane usebenzisa abaphikisi

9. (a) Amalungelo kaPawulu njengesakhamuzi saseRoma ephulwa kanja-
ni? (b) Kungani kungase kudingeke siwasebenzise ngokunenzuzo amalu-
ngelo ethu njengezakhamuzi zezwe?

abashisekela inkolo ngokweqile ukuze babhebhetheki-

se ushushiso, futhi amalungelo ethu njengezakhamuzi

angase angahlonishwa. Kodwa njengoPawulu, abantu

bakaNkulunkulu bangakwazi ukuwasebenzisa ngokune-

nzuzo amalungelo abo njengezakhamuzi zezwe futhi ba-

cele ukuvikelwa umthetho.

‘Ngikhuluma Ngokunganqikazi Ngiziphendulela’
(IzEnzo 23:35–24:21)

10 Ngesikhathi eseKhesariya, uPawulu ‘wagcinwa esi-

godlweni sikaHerode’ ukuze alinde ababemmangalele

ababevela eJerusalema. (IzE. 23:35) Ngemva kwezinsuku

ezinhlanu bafika—umPristi Ophakeme u-Ananiyase, isi-

khulumi saseningini uTertulu kanye neqembu lamadoda

amadala. UTertulu waqale wancoma uFeliksi ngalokho

ayekwenzela amaJuda, ngokusobala emthopha futhi ezi-

ncengela.� UTertulu wabe esengena endabeni, wathi uPa-

wulu ‘ungumuntu owuhlupho nobhebhezela ukuvukela

umbuso phakathi kwawo wonke amaJuda emhlabeni wo-

nke owakhiwe futhi ungumholi wehlelo lamaNazaretha,

� UTertulu wabonga uFeliksi ‘ngokuthula okukhulu’ ayekulethele
isizwe. Nokho, iqiniso laliwukuthi kwakungekho ukuthula okunga-
ko eJudiya ngesikhathi sokubusa kukaFeliksi kunangesikhathi kubu-
sa abanye, kwaze kwaba yilapho iRoma livukelwa. Amanye amanga
awasho ukuthi amaJuda ‘ayebonga kakhulu’ ngezinguquko ayezenzi-
le. Empeleni, amaJuda amaningi ayemzonda uFeliksi ngenxa yokuwa-
phatha kabi nangokuhlukumeza abantu ababevukela umbuso.—IzE.
24:2, 3.

10. Yimaphi amacala amabi kakhulu abekwa uPawulu?

ungumuntu owazama nokungcolisa ithempeli, bamba-

mba.’ Amanye amaJuda “ahlanganyela kulokhu kuhlase-

la, egomela ngokuthi lezi zinto zinjalo.” (IzE. 24:5, 6, 9)

Ukuvukela umbuso, ukuhola ihlelo eliyingozi nokungco-

lisa ithempeli—kwakungamacala amabi kakhulu ayenga-

holela ekugwetshweni intambo.
11 UPawulu wabe esenikwa ithuba lokukhuluma. Wa-

qala: ‘Ngikhuluma ngokunganqikazi ngiziphendulela.’

Wawaphika ngokucacile amacala ayebekwe wona. Lo

mphostoli wayengalingcolisanga ithempeli futhi enga-

kubhebhezelanga nokuvukela umbuso. Wathi empele-

ni wayekade engekho eJerusalema ‘iminyaka emininga-

na’ futhi wayebuyile elethe “izipho zesihe”—iminike-

lo eyayizosiza amaKristu okungenzeka ayempofu nge-

nxa yendlala noshushiso. UPawulu wagcizelela ukuthi

ngaphambi kokungena ethempelini, ‘wayezihlanzile ngo-

kwesiko’ futhi wayekulwele ngangokusemandleni akhe

ukuba ‘angenzi cala kuNkulunkulu nakubantu.’—IzE.

24:10-13, 16-18.
12 Nokho, uPawulu wavuma ukuthi wayenikela inko-

nzo engcwele kuNkulunkulu wokhokho bakhe “ngokwe-

ndlela abayibiza ngokuthi ‘ihlelo.’ ” Kodwa wagomela

ngokuthi wayekholelwa “yizo zonke izinto ezibekwe

eMthethweni nezilotshwe kubaProfethi.” Njengabama-

11, 12. UPawulu wawachitha kanjani amacala ayebekwe wona?

ngaleli bakhe, naye wayenethemba ‘lovuko lwabalungi-

le nabangalungile.’ Wabe esebaphonsela inselele aba-

mangaleli bakhe: “La madoda akhona lapha mawasho

wona ngokwawo ukuthi bubi buni abuthola lapho ngimi

phambi kweSanhedrini, ngaphandle kwaleli zwi elilo-

dwa engamemeza ngalisho lapho ngimi phakathi kwawo,

‘Ngahlulelwa namuhla phambi kwenu ngenxa yovuko

lwabafileyo!’ ”—IzE. 24:14, 15, 20, 21.
13 UPawulu wasibekela isibonelo esihle okufanele sisi-

lingise uma kwenzeka siyiswa phambi kwababusi bezwe

ngenxa yokukhulekela kwethu, simangalelwa ngokuthi si-

ngabaphehli bodweshu, sivukela umbuso noma singama-

lungu ‘ehlelo eliyingozi.’ Akazange azenze muhle ku-

mbusi ngokusebenzisa amazwi athophayo njengoba kwe-

nza uTertulu. Wayelokhu ezibambile futhi enenhlonipho.

Ngobuhlakani, wanikeza ubufakazi obucacile nobuyiqi-

niso. Wathi ‘amaJuda avela esifundeni sase-Asiya’ aye-

mmangalele ngokungcolisa ithempeli ayengekho, kanti

ngokomthetho kwakufanele abe khona ukuze uPawulu

azizwele ukuthi ambeka maphi amacala.—IzE. 24:18, 19.
14 Okuphawuleka kakhulu ukuthi uPawulu akazange

athule, wabunikeza ubufakazi ngezinkolelo zakhe. Nge-

sibindi, waphinde wakhuluma ngokukholelwa kwakhe

13-15. Kungani singase sibheke uPawulu njengesibonelo esihle sokufaka-
za ngesibindi kubabusi bezwe?

ovukweni, indaba eyayisuse uthuthuva ngesikhathi

ephambi kweSanhedrini. (IzE. 23:6-10) Lapho eziphe-

ndulela, wagcizelela ithemba lovuko. Kungani? Kungo-

ba wayenikeza ubufakazi ngoJesu nangokuvuswa kwa-

Khe kwabafileyo—into labo baphikisi ababengayikhole-

lwa. (IzE. 26:6-8, 22, 23) Yebo, impikiswano yayiphathe-

lene novuko—futhi ngokuqondile nje, babengakholelwa

kuJesu nasovukweni lwakhe.
15 NjengoPawulu, nathi singafakaza ngesibindi futhi si-

ngathola amandla kulokho uJesu akutshela abafundi ba-

khe: “Niyoba yizinto zokuzondwa abantu bonke ngenxa

yegama lami. Kodwa lowo oye wakhuthazela kwaze kwa-

ba sekupheleni nguye oyosindiswa.” Ingabe kumelwe si-

khathazeke ngalokho okufanele sikusho? Cha, ngoba

uJesu washo lesi siqinisekiso: “Lapho benihola uku-

ze baninikele, ningakhathazeki kusengaphambili ngalo-

kho okumelwe nikukhulume; kodwa noma yini eniphiwa

yona ngalelo hora, niyikhulume, ngoba akunina enikhu-

lumayo, kodwa ngumoya ongcwele.”—Marku 13:9-13.

“UFeliksi Wethuka” (IzEnzo 24:22-27)
16 UMbusi uFeliksi wayengaqali ukuzwa ngezinkole-

lo zobuKristu. Ukulandisa kuthi: “UFeliksi, azi kahle

16, 17. (a) UFeliksi walisingatha kanjani icala likaPawulu? (b) Yini
okungenzeka yethusa uFeliksi, kodwa kungani aqhubeka ebonana noPa-
wulu?

impela ngezindaba eziphathelene nale Ndlela [igama

elalisetshenziselwa ukuchaza amaKristu okuqala], wa-

waxosha la madoda wathi: ‘Noma nini lapho uLisiya

umkhuzi wamabutho ehla, ngizonquma ngalezi zinda-

ba ezinithintayo.’ Wayala isikhulu samabutho ukuba lo

muntu agcinwe futhi anikezwe nenkululeko ethile, no-

kuba singenqabeli muntu kwabakubo ukuba amkho-

nze.”—IzE. 24:22, 23.
17 Ezinsukwini ezimbalwa kamuva, uFeliksi noDrusila

umkakhe, owayengumJudakazi, wathumela ukuba kula-

ndwe uPawulu futhi “wamlalela ngokuphathelene noku-

kholwa kuKristu Jesu.” (IzE. 24:24) Nokho, lapho uPa-

wulu ekhuluma ngokuqondene “nokulunga nokuzithiba

nokwahlulela okuzayo, uFeliksi wethuka.” Kungenzeka

ukuthi amazwi kaPawulu amenza waba nesazela nge-

nxa yezinto ezimbi ayezenzile. Ngakho wathi: “Okwama-

nje hamba, kodwa lapho ngithola ithuba ngizothumela

ukuba ubizwe futhi.” UFeliksi wabonana kaningana no-

Pawulu ngemva kwalokho, hhayi ngoba efuna ukwazi

iqiniso, kodwa ngoba enethemba lokuthi uzomfumba-

thisa.—IzE. 24:25, 26.
18 Kungani uPawulu akhuluma noFeliksi nomkakhe

ngokuqondene “nokulunga nokuzithiba nokwahlu-

18. Kungani uPawulu akhuluma noFeliksi nomkakhe ngokuqondene “no-
kulunga nokuzithiba nokwahlulela okuzayo”?

lela okuzayo”? Khumbula, babefuna ukwazi ukuthi

‘ukukholwa kuKristu Jesu’ kuhilelani. UPawulu, owaye-

kwazi ukuziphatha kwabo okubi, unya nokungabi na-

bulungisa, wakwenza kwacaca lokho okwakulindeleke

kubo bonke ababefuna ukuba abalandeli bakaJesu. Lo-

kho akusho kwawubonisa ngokucacile umehluko phaka-

thi kwezindinganiso zikaNkulunkulu zokulunga nendle-

la yokuphila kaFeliksi nomkakhe. Kwakufanele kubasi-

ze babone ukuthi bonke abantu bayolandisa kuNkulu-

nkulu ngalokho abakucabangayo, abakushoyo nabakwe-

nzayo nokuthi isahlulelo uNkulunkulu ayeyobahlulela

ngaso sasibaluleke ngaphezu kwaleso ababeyokwahlule-

la ngaso uPawulu. Shono nje uFeliksi “ethuka”!
19 Enkonzweni yethu, singase sithole abantu abafana

noFeliksi. Ekuqaleni, bangase babonakale benesithaka-

zelo eqinisweni kanti empeleni banezifiso zobugovu.

Kufanele sibaqaphele abantu abanjalo. Singabatshela

ngobuhlakani ngezindinganiso zikaNkulunkulu, njengo-

ba kwenza uPawulu. Hleze iqiniso liyozithinta izinhlizi-

yo zabo. Nokho, uma kuba sobala ukuthi abazimisele

ukuyeka izindlela zabo zokona, sibashiya benjalo sicinge

labo abalifuna ngempela iqiniso.

19, 20. (a) Enkonzweni yethu, kufanele sisebenzelane kanjani nabantu
ababonakala benesithakazelo kanti empeleni banezifiso zobugovu? (b) Sazi
kanjani ukuthi uFeliksi wayengenandaba noPawulu?

20 La mazwi asembulela isimo sangempela senhliziyo

kaFeliksi: “Lapho sekudlule iminyaka emibili, uFeli-

ksi walandelwa uPorkiyu Festu; ngenxa yokuthi uFeli-

ksi wayefisa ukuthandwa ngamaJuda, washiya uPawulu

eboshiwe.” (IzE. 24:27) UFeliksi wayengenandaba neze

noPawulu. Wayazi ukuthi abalandeli baleyo “Ndlela” ba-

bengewona amavukela-mbuso futhi bengebona abashise-

keli bezinguquko. (IzE. 19:23) Wayazi nokuthi uPawulu

wayengaphulanga mthetho wamaRoma. Noma kunja-

lo, uFeliksi wamgcina etilongweni lo mphostoli ukuze

‘athandwe amaJuda.’
21 Njengoba kuboniswe evesini lokugcina lezEnzo isa-

hluko 24, uPawulu wayesesetilongweni lapho uPorkiyu

Festu eba umbusi ngemva kukaFeliksi. Kwaqala lapho

ukuquliswa kukaPawulu okungapheli nokugqigqa kuba-

busi abahlukahlukene. Ngempela, lo mphostoli onesibi-

ndi ‘wahudulelwa phambi kwamakhosi nababusi.’ (Luka

21:12) Njengoba sizobona, kamuva wayezonikeza ubu-

fakazi kumbusi ovelele kunabo bonke osukwini lwa-

khe. Phakathi nakho konke lokhu, ukholo lukaPawu-

lu aluzange luntengantenge. Akungabazeki ukuthi wa-

qhubeka ethola amandla emazwini kaJesu: “Yiba nesibi-

ndi!”

21. Kwenzekani kuPawulu ngemva kokuba uPorkiyu Festu ebe umbusi,
futhi ngokungangabazeki waqhubeka ewathola kuphi amandla?

UPAWULU usalokhu eqashwe amasosha ngeso elibu-

khali eKhesariya. Ngesikhathi ebuyele eJudiya eminya-

keni emibili edlule, amaJuda azama kathathu ukumbu-

lala zingakapheli nezinsuku ezintathu elapho. (IzE. 21:

27-36; 23:10, 12-15, 27) Kuze kube manje, izitha zakhe

zehlulekile ukumbulala, kodwa aziyeki. Lapho uPawu-

lu ebona ukuthi kusenamathuba okuba zimenze kabi,

utshela uMbusi waseRoma uFestu: “Ngidlulisela icala

kuKhesari!”—IzE. 25:11.
2 Ingabe uJehova wasisekela isinqumo sikaPawulu so-

kudlulisela icala kumbusi waseRoma? Impendulo yalo

mbuzo ibalulekile kithina esinikeza ubufakazi obuphe-

lele ngoMbuso kaNkulunkulu kulesi sikhathi sokuphe-

la. Kudingeka sazi ukuthi uPawulu wasibekela yini isi-

bonelo ‘sokuvikela nokumisa ngokomthetho izindaba

ezinhle.’—Fil. 1:7.

1, 2. (a) Yisiphi isimo uPawulu azithola ekuso? (b) Yimuphi umbuzo opha-
kamayo mayelana nokudlulisela kukaPawulu icala kuKhesari?

ISAHLUKO 25
����������������������������������������������������������������������������������������������������������������������������������������������������������������������������������������������������������������������������������������������������

“Ngidlulisela Icala KuKhesari!”
UPawulu ubeka isibonelo sokuvikela

izindaba ezinhle

Isekelwe encwadini yezEnzo 25:1–26:32

“Ngimi Phambi Kwesihlalo Sokwahlulela”
(IzEnzo 25:1-12)

3 Ngemva kwezinsuku ezintathu ethathe izintambo,

uFestu, umbusi omusha waseJudiya ongumRoma, waya

eJerusalema.� Wafike walalela njengoba abapristi aba-

khulu namadoda avelele kumaJuda bebeka uPawulu

amacala amabi kakhulu. Babazi ukuthi lo mbusi omu-

sha kulindeleke ukuba agcine ukuthula nabo kanye

nawo wonke amaJuda. Ngakho bacela umusa kuFestu:

UPawulu makayiswe eJerusalema, icala lakhe liqulwe

khona. Kodwa babenezinhloso ezimbi. Lezi zitha zazi-

funa ukumlalela unyendle endleleni esuka eKhesariya

eya eJerusalema zimbulale. UFestu wenqaba, wathi:

“Labo abasesikhundleni sokuphatha phakathi kwenu

. . . mabehle nami [siye eKhesariya] bambeke icala,

uma kunokuthile okuyiphutha ngale ndoda.” (IzE. 25:5)

UPawulu waphinde wasinda kanjalo ekufeni.
4 Phakathi naso sonke isikhathi sokuvivinywa kukaPa-

wulu, uJehova wasebenzisa iNkosi uJesu Kristu ukuba

imqinise. Khumbula ukuthi embonweni, uJesu wathi

kulo mphostoli wakhe: “Yiba nesibindi!” (IzE. 23:11)

� Bheka ibhokisi elithi “UPorkiyu Festu—UMbusi Wesifundazwe
SaseJudiya OngumRoma,” ekhasini 388.

3, 4. (a) Kungani amaJuda acela ukuba uPawulu alethwe eJerusalema, fu-
thi wasinda kanjani ekufeni? (b) UJehova uziqinisa kanjani izinceku za-
khe zanamuhla njengoba enza kuPawulu?

Okuwukuphela kokulandisa kukafakazi wokuzibo-
nela ngokuphathelene noPorkiyu Festu kusencwadi-
ni yezEnzo zabaPhostoli nasemibhalweni kaFlavius
Josephus. UFestu walandela uFeliksi esikhundleni
sokuba umbusi waseJudiya cishe ngo-58 C.E. futhi
wafa cishe ngemva kokubusa iminyaka okungenani
emibili noma emithathu.

Kubonakala sengathi uFestu wayehlakaniphile fu-
thi engumbusi okhuthele, ngokungafani nombusi wa-
ngaphambili uFeliksi kanye no-Albinus owamlandela.
Ngesikhathi uFestu eqala ukubusa, eJudiya kwaku-
gcwele izigelekeqe. Ngokusho kukaJosephus, “uFestu
. . . wakwenza kwaba umgomo wakhe ukulungisa aba-
ntu abahluphayo ezweni. Ngakho wabopha futhi wa-
qeda abaphangi abaningi.” Phakathi nokubusa kwa-
khe, amaJuda akha udonga ukuze avimbele iNko-
si u-Agripha ingakuboni okwakwenziwa ethempelini.
Ekuqaleni uFestu wathi awaludilize lolo donga. No-
kho, lapho amaJuda ecela, wawavumela ukuba adlu-
lisele lolo daba kumbusi waseRoma uNero.

Kubonakala sengathi uFestu wayenesandla esiqini-
le ezelelesini nakumavukela-mbuso. Kodwa ngenxa
yokuthi wayenesifiso sokulondoloza ubuhlobo obu-
hle namaJuda, wayezimisele ukushalazela ubulungisa
—njengoba enza endabeni kamphostoli uPawulu.

UPORKIYU FESTU—UMBUSI
WESIFUNDAZWE SASEJUDIYA ONGUMROMA

Nanamuhla izinceku zikaNkulunkulu zibhekana nezi-

thiyo nezinsongo. UJehova akasivikeli kubo bonke ubu-

nzima, kodwa usinikeza ukuhlakanipha namandla oku-

khuthazela. Ngaso sonke isikhathi singathembela ‘ema-

ndleni angaphezu kwavamile’ uNkulunkulu wethu ono-

thando asinika wona.—2 Kor. 4:7.
5 Ngemva kwezinsukwana, uFestu “wahlala esihlalwe-

ni sokwahlulela” eKhesariya.� Phambi kwakhe kwaku-

mi uPawulu nabamangaleli bakhe. Lapho eziphendule-

la emacaleni angenasisekelo ayemangalelwa ngawo, uPa-

wulu wathi: “Angenzanga sono ngokumelene noMthe-

tho wamaJuda noma ngokumelene nethempeli noma

ngokumelene noKhesari.” Lo mphostoli wayengenacala

futhi kwakufanele adedelwe. UFestu wayezokhipha si-

phi isahlulelo? Efuna ukuthandwa amaJuda, wabuza

uPawulu: “Ingabe uthanda ukukhuphukela eJerusalema

wahlulelwe khona phambi kwami mayelana nalezi zi-

nto?” (IzE. 25:6-9) Yeka umbuzo ongenangqondo! Uma

icala likaPawulu lalingathethelwa eJerusalema, abama-

ngaleli bakhe kwakuyoba yibo abahluleli futhi babeyo-

mbulala nakanjani. UFestu wayekhetha ukuba izinto

� ‘Isihlalo sokwahlulela’ sasibekwa epulatifomu yenkantolo. Ukuba
kwaso endaweni ephezulu kwakubonisa ukuthi umahluleli wayekhi-
pha izahlulelo eziwujuqu. UPilatu wayehlezi esihlalweni sokwahlule-
la ngesikhathi elalele amacala ayebekwe uJesu.

5. UFestu wayisingatha kanjani indaba kaPawulu?

zihambele yena kahle kunokuba akhiphe isahlulelo esi-

nobulungisa. Umbusi wangaphambili, uPontiyu Pilatu,

wayenze okufanayo ecaleni lesiboshwa esasibaluleke na-

kakhulu. (Joh. 19:12-16) Abahluleli banamuhla nabo ba-

ngase bakhiphe izinqumo ezingenabulungisa ukuze ba-

thandwe abantu. Ngakho, akufanele simangale lapho izi-

nkantolo zikhipha izinqumo ezingenabulungisa emaca-

leni abekwe abantu bakaNkulunkulu.
6 Isifiso sikaFestu sokujabulisa amaJuda sasingafaka

ukuphila kukaPawulu engozini. Ngakho-ke, uPawulu

wasebenzisa ilungelo lakhe njengesakhamuzi saseRoma.

Watshela uFestu: “Ngimi phambi kwesihlalo sokwahlu-

lela sikaKhesari, lapho kufanele ngahlulelwe khona.

Angonanga lutho kumaJuda, njengoba nawe ukuthola

kahle impela. . . . Ngidlulisela icala kuKhesari!” Kwaku-

ngavamile ukuba sihoxiswe leso sicelo uma sesenziwe.

UFestu wakugcizelela lokho lapho ethi: “Udlulisele ica-

la kuKhesari; uzoya kuKhesari.” (IzE. 25:10-12) Ngoku-

cela ukuya egunyeni eliphakeme, uPawulu wawabekela

isibonelo amaKristu eqiniso namuhla. Lapho abaphiki-

si bezama ukubiyela “inkathazo ngesinqumo somthe-

tho,” oFakazi BakaJehova basebenzisa amalungiselelo

6, 7. Kungani uPawulu acela ukudlulisela icala kuKhesari, futhi lokho ku-
wabekela siphi isibonelo amaKristu eqiniso namuhla?

angokomthetho ukuze bavikele izindaba ezinhle.�—IHu.

94:20.
7 Ngakho, ngemva kokugqunywa ejele iminyaka enga-

phezu kwemibili ngamacala angawenzanga, uPawulu

wanikezwa ithuba lokuziphendulela eRoma. Kodwa ku-

nomunye umbusi owayefuna ukumbona ngaphambi ko-

kuba ahambe.

‘Angizange Ngibe Ongalaleli’ (IzEnzo 25:13–26:23)
8 Ngemva kwezinsuku ezimbalwa uPawulu ecele ku-

Festu ukuba icala lakhe lidluliselwe kuKhesari, iNkosi

u-Agripha nodadewabo uBernike bahamba ‘bayohloni-

pha’ umbusi omusha.� Ngezikhathi zamaRoma, kwaku-

yisiko ngezikhulu ukuba zivakashele ababusi abasanda

kubekwa. Ngokuhalalisela uFestu ngesikhundla sakhe

esisha, akungabazeki ukuthi u-Agripha wayezama uku-

qinisa ubuhlobo ezindabeni zokubusa nokwakha ubu-

ngane obabungase bube usizo esikhathini esizayo.—IzE.

25:13.
9 UFestu watshela inkosi ngoPawulu, futhi u-Agripha

wayithakasela le ndaba. Ngakusasa, laba babusi aba-

bili bahlala esihlalweni sokwahlulela, kodwa igunya

� Bheka ibhokisi elithi “Ukulwela Ukukhulekela Kweqiniso Namu-
hla,” ekhasini 392.
� Bheka ibhokisi elithi “INkosi UHerode Agripha II,” ekhasini 394.

8, 9. Kungani iNkosi u-Agripha yavakashela eKhesariya?

OFakazi BakaJehova ngezinye izikhathi baye bace-
la usizo ezinkantolo eziphakeme benethemba lokuthi
zizosusa izithiyo zokushumayela izindaba ezinhle zo-
Mbuso kaNkulunkulu. Nazi izibonelo ezimbili.

Ngo-March 28, 1938, iNkantolo Ephakeme Yase-
United States yachitha izinqumo zenkantolo ka-
hulumeni yakhulula iqembu loFakazi elaliboshelwe
ukusakaza izincwadi zeBhayibheli eGriffin, eGeorgia,
e-U.S.A. Leli kwakuyicala lokuqala kwamaningi adluli-
selwa kule nkantolo ephakeme ngokuphathelene nelu-
ngelo loFakazi lokushumayela izindaba ezinhle.�

Elinye icala lalihilela uMinos Kokkinakis, uFaka-
zi waseGreece. Iminyaka engaphezu kwengu-48, wabo-
shwa izikhathi ezingaphezu kuka-60 eboshelwa “uku-
guqula abantu.” Wavela ezinkantolo izikhathi ezi-
ngu-18. Wachitha iminyaka eminingi ejele naseku-
dingisweni eziqhingini ezikude oLwandle i-Aegean.
Ngemva kokulahlwa icala okokugcina ngo-1986,
uMfoweth’ uKokkinakis wenqatshelwa ukuba adlulise-
le amacala akhe ezinkantolo eziphakeme zaseGreece.
Wabe esecela usizo eNkantolo YaseYurophu Yamalu-
ngelo Abantu. Ngo-May 25, 1993, leyo Nkantolo ya-

� Ukuze uthole isibonelo samuva, bheka ukulandisa okuphathelene
nesinqumo senkululeko yokukhuluma esakhishwa iNkantolo Ephake-
me Yase-United States, esanyatheliswa kuyi-Phaphama! ka-January 8,
2003, amakhasi 3-11.

UKULWELA UKUKHULEKELA
KWEQINISO NAMUHLA

nokubukisa kwabo okukhulu kwaba ubala uma kuqha-

thaniswa namazwi ayesezoshiwo isiboshwa esiphambi

kwabo.—IzE. 25:22-27.
10 UPawulu wayibonga ngenhlonipho iNkosi u-Agri-

pha ngethuba lokuzikhulumela eyamnika lona, wa-

vuma ukuthi le nkosi yayiyisazi sawo wonke amasi-

ko nezimpikiswano ezaziphakathi kwamaJuda. UPa-

wulu wabe esechaza ukuphila kwakhe kwangaphambi-

li: “Ngokwehlelo elinomthetho oqine kakhulu lendlela

10, 11. UPawulu wambonisa kanjani u-Agripha inhlonipho, futhi yini
ayitshela le nkosi mayelana nokuphila kwakhe kwangaphambili?

thi uhulumeni waseGrisi awuyihloniphanga inkulule-
ko engokwenkolo kaMfoweth’ uKokkinakis.

OFakazi BakaJehova baye badlulisela amacala ama-
ningi kule nkantolo futhi amaningi bawanqoba. Ayikho
enye inhlangano, kungaba eyenkolo noma engahlobene
nenkolo, eye yaphumelela kangaka ekuvikeleni amalu-
ngelo abantu ayisisekelo phambi kwale nkantolo.

Ingabe bakhona abazuzayo kulokhu kunqoba kwe-
zomthetho koFakazi BakaJehova? Isazi uCharles C.
Haynes sabhala: “Sonke kufanele sibabonge oFakazi
BakaJehova. Kungakhathaliseki ukuthi bathukwa ka-
ngaki, baxoshwa kangaki edolobheni noma bashaywa
kangaki, bayaqhubeka belwela inkululeko yabo yenko-
lo (kanjalo neyethu). Lapho bewina, sonke siyawina.”

U-Agripha okukhulunywa ngaye encwadini yezEnzo
isahluko 25 wayeyiNkosi uHerode Agripha II, umzu-
kulu kaHerode Omkhulu nendodana kaHerode owa-
yehlasele ibandla laseJerusalema eminyakeni engu-14
ngaphambili. (IzE. 12:1) U-Agripha wayengowokugci-
na ohlwini lwamakhosana oHerode.

Ngesikhathi uyise efa ngo-44 C.E., u-Agripha owa-
yeneminyaka engu-17 wayeseRoma, lapho ayefundi-
swa khona esigodlweni soMbusi WaseRoma, uKlawu-
diyu. Abeluleki balo mbusi bathi u-Agripha usemnca-
ne kakhulu ukuba angathatha ubukhosi bukayise; nga-
kho kwabekwa umbusi waseRoma esikhundleni sakhe.
Noma kunjalo, ngokusho kukaFlavius Josephus, nge-
sikhathi u-Agripha eseseRoma, wayekhulumela ama-
Juda, ewacelela lokho ayekufuna.

Cishe ngo-50 C.E., uKlawudiyu watshela u-Agripha
ukuba abuse iChalcis futhi kwathi ngo-53 C.E., wamni-
ka i-Itureya, iTrakhoniti ne-Abhilene. Waphinde wa-
nikwa nethempeli laseJerusalema, enegunya lokumi-
sa abapristi abaphakeme abangamaJuda. UNero, owa-
landela uKlawudiyu esikhundleni, wanweba umbuso
ka-Agripha wahlanganisa nezindawo ezithile zase-
Galile nePhereya. Ngesikhathi ebonana noPawulu,
u-Agripha wayeseKhesariya kanye nodadewabo uBe-
rnike, owayeshiye umyeni wakhe, inkosi yaseKhilikhi-
ya.—IzE. 25:13.

Ngo-66 C.E., ngesikhathi imizamo ka-Agripha yehlu-

INKOSI UHERODE AGRIPHA II

yethu yokukhulekela ngangiphila njengomFarisi.” (IzE.

26:5) NjengomFarisi, uPawulu wayenethemba lokufi-

ka kukaMesiya. Kodwa njengoba ayesengumKristu wa-

sho ngesibindi ukuthi uJesu Kristu wayeyilowo Mesiya

okwase kuyisikhathi eside elindelwe. Inkolelo yena na-

bamangaleli bakhe ababevumelana ngayo—okunguku-

thi, ithemba lokugcwaliseka kwesithembiso uNkulunku-

lu asenza kokhokho babo—yiyona eyayiyisizathu soku-

quliswa kwakhe icala ngalolo suku. Le ncazo yenza

u-Agripha waba nesithakazelo esengeziwe sokuzwa lo-

kho uPawulu ayezokusho.�
11 Ekhumbula indlela ayewahlukumeza ngayo ama-

Kristu, uPawulu wathi: “Mina ngokwami, ngangica-

banga ngaphakathi kimi ukuthi kufanele ngenze ize-

nzo eziningi zokuphikisa igama likaJesu umNazare-

tha . . . Njengoba ngangibathukuthelele ngokudlulele

� Njengoba ayengumKristu, uPawulu wayemamukela uJesu njengo-
Mesiya. AmaJuda enqaba uJesu ayebheka uPawulu njengesihlubuki.
—IzE. 21:21, 27, 28.

leka ukunqanda ukuvukela kwamaJuda iRoma, naye
waba isisulu sabavukeli, futhi kwakungasekho ayenga-
kwenza ngaphandle kokuba azihlanganise namaRoma.
Ngemva kokuba ukuvukela kunqandiwe, umbusi omu-
sha uVespasian wavuza u-Agripha ngokumnika ezinye
izindawo.



[abalandeli bakaKristu], ngaze ngabashushisa ngisho na-

semizini engaphandle.” (IzE. 26:9-11) UPawulu waye-

ngenzi ihaba. Abantu abaningi babeyazi indlela ayewa-

hlukumeze ngayo amaKristu. (Gal. 1:13, 23) Kungenze-

ka ukuthi u-Agripha wazibuza, ‘Kazi yini eyayishintshe

le ndoda?’
12 Amazwi kaPawulu alandelayo ayinikeza impendu-

lo: “Njengoba ngangiya eDamaseku nginegunya futhi

ngithunywe abapristi abakhulu, emini bebade ngabo-

na endleleni, nkosi, ukukhanya okuvela ezulwini oku-

ngaphezu kokukhazimula kwelanga kubaneka nxazonke

zami nalabo esasihamba nabo. Lapho sonke sesiwele

phansi, ngezwa izwi lithi kimi ngolimi lwesiHebhe-

ru, ‘Sawulu, Sawulu, ungishushiselani na? Ukuqhubeka

ukhahlela izinkandi kwenza kube nzima kuwe.’ Kodwa

ngathi, ‘Ungubani wena, Nkosi?’ INkosi yathi, ‘Ngingu-

Jesu, omshushisayo.’ ”�—IzE. 26:12-15.
13 Ngaphambi kokubona lo mbono ongavamile, uPa-

wulu ‘wayekhahlela izinkandi’ ngomqondo ongokomfa-

nekiso. Njengoba nje inkabi ingazilimaza uma ingakha-

� Ngokuqondene namazwi kaPawulu athi wayehamba “emini be-
bade,” nakhu okwashiwo isazi esithile seBhayibheli: “Ngokuvamile
umuntu wayephumula emini angahambi elangeni elishisayo, ngapha-
ndle uma kunokuthile ayekuphuthuma ngempela. Ngakho, siyabona
ukuthi uPawulu wayekushisekela kanjani ukushushisa amaKristu.”

12, 13. (a) UPawulu wakuchaza kanjani ukuguquka kwakhe? (b) UPa-
wulu ‘wayezikhahlela kanjani izinkandi’?

hlela induku ecijile eyenzelwe ukuyiqhuba nokuyiqondi-

sa, noPawulu wayezilimazile ngokomoya ngokumela-

na nentando kaNkulunkulu. Ngokubonakala kuPawulu

endleleni eya eDamaseku, uJesu ovusiwe wenza ukuba

le ndoda eqotho, kodwa ngokusobala eyayidukisiwe,

ishintshe ukucabanga kwayo.—Joh. 16:1, 2.
14 UPawulu wazenza ngempela izinguquko ezinkulu

ekuphileni kwakhe. Wathi ku-Agripha: “Angizange ngi-

ngawulaleli umbono wasezulwini, kodwa ngayisa isigiji-

mi kulabo abaseDamaseku kuqala nakulabo abaseJeru-

salema, nakulo lonke izwe laseJudiya nasezizweni, soku-

thi kufanele baphenduke futhi baguqukele kuNkulunku-

lu ngokwenza imisebenzi efanele ukuphenduka.” (IzE.

26:19, 20) Kwase kudlule iminyaka eminingi uPawulu

enza umsebenzi uJesu Kristu amthuma wona kulowaya

mbono awuthola emini bebade. Kwaba namiphi imiphu-

mela? Abantu abamukela izindaba ezinhle ezazishunya-

yelwa uPawulu bashiya izindlela zabo zokuziphatha

okubi nokungathembeki, baphendukela kuNkulunkulu.

Baba izakhamuzi ezinhle ezihlonipha umthetho nezine-

qhaza ekuletheni ukuhleleka.
15 Kodwa lezo zinto ezinhle zazingasho lutho kubaphi-

kisi bakaPawulu abangamaJuda. UPawulu wathi: “Nge-

nxa yalezi zinto amaJuda angibamba ethempelini futhi

14, 15. UPawulu wathini ngezinguquko ayezenze ekuphileni kwakhe?

azama ukungibulala. Nokho, ngenxa yokuthi ngithol
´
e

usizo oluvela kuNkulunkulu ngiyaqhubeka kuze kube

yilolu suku ngifakaza kwabancane nabakhulu.”—IzE.

26:21, 22.
16 NjengamaKristu eqiniso, kumelwe ‘ngaso sonke isi-

khathi sikulungele ukuvikela’ ukholo lwethu. (1 Pet. 3:

15) Lapho sikhuluma nabahluleli nababusi ngezinkolelo

zethu, kungase kusize ukulingisa indlela uPawulu akhu-

luma ngayo no-Agripha noFestu. Ngokuzitshela nge-

nhlonipho iziphathimandla indlela amaqiniso eBhayi-

bheli ashintshe ngayo ukuphila—okwethu nokwalabo

abalalela isigijimi esisiphethe—singase sizithinte izi-

nhliziyo.

“Uzongithonya Ukuba Ngibe UmKristu”
(IzEnzo 26:24-32)

17 Njengoba laba babusi ababili belalele uPawulu ebe-

ka ubufakazi obunamandla, bathinteka ngaphakathi. Yi-

zwa ukuthi kwenzekani: “Manje njengoba [uPawulu aye-

sho] lezi zinto ezivikela, uFestu wathi ngezwi elikhulu:

‘Uyahlanya, Pawulu! Ukufunda kakhulu kuyakuhlanyi-

sa!’ ” (IzE. 26:24) Ukuvutha ngolaka kukaFestu kusikhu-

16. Singamlingisa kanjani uPawulu lapho sikhuluma nabahluleli nababu-
si ngezinkolelo zethu?

17. UFestu wasabela kanjani ngemva kokuzwa uPawulu eziphendulela,
futhi isiphi isimo sengqondo esifanayo esisibona namuhla?

mbuza isimo sengqondo esisibonayo namuhla. Abantu

abaningi bababheka njengabashiseka ngokweqile abantu

abafundisa lokho okufundiswa yiBhayibheli ngempela.

Ngokuvamile, kunzima ngezihlakaniphi zezwe ukwamu-

kela imfundiso yeBhayibheli yokuvuswa kwabafileyo.
18 Kodwa uPawulu wamphendula lo mbusi: “Angihla-

nyi, Mhlonishwa Festu, kodwa ngikhuluma amazwi eqi-

niso nawokuhluzeka kwengqondo. Eqinisweni, inkosi

engikhuluma kuyo ngenkululeko yokukhuluma yazi ka-

hle ngalezi zinto . . . Ingabe wena, Nkosi Agripha, uya-

kholelwa kubaProfethi? Ngiyazi ukuthi uyakholelwa.”

U-Agripha waphendula: “Ngesikhashana nje uzongitho-

nya ukuba ngibe umKristu.” (IzE. 26:25-28) Kungakha-

thaliseki ukuthi la mazwi ayesuka enhliziyweni noma

cha, abonisa ukuthi ukufakaza kukaPawulu kwayithinta

ngokujulile le nkosi.
19 U-Agripha noFestu base besukuma, bebonisa uku-

thi sebeqedile ukulalela uPawulu. “Njengoba besuka ba-

khuluma bodwa, bethi: ‘Lo muntu akukho lutho alwe-

nzayo olumenza afanelwe ukufa noma izibopho.’ Nga-

phezu kwalokho, u-Agripha wathi kuFestu: ‘Lo mu-

ntu ngabe ukhululiwe ukuba akalidluliselanga kuKhesa-

ri icala.’ ” (IzE. 26:31, 32) Babazi ukuthi le ndoda

18. UPawulu wamphendula kanjani uFestu, futhi u-Agripha wathini?
19. UFestu no-Agripha bafika kusiphi isiphetho ngoPawulu?

ababeqeda kuyilalela yayingenacala. Mhlawumbe manje

base bezowathandathanda amaKristu.
20 Kubonakala kungekho noyedwa kulaba babusi aba-

namandla okulandiswa ngabo lapha owamukela izinda-

ba ezinhle zoMbuso kaNkulunkulu. Ingabe kwakuwu-

kuhlakanipha ngomphostoli uPawulu ukuvela phambi

kwalawo madoda? Impendulo inguyebo. ‘Ukuhudule-

lwa kukaPawulu phambi kwamakhosi nababusi’ eJudiya

kwenza ukuba ubufakazi bufinyelele nasezindaweni zo-

mbuso wamaRoma okungenzeka zazingafinyeleleki nga-

leso sikhathi. (Luka 21:12, 13) Izinto abhekana nazo ka-

nye nokwethembeka kwakhe lapho eshushiswa kwakhu-

thaza namanye amakholwa.—Fil. 1:12-14.
21 Kunjalo nanamuhla. Uma siqhubeka nomsebenzi

woMbuso naphezu kokulingwa nokuphikiswa, singase si-

thole imiphumela emihle. Singase sikwazi ukushumaye-

za iziphathimandla obekungase kube nzima ukuzifinye-

lela. Ukukhuthazela kwethu ngokwethembeka kunga-

khuthaza abafowethu nodadewethu abangamaKristu, ku-

benze babonise isibindi esengeziwe emsebenzini wokuni-

keza ubufakazi obuphelele ngoMbuso kaNkulunkulu.

20. Ukufakaza kukaPawulu phambi kwababusi kwaba namiphi imiphu-
mela?

21. Yimiphi imiphumela emihle esingase siyithole uma siqhubeka nomse-
benzi wokushumayela?

UPAWULU uphenduphendula amazwi kaFestu engqo-

ndweni yakhe ngoba azolithinta kakhulu ikusasa lakhe.

UMbusi uFestu uthe: “Uzoya kuKhesari.” UPawulu use-

hlale iminyaka emibili etilongweni, ngakho uhambo olu-

de oluya eRoma okungenani luzomqabula. (IzE. 25:

12) Nokho, ezintweni eziningi azikhumbulayo ezenzeka

ohambweni lwakhe lwasolwandle, kukhona nezingemna-

ndi neze. Kungenzeka nokuthi lolu hambo lokuyovela ku-

Khesari lumenza azibuze imibuzo eminingi engath
´
ı sina.

2 Sekukaningi uPawulu eba ‘sezingozini olwandle,’

ingani waphukelwa umkhumbi kathathu, waze wachitha

ubusuku obubodwa nemini eyodwa ekujuleni kolwandle.

(2 Kor. 11:25, 26) Ngaphezu kwalokho, lolu hambo nge-

ke neze lufane nalolo aluthatha eyisithunywa zevangeli

engaboshiwe. Uzothatha lolu hambo eyisiboshwa futhi

ibanga lizobe lilide impela—amakhilomitha angaphezu

1, 2. Luzoba njani uhambo lukaPawulu, futhi yiziphi izinto okungenzeka
ziyamkhathaza?

ISAHLUKO 26

“Akukho Mphefumulo Kini Ozolahleka”
UPawulu ubonisa ukholo olukhulu nothando ngabanye

abantu lapho bephukelwa umkhumbi

Isekelwe encwadini yezEnzo 27:1–28:10

kuka-3 000 esuka eKhesariya eya eRoma. Ingabe uyofika

ephephile? Uma kunjalo, izinto ziyomhambela kahle

yini? Khumbula, uyokwahlulelwa umbusi onamandla ku-

nabo bonke ezweni likaSathane langaleso sikhathi.
3 Njengoba usufunde okuningi kangaka ngoPawulu,

ucabanga ukuthi waphelelwa yithemba futhi wadangala

uma ecabanga ngokwakungase kumehlele? Lutho neze!

Wayazi ukuthi ulindelwe ubunzima, kodwa wayengazi

ukuthi buyoba njani. Wayengaziphucelani nje injabulo

yenkonzo yakhe ngokulokhu ecabanga ngezinto ayenge-

ke enze lutho ngazo? (Math. 6:27, 34) Wayazi ukuthi

intando kaJehova ngaye yayiwukuba asebenzise wonke

amathuba ukuze ashumayele izindaba ezinhle zoMbuso

waKhe, ngisho nakubabusi bezwe imbala. (IzE. 9:15)

UPawulu wayezimisele ukufeza umsebenzi ayewuniki-

we, kungakhathaliseki ukuthi kwenzekani. Ingabe aku-

khona lokho nathi esizimisele ukukwenza? Ngakho, ma-

sihambe noPawulu kulolu hambo oluyingqopha-mlando

sibone indlela esiwusizo ngayo isibonelo sakhe.

“Imimoya Yayiphambana Nathi” (IzEnzo 27:1-7a)
4 UPawulu nezinye iziboshwa babegadwe isikhulu se-

3. Yini uPawulu ayezimisele ukuyenza, futhi sizoxoxa ngani kulesi sa-
hluko?
4. Lapho uPawulu eqala uhambo, uhlobo olunjani lomkhumbi awugibela,
futhi obani abangane bakhe ababili ayehamba nabo?

butho esingumRoma, uJuliyu, owanquma ukuba kugi-

tshelwe umkhumbi wabahwebi owawufike eKhesariya.

Lo mkhumbi wawuqhamuke e-Adramitiyu, ichweba eli-

sogwini olusentshonalanga ye-Asia Minor, ngaphesheya

komuzi waseMithilene osesiqhingini saseLesbos. Wawu-

zoya enyakatho bese uya ngasentshonalanga, udamane

uma wehlise izimpahla uthathe nezinye. Imikhumbi

enjalo yayingenzelwanga ukuthwala abantu, ingasapha-

thwa eyeziboshwa. (Bheka ibhokisi elithi “Uhambo Lwa-

solwandle Nezohwebo.”) Okuhle ukuthi uPawulu waye-

zoba namanye amaKristu kunokuba abe nezigeleke-

qe zodwa. Okungenani babili abazalwane ababenaye

—u-Aristarku noLuka. NguLuka owabhala lokhu kula-

ndisa. Asazi ukuthi laba bangane bakaPawulu ababili

bazikhokhela yini izindleko zalolu hambo noma babeyi-

zinceku zakhe.—IzE. 27:1, 2.
5 Ngemva kokuchitha usuku olwandle nokuhamba iba-

nga elingamakhilomitha angaba ngu-110 belibhekise

enyakatho, umkhumbi wama eSidoni, ogwini lwaseSiri-

ya. Kubonakala sengathi uJuliyu akamphathanga nje-

ngesigelekeqe uPawulu, mhlawumbe ngenxa yokuthi wa-

yeyisakhamuzi saseRoma esasingakatholakali sinecala.

(IzE. 22:27, 28; 26:31, 32) UJuliyu wamvumela ukuba

5. Ibuphi ubudlelwano uPawulu abujabulela eSidoni, futhi yini esingayi-
funda kulokhu?

ehle ayobona abazalwane. Yeka indlela okumelwe ukuba

bakujabulela ngayo ukumnakekela ngemva kokuhlala

etilongweni isikhathi eside! Zikhona yini izimo ocaba-

nga ukuthi ungakwazi ukubonisa kuzo umusa ofanayo

bese nawe uyakheka?—IzE. 27:3.

Endulo, imikhumbi yayisetshenziselwa ukuthutha
izimpahla ngokuyinhloko, hhayi abantu. Abantu
ababefuna ukuthatha uhambo lwasolwandle kwaku-
dingeka bafune umkhumbi wabadayisi owawusuzo-
suka uye lapho babeya khona, baxoxisane ngokuthi
bazokhokha malini, bese belinda kuze kube yilapho
umkhumbi usuka.

Kwakuphambana izinkulungwane zemikhumbi
eMedithera zithwele ukudla nezinye izinto ezidayi-
swayo. Abaningi ababehamba ngomkhumbi onjalo
kwakudingeka balale ngaphandle emkhunjini, mhla-
wumbe ngaphansi kwamathende ababezigxumekela
wona ebusuku bawasuse njalo ekuseni. Kwakumelwe
baziphathele nakho konke ababezokudinga endlele-
ni, okuhlanganisa ukudla nezingubo zokulala.

Ukuthi babezohamba isikhathi esingakanani kwa-
kuxhomeka emimoyeni. Ngenxa yesimo sezulu esi-
bi ebusika, imikhumbi yayingavamile ukuhamba ma-
phakathi no-November kuya maphakathi no-March.

UHAMBO LWASOLWANDLE NEZOHWEBO

6 Umkhumbi wabe ususuka eSidoni wagudla ugu wa-

dlula eKhilikhiya, eduze komuzi wakubo kaPawulu, iTa-

rsu. ULuka akasho ukuthi umkhumbi wabuye wama ku-

phi, nakuba esitshela ukuthi babezoba sengozini ngoba

‘imimoya yayiphambana nabo.’ (IzE. 27:4, 5) Noma ku-

njalo, singambona uPawulu ngeso lengqondo ebamba

wonke amathuba ukuze ashumayele izindaba ezinhle. Si-

yaqiniseka ukuthi wazishumayeza ezinye iziboshwa na-

banye ababesemkhunjini, amatilosi, amasosha kanye na-

banye abantu emathekwini ababema kuwo. Ingabe na-

thi namuhla siwasebenzisa kahle amathuba okushuma-

yela asivulekelayo?
7 Ngokuhamba kwesikhathi, umkhumbi wafika eMira,

itheku elisogwini oluseningizimu ye-Asia Minor. La-

pho, uPawulu nabanye kwadingeka bangene komunye

umkhumbi owawuzobayisa eRoma, lapho babeya kho-

na. (IzE. 27:6) Ngalezo zinsuku, iRoma yayithola oku-

sanhlamvu okuningi eGibhithe futhi imikhumbi ya-

seGibhithe ethwala okusanhlamvu yayifika ime eMi-

ra. UJuliyu wawubona lowo mkhumbi, wayesethi ama-

sosha neziboshwa mabagibele kuwo. Kumelwe ukuba

lona wawumkhulu kunowokuqala. Wawuthwele okusa-

nhlamvu okubalulekile nabantu abangu-276—amatilosi,

6-8. Lwalunjani uhambo lukaPawulu esuka eSidoni eya eKinidu, futhi yi-
maphi amathuba okushumayela okungenzeka uPawulu wawasebenzisa?

amasosha, iziboshwa, mhlawumbe nabanye ababeya

eRoma. Ngokusobala, njengoba kwase kungomunye um-

khumbi, base bebaningi abantu uPawulu ayengabashu-

mayeza futhi akungabazeki ukuthi wakwenza lokho.
8 Umkhumbi waphinde wama eKinidu, eningizimu-

ntshonalanga ye-Asia Minor. Uma umoya ukahle, um-

khumbi wawungaluhamba ngosuku lelo banga. Kodwa

uLuka uthi ‘bahamba kancane ngomkhumbi, uhamba

izinsuku eziningana impela, bafika kanzima eKinidu.’

(IzE. 27:7a) Isimo sezulu sase sisibi. (Bheka ibhokisi

elithi “Imimoya Ephambana Nemikhumbi EMedithe-

ra,” ekhasini 408.) Cabanga ngabantu ababesemkhunji-

ni njengoba wawulwa nemimoya enamandla namanzi

anolaka.

“Isiphepho Sasisiphephula Ngamandla”
(IzEnzo 27:7b-26)

9 Ukaputeni womkhumbi wanquma ukusuka eKini-

du abheke entshonalanga, kodwa ufakazi wokuzibonela

uLuka uthi “umoya awusivumelanga.” (IzE. 27:7b) Nje-

ngoba umkhumbi wawuqhela ezweni, awubange usayi-

thola imisinga yasogwini, ngakho umoya onamandla

ovela enyakatho-ntshonalanga wawududulela ngaseni-

ngizimu, cishe ngejubane elikhulu. Njengoba nje nga-

phambili umkhumbi owawupheshulwe imimoya waphe-

9, 10. Yiziphi izinkinga ezaphakama ngaseKrethe?

406 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



phela esiqhingini saseKhupro, kulokhu waphephela esi-

qhingini saseKrethe. Lapho umkhumbi usudlule eSali-

mone empumalanga yeKrethe, isimo sathi ukuba ngco-

no. Ngani? Umkhumbi wawungal
´
e kwesiqhingi, noma

eningizimu yaso, ngakho sawuvikela umkhumbi emimo-

yeni enamandla. Cabanga indlela okumelwe ukuba labo

ababesemkhunjini babejabule ngayo—okwesikhashana

nokho! Uma nje umkhumbi wawusahamba olwandle,

amatilosi ayengeke angaqapheli ukuthi ubusika buyaso-

ndela. Ayenesizathu sokukhathazeka.
10 ULuka usicacisa kahle isimo: “Siyigudla kanzima

[iKrethe], safika endaweni ethile okuthiwa amaTheku

Amahle.” Ngisho noma umkhumbi wawusithekile emi-

moyeni ngal
´
e kwesiqhingi, kwakunzima ukuwuqondisa.

Nokho, ekugcineni, bama echwebeni elincane okuca-

tshangwa ukuthi lisendaweni engaphambi nje kwalapho

ugu lujikela khona ngasenyakatho. Bahlala isikhathi esi-

ngakanani lapho? ULuka uthi “isikhathi eside,” kodwa

isikhathi sasingasabavumeli. Ngo-September/October,

kwakuyingozi ukuhamba ngomkhumbi.—IzE. 27:8, 9.
11 Kungenzeka ukuthi abanye abagibeli bacela ise-

luleko kuPawulu ngenxa yokuhlangenwe nakho ko-

kuhamba eMedithera. Wasikisela ukuba umkhumbi

11. Yisiphi iseluleko uPawulu asinika ayehamba nabo, kodwa kwathathwa
siphi isinqumo?

Umoya kanye nenkathi yonyaka kwakunethonya eli-
khulu ekutheni imikhumbi yabathengisi eyayihamba
eMedithera, noma oLwandle Olukhulu, ilibhekisa ku-
phi futhi nini. Emaphethelweni empumalanga yolwa-
ndle, umoya wawuvame ukuvunguza usuke entshonala-
nga uye empumalanga phakathi nonyaka. Lokhu kwa-
kwenza ukuba kube lula ngomkhumbi ukuya empuma-
langa, njengoba kwenzeka kowawugitshelwe uPawulu
ngesikhathi ebuya ohambweni lwakhe lwesithathu lwe-
zithunywa zevangeli. Yena nayehamba nabo babesem-
khunjini owasuka eMilethu, wadlula eRodu wayokuma
ePathara. Kwakucishe kube yindlela eqondile ukusuka
lapho uye eThire, ogwini lwaseFenike. ULuka uthi ba-
dlula eKhupro ngakwesobunxele, okusho ukuthi babe-
hamba ngaseningizimu yeKhupro.—IzE. 21:1-3.

Kuthiwani uma umkhumbi uya entshonalanga? Imi-
khumbi yayingase iye ngasentshonalanga ngomzila ofa-
nayo uma umoya uvuma. Kodwa ngezinye izikhathi
lokho kwakungenakwenzeka. I-International Standard
Bible ithi “ebusika isimo sezulu sibi futhi izishingi-
shane ezinamandla zibheka ngasempumalanga zinqa-
mule iMedithera, ziphelezelwa izivunguvungu ezinku-
lu, ngezinye izikhathi yiziphepho, futhi ngokuvamile
kube imvula enkulu ngisho nokukhithika.” Ngaphansi
kwezimo ezinjalo zaziningi izingozi.

Cishe kuzo zonke izinkathi zonyaka, imikhumbi ese-
duze kogu yayingakhuphula ugu lwasePalestina ibhe-

IMIMOYA EPHAMBANA
NEMIKHUMBI EMEDITHERA

ungahambi. Uma wawungaqhubeka uhamba, kwakuzo-

ba ‘nomonakalo nokulahlekelwa okukhulu,’ mhlawumbe

kufe nabantu. Nokho, umshayeli nomnini-mkhumbi ba-

befuna ukuqhubeka nohambo, mhlawumbe benomuzwa

wokuthi kufanele baphuthume bathole indawo ephephi-

le. Babonisana noJuliyu futhi iningi lathi kufanele ku-

zanywe ukuba kufikwe eFeniksi, itheku elingaphambi-

dlana. Kungenzeka leli theku lalilikhulu futhi kungcono

ukuhlala kulo ebusika. Kwathi lapho kuqala ukuheleza

umoya ovela eningizimu, umkhumbi wahamba.—IzE.

27:10-13.

ke enyakatho iqhubekele entshonalanga ngasePhamfili-
ya. Uma isilapha, imimoya eqhamuka ezweni nemisi-
nga eya entshonalanga yayingayisiza imikhumbi. Kwa-
ba njalo ngomkhumbi wokuqala uPawulu ayewugibele
ngesikhathi eya eRoma eyisiboshwa. Kodwa imimoya
‘yayingaphambana’ nomkhumbi. (IzE. 27:4) Umkhumbi
othwala okusanhlamvu okukhulunywa ngawo kakhulu
ekulandiseni kukaLuka kungenzeka wasuka eGibhithe
waya enyakatho wahamba emanzini avikelekile phaka-
thi kweKhupro ne-Asia Minor. Lapho esuka eMira, um-
shayeli womkhumbi owawugitshelwe uPawulu wayefu-
na ukuqhubeka aye entshonalanga—agudle emaphethe-
lweni eGrisi bese ekhuphuka agudle ugu olusentsho-
nalanga ye-Italiya. (IzE. 27:5, 6) Nokho, kwashintsha
lokho ngenxa yemimoya nenkathi yonyaka okwakuyiyo!



12 Kwabe sekuqhamuka enkulu inkinga: “isiphepho”

esivela enyakatho-mpumalanga. Bathola indawo yoku-

phephela isikhashana ‘esiqhingini esincane okuthiwa

iKhawuda,’ esiqhele ngamakhilomitha angaba ngu-65

emaThekwini Amahle. Noma kunjalo, umkhumbi wa-

wusengozini yokupheshulwa umoya uye eningizimu uze

uyophahlazeka ezindundumeni zesihlabathi sogu lwase-

Afrika. Esetatazela ezama ukugwema leyo ngozi, amati-

losi aphakamisa isikebhe esasidonswa umkhumbi asi-

ngenisa kuwo. Kwaba umzukuzuku ngoba cishe leso si-

kebhe sasigcwele amanzi. Ngemva kwalokho, ajuluka

aba manzi esezama ukubopha lo mkhumbi omkhulu,

awuzongolozela ngezintambo noma amaketanga ukuze

amapulangwe awo angahlukani. Ehlisa izinto zokuba-

mba useyili omkhulu futhi azabalaza ukuze agcine um-

khumbi uhamba naphezu kwaleso siphepho. Cabanga

nje indlela okumelwe ukuba kwakwethusa ngayo! Yonke

le mizamo ayisizanga kangako ngoba “isiphepho” sa-

qhubeka ‘siwuphephula ngamandla’ umkhumbi. Ngo-

suku lwesithathu, amatilosi alahla izindophi zomkhu-

mbi, mhlawumbe ukuze awugcine untanta.—IzE. 27:

14-19.

12. Ngemva kokusuka eKrethe, umkhumbi wabhekana naziphi izingozi,
futhi yini amatilosi ayenza ukuze azame ukugwema inhlekelele?

13 Kumelwe ukuba bonke babesaba, kodwa uPawu-

lu nayehamba nabo babenesibindi. Ngaphambidlana,

iNkosi yayiqinisekise uPawulu ukuthi wayeyonikeza

ubufakazi eRoma, futhi kamuva nengelosi yasigcizelela

leso sithembiso. (IzE. 19:21; 23:11) Noma kunjalo, isi-

phepho sasingazibekile phansi, sahlasela ubusuku nemi-

ni amasonto amabili. Ngenxa yokuthi lalina umvimbi

futhi kunenkungu ekhasa phansi eyase ivimbe uku-

khanya kwelanga nezinkanyezi, umshayeli akakwazanga

ukubona ukuthi umkhumbi ukuphi noma uqondephi.

Sasingekho ngisho nesikhathi sokudla. Ubani nje owaye-

ngacabangana nokudla kube kubhoke amakhaza, imvu-

la, ukucanuzelelwa inhliziyo kanye nokwesaba?
14 UPawulu wasukuma. Wabe esephinda isixwayi-

so ayesikhiphe ngaphambili, kodwa hhayi njengoku-

ngathi wayethi ‘Nginitshelile.’ Kunalokho, okwaku-

sanda kwenzeka kwakuwubufakazi bokuthi ayekushi-

lo kwakufanele kulalelwe. Wayesethi: “Manje ngitusa

kini ukuba nibe nesibindi, ngoba akukho mphefumulo

kini ozolahleka, umkhumbi kuphela.” (IzE. 27:21, 22)

13. Cishe sasinjani isimo emkhunjini uPawulu ayekuwo ngesikhathi ku-
nesiphepho?

14, 15. (a) Kungani uPawulu akhumbuza ababenaye emkhunjini ngesi-
xwayiso sakhe sangaphambili? (b) Singafundani esigijimini sethemba uPa-
wulu asinikeza?

Yeka indlela okumelwe ukuba lawo mazwi aziduduza

ngayo izilaleli zakhe! UPawulu naye kumelwe ukuba wa-

yejabule kakhulu ngokuthi uJehova wayemnike lesi sigi-

jimi sethemba ukuba asihlanganyele nabanye. Kubalu-

lekile ukuba sikhumbule ukuthi uJehova ukhathalela

wonk’ umuntu. Umuntu ngamunye ubalulekile kuye.

Umphostoli uPetru wabhala: “UJehova . . . akafisi uku-

ba kubhubhe namunye kodwa ufisa ukuba bonke baphe-

nduke.” (2 Pet. 3:9) Khona-ke, yeka ukuthi kuphuthuma

kangakanani ukuba sizame ukutshela abaningi ngango-

kunokwenzeka ngesigijimi sikaJehova sethemba! Uku-

phila kwabantu okuyigugu kusengozini.
15 Cishe uPawulu wayefakaze kwabaningi emkhunjini

‘ngethemba lesithembiso esenziwa uNkulunkulu.’ (IzE.

26:6; Kol. 1:5) Manje, njengoba base besengozini yo-

kuphihlizekelwa umkhumbi, uPawulu wayesengakwazi

ukubanika isisekelo esiqinile sethemba. Wathi: “Kulobu

busuku kuye kwema eduze kwami ingelosi . . . , yathi,

‘Ungesabi, Pawulu. Kumelwe ume phambi kukaKhesari,

futhi, bheka! uNkulunkulu ukunike bonke labo abaha-

mba nawe.’ ” UPawulu wabanxusa: “Ngakho-ke yibani

nesibindi, madoda; ngoba ngiyakholwa kuNkulunkulu

ukuthi kuzoba njengoba nje ngitsheliwe. Nokho, kume-

lwe siphonseke ogwini esiqhingini esithile.”—IzE. 27:

23-26.

“Bonke Bafika Ezweni Ngokuphepha”
(IzEnzo 27:27-44)

16 Ngemva kokuhlalela ovalweni amasonto amabili,

ngesikhathi umkhumbi usunduzwa umoya amakhilomi-

tha angaba ngu-870, kwathi gidi ematilosini, mhlawu-

mbe ngoba ezwa umsindo wamadlambi olwandle esha-

yeka ogwini oluseduze. Aphonsa amahange ukuze aba-

mbe umkhumbi ungapheshulwa umoya futhi ukuze aqo-

ndise ikhala lomkhumbi libheke ezweni uma engase

akwazi ukuwuyisa ogwini. Ngaleso sikhathi, azama uku-

wushiya umkhumbi kodwa amasosha awavimba. UPa-

wulu wathi esikhulwini sebutho nasemasosheni: “Nga-

phandle kokuba la madoda ahlale emkhunjini, ani-

nakusinda.” Njengoba umkhumbi wawusuhamba ka-

ngconywana, uPawulu wakhuthaza bonke ukuba ba-

dle, waphinde wabaqinisekisa ngokuthi bazosinda. Wabe

‘esebonga uNkulunkulu phambi kwabo bonke.’ (IzE. 27:

31, 35) Ngokwenza lowo mthandazo wokubonga, wabe-

kela uLuka, u-Aristarku namaKristu anamuhla isibone-

lo. Ingabe imithandazo yakho yasobala iyabakhuthaza

futhi ibaduduze abanye?
17 Ngemva komthandazo kaPawulu, ‘bonke baswabulu-

ka badla.’ (IzE. 27:36) Baphinde bawenza lula umkhumbi

16, 17. (a) Kwakwenzenjani lapho uPawulu ethandaza, futhi kwaba na-
muphi umphumela? (b) Isixwayiso sikaPawulu saba kanjani yiqiniso?

ngokuphonsa amasaka kakolweni olwandle ukuze ukwa-

zi ukuntanta kahle njengoba wawusondela ogwini. Lapho

sekusile, amatilosi anqamula amahange, athukulula izi-

ndophi zezigwedlo, akhuphulela useyili wangaphambili

emoyeni ukuze akwazi ukuwushayela kalula umkhumbi

lapho ewuyisa ogwini. Ingaphambili lomkhumbi labha-

jwa, mhlawumbe endundumeni yesihlabathi noma oda-

keni, ingemuva laphuka ngenxa yokushaywa amagagasi.

Amanye amasosha ayesefuna ukubulala iziboshwa ukuze

kungabibikho eseqayo, kodwa uJuliyu wangenela waku-

vimba lokho. Wathi bonke mabahlambe baye ogwini. Lo-

kho uPawulu ayekubikezele kwaba yiqiniso—bonke aba-

ngu-276 basinda. Yebo, “bonke bafika ezweni ngokuphe-

pha.” Kodwa babekuphi?—IzE. 27:44.

“Umusa Wobuntu Ongaphezu Kovamile”
(IzEnzo 28:1-10)

18 Abasinda bazithola sebesesiqhingini saseMelitha,

eningizimu yaseSisili. (Bheka ibhokisi elithi “Ikuphi

IMelitha?”) Abantu bakulesi siqhingi abakhuluma olu-

nye ulimi bababonisa “umusa wobuntu ongaphezu ko-

vamile.” (IzE. 28:2) Bababasela umlilo laba bantu aba-

ngabazi ababefikele ogwini lwabo bemanzi t
´
e futhi

18-20. Abantu baseMelitha bawubonisa kanjani “umusa wobuntu onga-
phezu kovamile,” futhi yisiphi isimangaliso uNkulunkulu asenza ngoPa-
wulu?

Ziningi iziqhingi okuye kwacatshangwa ukuthi ‘zi-
yiMelitha,’ lapho uPawulu aphahlazekelwa khona
umkhumbi. Omunye umbono uthi yisiqhingi esise-
duze neCorfu, esisogwini olusentshonalanga yeGrisi.
Okunye ukusikisela kusekelwe egameni elisetshenzi-
swa encwadini yezEnzo elihunyushwe ngokuthi “Me-
litha.” NgesiGreki, lelo gama lithi Me·li�te. Ngakho,
abanye baye bathi yiMelite Illyrica, manje eyaziwa
ngokuthi iMljet, eseduze kogu lwaseCroatia, oLwa-
ndle i-Adriatic.

Yiqiniso, izEnzo 27:27 ziyakhuluma ‘ngolwandle
lwase-Adriya,’ kodwa ngosuku lukaPawulu “i-Adri-
ya” yayiyindawo enkulu kunoLwandle i-Adriatic ya-
namuhla. Yayihlanganisa uLwandle i-Ionian nendawo
enkulu yolwandle olusempumalanga yeSisili nentsho-
nalanga yeKrethe, ehlanganisa nolwandle oluseduze
neMelitha yosuku lwethu.

Umkhumbi uPawulu ayehamba ngawo waphoqele-
ka ukuba usuke eKinidu uye ezansi eKrethe. Nge-
nxa yomoya waleso siphepho, akunakwenzeka ukuthi
umkhumbi wabe usujika waya kude endaweni esenya-
katho njengeMljet noma esiqhingini esiseduze ne-
Corfu. Ngakho indawo okungase kube iMelitha inga-
ba kude entshonalanga. Ngakho-ke isiqhingi saseMe-
litha, eningizimu yeSisili, kungenzeka yiyona ndawo
okwaphahlazekela kuyo umkhumbi.

IKUPHI IMELITHA?

beqhaqhazela. Umlilo wabasiza bafudumala. Wenza

kwenzeka nesimangaliso.
19 UPawulu wayefuna ukusiza. Ngakho waqoqa isixha

sezinsaba wasifaka emlilweni. Njengoba ezifaka, kwathu-

shuka inyoka enesihlungu yamluma isandla, yasibamba

ngq
´
ı. Abantu baseMelitha bacabanga ukuthi lokhu kwa-

kuwuhlobo oluthile lwesijeziso esivela konkulunkulu.�
20 Izakhamuzi ezabona ukuthi uPawulu ulunywe inyo-

ka zacabanga ukuthi ‘uzovuvukaliswa yisihlungu.’ Enye

incwadi ithi igama lolimi lokuqala elisetshenziswe lapha

“yigama lezokwelapha.” Akumangalisi ukuthi “uLuka

udokotela othandekayo” wayengalikhumbula kalula iga-

ma elinjalo. (IzE. 28:6; Kol. 4:14) UPawulu wayithinti-

tha leyo nyoka enesihlungu futhi akazange alimale.
21 Kule ndawo kwakuhlala uPhubhiliyu, isicebi esasi-

nezindawo. Kungenzeka ukuthi wayeyisikhulu esingum-

Roma esiqavile eMelitha. ULuka wamchaza ngokuthi

“indoda evelele yalesi siqhingi,” esebenzisa isiqu esifana

nesiye satholwa emibhalweni emibili eqoshiwe yaseMe-

� Ukuthi abantu babezazi izinyoka ezinjalo kubonisa ukuthi zake
zaba khona kulesi siqhingi. Namhlanje azisekho izinyoka eMeli-
tha. Kungenzeka ukuthi lokho kwabangelwa ushintsho olwenzeka
endaweni phakathi namakhulu eminyaka. Noma kungenzeka ukuthi
ukwanda kwabantu kulesi siqhingi kwazixosha izinyoka.

21. (a) Yiziphi ezinye zezibonelo zokunemba esizithola kulokhu kulandi-
sa kukaLuka? (b) Yisiphi isimangaliso uPawulu asenza, futhi saba namu-
phi umphumela kubantu baseMelitha?

litha. Wababungaza ngomusa izinsuku ezintathu oPawu-

lu nayehamba nabo. Nokho, uyise kaPhubhiliyu waye-

gula. Nalapha futhi uLuka usichaza ngokunembile isifo

sakhe. Wathi le ndoda ‘yayilele icindezelwe umkhuhla-

ne nesihudo,’ ekuchaza ngokuth
´
e ngqo okwakuyigulisa.

UPawulu wathandaza futhi wayibeka izandla, yayisiphu-

lukiswa. Zithintwe ngokujulile yilesi simangaliso, iza-

khamuzi zaletha abanye abantu abagulayo ukuze bazo-

phulukiswa, zaletha nezipho ukuze zinakekele izidingo

zikaPawulu nayehamba nabo.—IzE. 28:7-10.
22 Le ngxenye yohambo lukaPawulu ngomkhumbi esiye

sayicabangela kuze kube manje inembe kakhulu. Omunye

uprofesa wathi: “Ukulandisa kukaLuka . . . kungumbhalo

ocacile nochaza kahle kunayo yonke eBhayibhelini. Imi-

niningwane yako ephathelene nohambo lwasolwandle ine-

mbe kakhulu, nendlela achaza ngayo izimo zasempumala-

nga yeMedithera ishaya emhlolweni” kangangokuthi ku-

melwe ukuba yabhalwa isuselwa encwadini yomuntu ye-

zenzakalo zansuku zonke. Kungenzeka ukuthi uLuka

wayezibhala lezo zenzakalo njengoba ayehamba nompho-

stoli. Uma kunjalo, umlenze olandelayo walolu hambo

wamnika okuningi ayengabhala ngakho. Kwakuzokwenze-

kani kuPawulu uma ekugcineni befika eRoma? Asibone.

22. (a) Omunye uprofesa ukuncoma kanjani ukulandisa kukaLuka koha-
mbo lwaseRoma? (b) Sizofunda ngani esahlukweni esilandelayo?

UMKHUMBI onesithombe “samaDodana KaZeyusi,”

cishe okuwumkhumbi omkhulu othwala okusanhla-

mvu, uyasuka esiqhingini saseMelitha esiseMedithe-

ra uya e-Italiya. Cishe unyaka ka-59 C.E. Emkhunji-

ni kunomphostoli uPawulu—isiboshwa esigadiwe—na-

kholwa nabo uLuka no-Aristarku. (IzE. 27:2) Ngoku-

ngafani namatilosi omkhumbi, laba bavangeli abadingi

sivikelo emadodaneni kankulunkulu wamaGreki uZe-

yusi—amawele uCastor noPollux. (IzE. 28:11) Kunalo-

kho, uPawulu nahamba nabo bakhonza uJehova, owe-

nze kwaziwa ukuthi uPawulu uzofakazela iqiniso eRo-

ma futhi ame phambi kukaKhesari.—IzE. 23:11; 27:24.
2 Ngemva kwezinsuku ezintathu befikile eSirakhu-

se, umuzi omuhle waseSisili owawuthi awulingane ne-

Athene neRoma ngokubaluleka, umkhumbi wabo uya

eRegiyu, inhlonhlo ye-Italiya. Ngosizo lomoya ovela

1. Yikuphi ukuqiniseka uPawulu nahamba nabo abanakho, futhi ngani?

2, 3. Uhamba kanjani umkhumbi kaPawulu, futhi yikuphi ukusekelwa abe-
lokhu ekuthola kusukela ekuqaleni?

ISAHLUKO 27

‘Ukunikeza Ubufakazi Obuphelele’
UPawulu uyaqhubeka eshumayela yize eboshiwe eRoma

Isekelwe encwadini yezEnzo 28:11-31

eningizimu, umkhumbi uhamba amakhilomitha angu-

320 ubheke ePhutheyoli, itheku lase-Italiya (eseduze

neNaples yanamuhla) ngesikhathi esincane, bafike ngo-

suku lwesibili.—IzE. 28:12, 13.
3 UPawulu manje usemlenzeni wokugcina wohambo

lwaseRoma, lapho ezovela khona phambi koMbu-

si uNero. Kusukela ekuqaleni kuze kube sekugcine-

ni, ‘uNkulunkulu wenduduzo yonke’ ubelokhu enaye.

(2 Kor. 1:3) Njengoba sizobona, uNkulunkulu akaye-

ki ukumsekela; nentshiseko kaPawulu njengesithunywa

sevangeli ayidambi.

“UPawulu Wabonga UNkulunkulu, Wama Isibindi”
(IzEnzo 28:14, 15)

4 EPhutheyoli, uPawulu nayehamba nabo ‘bathola

abazalwane futhi babancenga ukuba bahlale nabo izi-

nsuku eziyisikhombisa.’ (IzE. 28:14) Yeka isibonelo esi-

hle kumaKristu sokungenisa izihambi! Akungabazeki

ukuthi labo bazalwane abanomoya wokungenisa iziha-

mbi bavuzwa ngokuphindiwe ngokomoya lapho bethola

isikhuthazo sikaPawulu nalabo ayehamba nabo. Kepha

kungani isiboshwa esasiqashiwe sanikezwa inkululeko

4, 5. (a) Yikuphi ukwamukelwa okwatholwa uPawulu nayehamba nabo
ePhutheyoli, futhi yini okungenzeka yabangela ukuba anikezwe inkulule-
ko engaka? (b) AmaKristu angazuza kanjani ngokuziphatha kwawo oku-
hle ngisho nalapho esejele?

engaka? Kungenzeka ukuthi onogada bamaRoma base

bemethemba lo mphostoli.
5 Ngokufanayo namuhla, lapho izinceku zikaJehova

zisemajele nasemakamu okuhlushwa, zivame ukuni-

kwa inkululeko namalungelo akhethekile ngenxa yoku-

ziphatha kwazo kobuKristu. Ngokwesibonelo, eRoma-

nia, indoda edonsa iminyaka engu-75 ngenxa yoku-

phanga yaqala ukutadisha iZwi likaNkulunkulu fu-

thi yenza izinguquko eziphawulekayo ebuntwini bayo.

Ngenxa yalokho iziphathimandla zasejele zayithuma

ukuba iye edolobheni—ingagadiwe—iyothenga izinto

zasejele! Yebo, ngaphezu kwakho konke, ukuziphatha

kwethu okuhle kukhazimulisa uJehova.—1 Pet. 2:12.
6 Lapho besuka ePhutheyoli, uPawulu nayehamba

nabo cishe bahamba amakhilomitha angaba ngu-50

beya eCapua ngoMgwaqo i-Aphiyo, oya eRoma. Lo

mgwaqo odumile wawugandaywe ngamatshe entaba-

mlilo amakhulu ayizicaba, futhi wawuthi uma uhamba

kuwo uyibone kahle indawo yase-Italiya futhi uma use-

zingxenyeni ezithile zawo, ulubone kahle noLwandle

LwaseMedithera. Wawuphinde udlule endaweni ena-

maxhaphozi ebizwa ngokuthi iPontine Marshes, eqhe-

6, 7. Abazalwane baseRoma balubonisa kanjani uthando olungaphezu ko-
luvamile?

le ngamakhilomitha angaba ngu-60 eRoma, lapho iSi-

gcawu sika-Aphiyo sasikhona. ULuka uthi, lapho aba-

zalwane eRoma “bezwa izindaba ngathi,” abanye beza

baze bafika eSigcawini, kanti abanye babelinde eTresi

Thaberne, okuyindawo yokuphumula eqhele ngamakhi-

lomitha angaba ngu-50 eRoma. Yeka uthando olunga-

phezu koluvamile!—IzE. 28:15.
7 ISigcawu sika-Aphiyo sasingeyona indawo ekahle

yokuphumula ezihambini ezikhathazwe yindlela.

UHorace, imbongi nombhali ongumRoma, uchaza lesi

Sigcawu ngokuthi “sasigcwele amatilosi nabanikazi be-

zindlu zezihambi abadelelayo.” Wabhala nokuthi “ama-

nzi akhona ayengcolile.” Waze wenqaba nokudlela kho-

na! Nokho, naphezu kwakho konke lokhu, iqembu la-

bazalwane elivela eRoma lakujabulela ukulinda uPawu-

lu nayehamba nabo ukuze libaphelezele ngokuphepha

kulo mlenze wokugcina wohambo lwabo.
8 Ukulandisa kuthi: “Lapho ebabona [abafowabo],

uPawulu wabonga uNkulunkulu, wama isibindi.” (IzE.

28:15) Yebo, ukubabona nje kukodwa laba bafowabo

abathandekayo, abanye babo ayebazi, kwamqinisa futhi

kwamduduza. Kungani uPawulu abonga uNkulunku-

lu? Wayazi ukuthi uthando olungenabugovu luyisithelo

8. Kungani uPawulu abonga uNkulunkulu ‘lapho ebona’ abafowabo?

somoya. (Gal. 5:22) Nanamuhla, umoya ongcwele ushu-

kumisa amaKristu ukuba azidele ngenxa yabanye futhi

aduduze labo abaswele.—1 Thes. 5:11, 14.
9 Ngokwesibonelo, umoya ongcwele ubangela labo

abasabela kuwo ukuba bamukele ababonisi abajikeleza-

yo, izithunywa zevangeli ezivakashile nezinye izinceku

zesikhathi esigcwele, iningi lazo eliye lenza ukuzidela

okukhulu ukuze likhonze uJehova ngokwengeziwe. Zi-

buze: ‘Ingabe ngingakwenza okwengeziwe ukuze ngise-

kele ukuhambela kombonisi wesifunda, mhlawumbe

ngokumbonisa umoya wokupha yena kanye nomkakhe

uma eshadile? Ngingahlela yini ukusebenza nabo ensi-

mini?’ Ngokwenza lokhu, ungase uthole isibusiso esice-

bile. Ngokwesibonelo, cabanga ngenjabulo abazalwane

baseRoma ababa nayo njengoba belalele uPawulu naye-

hamba nabo belandisa ngokunye kokuhlangenwe nakho

kwabo okwakhayo.—IzE. 15:3, 4.

“Kukhulunywa Kabi Ngalo Kuyo Yonke Indawo”
(IzEnzo 28:16-22)

10 Lapho ekugcineni leli qembu lezihambi lifika eRo-

ma “uPawulu wavunyelwa ukuba ahlale yedwa nesosha

9. Singawubonisa kanjani umoya owaboniswa abazalwane abahlangabeza
uPawulu?

10. Wayehlezi kanjani uPawulu eRoma, futhi yini ayenza ngokushesha
nje ngemva kokufika kwakhe?

elalimqaphile.” (IzE. 28:16) Ukuze iziboshwa ezazibo-

shelwa endlini zingeqi, ngokuvamile iketanga ezazibo-

shwa ngalo laliboshelwa kunogada wazo. Ngisho ebo-

shwe kanjalo, uPawulu wayengummemezeli woMbuso,

futhi lelo ketanga lalingeke limthulise. Ngemva koku-

phumula izinsuku ezintathu, wabizela ndawonye ama-

doda avelele kumaJuda eRoma ukuze azethule kuwo

futhi awanikeze ubufakazi.
11 UPawulu wathi: “Madoda, bafowethu, nakuba ngi-

ngenzanga lutho oluphambene nabantu noma amasiko

okhokho bethu, eJerusalema nganikelwa ezandleni za-

maRoma njengesiboshwa. Wona, ngemva kokuphenya,

ayefisa ukungikhulula, ngoba sasingekho isizathu soku-

ba ngibulawe. Kodwa lapho amaJuda eqhubeka ephi-

kisana nakho, ngaphoqeleka ukuba ngidlulisele icala

kuKhesari, kodwa kungenjengokungathi nginokuthile

engimangalela ngakho isizwe sakithi.”—IzE. 28:17-19.
12 Ngokubiza izilaleli zakhe ezingamaJuda ngokuthi

“bafowethu,” uPawulu wayezama ukuthola lokho aba-

vumelana ngakho futhi asuse noma yiluphi ubandlulu-

lo okungenzeka zazinalo. (1 Kor. 9:20) Waphinde wa-

kucacisa ukuthi wayengezelanga ukuzowasola, kodwa

11, 12. Ngesikhathi ekhuluma namaJuda, uPawulu wazama kanjani
ukususa ubandlululo okungenzeka ayenalo?

wayezele ukuzovela phambi kukaKhesari. Nokho, um-

phakathi wamaJuda wawuyeshwama eyokuthi uPawulu

wayedlulisele icala kuKhesari. (IzE. 28:21) Kwakwenzi-

wa yini ukuba amaJuda aseJudiya angawatsheli amaJu-

da aseRoma ngalokhu? Enye incwadi ithi: “Kumelwe

ukuba umkhumbi kaPawulu wawuphakathi kweyoku-

qala eyafika e-Italiya ngemva kobusika, futhi abameleli

beziphathimandla zamaJuda eJerusalema babengakafi-

ki, ingakafiki nencwadi ekhuluma ngaleli cala.”
13 UPawulu wabe esethula isigijimi soMbuso ngendle-

la eyayizokwenza zibe nelukuluku nakanjani izivaka-

shi zakhe ezingamaJuda. Wathi: “Ngempela ngenxa

yalokhu ngacela ukuba nginibone futhi ngikhulume

nani, ngoba ngenxa yethemba lika-Israyeli nginaleli ke-

tanga engiboshwe ngalo.” (IzE. 28:20) Lelo themba lali-

phathelene noMesiya noMbuso wakhe, njengoba ushu-

nyayelwa yibandla lobuKristu. Abadala abangamaJuda

bamphendula: “Sikucabangela njengokufanelekile uku-

zwa kuwe ukuthi iyini imibono yakho, ngoba ngempe-

la ngokuqondene naleli hlelo siyazi ukuthi kukhulu-

nywa kabi ngalo kuyo yonke indawo.”—IzE. 28:22.
14 Lapho sithola ithuba lokuhlanganyela izindaba ezi-

13, 14. UPawulu wasethula kanjani isigijimi soMbuso, futhi singasili-
ngisa kanjani isibonelo sakhe?

nhle nabanye, singalingisa uPawulu ngokusebenzisa

amazwi noma imibuzo eshukumisa ingqondo ukuze si-

vuse isithakazelo. Ukusikisela okuhle kungatholakala

ezincwadini ezinjengethi Ukubonisana NgemiBhalo nethi

Zuza Emfundweni YeSikole Senkonzo Esingokwasezulwini.

Ingabe uzisebenzisa kahle lezi zinsiza-kufundisa zeBha-

yibheli?

‘Ukunikeza Ubufakazi Obuphelele’—Isibonelo Kithi
(IzEnzo 28:23-29)

15 Ngosuku ayelukhethile, amaJuda ‘afika ngamanani

amakhulu’ endaweni uPawulu ayehlala kuyo. Wawacha-

zela indaba “ngokunikeza ubufakazi obuphelele ngo-

mbuso kaNkulunkulu nangokusebenzisa ikhono loku-

kholisa kubo ngoJesu esusela emthethweni kaMose na-

kubaProfethi, kusukela ekuseni kwaze kwahlwa.” (IzE.

28:23) Zine izinto ezigqamile ebufakazini bukaPawulu.

Eyokuqala, wagxila eMbusweni kaNkulunkulu. Eyesibi-

li, wazama ukubamba izinhliziyo zezilaleli zakhe ‘ngo-

kusebenzisa ikhono lokukholisa.’ Eyesithathu, waboni-

sana nazo ngemiBhalo. Eyesine, wabonisa isimo se-

ngqondo sokuzidela, wafakaza kubo “kusukela ekuseni

kwaze kwahlwa.” Yeka isibonelo esihle kithi! Waba

yini umphumela? ‘Abanye baqala ukukholwa,’ kodwa

15. Yiziphi izinto ezine ezigqamile ebufakazini bukaPawulu?

abanye abazange. Kwaqubuka ukungezwani phakathi

kwabo, futhi uLuka ubika ukuthi ‘bamuka.’—IzE. 28:

24, 25a.
16 Lokhu kusabela akuzange kummangaze uPawulu

ngoba kwakuvumelana neziprofetho zeBhayibheli futhi

kuyinto ayijwayele. (IzE. 13:42-47; 18:5, 6; 19:8, 9) Nga-

kho, kulezo zivakashi zakhe ezase zihamba futhi zinga-

zange zisabele kahle, uPawulu wathi: “Umoya ongcwe-

le wakhuluma ngokufanele ngo-Isaya umprofethi ko-

khokho benu, uthi, ‘Yana kulaba bantu uthi: “Ukuzwa,

niyokuzwa kodwa anisoze naqonda; futhi, ukubheka,

niyobheka kodwa anisoze nabona. Ngoba inhliziyo ya-

laba bantu isilukhuni.” ’ ” (IzE. 28:25b-27) Igama lolimi

lokuqala elihunyushwe ngokuthi ‘-lukhuni’ lisho inhli-

ziyo “ewugqinsi” noma “ekhuluphele,” okubangela uku-

ba isigijimi soMbuso singangeni ngaphakathi kuyo.

(IzE. 28:27, umbhalo waphansi we-Reference Bible) Yeka

isimo esiyinhlekelele!
17 Ngokungafani nezilaleli zakhe ezingamaJuda, uPa-

wulu waphetha ngokuthi ‘izizwe ziyolalela ngokuqini-

sekile.’ (IzE. 28:28; IHu. 67:2; Isaya 11:10) Ngempela, lo

mphostoli wayengakhuluma ngegunya ngale ndaba ngo-

16-18. Kungani ukungasabeli kahle kwamaJuda aseRoma kungazange
kummangaze uPawulu, futhi kufanele sizizwe kanjani lapho isigijimi se-
thu senqatshwa?

ba wayezibonele ngawakhe abeZizwe abaningi besabe-

la esigijimini soMbuso!—IzE. 13:48; 14:27.
18 NjengoPawulu, masingacasuki lapho abantu benqa-

ba izindaba ezinhle. Angithi siyazi ukuthi bambalwa

abantu abayothola indlela eya ekuphileni. (Math. 7:13,

14) Ngaphezu kwalokho, lapho abathambekele ngoku-

fanele bamukela ukukhulekela kweqiniso, masijabule

futhi sibamukele ngazo zombili.—Luka 15:7.

‘Ukushumayela Umbuso KaNkulunkulu’
(IzEnzo 28:30, 31)

19 ULuka uphetha ukulandisa kwakhe ngephuzu eli-

hle nelijabulisa kakhulu, ethi: “[UPawulu] wahlala imi-

nyaka emibili ephelele endlini yakhe eqashiwe, fu-

thi wayebamukela ngomusa bonke ababengena beze

kuye, eshumayela kubo umbuso kaNkulunkulu futhi

efundisa izinto ngeNkosi uJesu Kristu ngenkululeko

yokukhuluma enkulu kakhulu, ngaphandle kwesithi-

yo.” (IzE. 28:30, 31) Yeka isibonelo esihle kakhulu so-

kungenisa izihambi, ukholo nentshiseko!
20 Omunye walabo bantu uPawulu abamukela ngo-

musa kwakungu-Onesimu, isigqila esasibaleke eKolose.

UPawulu wasiza u-Onesimu ukuba abe ngumKristu,

19. UPawulu wasisebenzisa kanjani isikhathi asichitha endlini eqashiwe?

20, 21. Yisho izibonelo zalabo abazuza enkonzweni kaPawulu eRoma.

kamuva u-Onesimu waba umfowabo kaPawulu “othe-

mbekile nothandekayo.” Eqinisweni, uPawulu wamcha-

za ngokuthi ‘umntanami engimzele.’ (Kol. 4:9; Filem. 10-

12) Yeka indlela okumelwe ukuba u-Onesimu wayemkhu-

thaza ngayo uPawulu!�
21 Kunabanye futhi abazuza esibonelweni esihle sika-

Pawulu. Ebhalela abaseFilipi, wathi: “Izindaba zami ziye

zaphumela ekuqhubekeleni phambili kwezindaba ezi-

nhle kunokuba kube ngenye indlela, kangangokuthi uku-

boshwa kwami sekwaziwa obala ebuhlotsheni noKristu

phakathi kwabo bonke abaQaphi Bombusi nabo bonke

abanye; futhi iningi labazalwane eNkosini, njengoba lizi-

zwa linesibindi ngenxa yokuboshwa kwami etilongweni,

libonisa isibindi esikhulu nangokwengeziwe sokukhulu-

ma izwi likaNkulunkulu ngokungesabi.”—Fil. 1:12-14.
22 UPawulu wasisebenzisa kahle isikhathi ayevalelwe

ngaso eRoma, wabhala izincwadi ezibalulekile manje

eziyingxenye yemiBhalo YamaKristu YesiGreki.� Ngo-

� UPawulu wayefuna ukuqhubeka ehlala no-Onesimu, kodwa lo-
khu kwakuyosho ukwephula umthetho waseRoma nokungawahloni-
phi amalungelo kaFilemoni ongumKristu, owayeyinkosi ka-Onesimu.
Ngakho u-Onesimu waphindela kuFilemoni ephethe incwadi evela
kuPawulu eyayikhuthaza uFilemoni ukuba amukele isigqila sakhe
ngomusa, njengomfowabo ongokomoya.—Filem. 13-19.
� Bheka ibhokisi elithi “Izincwadi Ezinhlanu Ezalotshwa UPawulu

Ngesikhathi Eboshwe Okokuqala ERoma,” ekhasini 430.

22. UPawulu wasisebenzisa kanjani isikhathi ayeboshwe ngaso eRoma?

kuthakazelisayo, encwadini yakhe eya kwabase-Efesu,

wasebenzisa izembatho zesosha laseRoma ukuze afane-

kise izembatho ezingokomoya zamaKristu. (Efe. 6:11-

17) Mhlawumbe lo mcabango wamfikela ngesikhathi

ebuka isosha elalimqaphile. (IzE. 28:16) Sifundani ku-

lokhu? Uma sinaka, singayithola imifanekiso emihle

ezintweni eziphambi kwethu.
23 Ngesikhathi akhululwa ngaso, esingashiwongo

encwadini yezEnzo, uPawulu wayesechithe iminyaka

ethi ayibe mine eboshiwe—emibili eKhesariya nemibi-

li eRoma.� (IzE. 23:35; 24:27) Kodwa wayesalokhu eno-

mbono omuhle, enza konke angakwenza enkonzweni

kaNkulunkulu. Ngokufanayo, izinceku eziningi zikaJe-

hova namuhla ziye ziye zayilondoloza injabulo yazo fu-

thi zaqhubeka zishumayela nakuba ziboshwe ngoku-

ngafanele ngenxa yokholo lwazo. Cabanga ngesibonelo

sika-Adolfo, owaboshwa eSpain ngenxa yokungathathi-

hlangothi kwakhe kobuKristu. Isikhulu esithile sathi

kuye, “Uyasimangaza wena. Besilokhu sikuhlupha ka-

khulu, kodwa lapho siqinisa isandla, bekuba yilapho

umomotheka kakhulu futhi ukhuluma ngomusa.”

� Bheka ibhokisi elithi “Ukuphila KukaPawulu Ngemva Kuka-
61 C.E.,” ekhasini 432.

23, 24. NjengoPawulu, amaKristu amaningi namuhla aye asibonisa ka-
njani isimo sengqondo esiqondile naphezu kokuba eboshwe ngokungafa-
nele?

Ezinhlanu zezincwadi zikamphostoli uPawulu zalo-
tshwa cishe ngo-60 kuya ku-61 C.E. ngesikhathi ebo-
shwe okokuqala eRoma. Encwadini eya kuFilemoni,
umfowabo ongokomoya, uPawulu uchaza ukuthi isi-
gqila sikaFilemoni esasibalekile, u-Onesimu, sase si-
ngumKristu. UPawulu wayenguyise ongokomoya ka-
Onesimu futhi wamphindisela emuva kumnikazi ese-
ngumKristu nakuba ayeyisigqila ‘esasingenalusizo nga-
phambili.’—Filem. 10-12, 16.

Encwadini eya kwabaseKolose, uPawulu uveza ukuthi
u-Onesimu ‘wayephuma phakathi’ kwabo. (Kol. 4:9)
U-Onesimu nomKristu ayekanye naye uThikhiku, baba
nelungelo lokuhambisa zombili lezi zincwadi okukhu-
lunywe ngazo ngenhla kanye naleyo uPawulu ayibhale-
la abase-Efesu.—Efe. 6:21.

Lapho ebhalela abaseFilipi, uPawulu ubatshela ‘ngo-
kuboshwa kwakhe etilongweni’ nangesimo sika-Epha-
frodithu, okunguyena owahambisa le ncwadi. AbaseFi-
lipi babethumele u-Ephafrodithu ukuba ayosiza uPa-
wulu. Kodwa wagula wabangwa nezibi. Wayecindeze-
lwe nawukuthi abaseFilipi ‘bezwa ukuthi wayegula.’
Ngakho uPawulu wabatshela ukuba bawazise “amado-
da alolu hlobo.”—Fil. 1:7; 2:25-30.

Incwadi eya kumaHebheru yalotshelwa amaKristu

IZINCWADI EZINHLANU EZALOTSHWA
UPAWULU NGESIKHATHI EBOSHWE

OKOKUQALA EROMA

24 Ngokuhamba kwesikhathi, u-Adolfo wayesethe-

njwa kangangokuthi isitokisi sakhe sasishiywa sivuli-

we. Amasosha ayemvakashela ezobuza ngeBhayibheli.

Omunye wonogada wayeze ayofundela iBhayibheli esi-

tokisini sakhe, u-Adolfo aqaphe ukuba angabonwa. Ku-

sho ukuthi yisiboshwa “esasigada” unogada! Kwangathi

isibonelo esinjalo esihle soFakazi abathembeke njenga-

lona singasishukumisela ukuba sibonise “isibindi esi-

khulu nangokwengeziwe sokukhuluma izwi likaNkulu-

nkulu ngokungesabi,” ngisho nangaphansi kwezimo ezi-

nzima.
25 Umphostoli kaKristu oboshelwe endlini ‘ushuma-

yela umbuso kaNkulunkulu’ kubo bonke abamvaka-

shelayo—yeka isiphetho esithinta inhliziyo sencwa-

di yezEnzo egcwele izigigaba! Esahlukweni sokuqala,

25, 26. Eminyakeni engaphansana nje kwengu-30, yisiphi isiprofetho esi-
mangalisayo uPawulu asibona sigcwaliseka, futhi sesigcwaliseke ngezinga
elingakanani osukwini lwethu?

angamaHebheru eJudiya. Nakuba le ncwadi ingamga-
guli ngegama umlobi wayo, ubufakazi bubonisa ukuthi
kwakunguPawulu. Ilotshwe ngendlela yakhe yokuloba.
UPawulu uthumela imikhonzo evela e-Italiya futhi
ukhuluma ngoThimothewu owayenaye eRoma.—Fil.
1:1; Kol. 1:1; Filem. 1; Heb. 13:23, 24.

Cishe ngo-61 C.E., uPawulu wavela phambi koMbu-
si uNero okubonakala sengathi wamthola engenaca-
la. Akukuningi esikwaziyo okwenziwa yilo mphostoli
ngemva kwalokho. Uma aya eSpaniya njengoba ayehle-
lile, kwakuyoba phakathi nalesi sikhathi. (Roma 15:28)
Cishe ngo-95 C.E., uClement waseRoma wabhala uku-
thi uPawulu waya “emajukujukwini eNtshonalanga.”

Ezincwadini zikaPawulu ezintathu azibhala ngemva
kokukhululwa kwakhe—eyoku-1 neyesi-2 Thimothewu
nekaThithu—sithola ukuthi waya eKrethe, eMakedo-
niya, eNikopholi naseTrowa. (1 Thim. 1:3; 2 Thim.
4:13; Thithu 1:5; 3:12) Mhlawumbe kuseNikopholi,
eGrisi, lapho aphinde waboshwa khona. Kungakhatha-
liseki ukuthi waboshwa ekuphi, cishe ngo-65 C.E. wa-
yesephinde wavalelwa etilongweni laseRoma. Kodwa
kulokhu uNero wayengeke ambonise musa. Nebala, la-
pho umlilo ucekela phansi umuzi ngo-64 C.E., uNero
—ngokusho kwesazimlando esingumRoma uTacitus—
wabheca amaKristu ngecala futhi waqala umbhidla-
ngo wokuwashushisa ngonya.

Encwadini yesibili uPawulu ayibhalela uThimothe-
wu, wamcela yena noMarku ukuba beze ngokushesha
ngoba wayebona ukuthi usezokufa. Siyaphawuleka isi-
bindi sikaLuka no-Onesiforu ababeka ukuphila kwabo
engozini ukuze baduduze uPawulu. (2 Thim. 1:16, 17;
4:6-9, 11) Eqinisweni, ukuvuma obala ukuthi ungum-

UKUPHILA KUKAPAWULU
NGEMVA KUKA-61 C.E.

sifunde ngomyalo uJesu awunika abalandeli bakhe

lapho ethi: “Nizokwamukela amandla lapho umoya

ongcwele ufika phezu kwenu, futhi nizoba ofakazi bami

eJerusalema nakulo lonke elaseJudiya neSamariya na-

sezingxenyeni ezikude kakhulu zomhlaba.” (IzE. 1:8)

Manje, ngemva kweminyaka engaphansi kwengu-30,

lesi sigijimi soMbuso sase ‘sishunyayelwe kuyo yonke

indalo engaphansi kwezulu.’� (Kol. 1:23) Yeka ubufaka-

zi bamandla omoya kaNkulunkulu!—Zak. 4:6.
26 Namuhla, wona lowo moya ofanayo uye waseke-

la abafowabo bakaKristu abasasele, kanye nabanga-

ne babo ‘bezinye izimvu,’ ukuba baqhubeke ‘benikeza

ubufakazi obuphelele ngombuso kaNkulunkulu’ ema-

zweni angaphezu kwangu-230! (Joh. 10:16; IzE. 28:23)

Ingabe wena uhlanganyela ngokugcwele kulowo msebe-

nzi?

� Bheka esithi “Izindaba Ezinhle ‘Zashunyayelwa Kuyo Yonke Inda-
lo,’ ” ekhasini 434.

Kristu kwakuwukuzibeka ethubeni lokuboshwa noku-
bulawa ngesihluku. Cishe uPawulu wafel’ ukholo nge-
mva nje kokubhala incwadi yakhe yokugcina eya ku-
Thimothewu cishe ngo-65 C.E. Kubikwa ukuthi kwa-
Nero lo wafa kabuhlungu ngemva kweminyaka engaba
mithathu uPawulu efele ukholo.



Cishe ngo-61 C.E., ngesikhathi umphostoli uPawu-
lu eboshwe eRoma, wathi ‘izindaba ezinhle’ zase ‘zi-
shunyayelwe kuyo yonke indalo engaphansi kwezulu.’
(Kol. 1:23) Kufanele siwaqonde kanjani lawo mazwi?

Kubonakala sengathi ngala mazwi anomqondo oba-
nzi, uPawulu wayechaza indlela ‘izindaba ezinhle’ eza-
se zisabalele ngayo. Ngokwesibonelo, ngekhulu lesi-
ne B.C.E., u-Alexander Omkhulu wayesedle i-Asiya
waze wayofika emngceleni waseNdiya. Ngo-55 B.C.E.,
uJulius Caesar wayesehlasele iBrithani, kwathi ngo-
43 C.E., uKlawudiyu wayesethathe ingxenye engaseni-
ngizimu yaleso siqhingi wayifaka ngaphansi koMbuso
WaseRoma. IMpumalanga Ekude nayo yayaziwa, kwa-
zise yayinosilika omuhle.

Ingabe izindaba ezinhle zase zishunyayelwe eBritha-
ni, eChina naseMpumalanga Ekude? Akubonakali ku-
njalo. Lapho uPawulu ebhalela abaseKolose, waye-
ngakawufinyeleli umgomo wakhe ayewusho cishe ngo-
56 C.E. wokushumayela eSpaniya, ‘indawo eyayingaka-
thintwa’ ngaleso sikhathi. (Roma 15:20, 23, 24) Noma
kunjalo, cishe ngo-61 C.E. isigijimi soMbuso sase sazi-
wa kabanzi. Noma ngabe kwakungenjalo, sase sisaka-
zekele ezindaweni ezihlala amaJuda namaproselithe
ayebhapathizwe ngePhentekoste lika-33 C.E. nasema-
zweni ahanjelwa abaphostoli bakaJesu.—IzE. 2:1, 8-11,
41, 42.

IZINDABA EZINHLE
“ZASHUNYAYELWA KUYO YONKE INDALO”

���������������������������������������������������������������������������������������������������������������������������������������������������������������������������������������������������������������������������������������

434 ‘UKUNIKEZA UBUFAKAZI OBUPHELELE’ NGOMBUSO KANKULUNKULU



ANIKEZA ubufakazi ngentshiseko. Izinhliziyo zawo

zaziwashukumisela ukuba amukele usizo nesiqondi-

so somoya ongcwele. Ukushushiswa akuwathulisanga.

UNkulunkulu wawabusisa ngokucebile. Konke lokhu

kwenzeka kumaKristu okuqala, njengoba nje kwenze-

ka koFakazi BakaJehova namuhla.
2 Akungabazeki ukuthi ukulandisa okuqinisa ukho-

lo kwezigigaba ezisencwadini yeBhayibheli yezEnzo

ZabaPhostoli kukukhuthazile! Kuyingqayizivele ngo-

ba kuwukuphela komlando wamaKristu okuqala

ophefumulelwe uNkulunkulu.
3 Incwadi yezEnzo ikhuluma ngabantu abangu-

95 ababevela emazweni angu-32, emizini engu-54

1. Yikuphi ukufana okukhona phakathi kwamaKristu okuqala noFakazi
BakaJehova namuhla?
2, 3. Yini ephawuleka ngokukhethekile ngencwadi yezEnzo?

ISAHLUKO 28

“Ezingxenyeni Ezikude
Kakhulu Zomhlaba”

OFakazi BakaJehova baqhuba
umsebenzi owaqalwa abalandeli

bakaJesu Kristu ekhulwini lokuqala
leNkathi yethu Evamile

naseziqhingini ezingu-9. Iyindaba ehlaba umxhwe-

le yabantu—abantu abavamile, abashisekeli benkolo

abaqhoshayo, ababusi abazikhukhumezayo nabashu-

shisi abangenangqondo. Ngaphezu kwakho konke, ila-

ndisa ngabafowethu nodade bekhulu lokuqala, aba-

ngabhekananga nje kuphela nezinselele ezivamile zo-

kuphila kodwa futhi bashumayela izindaba ezinhle

ngentshiseko.
4 Sekudlule iminyaka ecishe ibe izinkulungwane ezi-

mbili kwaba khona abaphostoli abashisekayo uPetru

noPawulu, udokotela othandekayo uLuka, uBarna-

ba ophanayo, uStefanu onesibindi, uDorka onomusa,

uLidiya ongenisa izihambi nabanye ofakazi abaningi

abathembekile. Noma kunjalo sinobuhlobo obukhe-

thekile nabo. Ngani? Ngoba senza umsebenzi ofana-

yo wokwenza abafundi. (Math. 28:19, 20) Yeka isibu-

siso okuyiso ukuhlanganyela kuwo!
5 Cabanga ngomyalo uJesu awunika abalandeli ba-

khe. Wathi: “Nizokwamukela amandla lapho umo-

ya ongcwele ufika phezu kwenu, futhi nizoba ofaka-

zi bami eJerusalema nakulo lonke elaseJudiya ne-

4. Kungani sinobuhlobo obukhethekile nabantu abanjengomphostoli uPa-
wulu, uDorka nabanye ofakazi abathembekile basendulo?
5. Abalandeli bakaJesu bokuqala baqala kuphi ukushumayela?

Samariya nasezingxenyeni ezikude kakhulu zomhla-

ba.” (IzE. 1:8) Okokuqala, umoya ongcwele wani-

ka abafundi amandla okuba ofakazi “eJerusalema.”

(IzE. 1:1–8:3) Ngemva kwalokho, beqondiswa umo-

ya, bashumayela “kulo lonke elaseJudiya neSamari-

ya.” (IzE. 8:4–13:3) Kamuva baqala ukuyisa izindaba

ezinhle “nasezingxenyeni ezikude kakhulu zomhlaba.”

—IzE. 13:4–28:31.
6 Abafowethu bekhulu lokuqala babengenalo iBha-

yibheli eliphelele ababengalisebenzisa lapho benikeza

ubufakazi. IVangeli likaMathewu lalingekho kwaze

kwaba cishe ngo-41 C.E. Ezinye zezincwadi zikaPawu-

lu zalotshwa ngaphambi kokuba izEnzo ziqedwe, ci-

she ngo-61 C.E. Kodwa amaKristu okuqala ayengena-

wo ngisho namakhophi awo siqu emiBhalo Engcwele

ephelele, engenazo nezincwadi ayengazishiyela abantu

abanesithakazelo. Ngaphambi kokuba abe abafundi

bakaJesu, amaKristu angamaJuda ayezwe imiBhalo

YesiHebheru ifundwa esinagogeni. (2 Kor. 3:14-16)

Kodwa nawo kwakudingeka abe abafundi abakhuthe-

le ngoba cishe kwakudingeka ayibambe ngekhanda

imiBhalo.

6, 7. Enkonzweni yethu, yini esinayo amakholwa ekhulu lokuqala ayenge-
nayo?

7 Namuhla, iningi lethu linawo amaBhayibheli ne-
nqwaba yezincwadi zeBhayibheli. Senza abafundi
ngokumemezela izindaba ezinhle emazweni angaphe-
zu kuka-230 ngezilimi eziningi.

Umoya Ongcwele Wabanika Amandla
8 Lapho uJesu ethuma abafundi bakhe ukuba babe

ofakazi, wabatshela: “Nizokwamukela amandla la-
pho umoya ongcwele ufika phezu kwenu.” Beqondi-
swa umoya kaNkulunkulu, noma amandla asebe-
nzayo, abalandeli bakaJesu babeyogcina bekhonza
njengofakazi emhlabeni wonke. Ngomoya ongcwele,
uPetru noPawulu baphulukisa, bakhipha amademo-
ni baze bavusa nabafileyo! Nokho, amandla omo-
ya ongcwele abawathola ayenenjongo ebaluleke na-
kakhulu. Asiza abaphostoli nabanye abafundi uku-
ba badlulisele kwabanye ulwazi olunembile olunike-
za ukuphila okuphakade.—Joh. 17:3.

9 Ngosuku lwePhentekoste lika-33 C.E., abafundi
bakaJesu bakhuluma “ngezinye izilimi, njengoba nje
umoya wawubanika ukuba bakhulume.” Ngakho ba-
8, 9. (a) Umoya ongcwele wasiza abafundi bakaJesu ukuba benzeni?
(b) Yini inceku ethembekile eyikhiqizayo ngosizo lomoya kaNkulunkulu?

kwazi ukunikeza ubufakazi “ngezinto ezinhle kakhu-
lu zikaNkulunkulu.” (IzE. 2:1-4, 11) Namuhla asi-
khulumi ngokuyisimangaliso ngezilimi. Kodwa ngo-
sizo lomoya kaNkulunkulu, inceku ethembekile
ikhiqiza izincwadi zeBhayibheli ngezilimi eziningi.
Ngokwesibonelo, kunyatheliswa izigidi zomagazini
INqabayokulinda ne-Phaphama! nyanga zonke. Konke
lokhu kusenza sikwazi ukukhuluma “ngezinto ezi-
nhle kakhulu zikaNkulunkulu” nabantu bazo zonke
izizwe, izinhlanga nezilimi.—IsAm. 7:9.

10 Kusukela ngo-1989 inceku ethembekile iye yagxi-
la ekwenzeni ukuba INguqulo Yezwe Elisha YemiBha-
lo Engcwele itholakale ngezilimi eziningi. Leli Bha-
yibheli selihunyushwe ngezilimi eziningi futhi se-
kunyatheliswe amashumi ezigidi zalo—futhi kuseza
ezinye eziningi. NguNkulunkulu nomoya wakhe ku-
phela obengaphumelelisa le mizamo.

11 Izincwadi zoFakazi BakaJehova ziye zahunyu-
shelwa ezilimini ezingaphezu kuka-470. Umsebenzi
10. Yini eye yenziwa mayelana nokuhunyushwa kweBhayibheli kusukela
ngo-1989?
11. Yini eye yenziwa mayelana nokuhunyushwa kwezincwadi zoFakazi?

wokuhumusha wenziwa amakhulu ezisebenzi zo-

kuzithandela ezingamaKristu emazweni angaphe-

zu kuka-130. Akumelwe kusimangaze lokhu ngoba

ayikho enye inhlangano emhlabeni eholwa umoya

ongcwele ‘ekunikezeni ubufakazi obuphelele’ emhla-

beni wonke ngoJehova uNkulunkulu, ngeNkosi ya-

khe enguMesiya nangoMbuso wasezulwini omisiwe!

—IzE. 28:23.

12 Lapho uPawulu enikeza ubufakazi kumaJuda na-

kwabeZizwe e-Antiyokiya yasePhisidiya, “labo aba-

bethambekele ngokufanele ekuphileni okuphakade

baba ngamakholwa.” (IzE. 13:48) Njengoba uLu-

ka ephetha incwadi yezEnzo, uPawulu ‘ushumayela

umbuso kaNkulunkulu ngenkululeko yokukhuluma

enkulu kakhulu, ngaphandle kwesithiyo.’ (IzE. 28:

31) Ushumayela kuphi lo mphostoli? ERoma—inhlo-

ko-dolobha yombuso wezwe! Kungakhathaliseki uku-

thi ngezinkulumo noma ngezinye izindlela, abalande-

li bakaJesu bokuqala bashumayela besizwa umoya

ongcwele nesiqondiso sawo.

12. Yini eyasiza uPawulu namanye amaKristu ukuba benze umsebenzi wo-
kunikeza ubufakazi?

Ukukhuthazela Naphezu Kokushushiswa
13 Lapho abafundi bakaJesu bokuqala beshushi-

swa, bacela isibindi kuJehova. Waba yini umphume-

la? Bagcwaliswa ngomoya ongcwele, bathola ama-

ndla okukhuluma izwi likaNkulunkulu ngesibindi.

(IzE. 4:18-31) Nathi sithandazela ukuhlakanipha na-

mandla okuqhubeka sifakaza naphezu kokushushi-

swa. (Jak. 1:2-8) Ngenxa yokuthi sibusiswa uNkulu-

nkulu futhi sisizwa umoya wakhe, siyaqhubeka si-

shumayela ngoMbuso. Akukho okuvimba umsebenzi

wokunikeza ubufakazi—kungakhathaliseki ukuthi

ukuphikiswa okukhulu noma ukushushiswa ngesi-

hluku. Lapho sishushiswa, kudingeka siwuthandaze-

le nakanjani umoya ongcwele, ukuhlakanipha nesi-

bindi ukuze simemezele izindaba ezinhle.—Luka

11:13.
14 UStefanu wafakaza ngesibindi ngaphambi koku-

ba izitha zakhe zimbulale. (IzE. 6:5; 7:54-60)

Phakathi ‘nokushushiswa okukhulu’ okwaba kho-

na ngaleso sikhathi, bonke abafundi, ngaphandle

13. Kungani kufanele sithandaze lapho sishushiswa?

14, 15. (a) Yini eyaba umphumela ‘wosizi olwaqubuka ngoStefanu’?
(b) Esikhathini sethu, abantu abaningi eSiberia balithola kanjani iqiniso?

kwabaphostoli, basakazekela kulo lonke elaseJudi-

ya neSamariya. Kodwa lokho akuzange kuwumise

umsebenzi wokunikeza ubufakazi. UFiliphu waya

eSamariya “washumayela ngoKristu” futhi kwaba

nemiphumela emihle kakhulu. (IzE. 8:1-8, 14, 15, 25)

Ngaphezu kwalokho, siyatshelwa: “Labo ababehlaka-

zwe usizi olwaqubuka ngoStefanu bahamba baze ba-

yofika eFenike naseKhupro nase-Antiyokiya, kodwa

bengalikhulumi kumuntu izwi, kumaJuda kuphela.

Nokho, kubo kwakukhona amadoda athile aseKhu-

pro naseKhurene afika e-Antiyokiya akhuluma naba-

ntu abakhuluma isiGreki, ememezela izindaba ezi-

nhle zeNkosi uJesu.” (IzE. 11:19, 20) Ngaleso sikha-

thi, ushushiso olwasakaza isigijimi soMbuso.
15 Esikhathini sethu kwenzeka okufanayo ezweni

elaliyiSoviet Union. Izinkulungwane zoFakazi Baka-

Jehova zadingiselwa eSiberia, ikakhulu ngawo-1950.

Ngenxa yokuthi babehlala ezindaweni ezihlukahlu-

kene, izindaba ezinhle zazilokhu zisakazeka kulelo

zwe elikhulu. Kwakungenakwenzeka ngoFakazi aba-

ningi kangaka ukuba bathole imali yokuhamba ama-

khilomitha angaba ngu-10 000 bayomemezela izinda-

ba ezinhle! Uhulumeni ngokwawo owabathumela.

Omunye umzalwane wathi: “Iziphathimandla yizo

ezasiza izinkulungwane zabantu abaqotho eSiberia

ukuba zazi iqiniso.”

Ukubusiswa UJehova Ngokucebile
16 Ngokungangabazeki isibusiso sikaJehova sasi-

phezu kwamaKristu okuqala. UPawulu nabanye ba-

tshala futhi banisela, “kodwa uNkulunkulu waqhu-

beka ekhulisa.” (1 Kor. 3:5, 6) Imibiko esencwadini

yezEnzo inikeza ubufakazi balokho kukhula ngenxa

yesibusiso sikaJehova emsebenzini wokunikeza ubu-

fakazi. Ngokwesibonelo, “izwi likaNkulunkulu la-

qhubeka landa, isibalo sabafundi saqhubeka siphi-

ndaphindeka kakhulu eJerusalema.” (IzE. 6:7) Nje-

ngoba umsebenzi wokufakaza wawusakazeka, “iba-

ndla kulo lonke elaseJudiya naseGalile naseSamariya

langena enkathini yokuthula, lakhiwa; futhi njengo-

ba lalihamba ekumesabeni uJehova nasenduduzweni

yomoya ongcwele laqhubeka landa.”—IzE. 9:31.
17 E-Antiyokiya yaseSiriya, amaJuda namaGreki

bezwa iqiniso kofakazi abanesibindi. Ukulandisa

16, 17. Incwadi yezEnzo isinikeza buphi ubufakazi besibusiso sikaJeho-
va emsebenzini wokunikeza ubufakazi?

kuthi: “Ngaphezu kwalokho, isandla sikaJehova sa-

sinawo, futhi isibalo esikhulu esaba ngamakholwa

saphendukela eNkosini.” (IzE. 11:21) Ngokuqonde-

ne nentuthuko eyengeziwe kulowo muzi, siyafunda:

“Izwi likaJehova laqhubeka likhula futhi lisakaze-

ka.” (IzE. 12:24) Futhi ngenxa yokufakaza ngentshi-

seko kukaPawulu nabanye kwabeZizwe, “izwi likaJe-

hova laqhubeka likhula futhi linqoba ngendlela ena-

mandla.”—IzE. 19:20.
18 Siyaqiniseka ukuthi “isandla sikaJehova” sina-

thi nanamuhla. Yingakho abaningi kangaka beba

amakholwa futhi bebonakalisa ukuzinikezela kwabo

kuNkulunkulu ngokubhapathizwa. Ngaphezu kwa-

lokho, sikwazi ukukhuthazelela ukuphikiswa oku-

nzima—ngezinye izikhathi ukushushiswa kabuhlu-

ngu—futhi siyifeze ngempumelelo inkonzo yethu

ngenxa yosizo nesibusiso sikaNkulunkulu, njengo-

ba kwenza uPawulu namanye amaKristu okuqala.

(IzE. 14:19-21) UJehova uNkulunkulu uhlale ena-

thi ngaso sonke isikhathi. “Izingalo [zakhe] ezi-

hlala kuze kube nini nanini” zisisekela njalo kulo

18, 19. (a) Sazi kanjani ukuthi “isandla sikaJehova” sinathi? (b) Nike-
za isibonelo sokuthi uJehova uyabasekela abantu bakhe.

lonke uvivinyo lwethu. (Dut. 33:27) Masikhumbu-

le nokuthi ngenxa yegama lakhe elikhulu, uJehova

akabashiyi nanini abantu bakhe.—1 Sam. 12:22; IHu.

94:14.
1 9 Nasi isibonelo: Ngenxa yokuthi uMfo-

weth’ uHarald Abt wayeqhubeka enikeza ubufaka-

zi, amaNazi amthumela ekamu lokuhlushwa laseSa-

chsenhausen phakathi neMpi Yezwe II. Ngo-May

1942 amaGestapo aya kumkakhe, u-Elsa, amphu-

ca indodakazi yabo esencane, ayesembopha. U-Elsa

wayiswa emakamu ahlukahlukene. Uthi: “Iminyaka

engayichitha emakamu okuhlushwa aseJalimane ya-

ngifundisa isifundo esibalulekile sokuthi umoya ka-

Jehova ungakuqinisa kakhulu lapho ungaphansi ko-

vivinyo olunzima! Ngaphambi kokuba ngiboshwe,

ngangifunde incwadi yomunye udade eyayithi nga-

phansi kovivinyo olukhulu umoya kaJehova ukwe-

nza uzole. Ngangicabanga ukuthi unehaba. Kodwa

lapho ngivivinywa, ngabona ukuthi kwakuyiqiniso

lokho ayekushilo. Kuba njalo ngempela. Kulukhuni

ukukucabanga uma ungakaze uhlangabezane nakho.

Kwenzeka ngempela kimi.”

Qhubeka Unikeza Ubufakazi Obuphelele!
20 Incwadi yezEnzo iphela lapho uPawulu “eshu-

mayela . . . umbuso kaNkulunkulu” ngentshiseko.

(IzE. 28:31) Ngenxa yokuthi wayeboshelwe endli-

ni, wayengakwazi ukuphuma ayoshumayela endlini

ngendlu eRoma. Yize kunjalo, waqhubeka efakaza

kubo bonke ababeza kuye. Namuhla, abanye babafo-

wethu nodadewethu abathandekayo bavaleleke ezi-

ndlini, mhlawumbe abakwazi nokuvuka embhedeni,

noma bahlala emakhaya okunakekela abagulayo nge-

nxa yokukhula, ukugula noma ubuthakathaka. Ko-

dwa uthando lwabo ngoJehova nesifiso sabo sokuni-

keza ubufakazi kuqine kunanini ngaphambili. Siya-

bathandazela futhi singabacelela kuBaba wethu ose-

zulwini ukuba bathole labo abalangazelela ukufunda

ngaye nezinjongo zakhe ezimangalisayo.
21 Iningi lethu liyakwazi ukuhlanganyela enko-

nzweni yendlu ngendlu nakwezinye izici zomsebenzi

wokwenza abafundi. Ngakho, ngamunye wethu ma-

kenze konke angakwenza ukuze sonke sifeze indi-

20. Yini uPawulu ayenza lapho eboshiwe, futhi lokhu kungabakhuthaza
kanjani abanye babafowethu nodadewethu?
21. Kungani kufanele sinikeze ubufakazi obuphelele ngomuzwa wokuphu-
thuma?

ma yethu njengabamemezeli boMbuso, sihlanganye-

le ekunikezeni ubufakazi “nasezingxenyeni ezikude

kakhulu zomhlaba.” Lo msebenzi kumelwe wenzi-

we ngomuzwa wokuphuthuma ngoba “isibonakaliso”

sokuba khona kukaKristu sibonakala ngokucacile.

(Math. 24:3-14) Masingachithi isikhathi. Njengama-

nje ‘sinokuningi kokukwenza emsebenzini weNkosi.’

—1 Kor. 15:58.
22 Njengoba silindele ‘ukufika kosuku lukaJehova

olukhulu nolwesabekayo,’ masizimisele ukuqhube-

ka sinikeza ubufakazi ngesibindi nangokwethembe-

ka. (Joweli 2:31) Sisazothola abantu abaningi abafa-

na nabaseBhereya ‘abamukela izwi ngengqondo eno-

kulangazela okukhulu.’ (IzE. 17:10, 11) Ngakho-ke,

kwangathi singanikeza ubufakazi kuze kube yilapho

sizwa la mazwi: “Wenze kahle, nceku enhle nethe-

mbekile!” (Math. 25:23) Uma siyifeza ngentshiseko

ingxenye yethu emsebenzini wokwenza abafundi na-

muhla futhi sihlala sithembekile kuJehova, nakanja-

ni siyojabula kulo lonke iphakade ngokuthi saba ne-

lungelo elikhulu ‘lokunikeza ubufakazi obuphelele’

ngoMbuso kaNkulunkulu!

22. Yini okufanele sizimisele ukuyenza njengoba silindele usuku lukaJe-
hova?

